
Abstrak

Kajian mengenai amalan pengajaran guru terhadap penerapan kemahiran Pembelajaran
Abad Ke-21 (PAK-21) telah banyak didokumentasikan. Namun, kajian yang
sedemikian terhadap guru tingkatan enam untuk mata pelajaran Sains, Teknologi,
Kejuruteraan dan Matematik (STEM) masih terbatas. Malah kajian terhadap
pelaksanaan kerja amali, khususnya mata pelajaran Kimia amat terhad. Kimia
merupakan salah satu mata pelajaran STEM yang mampu melahirkan masyarakat yang
celik Sains untuk kesejahteraan negara melalui kemahiran makmal atau amali yang
berteraskan kemahiran 4K (kreativiti, pemikiran kritis, kolaborasi dan komunikasi).
Sejauh mana guru mengendalikan kelas amali mempengaruhi minat pelajar untuk
meneruskan bidang STEM sebagai kerjaya mereka. Oleh itu, kajian ini bertujuan
meneroka amalan pengajaran guru Kimia tingkatan enam dalam menerapkan
kemahiran 4K semasa kerja amali. Kajian ini memfokuskan kepada guru Kimia
tingkatan enam di sekolah menengah kebangsaan dan kolej tingkatan enam di negeri
Kedah yang dipilih secara persampelan bertujuan. Data kualitatif dikumpul dengan
menggunakan analisis dokumen, temubual dan refleksi guru. Analisis tematik
menggunakan perisian Atlas.ti versi 9 dilakukan ke atas data terkumpul. Dapatan kajian
menunjukkan guru melakukan perancangan dan pelaksaanaan yang teliti berkaitan
pengendalian kerja amali seperti yang disarankan oleh Majlis Peperiksaan Malaysia
(MPM). Analisis kajian juga menunjukkan bahawa guru cenderung menerapkan
kemahiran 4K dalam proses pelaksanaan kerja amali tetapi masih memerlukan latihan
bagi meningkatkan amalan pengajaran. Guru mempamerkan amalan seperti berfikir
secara luar kotak, melakukan proses penaakulan, interaksi dua hala dan semangat
kebersamaan. Selain itu, empat isu yang dihadapi oleh guru juga dikenal pasti iaitu
infrastruktur, masa, kewangan dan kesediaan. Implikasi kajian ini dibincangkan dalam
konteks guru dan penyelidik sendiri sebagai pembelajar sepanjang hayat dalam
meningkatkan kualiti profesionalisme mereka.

Kata Kunci: Amalan pengajaran, Pembelajaran abad ke-21, Kemahiran 4K, Kerja
amali Kimia dan Tingkatan enam

Abstract

Studies on teaching practices pertaining to the application of the 21st Century Learning
(PAK-21) have been documented extensively. However, such studies on form six
teachers for Science, Technology, Engineering and Mathematics (STEM) subjects are
limited particularly on Chemistry laboratory work implementation. As one of the
STEM subjects, Chemistry is able to produce a science-literate society for the well-
being of the country through laboratory competency based on 4C skills (creativity,
critical thinking, collaboration and communication). The extent to which teachers
conduct practical classes influences students’ interest in pursuing STEM as their career.
Therefore, this study aims at exploring the teaching practices of form six Chemistry
teachers in applying 4C skills during laboratory work. Using purposive sampling
technique, this study focuses on form six Chemistry teachers in national secondary
schools and form six colleges in Kedah. Qualitative data were collected using document
analysis, interviews and teachers’ reflection notes. They were thematically analysed
using Atlas.ti version 9 software. Findings of the study suggest that teachers well
planned and implemented handling of the laboratory work as recommended by the
Malaysian Examinations Council (MPM). The analysis of the study highlights that
despite teachers applying 4C skills in the process of implementing laboratory work,
they still need further training to improve their teaching practices. Teachers model
practices such as thinking-out-of-the-box, doing reasoning processes, two-way
interaction and the spirit of togetherness. In addition, four issues faced by teachers were
also identified namely infrastructure, time, financial and readiness. The implication of
this study is discussed in the context of teachers and the researcher herself as lifelong
learners in improving the quality of their professionalism.

Keywords: Teaching practices, 21st century learning, 4C skills, Chemistry laboratory
work and Form six.

BAB SATU
PENGENALAN

1.1 Pendahuluan

Abad ke-21 memperlihatkan era globalisasi dan perkembangan teknologi komunikasi
yang begitu pesat. Negara Malaysia tidak terkecuali menghadapi cabaran dan
memenuhi keperluan teknologi yang dinamik. Justeru, pendidikan merupakan peranan
yang terpenting dalam menghasilkan kemenjadiaan pelajar yang kompeten dan berdaya
saing di peringkat global seterusnya dapat mendepani cabaran Revolusi Industri 4.0
(Siong & Kamisah, 2018). Objektif pendidikan Sains, Teknologi, Kejuruteraan dan
Matematik (STEM) adalah penguasaan teori ditambah dengan kemahiran abad ke-21
seperti kemahiran kreativiti, pemikiran kritis, kolaborasi, komunikasi serta
komputasional sekaligus menghasilkan modal insan yang berkepakaran dalam bidang
STEM. Kementerian Pendidikan Malaysia (KPM) juga telah mentransform sistem
pendidikan negara bagi meningkatkan sumber tenaga kepakaran dan tenaga kerja
berkemahiran didalam penyelidikan dan industri utama di negara ini (Shanmugam &

Balakrishnan, 2018).

Pendidikan STEM berfungsi melahirkan generasi yang mempunyai daya tahan untuk
menghadapi pelbagai halangan. Menurut Siong dan Kamisah (2018) arus pemodenan
dunia berlaku seiring dengan transformasi pendidikan, terutamanya dalam
pembelajaran dan pemudahcaraan (PdPc). STEM yang diterapkan dalam sesi PdPc
haruslah menggabungkan kemahiran saintifik dan kreativiti pelajar sekaligus
menjadikan PdPc lebih menarik dan bermakna (Norsalehan & Mohamad Sattar, 2017).
Justeru, pelajar dapat membudayakan amalan dalam STEM dalam konteks kehidupan

yang sebenar. Dalam pada itu, Hung (2013) menyatakan bahawa pendidikan berasaskan



STEM memberi kebebasan untuk mengintegrasikan pengetahuan atau kemahiran
tertentu merentas kurikulum. Pelajar berpeluang untuk mengaplikasikan pengetahuan
dan kemahiran yang ada untuk meneroka sesuatu yang baharu. Pendedahan aktiviti
praktikal di lapangan akan menghasilkan pelajar yang dapat menggabungjalinkan
amalan yang terdapat dalam STEM (Kementerian Pendidikan Malaysia, 2018).
Pengalaman belajar STEM secara tidak formal yang berkualiti melalui aktiviti yang
menarik juga dapat membantu pembelajaran STEM secara formal (Roberts et al.,
2018). Pembudayaan amalan STEM akan mendorong pelajar mencari jawapan dan

menyelidik persekitaran mereka melalui inkuiri dan penyelesaian masalah.

Sehubungan itu, International Association for the Evaluation of Educational
Achievement (IEA) merupakan sebuah organisasi yang menjalankan penilaian Trends
in International Mathematics and Science Study (TIMSS). Laporan TIMSS
menunjukkan pencapaian Kimia bagi negara Malaysia pada tahun 2011, 2015 dan 2019
iaitu masing-masing mencatat purata skor 426, 473 dan 434. Jauh ketinggalan
berbanding purata skor penanda aras maju iaitu 616 bagi negara Singapura yang berada
di kedudukan pertama. TIMSS 2019 menunjukkan pencapaian Kimia dibandingkan
dengan mata pelajaran lain adalah lebih rendah iaitu 434 manakala mata pelajaran Fizik
dan Biologi mencatat pencapaian sebanyak 475 dan 463 skor purata (Mullis et al.,
2020). Selain itu, Malaysia juga menyertai Programme for International Students
Assessment (PISA) 2018 yang dikendalikan oleh Organisation for Economic Co-
operation and Development (OECD). Negara Malaysia mencatat 438 mata skor bagi
Literasi Saintifik iaitu kedudukan 54 dari 79 negara yang menyertainya sekaligus

menjadi penanda aras pembelajaran Sains di peringkat antarabangsa (OECD, 2019).



Hasil kajian TIMSS dan PISA ini menjadi salah satu komponen rujukan dalam
merancang Pelan Pembangunan Pendidikan Malaysia, PPPM 2013-2025. Keperluan
negara pada masa depan dapat dipenuhi melalui pelan ini yang menetapkan visi sistem
pendidikan dan aspirasi pelajar. Sehubungan itu, PPPM 2013-2025 melakarkan 11
anjakan strategik dan operasi untuk mentransform sistem pendidikan bagi
merealisaikan visi KPM. Dalam anjakan pertama kualiti pendidikan STEM diberi
perhatian bagi meningkatkan kesamarataan akses pendidikan setaraf negara maju
(Kementerian Pendidikan Malaysia, 2013). Justeru, laporan TIMSS dan PISA yang
menyatakan pelajar mempunyai kekangan dari aspek pengetahuan dan kemahiran dapat

ditangani.

1.2 Latar Belakang Kajian

Mata pelajaran Kimia merupakan salah satu cabang dari elemen STEM. Menurut Moyo
(2018), mata pelajaran Kimia dikatakan susah kerana mengandungi konsep yang
abstrak. Ini kerana pelajar perlu menggunakan pemikiran kritikal, tahu mengemukakan
soalan dan mengetahui cara menyelesaikan masalah (Emendu & Okoye, 2015). Majlis
Peperiksaan Malaysia (MPM) mendapati mata pelajaran Kimia juga mencatat
pencapaian yang paling rendah jika dibandingkan dengan mata pelajaran Fizik dan
Biologi. Masing-masing mencatat 63.4% mata pelajaran Kimia, 66.8% mata pelajaran
Fizik dan 70.9% bagi mata pelajaran Biologi (Majlis Peperiksaan Malaysia, 2019).
Laporan ini menunjukkan pencapaian lulus cemerlang mengikut mata pelajaran bagi
semester satu iaitu bermula dengan gred A hingga C atau mencatat markah 100%

hingga 40% mengikut sistem permarkahan yang ditetapkan oleh MPM.

MPM merupakan sebuah badan berkanun yang beroperasi di bawah naugan KPM yang

berperanan untuk mengelolakan peperiksaan-peperiksaan tertentu seperti Sijil Tinggi



Persekolahan Malaysia (STPM), Ujian Malaysian University Selection Yearly
Inventory (MUnSY]I), Malaysian University English Test (MUET) dan Malaysian
Information Technology Professional Examination (MITPE). MPM bertanggungjawab
menerbitkan laporan tahunan yang merangkumi laporan analisis terperinci setiap

semester dan mata pelajaran berdasarkan keputusan peperiksaan STPM setiap tahun.

Tambahan pula pencapaian mata pelajaran Kimia pelajar tingkatan enam bagi
peperiksaan STPM adalah seperti yang dikeluarkan MPM. Pada tahun 2019, analisis
menunjukkan hanya 15.4% gred A dan A- berbanding 18.8% gred F bagi semester satu,
9.2% gred A dan A- berbanding 21.1% gred F bagi semester 2 dan 12.6% gred A dan
A- berbanding 28.1% gred F bagi semester 3 (Majlis Peperiksaan Malaysia, 2019).
Analisis ini menunjukkan bahawa pelajar gagal menguasai konsep Kimia dan
seterusnya menyukarkan mereka untuk menjawab soalan peperiksaan. Ini kerana
peratusan yang mendapat gred F lebih tinggi dari peratusan yang mendapat gred A dan
A-. Merujuk Jadual 1.1 permarkahan yang dikeluarkan oleh MPM, pelajar yang
mendapat gred F ialah memperoleh status gagal iaitu memperoleh markah antara 0
hingga 24 sahaja. Ini bermaksud pelajar hanya memperoleh skor markah di bahagian

kerja amali sahaja.

Jadual 1.1
Sistem Pemarkahan oleh MPM
MARKAH GRED NGMP KEPUTUSAN
0-24 F 0.00 GAGAL
e > 0
35.39 c- 1.67 SEBAHAGIAN
40-44 C 2.00
45-49 ct 2.33
50-54 B- 2.67
55-59 B 3.00 LULUS CEMERLANG
60-64 B* 3.33
65-74 A 3.67
75-100 A 4.00




Kerja amali merupakan kaedah pembelajaran dalam Konstruktivisme dimana
melibatkan pembelajaran secara kooperatif. Pelajar akan menerima maklumat dan
memprosesnya secara kognitif dan bekerjasama antara mereka. Di England, kerja amali
merupakan bahagian utama sains sekolah menengah. Nilai afektif kerja amali perlu
dipertimbangkan berdasarkan sikap generik untuk kerja amali sains (Sharpe &
Abrahams, 2020). Kerja amali dianjurkan adalah untuk menyokong pencapaian
kecekapan dimana Kimia sememangnya tidak boleh dipisahkan daripada aktiviti
makmal iaitu aktiviti eksperimen. Kerja amali sememangnya perlu untuk menyediakan
pelajar dengan kemahiran makmal dan pemahaman yang komprehensif tentang
pengetahuan Kimia (Merdekawati, 2017). Menurut Koirala (2019), pencapaian pelajar
yang menggunakan pendekatan kerja amali mempunyai pencapaian yang tinggi

berbanding pelajar yang menggunakan pendekatan tradisional.

Satu sistem pentaksiran STPM telah perkenalkan di Malaysia oleh MPM untuk menilai
pencapaian pelajar tingkatan enam. Pada tahun 2012, satu sistem pentaksiran baharu
STPM telah diperkenalkan dimana peratus kaedah dan wajaran berubah. Sistem
pentaksiran baharu STPM, telah meletakkan 80% peperiksaan dan 20% Pencapaian
Berasaskan Sekolah (PBS). Berbeza sistem pentaksiran lama STPM masing-masing
90% perperiksaan dan 10% untuk kerja amali. PBS yang diperkenalkan adalah
merangkumi kerja eksperimen dan kerja projek. Guru berperanan menjalankan
pentaksiran secara berterusan dalam proses PdPc mengikut tempoh masa yang
ditetapkan seperti yang terkandung dalam garis panduan pelaksanaan PBS. Proses
penilaian yang berlaku secara terus hendaklah memenuhi kriteria sistem pentaksiran

baharu STPM (Majlis Peperiksaan Malaysia, 2012b).



Antara tujuan sistem pentaksiran baharu diperkenalkan adalah untuk mengurangkan
beban pelajar untuk belajar. Oleh hal demikian, isi kandungan pelajaran dibahagi
kepada tiga semester pengajian yang bermaksud pelajar akan mempelajari tajuk
berlainan di setiap semester. Selain itu, pelajar akan memperoleh keputusan yang lebih
cemerlang bagi setiap semester kerana soalan peperiksaan STPM hanya tertumpu pada
semester pengajian semasa. Tambahan pula pentaksiran baharu dapat memberi idea
kepada pelajar kerana pengalaman dan pendedahan sistem pengajian STPM yang mirip
kepada sistem pengajian di Institut Pengajian Tinggi (IPT). Dalam pada itu pelajar akan
lebih bersedia untuk memasuki dunia pendidikan tinggi di peringkat universiti
seterusnya akan menarik minta pelajar lepasan Sijil Pelajaran Malaysia (SPM) untuk

mengikuti pengajian di tingkatan enam.

Tempoh pengajian tingkatan enam adalah satu tahun setengah iaitu terdapat tiga
semester. Oleh itu, pelajar akan dinilai pencapaiannya dan akan mendapat keputusan
peperiksaan pada setiap semester yang mereka duduki. Sebagai tambahan, pelajar
dibenarkan dan digalakkan untuk mengulang kertas peperiksaan yang kurang baik
pencapaiannya. Dengan itu, pelajar berpeluang meningkatkan keputusan peperiksaan
semester satu dan semester dua dengan menduduki peperiksaan 'Ulangan 1' atau

'Ulangan 2'.

Perubahan ini turut berlaku pada mata pelajaran Kimia dimana ia bertujuan
meningkatkan pengetahuan dan pemahaman Kimia. Ia juga membolehkan pelajar
memajukan pengajian mereka di IPT dan membantu mereka meneruskan kerjaya yang
berkaitan dengan Kimia. Selain itu, perubahan yang berlaku pada sistem pentaksiran
juga akan menggalakkan kesedaran mengenai peranan Kimia dalam pemahaman alam

semesta semulajadi. Umum mengetahui, mata pelajaran Kimia adalah mata pelajaran



wajib dipelajari bagi pelajar aliran Sains Tulen. Justeru, pelajar akan dinilai melalui
sistem peperiksaan dan PBS seperti yang dinyatakan dalam Garis Panduan Umum
Pengurusan dan Pengendalian Pentaksiran Berasaskan Sekolah (PBS) Tingkatan Enam
pada tahun 2012. Peperiksaan mata pelajaran Kimia mempunyai tiga bahagian iaitu A,
B dan C. Bahagian A adalah berkenaan 15 soalan berbentuk objektif dimana 15 markah
diperuntukkan. Bahagian B pula soalan berbentuk struktur iaitu sebanyak 15 markah
manakala soalan bahagian C berbentuk esei dan 30 markah diperuntukkan. PBS pula
mengandungi 13 kerja amali dan satu kerja projek yang melibatkan aktiviti di dalam

makmal Kimia.

Pencapaian pelajar dalam kerja amali begitu memberangsangkan seperti yang
dilaporkan oleh Majlis Peperiksaan Malaysia pada tahun 2020 di peringkat kebangsaan.
Laporan menunjukkan bahawa pencapaian gred A dalam kerja amali pada tahun 2017,
2018 dan 2019 ialah 82.3 %, 81.7% dan 80.0%. Walaupun nilai peratus agak tinggi
iaitu melebihi 80.0% akan tetapi nilai peratus menunjukkan sedikit penurunan bagi
setiap tahun yang terlibat. Bagi pencapaian keseluruhan peperiksaan STPM yang
mencapai gred A pula, hanya mencatat peratus kurang dari 7.0% iaitu 6.6% pada tahun
2017, 5.9% pada tahun 2018 dan 6.5% pada tahun 2019. Pencapaian yang diperoleh
pelajar merupakan cerminan hasil pengajaran seorang guru dan hasil pembelajaran
seorang pelajar. Pada masa kini, PdPc abad ke-21 mencerminkan kolaborasi tinggi

antara guru dan pelajar (Nor Hazizah & Aniza, 2019).

Bertepatkan dengan itu, KPM memainkan peranan penting dalam merancang dasar
pendidikan yang mampu seiring sejalan dengan negara maju. Oleh itu, transformasi
dalam sistem pendidikan dilakukan melalui pendekatan Pembelajaran Abad Ke-

21(PAK-21) sebagaimana terkandung dalam PPPM 2013-2025. Penentu kejayaan



keberkesanan PAK-21 adalah aktiviti PdPc yang berpusatkan pelajar bukan
berpusatkan guru bersama kemudahan infrastruktur dan susun atur di dalam kelas. Guru
sebagai pemudahcara kepada pelajar dalam sesuatu aktiviti di dalam kelas. Justeru, guru
berperanan mencungkil minat dan kebolehan pelajar yang terpendam untuk
diketengahkan dalam usaha menerapkan kemahiran dalam abad ke-21. Lima standard
asas PAK-21 yang telah digariskan oleh KPM bertujuan memastikan aktiviti
pengajaran dan pembelajaran berpusatkan pelajar. Antaranya kreativti, pemikiran

kritis, kolaborasi komunikasi dan nilai murni dan etika.

Transformasi pendidikan yang dilakukan oleh KPM adalah berpaksikan kepada
kerangka kemahiran abad ke-21 yang telah diperkenalkan oleh sebuah organisasi
Partnership for 21°" Century Skills pada tahun 2002. Kerangka ini kerap dirujuk oleh
pemimpin pendidikan dan penggubal dasar untuk menjayakan PAK-21. Namun, pada
tahun 2010 Persatuan Pendidikan Amerka Syarikat (NEA) menyemak kandungan
kemahiran abad ke-21 dan menyimpulkan elemen 4K (kreativiti, pemikiran kritis,
kolaborasi dan komunikasi) adalah yang paling penting. Sehubungan itu, beberapa buah
sekolah di Malaysia terpilih sebagai sekolah rintis pada tahun 2014 untuk melaksanakan
PAK-21. Akhirnya, pada tahun 2015 seluruh sekolah di Malaysia mengambil bahagian

membudayakan PAK-21 ke dalam PdPc (Institut Aminuddin Baki, 2017).

1.3 Penyataan Masalah

Bertepatan dengan hasrat KPM, kerja amali diperkenalkan dengan tujuan menjadikan
aktiviti PdPc lebih komprehensif dan efektif. Sehubungan itu, kerja amali yang
disarankan dapat menggalakkan penglibatkan pelajar secara aktif dalam usaha
mempelajari sesuatu (Majlis Peperiksaan Malaysia, 2012a). Malangnya kerja amali

yang dilaksanakan hanya merujuk buku panduan menyebabkan kurang keseimbangan



dalam pengajaran Kimia antara teori dan kerja amali (Adlim et al., 2020; Clark et al.,
2016; Seery, 2020). Menurut Ural (2016), kerja amali Kimia bukan hanya merujuk
buku panduan semata-mata tanpa mengaitkan konsep dan teori Kimia yang telah
dipelajari di dalam kelas. Jelasnya, kerja amali melibatkan dua domain iaitu domain
kognitif dan domain psikomotor yang sangat penting dalam menguasai kerja amali

Kimia. Namun, kedua domain ini terbatas untuk meneroka idea atau kemahiran baharu.

Dapatan kajian Wilcox dan Lewandowski (2016) menyatakan bahawa kerja amali yang
berdasarkan buku panduan semata tidak menggalakkan pelajar terlibat secara autentik
kerana sangat berstruktur. Ini kerana prosedur langkah demi langkah yang disediakan
menghalang pelajar menggunakan pengetahuan dan kemabhiran lain dalam kerja amali
(Ward & Wyllie, 2019). Menurut Uzezi dan Zainab (2017) kerja amali hanya memaksa
pelajar untuk mengikuti buku panduan. Hal ini sepatutnya tidak berlaku kerana pelajar
akan belajar mendapatkan maklumat saintifik dengan sukar dan mereka tidak dapat
melihat hubungan antara eksperimen dan teori saintifik (Mohd Fadzil & Mohd Saat,
2014). Akibatnya, pelajar tidak boleh mencapai matlamat makmal sains yang sekaligus

menjejaskan pencapaian pelajar.

Ini sejajar dapatan penyelidikan sarjana Orongan et al. (2019), menunjukkan prestasi
pelajar adalah rendah dalam memahami konsep, teori dan prinsip dalam sains. Oleh itu,
pelajar masih kekurangan pengetahuan dan kemahiran saintifik untuk memenuhi
tuntutan globalisasi Pendidikan Sains Abad ke-21. Dalam usaha memacu sistem
pendidikan negara ke peringkat antarabangsa, persoalan muncul bagaimanakah kerja
amali berpandukan buku panduan semata dapat membantu dalam penerapan kemahiran
4K? Sedangkan kemahiran 4K menggalakkan guru menggunakannya dan

mengamalkannya dalam PdPc.



Hal ini berkaitan dengan keputusan kerja amali yang dijalankan oleh pelajar tingkatan
enam. Dapatan maklumat dari MPM pada tahun 2019 bagi pencapaian keseluruhan
calon yang menduduki STPM, peratus yang mendapat gred A dalam kerja amali ialah
80.0 % berbanding hanya 6.5 % pencapaian keseluruhan mata pelajaran Kimia. Situasi
yang sama dihadapi oleh negeri Kedah iaitu pencapaian kerja amali mencatatkan
peratus yang tinggi berbanding pencapaian keseluruhan pelajar. Pada tahun 2017, 2018
dan 2019 pencapaian kerja amali merekodkan 78.1%, 80.7% dan 72.3% manakala
pencapaian keseluruhan hanya 4.3%, 5.7% dan 3.7%. Perbezaan gred yang agak ketara
ini menimbulkan persoalan dalam kalangan warga pendidik dan pihak MPM sendiri.
Apakah faktor yang mempengaruhi pelajar mengaplikasi konsep Kimia dalam
menyelesaikan soalan peperiksaan? Benarkah guru menerapkan kemahiran 4K ketika
pelaksanaan proses kerja amali? Pencapaian yang ditunjukkan dari hasil kerja amali

adalah tidak selari dengan pencapaian yang diperoleh ketika peperiksaan.

Kajian sarjana-sarjana terdahulu ada menyatakan bahawa wujud domain kognitif ketika
melakukan kerja amali (Alkan, 2016; Nurfatimah et al., 2019; Su & Cheng, 2019).
Akan tetapi mengapa domain kognitif yang memproses maklumat dan konsep serta
teori Kimia ketika melakukan kerja amali tidak membantu pelajar untuk menjawab
soalan peperiksaan. Tambahan pula, jumlah waktu yang diperuntukkan untuk kerja
amali hampir separuh masa iaitu 45.5%. Nilai yang agak besar ini perlu dioptimumkan
sebaik mungkin oleh guru untuk membantu pelajar membina hubungan antara kerja
amali dan teori saintifik Kimia yang telah dipelajari dalam kelas. Persoalan timbul,

adakah ini ada kaitan dengan amalan guru ketika melaksanakan kerja amali?

Kompetensi guru terhadap perancangan pengajaran signifikan kepada tahap pencapaian

pelajar dalam kerja amali (Fadzil & Saat, 2020; Johari et al., 2014). Kerja amali tidak

akan berjaya sekiranya guru tidak berkemahiran merancang pelaksanaan kerja amali
dalam usaha membantu pelajar memindahkan apa yang telah mereka pelajari secara
teori ke persekitaran kerja amali (Chala, 2019). Dapatan kajian Liyew et al. (2017)
menunjukkan kekurangan kemahiran kandungan dan kaedah pengajaran akan
mempengaruhi profesional guru dalam merancang kerja amali pelajar. Tambahan pula,
kompentensi guru terhadap pengetahuan makmal yang rendah akan memberi kesan
terhadap pengurusan makmal (Mahanani et al., 2020). Oleh itu, aspek pengajaran guru
perlu diberi perhatian (Treagust, Won, Petersen, & Wynne, 2015), terutamanya dalam

kerja amali (Fung, 2020; Velasco et al., 2016).

Bagi merealisasikan visi PPPM 2013-2025, guru memainkan peranan utama dan
bertanggungjawab memupuk kemahiran PAK-21 (Norazlin & Siti Rahaimah, 2019b).
Kehadiran guru yang bersedia untuk melaksana tugas dengan penuh profesional
menjamin kejayaan PAK-21 (Husni et al., 2018). Namun sebaliknya berlaku dimana
kurangnya penekanan kemahiran 4K dalam pengajaran di sekolah-sekolah. Kajian yang
dilaksanakan oleh sarjana Setiawati et al. (2020), menunjukkan bahawa tahap
keupayaan guru adalah rendah bagi aspek merancang dan melaksanakan PdPc
berorientasikan kemahiran 4K. Di Malaysia, laporan yang dikeluarkan oleh Unit
Pelaksanaan dan Prestasi Pendidikan (PADU) berkaitan peratus pencapaian guru yang
melaksanakan strategi PAK-21 pada tahun 2018 dan 2019 mendapati hanya 27.9% dan
59.7% sahaja di tahap cemerlang (Kementerian Pendidikan Malaysia, 2019).
Sehubungan itu, guru memerlukan kemahiran abad ke-21 yang mendalam dan luas
untuk mengembangkan kecekapan kemahiran abad ke-21 pelajar (Beswick & Fraser,

2019).

Ini kerana guru yang tidak berkemahiran mengaplikasikan PAK-21 akan menghadapi
masalah untuk mengembangkan kemahiran 4K kepada pelajar. Menurut Mashira et al.
(2019), dapatan kajian yang dilaksanakan kepada 42 orang guru mendapati guru masih
tidak pasti sama ada tahu atau faham dalam melaksanakan PAK-21. Justeru, kurang
pengetahuan, pemahaman dan kemahiran abad ke-21 ini akan mengekang guru untuk
mengubah kualiti mereka dalam penyampaian pengajaran (Nor Hazizah & Aniza,
2019). Oleh itu, bagi mengatasi masalah ini pengembangan professional guru perlu
dilakukan bagi meningkatkan kemahiran pengajaran abad ke-21 (Stehle & Peters-

Burton, 2019).

Dalam usaha ke arah penerapan kemahiran 4K dalam amalan seharian di sekolah,
terdapat isu dan cabaran yang perlui dihadapi oleh guru. Antara isu yang diutarakan
yang berkaitan PAK-21 adalah kesediaan guru, kemudahan infrastruktur, akses bahan
bantu mengajar (BBM) dan sumber rujukan tambahan, penggunaan bahan elektronik
serta kebolehan melayari internet (Husni et al., 2018). Selain itu, isu dan cabaran dari
aspek kekangan masa juga menjadi cabaran kepada guru dalam usaha mempraktikkan
kemahiran 4K dalam pengajaran (Mashira et al., 2019; Norazlin & Siti Rahaimabh,
2019b). Masa yang terhad ditambah isi kandungan yang padat akan menyukarkan lagi

penekanan kemahiran 4K di sekolah-sekolah (Mashira et al., 2019).

Dalam pelaksanaan kerja amali, kemudahan insfrakstruktur menjadi komponen utama
dalam menjayakan tujuan kerja amali dilaksanakan. Menurut Nurfatimah et al. (2019)
kemudahan dan infrastruktur seperti bangunan makmal, alat radas dan bahan kimia
yang disediakan juga menjadi isu dan cabaran dalam proses pelaksanaan kerja amali
Kimia. Ini disokong oleh Chala (2019) bahawa faktor dominan dalam pelaksanaan kerja

amali adalah sumber sekolah seperti kelengkapan alat radas dan bahan kimia, buku

panduan, bangunan makmal dan kemudahan internet. Akuma dan Callaghan (2019)
pula mengelaskan cabaran kepada kategori bahan dan bukan bahan. Cabaran bahan
seperti kekurangan alat dan bahan pendidikan Sains manakala cabaran bukan bahan

adalah seperti kekangan masa dan kemudahan interaktif simulasi komputer.

Sungguhpun banyak kajian yang telah dijalankan terhadap pengajaran guru abad ke-21
seperti kajian Norazlin dan Siti Rahaimah (2019b) yang bertujuan memahami
pandangan guru terhadap PAK-21 dan kekangan serta cabaran yang dihadapi sekaligus
memahami cara mengatasinya. Selain itu, kajian terhadap guru yang mengajar mata
pelajaran Matematik juga dilaksanakan oleh sarjana lain (Nurzarina & Roslinda, 2017;
Saliza & Siti Mistima, 2019). Manakala bagi mata pelajaran Bahasa Arab dan Pengajian
Agama pengkaji memfokuskan guru pelatih seperti kajian Muhammad Sabri et al.
(2020) serta kajian Raja Abdullah dan Daud (2018). Selain itu, kajian Husni et al.
(2018) memfokuskan guru Bahasa Arab sekolah menengah dalam mengenal pasti
elemen pelaksanaan PAK-21 dalam kalangan guru dan meninjau cabaran guru dalam

mengaplikasi PAK-21.

Sarjana Mashira et al. (2019) serta Rohani et al. (2019) memilih untuk menjalankan
kajian di utara tanah air. Menurut hasil kajian Mashira et al. (2019), penambahbaikan
perlu dilakukan kerana terdapat guru yang masih tidak pasti sama ada tahu atau faham
tentang PAK-21. Kajian Rohani et al. (2019) pula terhadap guru mata pelajaran
Pendidikan Asas Vokasional mendapati penambahbaikkan terhadap kemudahan
rujukan seperti jurnal, buku panduan pengajaran dan modul perlukan dilakukan. Dalam
masa yang sama, satu kajian dilaksanakan terhadap guru tingkatan enam di daerah
Kubang Pasu, akan tetapi kajian ini terbatas pada proses PdPc di dalam kelas, bukannya

kerja amali di dalam makmal (Ismail et al., 2020). Namun, sehingga sekarang tinjaun

literatur lampau yang boleh memberi maklumat tentang amalan pengajaran guru Kimia

tingkatan enam terhadap penerapan kemahiran 4K dalam kerja amali belum jelas.

Sedangkan taraf tingkatan enam adalah sama dengan prauniversiti dan matrikulasi
dimana pelajar tingkatan enam sepatutnya digilap dengan pelbagai kemahiran bagi
memenuhi kriteria kebolehpasaran dan berupaya mencipta sesuatu yang baharu selari
dengan tujuan STEM. Oleh yang demikian, tindakan yang sewajarnya perlu diambil
untuk meneroka amalan pengajaran guru dan memahami isu yang timbul dalam
penerapan kemahiran 4K dalam kerja amali yang boleh menggambarkan tingkatan
enam. Justeru, kajian ini meneroka amalan pengajaran guru Kimia tingkatan enam
terhadap penerapan PAK-21 berkaitan kemahiran 4K dalam pelaksanaan kerja amali
serta dalam masa yang sama memahami isu dan cabaran yang dihadapi oleh guru dalam

proses pelaksanaan kerja amali.

1.4 Objektif Kajian
Objektif-objektif kajian ini ialah:
1) Meneliti cara guru Kimia tingkatan enam mengendalikan kerja amali terhadap
pelajar.
i1) Meneroka amalan pengajaran guru Kimia tingkatan enam terhadap aplikasi
Pembelajaran Abad Ke-21 (PAK-21) berkaitan kemahiran 4K (kreativiti,
pemikiran kritis, kolaborasi dan komunikasi) dalam proses pelaksanaan kerja
amali.
ii1) Memahami isu dan cabaran yang dihadapi oleh guru Kimia tingkatan enam

dalam proses pelaksanaan kerja amali.

1.5 Soalan Kajian

1) Bagaimanakah guru Kimia tingkatan enam mengendalikan kerja amali terhadap
pelajar?

ii) Bagaimanakah amalan pengajaran guru Kimia tingkatan enam terhadap aplikasi
Pembelajaran Abad Ke-21 (PAK-21) berkaitan kemahiran 4K (kreativiti,
pemikiran kritis, kolaborasi dan komunikasi) dalam proses pelaksanaan kerja
amali

iii) Apakah isu dan cabaran yang dihadapi oleh guru Kimia tingkatan enam dalam

proses pelaksanaan kerja amali?

1.6 Kerangka Teoretikal Kajian

Kerangka teoretikal kajian sepertimana dipaparkan adalah berasaskan kepada Kerangka
Pembelajaran Abad Ke-21, Teori Konstruktivisme, Standard Guru Malaysia dan Model
Amalan Pengajaran Berkesan. Pada tahun 2002, sebuah organisasi Partnership for 21st
Century (2002) telah membangunkan Kerangka Pembelajaran Abad Ke-21. Antara
yang diketengahkan bagi memenuhi kehendak abad ke-21 iaitu; i) kreativiti, ii)
pemikiran kritis, 1i1) kolaborasi dan iv) komunikasi. Maka, keempat-empat kemahiran
ini digunakan dalam kajian ini. Menurut Teori Konstruktivisme yang diperkenalkan
oleh Vygotsky (1978), jurang antara apa yang telah pelajar kuasai dan apa yang mereka
berpotensi boleh kuasai dengan sokongan dan bantuan dikenali sebagai Zon
Perkembangan Proksimal. Walau bagaimanapun, terdapat juga Teori Konstruktivisme

yang digunapakai berkaitan pengajaran selain daripada pembelajaran pelajar.

Contohnya, teori ini menyatakan bahawa guru bertindak sebagai fasilitator,
pembelajaran berpusatkan pelajar dan wujud interaksi dalam kalangan pelajar

(Admawati & Jumadi, 2018). Guru juga perlu menyediakan peluang kepada pelajar

untuk belajar kemahiran baharu (Creemers et al., 2013). Ini secara tidak langsung akan
meningkatkan tahap kemahiran abad ke-21 (Siong & Kamisah, 2018) kerana guru
berupaya mendorong pelajar aktif, memupuk pemikiran kritis, kreativiti dan mampu
menyelesaikan masalah (Vaishali & Misra, 2020). Misalnya, pembelajaran berlaku
melalui aplikasi iaitu kerja amali dan guru membimbing pelajar melakukan kerja amali

(Mestad & Kolste, 2014; Serafin, 2014).

Selain itu, Standard Guru Malaysia (SGM) yang dibangunkan oleh Bahagian
Pendidikan Guru (BPG), Kementerian Pendidikan Malaysia juga dirujuk dalam kajian
ini. SGM yang yang didokumenkan pada tahun 2009 mengandungi tiga standard iaitu;
1) amalan nilai profesional keguruan, ii) pengetahuan dan kefahaman dan iii) kemahiran
pengajaran dan pembelajaran. SGM 2.0 pula diperkenalkan pada tahun 2020
mengandungi tiga domain yang menjadi asas dalam konteks kajian ini iaitu; 1) orientasi
ilmu, i1) instruksional dan iii) kualiti peribadi. Berhubungan dengan amalan pengajaran,
Model Amalan Pengajaran Berkesan Slavin (1994) dalam aspek kualiti pengajaran
dijadikan panduan bagi kajian ini. Ringkasnya, kerangka teoretikal kajian seperti Rajah
1.1 menjadi asas dan panduan bagi menjalankan kajian ini seterusnya menjawab

persoalan kajian.

L1

Kerangka Pembelajaran

Abad Ke-21
Partnership for 21° Century (2002)

Kemabhiran 4K
a)  Kreativiti
b)  Pemikiran kritis
¢) Kolaborasi
d) Komunikasi

a)

b)

<)

d)

e)

Teori Konstruktivisme
Vygotsky (1978)

Guru sebagai fasilitator, pembelajaran berpusatkan
pelajar, wujud interaksi dalam kalangan pelajar
(Admawati & Jumadi, 2018)

Pembelajaran berlaku melalui aplikasi |
amali), guru membimbing pelajar mela
amali (Serafin, 2014)

Guru sedia peluang belajar kemahiran baharu
(Creemers et al., 2013)

Guru mendorong pelajar aktif, memupuk pemikiran
kritis, kreativiti dan mampu menyelesaikan
masalah

(Vaishali & Misra, 2020).

Penguasaan kemahiran abad ke-21 dapat
ditingkatkan (Siong & Kamisah, 2018)

Standard Guru

Malaysia
SGM 2.0 (2020)
a) Orientasi ilmu

b) Instruksional
©) Kualiti peribadi

Model Amalan

Pengajaran Berkesan
Slavin (1994)

Kualiti pengajaran
Kesesuaian aras pengajaran
Insentif

Masa

Amalan pengajaran guru terhadap PAK-21(4K) dalam kerja amali

Rajah 1.1

Kerangka Teoretikal Kajian




1.7 Kepentingan Kajian

Bahagian ini merupakan perbincangan mengenai kepentingan kajian ini dilaksanakan.
Justifikasi penyelidik memilih mata pelajaran Kimia kerana terdapat pelbagai isu
berkaitan proses PdPc. Antaranya penguasaan kemahiran kerja amali sangat mencabar
lagi berbahaya berbanding mata pelajaran Fizik dan Biologi kerana guru dan pelajar
sering mengendalikan bahan kimia (Giammatteo & Obaya, 2018; Taber, 2017; Tumay,

2016).

Selain itu, justifikasi kepada pemilihan sekolah menengah kebangsaan di negeri Kedah
bagi tingkatan enam dan mata pelajaran Kimia adalah seperti yang dibincangkan dalam
pernyataan masalah dengan berdasarkan laporan yang dikeluarkan oleh pihak MPM.
Kerja amali yang menjadi fokus kajian kerana jumlah masa yang diperuntukkan untuk
melakukan kerja amali adalah 45.5% dari masa keseluruhan. Sepatutnya, kerja amali
yang melibatkan domain psikomotor dan kognitif (Alkan, 2016; Nurfatimah et al.,
2019; Su & Cheng, 2019) dapat membantu pencapaian pelajar tetapi berlaku
sebaliknya. Akhir sekali, pendedahan kepada PAK-21 dalam kajian ini adalah
berdasarkan isu semasa yang menuntut guru supaya berkemahiran 4K bagi

menggembangkan kemahiran tersebut kepada pelajar.

Sumbangan utama kajian ini adalah dapat memberi cadangan yang boleh menjadi
panduan kepada guru dalam melaksanakan PAK-21 berkaitan kemahiran 4K dalam
kerja amali. Berdasarkan skop perkembangan ilmu, kajian ini berupaya memberi
gambaran yang sebenar apa yang berlaku dan menyelesaikan masalah yang ada.
Disamping itu, perkara-perkara yang relevan dengan amalan pengajaran guru Kimia

tingkatan enam dalam proses pelaksanaan kerja amali khususnya berkait rapat dengan

PAK-21 berkaitan kemahiran 4K dan kerja amali akan mampu dikenal pasti dengan

lebih jelas.

Kajian ini merupakan suatu kajian penerokaan terhadap amalan pengajaran guru Kimia
tingkatan enam terhadap aplikasi PAK-21 berkaitan kemahiran 4K dalam proses
pelaksanaan kerja amali. Justeru, kajian ini diharapkan dapat memberi sumbangan dari
aspek teori dimana hasil kajian menjadi panduan asas amalan pengajaran guru terhadap
PAK-21 dalam proses pelaksanaan kerja amali. Kajian ini juga diharapkan dapat
memberi sumbangan kepada penyelidikan dengan menjadi panduan dan rujukan kepada

kajian selanjutnya berkaitan PAK-21 dalam kerja amali.

Dapatan berkaitan kekuatan dan kelemahan cara guru Kimia tingkatan enam
mengendalikan kerja amali terhadap pelajar berupaya memberi input kepada guru
selaku pelaksana mengenai situasi sebenar yang berlaku. Justeru, melalui kajian ini
diharapkan dapat membantu guru dalam penyediaan PdPc yang berorientasikan PAK-

21 supaya pembelajaran kerja amali berkesan dan bermakna.

Gambaran informasi tentang isu dan cabaran dalam proses pelaksanaan kerja amali
memberi input yang signifikan dalam melakukan penambahbaikan. Tambahan lagi,
hasil penyelidikan ini akan menjadi panduan dalam merencana kurikulum tingkatan
enam terutamanya mata pelajaran Kimia yang menepati kriteria PAK-21. Kejayaan
sistem pendidikan terbukti apabila dapat melahirkan pelajar yang berkemahiran,
berketerampilan dan bersifat terbuka. Justeru, dapatan kajian ini diharapkan dapat
memberi input kepada KPM khususnya MPM selaku pihak yang bertanggungjawab

dalam merangka dan menggubal silibus pembelajaran tingkatan enam.

1.8 Batasan Kajian

Kajian ini mempunyai batasan tertentu yang telah ditetapkan oleh penyelidik bagi
mengelakkan berlakunya salah interpretasi tentang dapatan kajian ini dan
mempengaruhi dapatan kajian lain. Kajian ini terhad kepada PdPc yang melibatkan
guru yang mengajar mata pelajaran Kimia tingkatan enam dan tidak melibatkan guru
yang mengajar mata pelajaran lain. Kajian ini hanya dijalankan di sekolah menengah
kebangsaan dan Kolej Tingkatan Enam di Negeri Kedah sahaja tanpa melibatkan
sekolah swasta. Sekolah yang dipilih berdasarkan tiga kategori mod iaitu mod satu, mod

dua dan mod tiga yang mempunyai kelas aliran Sains.

Kajian ini hanya memberi fokus kepada amalan pengajaran guru yang boleh dikaitkan
dengan penerapan kemahiran 4K (kreativiti, pemikiran kritis, kolaborasi dan
komunikasi) dalam kerja amali Kimia serta isu-isu yang timbul dalam konteks
pelaksanaannya di tingkatan enam. Kemahiran 4K merupakan kemahiran yang
seharusnya diterapkan dalam PdPc bagi setiap mata pelajaran serta pelaksanaannya
adalah bersifat merentas kurikulum. Kajian ini berdasarkan kerangka asal yang
dikeluarkan oleh organisasi Partnership for 21" Century. Dengan kata lain, tanpa
mengikut standard asas PAK-21 yang diperkenalkan oleh KPM iaitu 4K1N (kreativiti,
pemikiran kritis, kolaborasi, komunikasi dan nilai). Ini kerana hasil kajian ini boleh
dirujuk secara global dan antarabangsa walaupun kajian ini terhadap sekolah menengah
di Malaysia. Selain itu, dapatan kajian ini boleh dijadikan rujukan terutamanya guru
Kimia diseluruh negara. Akhir sekali, penyelidikan ini tidak menggambarkan kepada
keseluruhan guru yang mengajar mata pelajaran Kimia tingkatan enam di Malaysia

kerana terhad kepada sekolah yang dikaji sahaja.

1.9 Definisi Istilah

1.9.1 Penerapan Kemahiran

Penerapan kemahiran adalah perbuatan yang mempraktikkan kemahiran 4K dalam
proses pembelajaran dan pemudahcaraan guru (Leng, 2017). Dalam konteks kajian ini,
penerapan kemahiran merujuk kepada perbuatan guru Kimia tingkatan enam

mempraktikkan kemahiran 4K dalam kerja amali terhadap pelajar.

1.9.2 Kerja Amali Kimia
Kerja amali Kimia adalah merujuk kepada aktiviti kerja eksperimen dan kerja projek

yang dilaksanakan dalam makmal dengan menggunakan alatan dan bahan kimia (MPM

2012).

1.9.3 Pembelajaran Abad Ke-21

Proses pembelajaran yang berfokuskan kepada pelajar berdasarkan kemahiran 4K
(kreativiti, pemikiran kritis, kolaborasi dan komunikasi). Dalam konteks kajian ini,
penerapan kemahiran 4K dalam kerja amali Kimia guru tingkatan enam menjadi fokus

kajian.

1.9.4 Kreativiti

Kreativiti adalah merujuk kepada sentuhan idea yang menghasilkan ciri kelainan dan
bermutu pada sesuatu produk inovasi. Gerard (2017) menyatakan bahawa kreativiti
adalah kemampuan untuk melihat peluang baharu, menghasilkan idea yang asli,
menyesuaikan diri secara fleksibel dengan situasi yang berubah dan menerapkan daya

imaginasi untuk menyelesaikan masalah yang kompleks.

1.9.5 Pemikiran Kritis

Kebolehan membuat refleksi secara serius atas pengalaman, pemerhatian, penaakulan,
komunikasi dan berupaya membuat keputusan ideal yang memerlukan kemahiran

mengkonsepsi, mengaplikasi, menganalisis dan mensintesis (H.Ennis, 2015).

1.9.6 Kolaborasi

Kolaborasi berlaku apabila guru dengan pelajar dan pelajar dengan pelajar bekerjasama
dan bermuafakat secara progresif serta menggalakkan aktitiviti bertukar buah fikiran
(Norazlin & Siti Rahaimah, 2019a). Nurlenasari et al. (2019) menyatakan maksud
kolaborasi adalah kemampuan bekerja dalam pasukan untuk mencapai tujuan bersama,
kemampuan untuk membina perkongsian dan kata sepakat serta dalam mencegah dan

mengurus konflik.

1.9.7 Komunikasi

Komunikasi merangkumi interaksi antara guru dengan pelajar, pelajar dengan pelajar,
dan pelajar dengan bahan secara lisan atau bukan lisan dalam memberi pandangan dan
idea serta berkongsi ilmu yang dimiliki (Kementerian Pendidikan Malaysia, 2018).
Kivunja (2015), mendefinisikan komunikasi adalah kemahiran yang melibatkan
komunikasi lisan, komunikasi bukan lisan, komunikasi bertulis, komunikasi audio,

komunikasi visual atau komunikasi digital.

1.9.8 Guru Kimia Tingkatan Enam

Guru yang melaksana pengajaran dan pembelajaran mata pelajaran Kimia bagi pelajar
tingkatan enam. Ini termasuk menjalankan Pentaksiran Berasaskan Sekolah (PBS) iaitu

kerja amali dan kerja projek.

22



1.9.9 Amalan Pengajaran Guru

Menurut Shulman (1987), amalan pengajaran guru adalah tindakan guru dalam
pengajaran dan pembelajaran meliputi aspek-aspek pengurusan pedagogi interaksi,
penerangan, disiplin, kerjasama, sesi soal jawab dan pengajaran secara penemuan dan
inkuiri. Dalam konteks kajian ini, amalan pengajaran guru merujuk kepada tingkah laku
dan tindakan guru terhadap aplikasi Pembelajaran Abad Ke-21(PAK-21) berkaitan
kemahiran 4K (kreativiti, pemikiran kritis, kolaborasi dan komunikasi) dalam proses

pelaksanaan kerja amali.

1.10 Ringkasan Bab

Secara keseluruhannya, bab ini membincangkan tentang latar belakang kajian dan
pernyataan masalah yang timbul berdasarkan pembacaan dan pemerhatian penyelidik
ke atas kajian-kajian lepas. Perbincangan mendalam penyelidik berkaitan isu
pengajaran guru dalam mata pelajaran Kimia dengan kerja amali sehingga membawa
keperluan untuk menjalankan kajian berkaitan amalan pengajaran guru terhadap
aplikasi PAK-21 berkaitan kemahiran 4K dalam kerja amali. Berdasarkan masalah yang
diketengahkan oleh penyelidik maka tiga objektif dan tiga soalan kajian dibentuk.
Perbincangan dalam bab ini juga meliputi tajuk kepentingan kajian dari aspek teori dan
praktikal, batasan kajian serta definisi terma. Bab dua seterusnya membincangkan

sorotan kajian literatur yang berkaitan dengan kajian penyelidik.

BAB DUA
KAJIAN LITERATUR

2.1 Pendahuluan

Dalam bab dua, penyelidik membincangkan pelbagai isu berkaitan amalan pengajaran
PAK-21 secara terperinci dan menyeluruh. Penyelidik membuat pelbagai kupasan
berkenaan konsep STEM, kajian-kajian berkaitan amalan pengajaran guru terhadap
aplikasi PAK-21, pelaksanaan kerja amali dan isu serta cabaran yang dihadapi oleh guru
dalam pengajaran. Kupasan berkaitan kurikulum tingkatan enam dan kerangka

teoritikal kajian juga dibincangkan dalam bab ini.

2.2 Kurikulum Tingkatan Enam

Majlis Peperiksaan Malaysia (MPM) telah ditubuhkan pada tanggal 1 Februari 1980 di
bawah Akta Majlis Peperiksaan Malaysia [Akta 255] merupakan sebuah badan
berkanun yang beroperasi di bawah naugan Kementerian Pelajaran Malaysia (KPM).
Pada 22 April 1980, majlis perasmian penubuhan MPM telah disempurnakan oleh YB
Dato’ Musa bin Hitam selaku Menteri Pendidikan Malaysia pada ketika itu. Tujuan
penubuhan MPM adalah untuk mengelola peperiksaan-peperiksaan tertentu dan semua

perkara lain yang perlu atau bersampingan dengan peperiksaan-peperiksaan itu.

Antaranya ialah peperiksaan Sijil Tinggi Persekolahan Malaysia (STPM) dan
peperiksaan Malaysian University English Test (MUET). STPM yang mula
dilaksanakan pada tahun 1982 adalah untuk menggantikan peperiksaan Higher School
Certificate (HSC) dan Sijil Tinggi Persekolahan (STP) yang dikendalikan oleh

Universiti  Cambridge Local Examinations Syndicate (UCLES). Selepas

24



pengambilalihan kedua-dua peperiksaan tersebut oleh MPM, nama peperiksaan STP

dan HSC telah ditukar kepada Peperiksaan Sijil Tinggi Persekolahan Malaysia (STPM).

Bagi membolehkan pelajar memasuki tingkatan enam, terdapat dua syarat am
kemasukan yang mesti diikuti oleh pelajar iaitu; 1) pelajar yang memasuki tingkatan
enam adalah berumur 17 tahun hingga 20 tahun pada 1 Januari tahun semasa memohon,
i1) lulus Sijil Pelajaran Malaysia (SPM) dengan mendapat sekurang-kurangnya
kepujian bagi mata pelajaran bahasa Melayu. Permohonan bagi jurusan Sains, terdapat
syarat khas yang mesti dipenuhi oleh pelajar sebelum memohon. Antaranya ialah
pelajar mesti mendapat sekurang-kurangnya tiga kepujian dengan jumlah gred mata

tidak melebihi 18 unit bagi tiga mata pelajaran daripada kumpulan yang berlainan.

Selari dengan perkembangan global yang berlaku, dunia pendidikan perlu diperhati dan
diberi nafas baharuu bagi melahirkan pelajar yang berkemahiran dan berdaya saing.
Oleh itu, pada tahun 2012 MPM telah menggubal sistem pentaksiran baharu STPM
supaya lebih komprehensif dan dapat membantu pelajar dalam pencapaian akademik.
Sistem terminal diubah supaya selaras dengan sistem pengajian pasca menengah dan
sistem pengajian di Institut Pengajian Tinggi (IPT). Tempoh pengajian STPM sedia ada
atau yang baharu adalah sama iaitu satu setengah tahun atau tiga semester. Peperiksaan
STPM sedia ada ditadbir pada hujung pengajian, manakala sistem baharu ditadbir pada
setiap akhir semester, iaitu sebanyak tiga kali. Kelebihan sistem baharu ini, pelajar
dapat belajar tanpa rasa terbeban dengan sukatan pelajaran yang banyak. Tambahan
pula, pelajar dibenarkan mengulang peperiksaan untuk memperbaiki keputusan

peperiksaan pada semester yang dikehendaki sahaja bukannya keseluruhan.

Antara ciri pentaksiran STPM baharu yang dilaksanakan adalah secara peperiksaan
bertulis dan kerja kursus. Semua mata pelajaran wajib menjalankan Pentaksiran
Berasaskan Sekolah (PBS) kecuali Bahasa Cina, Bahasa Tamil, Literature in English,
dan Further in Mathematics. Ini termasuk mata pelajaran Kimia, dimana mengandungi
wajaran iaitu 80% untuk peperiksaan dan 20% bagi PBS berbanding sebelum ini, 90%
untuk peperiksaan dan 10% PBS. Ia dikatakan lebih komprehensif kerana pelajar dinilai
dari aspek aplikasi konsep Kimia dan kerja amali yang melibatkan kognitif dan
psikomotor. Sarjana Nurfatimah et al. (2019) berpendapat bahawa aspek kognitif dan
psikomotor tidak dapat dipisahkan dalam membuat penilaian pembelajaran Kimia
pelajar. Menurut Merdekawati (2017) dua perkara penting dalam kecekapan pendidikan
Kimia adalah mempunyai kemahiran praktikal dan menguasai bahan kimia. Ini

bermaksud kerja amali dianjurkan untuk menyokong pencapaian kecekapan Kimia.

Jumlah waktu pengajaran tingkatan enam adalah tidak berubah iaitu kekal sebanyak
240 jam, bersamaan dengan 360 waktu, iaitu 40 minit perwaktu. Jumlah waktu yang
diperuntukkan untuk melakukan kerja amali dalam seminggu bagi mata pelajaran
Kimia, Fizik dan Biologi adalah 5 waktu daripada 11 waktu keseluruhan. Ini bermaksud
sebanyak 45.5% adalah waktu kerja amali daripada jumlah waktu keseluruhan. Oleh
itu, penggunaan waktu kerja amali yang optimum boleh dipenuhi dengan segala aktiviti
yang berkaitan dengan kerja amali bukan saja aktiviti eksperimen yang melibatkan
bahan dan alat radas Kimia tetapi aktiviti seperti pembentangan, perbincangan, kajian

lapangan dan lain-lain aktiviti yang sesuai dalam penerapan elemen 4K.

Keperluan melakukan kerja amali adalah bergantung kepada keperluan mata pelajaran.
Bagi mata pelajaran Kimia, kerja amali adalah dilaksanakan sepanjang semester. Ini

bermaksud pelajar mesti melaksana kerja amali pada setiap semester. Sebanyak tiga

belas kerja amali mesti disiapkan mengikut pembahagian yang telah ditetapkan oleh
MPM. Pada semester satu dan dua, pelajar mesti menyiapkan lima kerja amali,
manakala pada semester tiga sebanyak tiga kerja amali ditambah dengan satu kerja
projek. Pentaksiran kerja kursus ini dilaksanakan oleh guru Kimia mengikut spesifikasi
yang telah dibekalkan oleh pihak MPM. Guru perlu memasukkan markah kerja amali
yang telah siap diskor mengikut semester manakala sistem terminal sedia ada guru perlu

menghantar skor markah diakhir pengajian.

Penilaian kemahiran eksperimen pelajar dinilai ketika proses pelaksanaan kerja amali
dan laporan eksperimen yang dikemukakan oleh pelajar. Ini berlainan dengan kerja
projek, penilaian dilakukan ke atas laporan kerja projek dan sesi pembentangan. MPM

telah menggariskan enam kriteria kemahiran yang perlu dipenuhi oleh pelajar seperti

Jadual 2.1.
Jadual 2.1
Kemahiran Kerja Kursus Kimia
Kemahiran Penerangan
Pelajar perlu menggunakan  kemahiran

Kemahiran A
Penggunaan teknik dan
manipulasi alat radas dan bahan

Kemahiran B
Pemerhatian, pengukuran dan
mencatat

Kemabhiran C
Menginterpretasi data dan
pemerhatian eksperimen

Kemahiran D
Mencipta dan merancang
penyiasatan

psikomotor secara penuh berkemahiran dan
efisien dalam memanipulasi alat radas dan
bahan dengan tepat tanpa bantuan.

Pelajar perlu membuat pemerhatian dengan
tepat, mencatat data dan bacaan dengan lengkap
dan membuat pengiraan tepat mengikut
kesesuaian.

Pelajar perlu menjawab semua soalan yang
dilampirkan atau membuat deduksi dengan
tepat.

Pelajar perlu merancang eksperimen atau kerja
projek dengan teliti, lengkap dan efisien
berdasarkan format yang telah mereka pelajari
dan perlu menyiapkannya dalam tempoh masa
yang ditetapkan. Mereka boleh membuat
pengubahsuaian berdasarkan pengalaman.

Jadual 2.1 (Sambungan)

Pelajar mengamalkan tingkah laku berdikari,
Kemahiran E jujur, adil, ingin tahu, ada insiatif, inovatif,
Tingkah laku saintifik dan kritikal menerima idea baru, kooperatif dan mengambil

berat terhadap alam sekitar.

Pelajar mempunyai pengalaman luas yang
Kemahiran F sesuai dan postif dalam penggunaan ICT,
Pembentangan mempunyai kemahiran penyampaian yang baik

dan berkemahiran dalam berkomunikasi.

Kerja kursus yang dijalankan pada setiap semester adalah berdasarkan subtopik yang
telah ditetapkan oleh MPM dimana tidak semua subtopik yang terkandung dalam
sukatan pelajaran mempunyai kerja amali atau kerja projek. Jadual 2.2 menunjukkan

subtopik yang diuji pada setiap semester.

Jadual 2.2
Subtopik Kerja Amali dan Kerja Projek Mengikut Semester

Eksperimen Subtopik

Semester 1
Stoikiometrik
Asid bes dan redoks
Ketulenan dan stoikiometrik

Kinetik tindak balas

b W N

Keseimbangan dan kelarutan
Semester 2

Termodinamik

Elektrokimia-Hukum Faraday

Analisis kualitatif

O 0 9

Analisis kualitatif
10 Teknik-sintesis
Semester 3
11 Analisis kualitatif
12 Analisis kualitatif
13 Teknik-sintesis
Ditetapkan oleh MPM (bertukar setiap tahun

Kerja projek
kemasukan)

2.3 Sains Teknologi Kejuruteraan dan Matematik (STEM)

Perkataan asal bagi STEM adalah singkatan SMET iaitu Sains, Matematik,
Kejuruteraan dan Teknologi. Bagi memudahkan penyebutan, National Science
Foundation (NSF) mengubah kepada STEM (Sains, Teknologi, Kejuruteraan dan
Matematik) (Sanders, 2009). Dalam konteks Malaysia, STEM merujuk kepada dasar
pendidikan dan pilihan kurikulum sekolah untuk meningkatkan daya saing dalam
bidang sains serta teknologi kepada pelajar. Ini termaktub dalam Pelan Pembangunan
Pendidikan Malaysia 2013-2025 (PPPM 2013-2025) yang menekankan pendidikan
STEM di peringkat sekolah melalui aktiviti kurikulum dan kokurikulum dengan
sokongan menerusi pelbagai pihak berkepentingan (Kementerian Pendidikan Malaysia,

2013).

Salah satu cara untuk menjayakan Pendidikan STEM adalah melalui Pembelajaran
Abad Ke-21 (PAK-21). PAK-21 menekankan konsep pembelajaran berfokuskan
pelajar, dimana pelajar belajar secara kerjasama dengan guru dan pelajar lain melalui
aktiviti perbincangan dan penyelesaian masalah. Justeru, guru merupakan individu
penting dalam mencorak pemikiran pelajar dengan bertindak merancang aktiviti
pengajaran dan pembelajaran serta bahan bantu belajar yang inovatif supaya lebih
berkesan. Namun, guru belum berjaya menjalankan sesi PdPc yang berkualiti kepada
pelajar akibat tidak merancang aktiviti pengajaran dengan baik. Berhubung isu yang
sama, Mohammad Aziz Shah et al. (2014) mendapati guru lebih cenderung kepada
pengajaran konvensional sahaja tanpa menggunakan bahan bantu mengajar dalam
pengajaran. Bersangkutan dengan masalah ini pelajar akan hilang tumpuan, tidak minat
dan berasa bosan dalam pembelajaran kerana hasil daripada kaedah pengajaran chalk
and talk guru. Secara tidak langsung kemahiran kreativiti, pemikiran kritis, kolaborasi

dan komunikasi pelajar tidak dapat diterapkan sepanjang proses pembelajaran berlaku.

Pendidikan STEM menjadi agenda utama bagi pihak sekolah dalam usaha memartabat
bidang tertentu kepada pelapis negara. Pendidikan STEM juga menekankan konsep
berteraskan kemahiran 4K iaitu kreativiti, pemikiran kritis, kolaborasi dan komunikasi
seperti yang tercatat di dalam PAK-21. Penerapan kemahiran 4K mampu mencorak
pelapis negara yang berkemahiran tinggi dalam mengaplikasi pengetahuan, kemahiran
saintifik dan teknologi untuk mencari solusi kepada sesuatu permasalahan. Menurut
Norsalehan dan Mohamad Sattar (2017) melalui pendekatan STEM pelajar dapat
membina kefahaman tentang aplikasi sains dan teknologi dalam dunia sebenar,
sekaligus mempunyai keyakinan yang tinggi untuk menyelesaikan sesuatu masalah

tanpa mengharapkan bantuan guru.

Bagi memastikan STEM dapat dilakukan dengan jayanya, Kementerian Pendidikan
Malaysia telah mengambil langkah termasuk meningkatkan minat pelajar melalui
pendekatan pembelajaran yang baharu dan pemantapan kurikulum seperti yang tercatat
dalam PPPM 2013-2025. Antara usaha dilakukan ialah menggabungkan kemahiran
berfikir aras tinggi, meningkatkan penggunaan kemudahan pengajaran yang praktikal,
dan menjadikan kandungan pelajaran relevan dengan kehidupan harian untuk
meningkatkan minat. Selain itu, kemahiran dan kebolehan guru juga ditingkatkan
dengan melatih guru di sekolah rendah dan menengah untuk mengajar kurikulum yang
telah disemak semula. Disamping itu, usaha KPM adalah meningkatkan kesedaran
pelajar dan orang awam khususnya ibu bapa tentang STEM iaitu melalui kempen
kebangsaan. Oleh itu, diharapkan guru dan pelajar dapat menunjukkan peningkatan

pencapaian dalam STEM.

2.3.1 Pencapaian Kimia Dalam STEM

Menurut Norsalehan dan Mohamad Sattar (2017) gabungan elemen kreativiti saintifik
dan STEM dalam mata pelajaran Kimia akan menjadikan pengajaran dan pembelajaran
lebih dinamik, konstruktif, aktif, holistik, interaktif serta memberi fungsi dalam
kehidupan akan datang, sekaligus dapat melahirkan pelajar yang peka dengan
kompetensi STEM. Sebaliknya, pencapaian yang ditunjukkan oleh pelajar dalam mata

pelajaran Kimia tidak begitu memberangsangkan.

Laporan Sijil Tinggi Persekolahan Malaysia (STPM) 2019, semester 1, semester 2 dan
semester 3 menunjukkan bahawa jumlah calon mendapat gred F atau nilai gred mata
pelajaran 0.00 bersamaan julat markah antara 0 hingga 24 masing-masing ialah 18.8%,
21.1% dan 28.1%. Fenomena ini amat membimbangkan kerana keadaan ini
menunjukkan seolah-olah pelajar tidak dapat menjawab mana-mana soalan peperiksaan
dalam STPM, telahan markah yang diperolehi hanyalah daripada aktiviti kerja amali

semata-mata.

Daripada analisis keputusan STPM 2019 menunjukkan bahawa secara purata pelajar
hanya boleh lulus cemerlang kira-kira 63.4% bagi semester 1, 65.1% bagi semester 2
dan 54.6% bagi semester 3. Secara purata laporan menyatakan bahawa pelajar dapat
menjawab soalan di bahagian A dengan baik, dimana soalannya berbentuk aneka
pilihan jawapan. Menurut laporan, secara purata pelajar masih gagal menjawab soalan
dalam bahagian B yang berbentuk struktur dan bahagian C yang berbentuk esei yang
memerlukan aplikasi konsep Kimia yang telah dipelajari oleh pelajar. Secara
keseluruhannya, kebanyakan soalan yang gagal dijawab oleh majoriti pelajar STPM

tahun 2019 adalah merupakan soalan-soalan yang memerlukan pelajar mengaplikasi

teori, konsep Kimia dan konsep Matematik untuk menyelesaikannya. Selain itu, soalan

ini juga memerlukan aras pemikiran yang lebih tinggi.

Laporan yang dikeluarkan oleh MPM merekodkan pelajar lulus cemerlang bagi mata
pelajaran Kimia secara purata adalah seperti berikut iaitu 56.9% pada tahun 2017,
60.2% tahun 2018 dan 61.0% bagi tahun 2019. Terdapat peningkatan bagi setiap tahun
namun, analisa menunjukkan bahawa pencapaian pelajar secara keseluruhan hanya
sekitar 55-59% dan 60-64% iaitu pada gred B dan B" sahaja. Jadual 2.3 dibawah

merumuskan peratus pencapaian pelajar peperiksaan STPM 2017, 2018 dan 2019.

Jadual 2.3
Peratus Pencapaian Pelajar Peperiksaan STPM 2017, 2018 dan 2019

Tahun 2017 2018 2019
% % %
Semester

Semester 1 53.8 59.0 63.4
Semester 2 61.8 63.5 65.1
Semester 3 55.1 58.1 54.6
PURATA 56.9 60.2 61.0

Maklumat awal berkenaan pencapaian keseluruhan peperiksaan STPM dan kerja amali
mata pelajaran Kimia bagi tiga tahun berturut-turut juga diperolehi dari Bahagian
Penyelidikan dan Dasar Peperiksaan, Majlis Peperiksaan Malaysia. Data yang
diperolehi menunjukkan trend dimana pencapaian gred A bagi keseluruhan peperiksaan
STPM adalah jauh lebih rendah jika dibandingkan dengan kerja amali. Pencapaian
keseluruhan peperiksaan STPM gred A bagi tahun 2017, 2018 dan 2019 hanya mencatat
6.63%, 5.94% dan 6.52%. Perbezaan ketara berlaku apabila 82.3% dari calon STPM
bagi tahun 2017 mendapat gred A dalam kerja amali diikuti 81.7% bagi tahun 2018 dan

80.0% bagi tahun 2019. Maklumat awal yang diperolehi ini dapat membantu penyelidik

dalam menentukan rekabentuk kajian ini dan seterusnya menjalankan kajian bertepatan

dengan tujuan kajian.

Satu kajian yang telah dilaksanakan oleh pengkaji tempatan mengenai STEM dan kerja
amali pada tahun 2014. Kajian kualitatif yang dilaksanakan telah menghasilkan empat
tema yang berkaitan menjalankan kerja amali iaitu pengendalian tugas semasa kerja
praktikal, pengurusan masa dan tempat kerja, langkah keselamatan dan pencegahan
serta numerasi dan teknik melukis spesimen. Pengkaji Mohd Fadzil dan Mohd Saat
(2014) menjelaskan bahawa pelajar menghadapi kesukaran untuk mengikut prosedur
kerja amali dengan betul dan tidak berupaya memeriksa fungsi alat radas kerja amali
yang dijalankan. Disamping itu, kejayaan menjalankan kerja amali dalam masa yang
ditetapkan juga dipengaruhi oleh kecekapan mengendalikan alat radas. Pelajar yang
kurang mendapat latihan menggunakan alat radas akan mengambil masa yang lama
untuk menyelesaikan kerja amali. Tambahan lagi, susunan alat radas dan bahan kimia
yang tidak teratur akan menghalang aliran ketika pengendalikan kerja amali. Langkah
keselamatan juga perlu diberi perhatian seperti teknik pengendalian alat radas dan

spesimen.

Terbaru, pengkaji Fung (2020) telah menambah elemen “flipped learning” dan
perbincangan dalam kerja amali. Beliau telah memperkenalkan Model FPD (Flipping-
Practical-Discussion) dalam kajian kualitatif terhadap tiga orang pelajar dan guru yang
mengajar. Pendekatan Model FPD memperkasakan pelajar untuk mengaplikasikan
pengetahuan teori dalam masalah dunia nyata dan dapat mempraktikkan idea mereka
dalam STEM. Dapatan kajian menunjukkan video pra kelas ‘“flipped learning”

bertindak sebagai media dalam menyediakan pengetahuan dan kemahiran yang

diperlukan untuk memudahkan kerja amali dan perbincangan. Aktiviti perbincangan

dapat dilaksanakan serentak dengan kerja amali tanpa memerlukan masa tambahan.

2.4 Pembelajaran Abad Ke-21 (PAK-21)

Dunia pada masa kini terus menongkah arus pemodenan yang bergerak pantas, terus-
menerus dan tiada henti. Revolusi Industri 4.0 melibatkan teknologi automasi memberi
cabaran baharu kepada semua sektor di negara ini yang memerlukan perubahan seiring
dengan transformasi digital untuk kekal berdaya saing. Seiring dengan itu, dunia
pendidikan juga semestinya mengalami revolusi dalam pendekatan pembelajaran.
PAK-21 merupakan manifestasi perkembangan teknologi siber dan akses kepada
internet yang semakin laju dan terbuka (Husni et al., 2018). Elemen kreativiti,
pemikiran kritis, kolaborasi dan komunikasi (4K) digabungjalinkan dalam PAK-21
berupaya membuka minda dan daya saing pelajar untuk terus meneroka arus

globalisasi.

Bagi merealisasikan PAK-21 dalam dunia pendidikan Malaysia khususnya, kerangka
yang sering menjadi panduan dalam literatur adalah kerangka yang dibangunkan oleh
organisasi Partnership for 21*" Century Skills. Pada tahun 2002, organisasi ini telah
ditubuhkan dengan satu kesatuan yang terdiri daripada komuniti perniagaan, pemimpin
pendidikan, dan pembuat dasar untuk memperlengkapkan pelajar di sekolah Amerika
Syarikat dengan kemahiran yang diperlukan pada abad ke-21. Rajah 2.1 dibawah
menunjukkan kerangka PAK-21 yang dibangunkan oleh Partnership for 21* Century

Skills.

Rajah 2.1 Kerangka Pembelajaran Abad Ke-21

(Sumber: Partnership for 21st Century Skills, 2002)

Bahagian atas Rajah 2.1 merupakan pengetahuan dan kemahiran teras yang perlu
dikuasai pelajar. Manakala sistem sokongan yang diperlukan untuk menjayakan agenda
berada di bahagian bawah rajah. Terdapat empat komponen ilmu pengetahuan dan
kemahiran teras yang perlu dikuasai pelajar dalam kerangka PAK-21 ini iaitu;
i)komponen mata pelajaran asas dan tema abad ke-21, ii) komponen kemahiran
pembelajaran dan inovasi, ii1) komponen kemahiran maklumat, media dan teknologi
dan iv) komponen kemahiran kehidupan dan kerjaya. Pada bahagian bawah pula adalah
sistem sokongan yang perlu ada, bertindak sebagai keperluan asas bagi menjayakan
PAK-21. Antara komponen tersebut ialah 1) piawaian dan pentaksiran, ii) kurikulum
dan pengajaran, iii) pembangunan professional dan iv) persekitaran pembelajaran.
Komponen yang menjadi fokus kajian ini ialah komponen kemahiran pembelajaran dan

inovasi dan komponen pengajaran.

35



Pada permulaannya kerangka pendidikan abad ke-21 yang dibangunkan pada tahun
2002 adalah lengkap tetapi pada tahun 2010, kerangka ini jelas menunjukkan terlalu
kompleks untuk diaplikasikan. Dengan itu, Persatuan Pendidikan Kebangsaan (NEA)
Amerika Syarikat mengambil inisiatif untuk mengkaji semula kerangka ini dan telah
menyimpulkan bahawa hanya empat kemahiran spesifik yang paling penting iaitu

kreativiti, pemikiran kritis, kolaborasi dan komunikasi (NEA, 2010).

Pemikiran luar kotak akan menghasilkan kreativiti dan sering dikaitkan dengan inovasi.
Aktiviti seperti pembelajaran secara inkuiri, pertukaran idea, dan pengumpulan idea
merupakan kemahiran kreativiti (Institut Aminuddin Baki, 2017). Menurut Gerard
(2017) kreativiti adalah kemampuan untuk melihat peluang baru, menghasilkan idea
yang asli, menyesuaikan diri secara fleksibel dengan situasi yang berubah dan
menerapkan daya imaginasi untuk menyelesaikan masalah yang kompleks. Produk
yang terhasil dari kreativiti ini melalui proses cuba jaya yang berulang-ulang sehingga
menepati kehendak atau kriteria yang ditetapkan. National Education Association
(NEA, 2010) telah menggariskan ciri-ciri yang perlu ada pada kemahiran kreativiti.
Pertama, boleh berfikir secara kreatif. Bagi menjana idea untuk berfikir secara kreatif,
pelbagai teknik boleh digunakan seperti sumbangan saran dengan rakan pelajar atau
guru. Selain itu, berfikir secara kreatif juga mampu menjana idea baharu, mampu

menghurai, menyaring, dan menganalisa idea asal untuk idea baharu.

Ciri kreativiti yang kedua ialah bekerja secara kreatif dengan orang lain. Antara
kriterianya ialah 1) membentuk, melaksana, dan menyampai idea baharu kepada orang
lain dengan berkesan, ii) bersikap terbuka dan responsif kepada perspektif baharu dan
menerapkan input dan maklum balas dalam idea asal, iii) menunjukkan keaslian dan

inovasi dalam tugas tanpa membelakangkan limitasi yang dihadapi, iv) menganggap

kegagalan sebagai peluang untuk belajar sekaligus memahami bahawa kreativiti dan
inovasi merupakan sebahagian daripada perjalanan jangka panjang hasil daripada

kejayaan kecil dan kegagalan yang ditempohi.

Ciri yang ketiga ialah melaksanakan inovasi dengan bertindak terhadap idea baharu
agar hasilnya dapat menyumbang kepada bidang yang diceburi. Mutakhir, isu lambakan
produk komersial dalam pasaran dapat diatasi dengan reka bentuk produk yang
berkualiti dan unik sahaja yang mana dapat membezakan sesuatu produk dengan
pesaing yang lain. Oleh yang demikian, kreativiti dan inovasi merupakan kemahiran
yang amat mustahak yang perlu dimiliki oleh seseorang dalam pasaran kerja. Justeru,
sistem pendidikan khususnya tingkatan enam perlu menerapkan elemen kreativiti untuk

menjamin kebolehpasaran pelajar di masa hadapan.

Kebolehan dan keupayaan untuk berfikir secara kritis dan menyelesaikan masalah
adalah penting untuk pelajar kerana ia dikatakan dapat membantu dalam perkembangan
kemahiran lain seperti meningkatkan konsentrasi yang lebih tinggi, kebolehan
membuat analisis mendalam, dan peningkatan dalam pemprosesan maklumat (Institut
Aminuddin Baki, 2017). Menurut NEA (2010) pelajar yang berfikiran kritis memiliki
ciri berkemampuan menggunakan pelbagai bentuk penaakulan bersesuaian dengan
situasi. Dalam konteks ini, pelajar berkebolehan; i) menganalisis dan memahami
interaksi antara komponen-komponen dalam sistem yang kompleks, ii) menganalisis
dan menilai bukti-bukti, hujah, dakwaan dan pendirian dan iii) menganalisis dan

menilai sudut pandangan yang berbeza.

Seterusnya ciri-ciri yang ada pada pemikiran kritis ialah 1) mensintesis dan memberi

makna kepada maklumat, ii) mengintepretasi maklumat dan membuat kesimpulan

berdasarkan hasil analisis, iii)) membuat refleksi yang kritkal mengenai pengalaman
pembelajaran dan proses-proses yang terlibat. Kemahiran pemikiran kritis dapat
dipupuk apabila guru bertindak mengubah kaedah mengajar daripada memberi
maklumat kepada pelajar (spoon feeding) kepada meminta pelajar berusaha mencari
maklumat itu sendiri. Aktiviti pengajaran harus menerapkan pemikiran kritis yang
berfokus kepada pemikiran pelajar dalam usaha pencarian maklumat dan jawapan yang
dikehendaki. Apabila pelajar sudah biasa dengan cara ini, mereka akan dapat

mengaplikasikannya dalam bidang yang berbeza.

Aktiviti kolaborasi memerlukan pelajar bekerjasama dengan pelajar lain untuk
mencapai sesuatu matlamat. Dalam pada itu, pelajar perlu mempunyai pengetahuan lain
yang lebih fleksibel seperti memahami elemen dinamika kumpulan dan kebolehan
melayan kepelbagaian keperluan dan kehendak dalam pasukan. NEA (2010)
menyatakan bahawa pelajar perlu memiliki ciri-ciri kemahiran kolaborasi seperti
berikut; 1) kebolehan untuk bekerja dengan berkesan dan menghormati orang lain, ii)
menunjukkan fleksibiliti dan kesanggupan untuk berkompromi untuk mencapai
matlamat bersama, dan iii) menerima tanggungjawab bersama untuk bekerja secara
kolaborasi dan menghargai sumbangan setiap ahli kumpulan. Hasil daripada pelajar
bekerja secara kolaborasi dalam kumpulan akan menghasilkan banyak pengetahuan,
seterusnya menjadikan kolaborasi sebagai unsur utama dalam kejayaan pelajar dalam

masyarakat global pada masa kini.

Dunia moden hari ini menuntut pelajar untuk memproses dan menganalisis sumber
komunikasi yang pelbagai secara lebih efektif. Mereka harus boleh menapis,
membezakan, dan mengenal pasti maklumat yang benar dan palsu (Institut Aminuddin

Baki, 2017). NEA (2010) menggariskan lima ciri kemahiran komunikasi. Antaranya;

1) kebolehan mengatur fikiran dan idea dengan berkesan menggunakan kemahiran
komunikasi verbal, bukan verbal, dan tulisan dalam pelbagai bentuk dan konteks, ii)
mendengar dengan berkesan untuk mentafsir makna, ilmu, nilai, sikap dan niat, iii)
menggunakan komunikasi untuk pelbagai tujuan berupa untuk menyampai, mengajar,
memotivasi, dan memujuk, iv) kebolehan menggunakan pelbagai media dan teknologi,
dan mengetahui bagaimana untuk menilai impak dan keberkesanan, dan v) kebolehan
berkomunikasi dengan berkesan dalam pelbagai persekitaraan yang merentas bahasa

dan budaya.

Selain itu, komunikasi dalam abad ke-21 tidak terhad kepada perkongsian maklumat
secara jelas, ringkas, dan padat namun merangkumi kebolehan komunikasi dalam
menjalin interaksi berkesan dengan individu lain yang berbeza latar belakang, budaya,
dan negara. Oleh itu, kemahiran komunikasi diperlukan bagi pelajar tingkatan enam
khususnya agar menjadi pelajar yang berketerampilan dan berkeyakinan dalam
mendepani arus globalisasi yang begitu mencabar. Justeru, PAK-21 mampu melahirkan
pelajar dalam warganegara global yang mempunyai kemahiran, pengetahuan, dan
motivasi untuk menangani isu-isu kemanusiaan dan persekitaran yang mampan. Selain
itu, berupaya berfikiran terbuka dan saling hormat-menghormati kepada sebarang

perbezaan pendapat dan idea.

2.5 Teori dan Model Berkaitan Pembelajaran Abad Ke-21

Guru merupakan individu terpenting dalam arena pendidikan. Guru yang bermaklumat
dan berkemahiran dalam bidang Pengajaran dan Pembelajaran (PdP) menjadi tonggak
utama dalam penyampaian ilmu kepada pelajar. Kredibiliti seorang guru terselah
apabila ilmu berjaya disampaikan dan diamalkan oleh pelajar. Adalah menjadi

keperluan bagi seorang guru untuk memahami teori pembelajaran sebelum melangkah

ke dunia pendidikan kerana setiap pelajar mempunyai kecenderungan dan keupayaan

yang berbeza dimana guru haruslah bijak merancang aktiviti pembelajaran.

2.5.1 Teori Konstruktivisme

Teori Konstruktivisme merupakan teori yang berasaskan pandangan bahawa
pembelajaran adalah dinamik dan aktif serta berkembang sepanjang hayat seseorang
individu. Elemen pengalaman lepas adalah penting untuk pendekatan konstruk lebih
efektif. Pengetahuan dikonstruk dengan mengadaptasi ilmu baharu berdasarkan
pengalaman lepas. Konstruktivisme berasal dari perkataan konstruk yang bermaksud
membangun. Buah fikiran tentang teori ini sebenarnya bukan yang baharu, kerana
pengetahuan terbentuk merupakan himpunan dan hasil binaan dari segala pengalaman
yang berlaku dalam kehidupan seseorang. Dalam konteks ini, guru membantu pelajar
menghubungkan pengalaman lepas dan pengetahuan sedia ada untuk membina

pengetahuan baharu.

Pusat Perkembangan Kurikulum, (2001) merumuskan bahawa pembelajaran secara
konstruktivisme adalah satu fahaman bahawa pelajar membina sendiri pengetahuan
atau konsep secara aktif berdasarkan pengetahuan dan pengalaman sedia ada. Dalam
proses ini, guru memainkan peranan sebagai fasilitator terhadap pelajar untuk
menyesuaikan pengetahuan yang diterima dengan pengetahuan sedia ada bagi membina
pengetahuan baharu. Amalan pengajaran guru yang menggunakan model pengajaran
Problem Based Learning (PBL), projek penyelidikan dan kolaborasi kumpulan adalah

bertepatan dengan ciri teori Konstruktivisme.

Menurut sarjana Creemers, Kyriakides, dan Antoniou (2013) dalam buku berjudul

Teacher Professional Development for Improving Quality of Teaching, Zone of

Proximal Development (ZPD) atau Zon Perkembangan Proksimal adalah jurang antara
apa yang telah pelajar kuasai dan apa yang mereka berpotensi boleh kuasai dengan
sokongan dan bantuan. Konsep ini sangat berpengaruh dalam bidang psikologi
pendidikan dan mula diperkenalkan oleh ahli psikologi Rusia iaitu Lev Vygotsky pada
tahun 1978. Vygotsky mendefinisikan ZPD ialah jarak antara tahap perkembangan
sebenar yang ditentukan oleh penyelesaian masalah bebas dan tahap pembangunan
yang berpotensi seperti yang ditentukan melalui penyelesaian masalah di bawah
bimbingan orang dewasa atau dengan kerjasama rakan sebaya yang lebih berkebolehan.
ZPD ialah konsep yang sangat berguna untuk guru kerana dapat mencungkil potensi
atau kemahiran baharu pelajar. Bagi memastikan pelajar berada dalam ZPD, guru perlu
menyediakan peluang-peluang baharu kepada pelajar untuk belajar di luar kemahiran
sedia ada. Oleh itu, pelajar dapat mempelajari kemahiran baharu dengan bantuan dan

sokongan dari guru dan rakan pelajar.

Kajian Admawati dan Jumadi (2018) telah menggunakan Teori Konstruktivisme dalam
mata pelajaran Sains Semulajadi dengan menggunakan pendekatan Pembelajaran
Berasaskan Projek. Seramai 41 orang pelajar dari dua buah sekolah menengah di
Yogyakarta menjadi responden kajian ini. Berdasarkan Teori Konstruktivisme, pelajar
dapat bekerja secara berkesan dengan adanya sistem sokongan di Zon Perkembangan
Proksimal (ZPD). Sistem sokongan membawa maksud guru atau rakan sebaya memberi
bantuan kepada rakan mereka yang berada dalam ZPD sebagaimana yang diperlukan.
Guru bertindak sebagai fasilitator dengan memperlihatkan tindakan sokongan seperti
menjadi pendengar yang kritis dan memberi maklum balas kepada pelajar apabila
diperlukan. Dengan kata lain, guru bertindak sebagai motivator untuk memberi

rangsangan kepada pelajar.

Tambahan pula, pembelajaran berpusatkan pelajar berlaku apabila pelajar membuat
agenda pembelajaran mereka sendiri dan mengekspresi diri melalui pelbagai media.
Pelajar juga berpeluang untuk berinteraksi sosial dalam kalangan pelajar. Justeru,
sistem sokongan berpotensi memberikan sesuatu yang boleh membantu dalam proses
memperoleh pengetahuan dan mengembangkan pemamahan pelajar. Bantuan terus
diberikan hinggalah ke satu peringkat dimana pelajar berkenaan sudah berupaya
menyelesaikan tugasan atau masalahnya sendiri dan tidak lagi memerlukan bimbingan

dari guru.

Dalam masa yang sama, Siong & Kamisah (2018) mengaitkan Teori Konstruktivisme
dalam aktiviti pembelajaran pelajar. Penglibatan pelajar dalam pembelajaran adalah
penting kerana ia dapat membantu pelajar mengaplikasi kemahiran abad ke-21 seperti
kreativiti, pemikiran kritis, kolaborasi dan komunikasi serta pemikiran komputasional.
Dengan kata lain, penguasaan kemahiran abad ke-21 dapat dipertingkatkan melalui
pengajaran berasaskan Teori Konstruktivisme. Menurut Serafin (2014) guru
konstruktivis berperanan mengatur masalah dalam kerja amali dan memantau
penerokaan pelajar serta memandu arah pertanyaan pelajar dalam menggalakkan corak
pemikiran baru. Tambahan pula, keadaan kelas boleh berubah secara tiba-tiba kerana
pelajar diberi autonomi untuk mengarahkan penerokaan mereka sendiri. Selain itu,
terdapat enam ciri kelas konstruktivis, antaranya: i) pelajar mempunyai autonomi untuk
diterima dan diberikan galakkan, ii) guru mengemukakan soalan terbuka dan
memberikan masa menunggu untuk mendapat jawapan, iii) menggalakkan pemikiran
aras tinggi, iv) pelajar berkomunikasi dengan guru dan dengan pelajar lain, v) pelajar
terlibat dalam pembuktian hipotesis dan perbincangan, vi) kelas menggunakan data

mentah, sumber primer, manipulatif, fizikal, dan bahan interaktif.

Teori ini bertepatan digunakan dalam kajian ini kerana ianya selaras dengan sarjana
Brooks dan Brooks (1999) yang mencadangkan lima panduan prinsip pedagogi
berdasarkan konstruktivisme dan dapat diterapkan di dalam kelas. Pertama,
mengemukakan soalan bermasalah yang berkaitan dengan pelajar dengan fokus pada
minat pelajar dan mendorong mereka untuk menggunakan pengetahuan mereka
sebelumnya untuk menyelesaikan masalah. Kedua, membina pelajaran di sekitar
konsep utama, bukannya mendedahkan pelajar kepada topik yang tidak berkaitan.
Ketiga, membolehkan pelajar meneroka kemampuan berfikir mereka dan seterusnya
membolehkan guru mencabar pelajar agar pembelajaran mereka bermakna. Keempat,
menyesuaikan kurikulum untuk menangani andaian pelajar. Kelima, menilai

pembelajaran pelajar berdasarkan objektif pengajaran dan pembelajaran.

Berdasarkan Teori Konstruktivisme ini, amalan pengajaran guru dalam menerapkan
kemabhiran 4K ketika proses pelaksanaan kerja amali diterokai. Kajian ini meneliti cara
guru Kimia tingkatan enam mengendalikan kerja amali terhadap pelajar. Kajian ini juga
memahami isu dan cabaran yang dihadapi oleh guru Kimia tingkatan enam dalam
proses pelaksanaan kerja amali. Justeru, guru yang dilengkapi dengan pendekatan
konstruktivis dapat mendorong para pelajar untuk mengambil bahagian aktif dalam
proses pembelajaran pengajaran dan memupuk pemikiran kritis, kreativiti dan

kemampuan menyelesaikan masalah mereka (Vaishali & Misra, 2020).

2.5.2 Standard Guru Malaysia
Standard Guru Malaysia (SGM) ialah pernyataan kompetensi profesional yang patut
dicapai oleh guru dan pernyataan aspek yang patut disediakan serta dilaksanakan oleh

agensi dan institusi latihan perguruan. SGM telah berjaya didokumenkan oleh Bahagian

Pendidikan Guru (BPG), Kementerian Pendidikan Malaysia pada tahun 2009. SGM

mempunyai tiga standard utama yang berkait iaitu amalan nilai profesionalisme
keguruan, pengetahuan dan kefahaman dan kemahiran pengajaran dan pembelajaran.
Standard satu iaitu amalan nilai profesional keguruan digubal berlandaskan budaya
Institut Pendidikan Guru (IPG), Tatasusila Profesion Keguruan, nilai murni dalam
kurikulum sekolah, nilai utama dalam Perkhidmatan Awam, prinsip utama Etika Kerja
KPM, dan Tonggak Dua Belas kakitangan awam. Standard ini berdasarkan domain diri,
profesion dan sosial, yang patut ada pada seseorang guru (Bahagian Pendidikan Guru,

2009).

Domain diri merujuk kepada pegangan nilai diri guru yang sedia ada dan patut
dikembangkan supaya guru boleh memberi sumbangan yang lebih berkesan kepada
profesion keguruan bagi mencapai matlamat sistem pendidikan negara. Nilai-nilai yang
difokuskan dalam domain ini ialah kepercayaan kepada Tuhan, amanah, ikhlas,
berilmu, kasih sayang, sabar, budi bahasa, adil, bertimbang rasa, daya tahan, daya saing,
tahan lasak, cergas, aktif dan sihat, kemahiran interpersonal dan intrapersonal,
semangat sukarela, dan efisien. Selain itu, domain profesion adalah merujuk kepada
pegangan nilai yang patut diamalkan secara telus oleh guru dalam menjalankan
tugasanya sebagai seorang guru yang profesional. Nila-nilai yang ditekankan dalam
domain ini adalah kecintaan terhadap profesion, berketerampilan, integriti, teladan,
mengamalkan kerja sepasukan, proaktif, kreatif dan inovatif. Domain yang ketiga yang
terlibat dalam standard satu ialah domain sosial dimana guru berperanan sebagai agen
sosialisasi dan penjana modal insan dalam masyarakat. Nilai-nilai utama yang patut
diamalkan oleh guru adalah keharmonian, kemahiran sosial, semangat bermasyarakat,

patriotisma dan kecintaan terhadap alam sekitar (Bahagian Pendidikan Guru, 2009).

Dalam standard kedua iaitu pengetahuan dan kefahaman, guru perlu memiliki dan
menguasai ilmu yang mantap. Ini kerana ia akan meningkatkan profesionalisme
keguruan, melaksanakan tugas dengan cekap dan berkesan serta menjadi lebih kreatif
dan inovatif. Terdapat lapan bidang pengetahuan yang perlu dikuasai oleh guru adalah
seperti berikut; 1) falsafah, matlamat, dan objektif pendidikan yang menjadi teras dalam
pelaksanaan pengajaran dan pembelajaran, ii) falsafah, matlamat, objektif kurikulum
dan kokurikulum, hasil pembelajaran, dan keperluan pengajaran dan pembelajaran bagi
mata pelajaran yang diajarkan, iii) kandungan mata pelajaran yang diajarkan, iv)
kandungan ilmu pendidikan, v) Teknologi Maklumat dan Komunikasi (TMK), media
dan sumber pendidikan dalam pelaksanaan kurikulum dan kokurikum, vi) strategi untuk
mewujudkan persekitaran pembeljaran yang kondusif, vii) kaedah pentaksiran dan
penilaian, dan penyelidikan tindakan untuk menambah baik amalan pengajaran dan
pembelajaran dan viii) potensi pelajar dan cara mengembangkannya secara menyeluruh

dan bersepadu (Bahagian Pendidikan Guru, 2009).

Standard yang ketiga ialah kemahiran pengajaran dan pembelajaran. Standard ini
menekankan kebolehan guru untuk membuat perancangan, pelaksanaan dan penilaian
pengajaran dan pembelajaran akademik dan kokurikulum. Kemahiran yang patut ada
pada semua guru adalah seperti yang berikut; 1) kemahiran menyediakan perancangan
pengajaran dan pembelajaran berdasarkan Sukatan Pelajaran dan takwim dengan
mengambil kira perbezaan kebolehan, pengetahuan sedia ada, serta jangkaan
pencapaian murid, ii) kemahiran melaksanakan pengajaran dan pembelajaran dengan
menggunakan pelbagai pendekatan, kaedah dan teknik serta mengintegrasikan
kemahiran berfikir, kemahiran belajar, kemahiran teknologi maklumat dan komunikasi,
kemahiran pemudah cara dan kemahiran mentafsir dan menilai, iii) kemahiran

memantau, mentaksir dan menilai keberkesanan pengajaran dan pembelajaran

bertujuan memperbaik pengajaran guru dan meningkatkan pencapaian murid dan iv)
kemahiran mengurus bilik darjah yang melibatkan pengurusan kemanusiaan, masa,
ruang dan sumber untuk mencapai pembelajaran yang bermakna dan berkesan

(Bahagian Pendidikan Guru, 2009).

Rajah 2.2 Model SGM Rajah 2.3 Model SGM 2.0

Rajah 2.2 adalah model SGM yang dibangunkan pada 2009 manakala Rajah 2.3, model
SGM 2.0 yang terkini iaitu tahun 2020. SGM 2.0 adalah dokumen rujukan berkaitan
kompetensi yang perlu dicapai dan etika yang perlu dijiwai, diamalkan serta
diperlihatkan oleh guru di Malaysia. SGM 2.0 terdiri dari dua komponen iaitu Dimensi
Kompetensi dan Etika Keguruan. SGM terdahulu mempunyai tiga standard yang patut
dimiliki oleh guru tetapi SGM 2.0 mempunyai empat domain yang perlu dimiliki oleh
guru pada pelbagai tahap pembangunan professional untuk melaksanakan pengajaran
dan pembelajaran dengan berkesan. Domain pertama adalah orientasi ilmu yang
merangkumi tiga aspek, antaranya; i) mendalami dan meluaskan pengetahuan
pengajaran dan pembelajaran, i1) memahami falsafah, dasar, kurikulum, dan trend
pendidikan terkini dan ii1) meningkatkan pengetahuan dari semasa ke semasa tentang

trend dan perkembangan pendidikan terkini. Dibawah domain instruksional pula

merangkumi aspek; 1) memfokuskan perkembangan potensi pelajar, i1) merancang
pengajaran dan pembelajaran, iii) melaksanakan pengajaran dan pembelajaran dan iv)
melaksanakan pentaksiran pembelajaran. Domain yang ketiga ialah penglibatan
komuniti yang merangkumi aktiviti; 1) meraikan kepelbagaian komuniti, i1) melibatkan
komuniti untuk membantu pembelajaran pelajar, dan iii) membina jalinan dan jaringan
dengan ibu bapa dan penjaga serta komuniti luar untuk menyokong pembelajaran
pelajar. Seterusnya, domain keempat ialah kualiti peribadi yang merangkumi empat
aspek iaitu; 1) mengamalkan peningkatan dan refleksi kendiri, i1) menjiwai amalan
keguruan, iii) mengamalkan gaya kepimpinan pendidik yang bersifat insaniah dan iv)

menerima kepelbagaian budaya.

Seterusnya, komponen Etika Keguruan pula mempunyai empat teras, antaranya; i)
tanggungjawab terhadap profesion, 1ii) tanggungjawab terhadap pelajar, iii)
tanggungjawab terhadap ibu bapa atau penjaga dan iv) tanggungjawab terhadap
masyarakat dan negara. Komponen ini merupakan prinsip moral dan nilai akhlak yang
seharusnya menjadi pegangan dan amalan guru di Malaysia bagi memastikan profesion
keguruan sebagai kerjaya profesional serta dipandang mulia oleh masyarakat. Secara
ringkasnya, SGM 2.0 menjadi panduan untuk guru yang profesional dan diguna pakai
untuk mengenal pasti kompetensi dan etika sedia ada, kompetensi dan etika yang boleh
dibangunkan, serta ruang penambahbaikan untuk merancang keperluan pembangunan

profesionalisme guru.

Dalam konteks penerapan kemahiran PAK-21, program-program pendidikan guru yang
dibangunkan seharusnya berorientasikan kemahiran 4K yang komprehensif agar ianya
membawa perubahan tingkah laku yang mantap dan bermakna dalam profesion

keguruan. Justeru, dalam konteks kajian ini SGM dan SGM 2.0 menjadi landasan

kepada penyelidikan yang dijalankan. Ketiga-tiga standard dalam SGM dan tiga
domain dalam SGM 2.0 iaitu orientasi ilmu, instruksional dan kualiti peribadi dilihat
menjadi asas penting dalam meneroka amalan guru terhadap aplikasi kemahiran 4K

dalam kerja amali.

2.5.3 Model Amalan Pengajaran Berkesan

Masa depan sistem pendidikan amat bergantung kepada amalan pengajaran dan
pembelajaran berkesan. Adalah menjadi harapan dan matlamat pendidikan untuk
melonjakkan kecemerlangan sistem pendidikan menerusi amalan kerja yang cemerlang
dalam kalangan guru. Guru menjadi agen utama penggerak dan mentransformasi sistem
pendidikan yang berkualiti yang menjadi wadah pembangunan generasi alaf baru. Bagi
menghasilkan kualiti pendidikan yang tinggi, pelbagai usaha yang perlu dilakukan oleh
semua pihak terutamanya guru yang menjadi tonggak utama dalam penyampaian ilmu
kepada pelajar. Amalan pengajaran guru mestilah berkesan bagi memastikan pelajar
menyerap pengetahuan dan kemahiran ke dalam minda seterusnya mengaplikasinya

ketika menyelesaikan masalah.

Carroll (1989) telah mengemukakan model awal tentang amalan pengajaran guru yang
berkesan. Sarjana ini menyatakan pengajaran yang berkesan dipengaruhi oleh lima
faktor, iaitu sikap (attitude), kebolehan untuk memahami pengajaran (ability to
understand), ketekunan (perseverance), peluang (opportunity) dan pengajaran yang
berkualiti (quality of instruction). Menurut model Carrol, pelajar akan mudah belajar
sekiranya pengajaran guru berkualiti. Walau bagaimanapun, model ini mempunyai
kelemahan kerana melibatkan kawalan guru dan kawalan pelajar. Kualiti pengajaran
dan cukup peluang masa untuk pengajaran ialah di bawah kawalan guru, manakala

sikap, kebolehan untuk memahami pembelajaran dan ketekunan untuk belajar di bawah

kawalan pelajar. Maka dengan sebab ini Slavin (1994) telah membina model
pengajaran berkesan yang baharu, dengan penekanan hanya kepada faktor pengajaran
guru sahaja. Model ini hanya mengekalkan elemen yang boleh dikawal oleh guru sahaja
dan menghapuskan elemen yang bukan di bawah penguasaan seorang guru. Elemen-
elemen yang dikekalkan adalah kualiti pengajaran (quality of instruction), kesesuaian

aras pengajaran (appropriate level of instruction), insentif (incentive) dan masa (time).

Kualiti pengajaran bermaksud kebolehan guru untuk menyampaikan pengajaran atau
teori atau kemahiran dalam bentuk mudah difahami, diingat dan menyeronokkan
pelajar. Menurut Sogunro (2017), kualiti pengajaran guru memberi pengaruh yang
hebat terhadap anak didiknya yang mana semakin berkualiti pengajaran yang
disampaikan kepada pelajar, semakin cenderung pelajar tersebut termotivasi untuk
belajar. Menurut Slavin (1994), kualiti pengajaran ialah sejauh mana maklumat atau
kemahiran disampaikan sehingga pelajar dapat mempelajarinya dengan mudah. Oleh
itu, bagi memastikan kualiti pengajaran tinggi, guru perlu mempunyai ilmu dan

kemabhiran tentang isi pengajaran yang bakal diajar.

Slavin (1994) mentakrifkan kesesuaian aras pengajaran sebagai sejauh mana guru
memastikan pelajar bersedia untuk mempelajari pelajaran baru dengan mengambil kira
kemahiran dan pengetahuan sedia ada. Dengan kata lain, tahap pengajaran sesuai
dengan pelajar melalui isi pelajaran yang tidak terlalu sukar atau terlalu mudah. Antara
panduan yang boleh digunakan oleh guru dalam menentukan kesesuaian aras
pengajaran adalah berpandukan Taksonomi Bloom. Terdapat enam peringkat aras
kognitif manusia iaitu mengingat, memahami, mengaplikasi, menganalisis, menilai dan
mencipta. Oleh itu, guru berperanan menentukan aras pengajaran berdasarkan aras

kognitif pelajar dalam menguasai kandungan pembelajaran.

Amalan insentif guru merujuk kepada kesungguhan guru dalam memastikan pelajar-
pelajar bermotivasi sepanjang proses pengajaran dan pembelajaran dengan cara
menyampaikan pengajaran yang menarik dan memberikan ganjaran kepada pelajar
Menurut Slavin (1994) terdapat dua cara untuk guru memberi motivasi kepada pelajar
supaya terus fokus belajar. Pertama, guru perlu melakukan persediaan pengajaran yang
boleh menarik minat dan menyeronokkan pelajar menerusi kepelbagaian kaedah
pengajaran dan alat bantu mengajar. Kedua, guru boleh memberi insentif kepada pelajar
dengan cara memberikan ganjaran atau kata-kata positif kepada pelajar yang dapat
menguasai sesuatu kemahiran. Oleh itu, insentif dalam konteks pembelajaran adalah
galakan atau ganjaran tambahan yang bertindak sebagai alat dorongan bagi mencapai

objektif pengajaran.

Masa pengajaran guru pula dipengaruhi oleh dua faktor iaitu masa yang diperuntukkan
(allocated time) oleh pihak sekolah kepada guru-guru untuk mengajar sesuatu pelajaran
dan masa tugasan (engaged time) untuk kegunaan guru untuk mengajar dan masa
pelajar gunakan untuk belajar bagi mendapatkan ilmu pengetahuan atau kemabhiran.
Slavin (1994) menyatakan masa adalah diberikan untuk pelajar mempelajari bahan
yang diajar. Justeru, guru perlu bijak mengurus masa dengan baik agar proses

pengajaran dan pembelajaran berlaku dengan efisien.

Dalam kajian Noor Lela dan Nur Afrina Haziqah (2020) menggunakan model Slavin
(1994) untuk mengenal pasti tahap amalan pengajaran berkesan guru-guru Prinsip
Akaun di daerah Kuantan. Sebanyak 76 orang pelajar perakaunan dari tiga buah sekolah
menengah dipilih sebagai sampel kajian menggunakan kaedah persampelan kuota.
Dapatan kajian menunjukkan bahawa amalan pengajaran berkesan guru dari keempat-

empat elemen berada pada tahap sederhana tinggi, dimana guru-guru cenderung

menguruskan masa pengajaran dengan efektif, menggunakan kaedah peneguhan positif
dan negatif bagi memotivasikan pelajar dan berkemahiran menggunakan pelbagai
kaedah dan pendekatan pengajaran yang berkualiti serta bersesuaian dengan tahap

pelajar.

Normiati & Abdul Said (2019) mendapati tahap pengajaran guru berada pada tahap
tinggi. Pengajaran guru dalam konteks kajian yang dijalankan ialah amalan pelaksanaan
pengajaran di dalam bilik darjah. Dapatan membuktikan bahawa guru sekolah rendah
luar bandar di Sabah berjaya melaksanakan pengajaran guru berkonsepkan PAK-21
yang merangkumi perancangan, pelaksanaan, penilaian (pentaksiran) bilik darjah
dengan lebih berkesan. Berdasarkan pengukuran yang dibuat, disimpulkan bahawa
kualiti pengajaran guru berada pada tahap yang sangat baik. Kajian ini telah melibatkan
seramai 380 orang guru sekolah rendah luar bandar yang menerima bantuan penuh
kerajaan sahaja. Pada masa yang sama kajian ini telah berjaya menghasilkan model
kualiti pengajaran berdasarkan interpretasi daripada Model Slavin (1994) dan Model
Standard Guru Malaysia (2009) yang menjelaskan bahawa kualiti pengajaran guru
dipengaruhi oleh pengajaran guru, pengurusan bilik darjah dan personaliti guru yang

memastikan mereka berubah mengikut keperluan pendidikan semasa.

Dalam konteks kajian ini, penyelidik hanya melihat amalan guru dalam pengajaran
yang mengambilkira aspek kualiti guru. Nilai profesional yang ada pada seseorang guru
dalam menerapkan kemahiran 4K kepada pelajar ketika pelaksanaan kerja amali dapat
menterjemahkan kualiti seseorang guru. Selain itu, guru yang berkemahiran dan
berpengetahuan dapat mencorak seterusnya melahirkan generasi akan datang yang
memenuhi kriteria abad ke-21. Oleh itu, hanya aspek kualiti guru yang menjadi fokus

kajian ini.

Ringkasnya, Teori Konstruktivisme paling meluas dikaitkan dalam amalan pengajaran
PAK-21 dan kerja amali. Teori ini mendokong aspirasi kemahiran 4K merentasi
pelbagai tahap dan kecenderungan pelajar. Justeru, para sarjana berpandangan bahawa
amalan dalam pengajaran dan pembelajaran konstruktivisme sangat relevan untuk
membangunkan kemahiran 4K dalam kerja amali (Admawati & Jumadi, 2018). Amalan
dalam pengajaran dan pembelajaran konstruktivisme amat disyorkan untuk PAK-21
berdasarkan pandangan sarjana bahawa pelajar mampu menggunakan pengetahuan
sedia ada dan pengalaman lepas untuk membentuk makna dan membina pengetahuan
baru dengan guru berperanan sebagai fasilitator (Korucu & Hasan, 2018; Norhaqikah
& Kamisah, 2017; Vaishali & Misra, 2020). Standard Guru Malaysia dan Model Slavin
(1994) pula digunakan dengan alasan bahawa ia melibatkan amalan pengajaran guru
ketika proses pengajaran dan pembelajaran. Ini kerana guru berperanan untuk mengenal
pasti kompetensi diri dengan tujuan membentuk akauntabililiti dalam profesion
keguruan (Normiati & Abdul Said, 2019). Justeru, menerusi teori dan model ini dapat
menjawab persoalan kajian mengenai bagaimana amalan guru terhadap aplikasi PAK-
21 berkaitan kemahiran 4K serta mengenal pasti isu dan cabaran dalam proses

pelaksanaan kerja amali.

2.6 Penerapan Kemahiran PAK-21 Dalam Amalan Pengajaran Guru

Pencapaian seseorang pelajar sangat berkait rapat dengan amalan pengajaran guru yang
mana guru dilihat sebagai seorang adiwira yang dipandang mulia kerana mempunyai
kebolehan dan kemahiran yang luar biasa dalam menyampaikan ilmu. Mulai tahun
2014, KPM memperkenalkan Pelan Pembangunan Profesionalisme Berterusan (PPPB)
untuk guru bagi mengupayakan dan memberi autonomi kepada guru meningkatkan
kebertanggungjawaban dan akauntabiliti terhadap pembangunan profesional secara

kendiri. Antara indikator kejayaan PPPB adalah berlakunya perubahan paradigma, jiwa

dan kesedaran bahawa PPPB amat kritikal untuk keberhasilan pelajar, kesepaduan
tindakan dari aspek pemahaman, penilaian dan akauntabiliti serta penggunaan sumber
baharu dan sedia ada secara kolaboratif dan optimum (Kementerian Pendidikan
Malaysia, 2016). Selaras dengan kepentingan PPPB iaitu meningkatkan keberhasilan
pelajar bagi memenuhi abad ke-21, aspek kompetensi guru, potensi, bakat dan kualiti
guru harus dibangunkan untuk melahirkan guru yang setaraf dengan negara
berpencapaian tinggi dalam bidang pendidikan. Oleh itu, guru haruslah memperoleh
pengalaman baharu melalui aplikasi pengetahuan dan kemahiran terkini untuk

menerapkan kemahiran PAK-21 dalam amalan pengajaran.

Bertepatan dengan itu satu kajian telah dilaksanakan bertujuan untuk mengkaji
pelaksanaan PAK-21 melibatkan seramai enam orang guru dari salah sebuah Sekolah
Menengah TS25 (Transformation School 2025) atau Sekolah Transformasi 2025 di
daerah Jitra. Kajian ini telah dilaksanakan oleh pengkaji Shabibah (2019) mendapati
tahap pengetahuan, pemahaman dan kesediaan guru terhadap PAK-21 adalah tinggi dan
positif. Ini bermaksud pelaksanaan PAK-21 dalam pengajaran adalah baik kerana guru
berupaya menerapkan kemahiran PAK-21 dalam amalan pengajaran. Dalam pada itu,
guru memberi peluang kepada pelajar dalam soal jawab dan sesi pembentangan. Pelajar
juga berkolaborasi sesama rakan ketika sesi pembentangan dalam mengeluarkan idea

yang kreatif serta menunjukkan pemikiran kritis.

Bersangkutan dengan isu sama, satu kajian telah dilaksanakan di Zon Utara oleh
pengkaji Jamilah dan Siti Noor (2020) untuk mengenal pasti hubungan antara
kompetensi guru dan kemahiran abad ke-21. Reka bentuk kajian adalah kuantitatif yang
melibatkan persampelan rawak sistematik kepada populasi guru sekolah menengah

TS25 Kohot satu. Dua instrumen digunakan untuk menjalankan kajian ini iaitu aspek

kompetensi guru berdasarkan SGM 2009 dan kemahiran abad ke-21 berdasarkan
kerangka Partnership For 21* Century Skills (2010). Analisis kajian menunjukkan
bahawa terdapat hubungan kuat dan positif antara kecekapan professional dan
kemabhiran abad -21 guru. Seiring dengan kajian ini, dapatan kajian Rohani et al. (2019)
menunjukkan bahawa tahap amalan 4K yang diaplikasikan oleh guru-guru yang
mengajar di Sekolah Menengah Harian pada tahap tinggi (min=4.01). Analisis
berdasarkan aspek komunikasi menunjukkan amalan pada tahap tinggi, namun aspek

kreativiti, pemikiran kritis dan kolaborasi berda pada tahap sederhana.

Walau bagaimanapun, kajian yang dilakukan oleh Nor Hazizah dan Aniza (2019)
terhadap guru sekolah menengah di Malaysia mendapati guru masih kurang
pengetahuan, pemahaman dan kemahiran abad ke-21. Justeru, ini akan mengekang guru
untuk mengubah kualiti penyampaian pengajaran kemahiran abad ke-21 kepada pelajar.
Ini bertepatan dengan kajian yang dilaksanakan oleh Mashira et al. (2019) yang
menyatakan bahawa terdapat guru tidak pasti dan faham dalam mengamalkan PAK-21.
Satu lagi masalah berkaitan aplikasi konsep 4K abad ke-21 dalam pengajaran adalah
aspek kreativiti yang mana guru perlu memperbaiki kemahiran membina Bahan Bantu
Mengajar (BBM) yang kreatif. Manakala dalam aspek pemikiran kritis, kajian
merumuskan guru masih sangat perlu memperbaiki semua item berkaitan meliputi
kemahiran merancang setiap soalan yang diajukan kepada pelajar. Dari aspek
kolaborasi, kajian ini merumuskan bahawa guru perlu memperbaiki kemahiran
melaksanakan pengajaran yang bercorak penyelesaian masalah, aktiviti lakonan dan
simulasi dan aktiviti bercorak inkuiri penemuan (Muhammad Sabri et al., 2020). Oleh
itu, pelbagai usaha yang menyeluruh perlu dilaksanakan untuk meningkatkan tahap
profesionalisme guru dalam amalan pengajaran berkaitan kemahiran abad ke-21 (Stehle

& Peters-Burton, 2019).

2.7 Pelaksanaan Kerja Amali Kimia

Bermula pada tahun 2012, pelajar tingkatan enam diperkenalkan dengan sistem
pentaksiran yang baharu yang mana pelajar mempunyai peluang yang lebih besar untuk
memperoleh pencapaian yang lebih baik bagi setiap semester. Pencapaian pelajar setiap
semester adalah berbeza kerana bergantung isi pelajaran yang diajar pada semester
tersebut. Jadual 2.4 meringkaskan peratus pencapaian pelajar lulus cemerlang bagi
peperiksaan STPM mengikut semester. Jika perbandingan dibuat secara purata
mengikut semester bagi tahun 2017, 2018 dan 2019 pencapaian pelajar lulus cemerlang

1alah 58.7% semester 1, 63.5% semester 2 dan 55.9% semester 3.

Jadual 2.4
Peratus Pelajar Lulus Mengikut Tahun dan Semester

Tabgm 2017 2018 2019 PURATA
% % % %
Semester

Semester 1 53.8 59.0 63.4 58.7
Semester 2 61.8 63.5 65.1 63.5
Semester 3 55.1 58.1 54.6 55.9

Merujuk Jadual 2.4 di atas, pencapaian pelajar lulus cemerlang dalam peperiksaan
STPM bagi semester dua lebih tinggi berbanding semester satu dan semester tiga bagi
tahun 2017, 2018 dan 2019. Ini kerana hampir kesemua tajuk dalam semester dua
mempunyai kerja amali Kimia berbanding semester satu dan semester tiga yang
mempunyai kerja amali Kimia bagi tajuk tertentu sahaja. Berasaskan laporan ini, dapat
disimpulkan bahawa aktiviti kerja amali Kimia membantu pelajar mengaplikasi konsep
Kimia dalam peperiksaan STPM. Pencapaian akademik pelajar akan meningkat jika
pendekatan amali digunakan berbanding cara pendekatan tradisional (Dagnew &

Sitotaw, 2019; Koirala, 2019). Dalam pada itu, pengkaji Chala (2019) menyatakan

bahawa kerja amali membantu pelajar meningkatkan kefahaman konsep dan proses

saintifik.

Sugiharti et al. (2019) telah menjalankan kajian bertujuan untuk mengetahui pengaruh
model pembelajaran terhadap pembelajaran Kimia iaitu PBL (Problem Based
Learning) dan DI (Direct Learning) dalam kerja amali. Hasil penyelidikan
menunjukkan bahawa terdapat kesan yang signifikan antara model pembelajaran dalam
kerja amali dan hasil pembelajaran Kimia. Dapatan menunjukkan pembelajaran Kimia
menggunakan model PBL di dalam makmal dapat membantu pelajar untuk lebih
memahami konsep Kimia. Tambahan pula, aktiviti “hands-on” dan projek memainkan
peranan penting dalam memberi peluang kepada pelajar melakukan aktiviti sendiri

dengan bimbingan guru (Zenda, 2017).

Namun, satu kajian yang telah dijalankan oleh Van Harling dan Tobi Sogen (2019)
berkenaan hubungan antara penggunaan kemudahan makmal Kimia dengan pencapaian
pembelajaran Kimia bagi pelajar Kelas XII SMA Negeri 1 Sorong. Dapatan kajian ini
menunjukkan bahawa tidak ada hubungan positif dan signifikan antara penggunaan
kemudahan makmal Kimia dengan pencapaian pembelajaran Kimia pelajar. Untuk itu,
Van Harling dan Tobi Sogen (2019) merumuskan bahawa penggunaan kemudahan
makmal Kimia yang kerap dalam pembelajaran Kimia pelajar tidak memberi kesan

terhadap pencapaian pelajar dalam mata pelajaran Kimia.

Selain itu, kajian juga dibuat oleh Nurfatimah et al. (2019) terhadap pelajar senior
sekolah menengah di Pulau Ternate untuk mengkaji pengaruh sokongan iaitu proses
pembelajaran dan sumber dalam pengetahuan kemahiran makmal Kimia. Penyelidik

menyatakan bahawa proses pembelajaran Kimia terutamanya melibatkan makmal

bergantung kepada masa atau waktu yang diperuntukkan, tujuan kerja amali dan
pencapaian kemahiran yang diperlukan. Sumber sokongan pembelajaran Kimia pula
mengambilkira aspek kemudahan dan infrastruktur seperti kesediaan pendidik,
bangunan makmal, alat radas dan bahan kimia yang disediakan. Kajian dijalankan
dengan menggunakan kaedah pemerhatian, temubual dan ujian sokongan dalam proses

pembelajaran Kimia di sekolah.

Menurut Nurfatimah et al. (2019) penyediaan kemudahan sokongan praktikum di
sekolah menengah tidak mempunyai kesan yang signifikan ke atas kemahiran pelajar
dalam mengenal pasti utiliti dan mengatur alat radas di makmal Kimia. Penyelidik
mencadangkan bahawa beberapa faktor yang berkemungkinan menghalang pelajar
senior sekolah menengah untuk memperoleh kemahiran makmal yang tinggi.
Antaranya ialah tiada petunjuk untuk menentukan pencapaian dalam kemahiran
pembelajaran makmal Kimia, kekurangan sumber sokongan seperti pembantu makmal,
pengurusan makmal, standard keselamatan dalam makmal dan kekurangan masa yang

diperuntukkan.

Berpandukan kajian oleh Giammatteo dan Obaya (2018) beliau telah menggunakan
pendekatan berdasarkan kompetensi untuk menilai kemahiran makmal terhadap pelajar
sekolah menengah ketika pembelajaran Kimia. Sebanyak sebelas kompetensi yang
dinilai dalam kajian beliau. Antaranya ialah merumuskan soalan saintifik, membuat
hipotesis, memperoleh dan menggunakan maklumat, menggunakan aspek keselamatan
dalam mengendalikan bahan, bahan dan alatan, menjalankan aktiviti praktikal dengan
tepat di makmal, pengendalian bahan sisa, mengumpul data kualitatif dan kuantitatif,
membandingkan keputusan, menyampaikan kesimpulan dan mendokumenkan sumber

maklumat.

Dapatan kajian menunjukkan bahawa dengan mengadakan perancangan penilaian yang
konsisten dan menyediakan maklum balas yang berkesan kepada pelajar, tahap
kecekapan pelajar dalam mengendalikan praktikal makmal boleh ditingkatkan dengan
lebih signifikan. Penilaian masa hadapan mestilah mengambilkira bukan sahaja
pengetahuan asas tetapi juga kebolehan, kemahiran, dan sikap diperlukan jika model
berasaskan kompetensi digunakan. Ia perlu mengambilkira perbezaan dalam proses
penilaian dan siri instrumen berdasarkan tahap pencapaian pelajar (Giammatteo &

Obaya, 2018).

Kajian-kajian yang dibincangkan berkaitan kerja amali mengutamakan aktiviti pelajar
terhadap makmal Kimia sahaja (Giammatteo & Obaya, 2018; Nurfatimah et al., 2019;
Sugiharti et al., 2019; Van Harling & Tobi Sogen, 2019). Ini bermaksud pelajar dinilai
untuk melaksanakan kerja amali berdasarkan pengetahuan konsep Kimia. Aktiviti
amali makmal Kimia dilihat tidak memberi kesan terhadap pencapaian pelajar dalam
mengaplikasi konsep Kimia (Van Harling dan Tobi Sogen, 2019). Begitu juga dapatan
yang diperoleh oleh Nurfatimah et al. (2019) menyatakan bahawa aplikasi konsep
Kimia tidak bergantung pada proses pembelajaran dan sumber dalam kemahiran
makmal Kimia. Berbeza pula dapatan kajian yang diperoleh Giammatteo dan Obaya
(2018), pencapaian pelajar dalam mata pelajaran Kimia meningkat dengan penilaian
berasaskan kompetensi yang signifikan. Aplikasi konsep Kimia hanya fokus kepada
kemahiran pelajar ketika menjalankan kerja amali di dalam makmal. Dapatan
menunjukkan bahawa kerja amali semata-mata tidak dapat membantu pelajar untuk
aplikasi konsep Kimia. Akan tetapi, aktiviti di dalam makmal dikatakan membantu
pelajar sekiranya terdapat pernilaian berasaskan kompetensi yang signifikan

dilaksanakan oleh guru. Tambahan pula, pembelajaran berasaskan masalah seperti kerja

projek dalam kerja amali akan meningkatkan kefahaman pelajar terhadap konsep Kimia

(Sugiharti et al., 2019).

Seterusnya kajian Bing Wei et al. (2019) terhadap guru muda yang melaksanakan kerja
amali mendapati identiti profesional guru adalah proses yang berterusan melalui
penyatuan antara dimensi peribadi, interpersonal dan tempat mengajar. Dimensi
peribadi merangkumi kemahiran manipulatif dan pemikiran saintifik manakala
interpersonal seperti interaksi bersama rakan guru dan pelajar. Tambahnya lagi,
kemahiran manipulatif sangat diperlukan oleh seorang guru sains dalam pengajaran
sains berorientasikan inkuiri. Melalui sifat tanggungjawab dan mengetahui peranan
kerja amali dalam pembelajaran sains akan memberi impak dalam proses pelaksanaan
kerja amali. Berdasarkan dapatan kajian, pengkaji menyarankan agar program
pembangunan guru sains memberi pendedahan berkaitan kerja amali saintifik yang
terkini dan menggabungjalinkan aktiviti inkuiri dalam kerja amali. Natijahnya, program
seperti ini akan membantu guru sains memiliki asas yang kukuh melalui pengalaman

sekaligus dapat mempraktikkannya ketika proses pelaksanaan kerja amali.

Dalam pelaksanaan kerja amali adalah penting untuk guru mengetahui perihal makmal.
Ini selari dengan satu kajian yang dijalankan oleh Mahanani et al. (2020) melihat aspek
pengetahuan makmal guru dalam pelaksanaan kerja amali. Pengkaji berpendapat
bahawa pengetahuan makmal akan memudahkan guru menguruskan makmal dimana
ianya membantu pelaksanaan kerja amali dengan lebih cekap dan berkesan. Kajian
yang dilaksananakan terhadap 36 guru mendapati bahawa majoriti guru kurang
pengetahuan makmal dan memberi kesan signifikan terhadap pengurusan makmal.

Oleh itu, mereka mencadangkan kursus pembangunan dan latihan berkaitan pengurusan

makmal dipertingkatkan agar guru mempunyai pengetahuan makmal seterusnnya dapat

mengendalikan kerja amali dengan efisyen.

Isu kekurangan kecekapan guru mengendalikan kerja amali mendorong pengkaji tanah
air untuk menjalankan kajian kualitatif terhadap lapan orang guru yang mengajar mata
pelajaran Biologi. Kajian Fadzil dan Saat (2020) mendapati tiga tema yang terhasil
daripada dapatan kajian iaitu i) kesukaran mencipta dan merancang kerja amali yang
berkesan, ii) persediaan yang tidak mencukupi sebelum melaksanakan kerja amali dan
ii1) penilaian prestasi yang tidak lengkap dalam kerja amali biologi. Dapatan kajian ini
memberi maklumat berkaitan kecekapan dan seterusnya dapat meningkatkan standard
dan kualiti PdP. Guru perlu mahir dan berpengetahuan mengenai kemahiran saintifik.

Dengan kata lain, guru berupaya dan berkemahiran dalam mengendalikan kerja amali.

Ringkasnya kajian-kajian yang dibincangkan adalah berkaitan guru dalam
mengendalikan kerja amali (Bing Wei et al., 2019; Fadzil & Saat, 2020; Mahanani et
al., 2020). Dapatan yang diperoleh menunjukkan kompetensi guru terhadap
pengendalian kerja amali tidak begitu memberangsangkan kerana kurang kemahiran
manipulatif dan saintifik (Bing Wei et al., 2019; Fadzil & Saat, 2020). Namun pengkaji
Mahanani et al. (2020) berpendapat bahawa guru kurang mempunyai pengetahuan
makmal sehingga ianya memberi kesan secara langsung terhadap pengurusan makmal
dan mengganggu proses pengendalian kerja amali. Sepatutnya kerja amali yang
dijalankan memberi kesan terhadap pencapaian akademik pelajar selari dengan
rancangan pengajaran dan strategi pengajaran seseorang guru. Program pendidikan
Kimia khususnya mestilah menekankan aspek pengetahuan saintifik dan pedagogi
dalam usaha meningkatkan kompetensi guru terhadap pengendalian makmal Kimia

(Yesiloglu & Koseoglu, 2019).

2.7.1 Penggunaan Makmal Kimia Maya

Pengkaji Su dan Cheng (2019) telah menjalankan kajian terhadap 272 pelajar sekolah
menengah dengan pengalaman menggunakan makmal Kimia maya iaitu melibatkan
145 pelajar perempuan dan 127 pelajar lelaki. Pelajar didedahkan dengan konsep
simulasi permainan dalam aktiviti makmal Kimia. Kajian menunjukkan bahawa
pengalaman pembelajaran mempengaruhi motivasi pembelajaran dan pencapaian
akademik. Beban kognitif dan kepercayaan kendiri juga sangat mempengaruhi motivasi
belajar. Di samping itu, makmal Kimia maya memberi kesan yang signifikan terhadap
pencapaian akademik. Pelajar yang menggunakan model pembelajaran pengalaman
inovatif memperoleh pemahaman yang lebih baik mengenai konsep Kimia. Selain itu,
kewujudan makmal maya menggalakkan motivasi pelajar untuk memahami konsep

Kimia.

Satu kajian berkenaan makmal Kimia maya juga dilakukan oleh Wijayanti et al. (2019).
Kajian ini dijalankan untuk menganalisis kesan penggunaan pembelajaran hibrid Kimia
maya bersepadu ke arah pencapaian pembelajaran pelajar terhadap subjek Termokimia.
Kaedah kuasi eksperimen menggunakan reka bentuk ujian pasca dan kumpulan
kawalan tidak setara telah digunakan. Dapatan menunjukkan, penggunaan makmal
Kimia maya bersepadu pembelajaran hibrid meningkatkan tahap pencapaian
pembelajaran Kimia pelajar dan memberi kesan positif sikap pelajar terhadap Kimia.
Pengkaji tidak membuat kesimpulan bahawa makmal Kimia maya bersepadu
pembelajaran hibrid lebih efektif daripada aktiviti “hands-on’makmal tradisional.
Tetapi, makmal Kimia maya bersepadu pembelajaran hibrid sebagai alternatif jika
berhadapan dengan masalah seperti bahaya tindak balas kimia, kekurangan masa,

kekurangan makmal atau peralatan, atau keadaan makmal yang tidak mencukupi.

Kajian-kajian yang dibincangkan berkaitan pencapaian pelajar mengaplikasi konsep
Kimia didapati memfokuskan cara inovatif penggunaan makmal (Su & Cheng, 2019;
Sugiharti et al., 2019; Wijayanti et al., 2019). Su dan Cheng (2019) menggunakan
konsep simulasi permainan dalam aktiviti makmal Kimia dan dapatan menunjukkan
ianya memberi kesan signifikan terhadap pencapaian akademik. Selain itu, Wijayanti
et al. (2019) menganalisis kesan penggunaan pembelajaran hibrid Kimia maya
bersepadu ke arah pencapaian pembelajaran pelajar terhadap subjek Termokimia.
Terdapat kesan yang positif terhadap penggunaan makmal Kimia maya bersepadu
pembelajaran hibrid tetapi bukan yang paling efektif. Dapat disimpulkan bahawa
permainan simulasi dan makmal Kimia maya membantu pelajar untuk aplikasi konsep
Kimia. Aktiviti di dalam makmal dikatakan membantu pelajar tetapi bukan yang paling

efektif.

2.8 Isu dan Cabaran Pembelajaran Abad Ke-21

Dalam era abad ke-21, banyak cabaran perlu ditangani oleh sistem pendidikan semua
negara. Cabaran ini memerlukan perancangan yang mantap dalam mendidik generasi
akan datang supaya boleh berfungsi dengan berkesan serta dapat membangunkan
masyarakat. Dalam konteks kajian, isu dan cabaran yang diketengahkan adalah
berkaitan penerapan PAK-21 terhadap amalan pengajaran guru Kimia dalam
pelaksanaan kerja amali. Walaupun sudah lima tahun berlalu setelah pelaksanaan PAK-
21 diperluaskan ke semua sekolah di Malaysia pada tahun 2015, namun isu dan cabaran
dalam merancang dan melaksanakan PAK-21 masih ada. Sehubungan itu, pengkaji
Norazlin dan Siti Rahaimah (2019b) menyeneraikan tiga isu dan cabaran yang dihadapi
oleh guru ketika proses penerapan PAK-21 dalam pengajaran. Antaranya resos dan

kemudahan, kekangan masa dan pengetahuan serta kemahiran.

Dalam pada itu, resos dan kemudahan adalah salah satu ciri PAK-21 yang berkesan.
Namun begitu resos yang disediakan untuk menyokong keperluan ini adalah belum
mencukupi. Resos disini bermaksud Bahan Bantu Mengajar (BBM) yang perlu
disediakan oleh guru menggunakan sumber bahan dan kemudahan sumber rujukan
tambahan. Selain itu, pengkaji Muhammad Sabri et al. (2020) dan Mashira et al. (2019)
berpendapat kemudahan infrastruktur seperti kemudahan teknologi maklumat dan
komunikasi adalah terhad. Menurut Norazlin dan Siti Rahaimah (2019b) alat dan
kemudahan yang dibekalkan kepada sekolah-sekolah adalah tidak mencukupi dan
kurang efisien untuk menyokong pelaksanaan PAK-21. Oleh itu, guru akan
menghadapi kekangan masa untuk menyediakan BBM ditambah pula dengan isi

kandungan pelajaran yang padat (Mashira et al., 2019).

Priskila et al. (2020) berpandangan kemudahan dan prasarana sekolah sangat
mempengaruhi pelaksanaan proses pembelajaran yang baik. Semakin lengkap sekolah
dalam menyediakan kemudahan pembelajaran, aktiviti pembelajaran akan dapat
dilaksanakan dengan mudah. Dalam konteks kajian ini, kemudahan makmal termasuk
alatan radas dan bahan kimia sangat berkait rapat dengan pencapaian pelajar
(Nurfatimah et al., 2019). Selain itu, aspek pengetahuan dan kemahiran guru dalam
menerapkan PAK-21 khususnya elemen 4K menunjukkan bahawa guru masih
memerlukan kepada sokongan dan latihan sama ada berbentuk formal, secara berkala

dan berterusan (Muhammad Sabri et al., 2020).

Berasaskan dapatan kajian Rohani et al. (2019) mencadangkan bahawa jurnal, modul
dan buku panduan pengajaran yang lebih relevan bercirikan abad ke-21 perlu
disediakan kepada guru supaya dapat menambah sesuatu pengetahuan yang baru dalam

pengajaran dan mempunyai rujukan pelbagai. Selain itu, amalan perbincangan secara

kolaborasi dalam bidang pendidikan iaitu “Lesson Study” boleh dipraktikkan
sepertimana menjadi amalan dalam pengajaran di negara Jepun. Oleh itu, Lesson
Study” dapat mengatasi masalah guru yang mempunyai kefahaman PAK-21, tetapi

kurang kemahiran untuk menerapkannya ketika pengajaran.

Sehubungan itu, penyelidik mengharapkan menerusi kajian ini dapat memahami isu
dan cabaran yang dihadapi oleh guru Kimia tingkatan enam dalam proses pelaksanaan
kerja amali sekaligus dapat membuka ruang kepada pihak berkenaan untuk

mengatasinya.

2.9 Ringkasan Bab

Bab ini menjelaskan tentang konsep Kurikulum Tingkatan Enam, STEM dan
pencapaian Kimia, kerangka PAK-21, teori dan model beserta standard yang berkait
dengan amalan pengajaran guru dan kerja amali, kajian-kajian lepas berkaitan
penerapan PAK-21 dalam amalan pengajaran dan PdPc kerja amali Kimia serta isu dan
cabaran yang dihadapi guru. Secara umum didapati banyak kajian berkenaan PAK-21
dan kerja amali Kimia yang telah dilaksanakan oleh penyelidik lepas. Berdasarkan
ulasan literatur juga penyelidik mengetengah empat kemahiran penting dalam PAK-21
1aitu, kreativiti, pemikiran kritis, kolaborasi dan komunikasi yang perlu diterapkan
dalam amalan pengajaran guru khususnya guru Kimia tingkatan enam dalam
pelaksanaan kerja amali. Reka bentuk kajian, populasi dan sampel kajian, instrumen
kajian, kajian rintis, pengumpulan data, dan analisis data akan dibincangkan dengan

lebih terperinci di dalam Bab Tiga iaitu metodologi kajian.

BAB TIGA
METODOLOGI KAJIAN

3.1 Pendahuluan

Dalam bab tiga, penyelidik membincangkan tentang bagaimana guru Kimia tingkatan
enam mengendalikan kerja amali terhadap pelajar dan bagaimana Pembelajaran Abad
Ke-21 berkaitan kemahiran 4K (kreativiti, pemikiran kritis, kolaborasi dan komunikasi)
diterapkan oleh guru dalam kerja amali Kimia. Penyelidik juga membincangkan
mengenai isu dan cabaran yang dihadapi dalam usaha menerapkan kemahiran
berkenaan dalam kalangan guru Kimia tingkatan enam. Oleh yang demikian bab ini
berkisar tentang keseluruhan reka bentuk kajian yang dilaksanakan, populasi dan
persampelan, pengumpulan data, kaedah kajian, instrumentasi kajian, kesahan dan
kebolehpercayaan, kajian rintis dan analisis data bagi menganalisis data yang diperoleh

bagi tujuan menjawab soalan-soalan kajian.

3.2 Reka Bentuk Kajian

Reka bentuk kajian merupakan panduan khusus kepada proses sesuatu kajian yang
dijalankan (Creswell & Creswel, 2018). Tujuan penyelidikan dijalankan adalah untuk
meneliti bagaimana guru Kimia tingkatan enam mengendalikan kerja amali terhadap
pelajar dan meneroka bagaimana Pembelajaran Abad Ke-21 berkaitan kemahiran 4K
(kreativiti, pemikiran kritis, kolaborasi dan komunikasi) diterapkan oleh guru dalam
kerja amali Kimia. Kajian ini juga bertujuan memahami isu dan cabaran yang dihadapi
dalam usaha menerapkan kemahiran berkenaan dalam kalangan guru Kimia tingkatan
enam. Oleh itu, sebagai warga pendidik kajian ini sebagai langkah untuk memahami

dan melakukan penambahbaikan dalam pengajaran saya sendiri.

Kajian ini menggunakan reka bentuk kajian kualitatif secara deskriptif untuk
mengumpul dan menganalisis data. Kajian mendalam perlu dilakukan oleh penyelidik
(Patton, 2015) dan penjelasan yang meluas (Braun & Clarke, 2013) juga perlu untuk
mendapatkan maklumat. Menurut Merriam dan Tisdell (2016), reka bentuk deskriptif
adalah bertujuan untuk menghuraikan fakta dan ciri secara sistematik terhadap
fenomena tertentu. Fokusnya ialah berkaitan proses, pemahaman, dan makna.
Penyelidik juga merupakan instrumen utama dalam pengumpulan dan analisis data.
Justeru, reka bentuk kajian deskriptif sesuai dijalankan kerana kajian ini memerlukan
penyelidik bekerja dalam situasi sebenar untuk mengumpul data seterusnya menjawab

persoalan-persoalan yang timbul.

3.2.1 Konteks Kajian

Bahagian ini menjelaskan secara terperinci mengenai lokasi kajian dijalankan. Lokasi
kajian ini adalah di sekolah-sekolah menengah kebangsaan dan Kolej Tingkatan Enam
yang terletak di Negeri Kedah. Lokasi yang terlibat adalah dibawah kelolaan
Kementerian Pendidikan Malaysia (KPM) sahaja dan tidak melibatkan sekolah swasta
atau persendirian. Bagi tingkatan enam, ianya dikategorikan sebagai mod satu, mod dua
dan mod tiga. Kolej Tingkatan Enam dikenali sebagai mod satu kerana sekolah yang
mempunyai sekurang-kurangnya 12 kelas yang menempatkan hanya pelajar tingkatan
enam sahaja dan diajar oleh guru-guru akademik yang telah dilantik sebagai guru

tingkatan enam.

Sekolah-sekolah menengah yang terlibat pula adalah dikategorikan sebagai mod dua
dan mod tiga. Mod dua ialah sekolah yang mempunyai sekurang-kurangnya 12 kelas,
beroperasi di sekolah arus perdana tetapi di blok atau bangunan yang berasingan. Walau

bagaimanapun, mod dua ditadbir oleh Pengetua arus perdana dengan kerjasama

Penolong Kanan Tingkatan Enam. Manakala mod tiga adalah sekolah yang mempunyai
kurang daripada 12 kelas atau sekolah yang jauh daripada bandar, tiada kemudahan
asrama atau pengangkutan awam dan beroperasi di sekolah arus perdana. Jumlah
keseluruhan sekolah menengah kebangsaan dan Kolej Tingkatan Enam yang
mempunyai aliran Sains di Negeri Kedah ialah 12 buah. Lokasi kajian dipilih adalah
mewakili ketiga-tiga kategori iaitu mod satu, mod dua dan mod tiga. Faktor pemilihan
lokasi bagi kajian ini ialah 1) keputusan STPM bagi mata pelajaran Kimia yang tidak
memberangsangkan berbanding mata pelajaran Fizik dan Biologi, ii) mempunyai aliran
Sains tingkatan enam, iii) terdapatnya guru-guru yang mengajar mata pelajaran Kimia
tingkatan enam dan iii) seperti yang dicadangkan oleh Othman (2015), pemilihan lokasi
haruslah realistik dan sesuai. Dalam hal ini, penyelidik mengambil kira aspek 1) mudah
diakses dan dihubungi, i) maklumat yang banyak dan boleh didapati dengan mudah,
dan 1iii) penyelidik dapat membina hubungan percaya mempercayai dengan peserta

kajian dengan mudah.

3.3 Strategi Persampelan Kajian

Penyelidikan kualitatif memfokuskan kajian secara mendalam yang melibatkan
bilangan sampel yang agak kecil kerana dipilih untuk tujuan yang cukup spesifik
(Patton, 2015). Oleh itu, pemilihan sampel kajian guru dipilih secara persampelan
bertujuan atau ‘purposive sampling’. Persampelan bertujuan kajian ini adalah
berdasarkan kritetia peserta kajian yang telah ditetapkan. Justeru, maklumat yang tepat
dan cukup dapat diperolehi daripada peserta kajian. Menurut Braun dan Clarke (2013),
persampelan bertujuan adalah melibatkan pemilihan peserta atau data berdasarkan ciri

atau pengalaman tertentu yang mereka miliki.

Populasi kajian ini adalah seramai 22 orang guru Kimia tingkatan enam dari jumlah
keseluruhan 12 buah sekolah menengah kebangsaan dan Kolej Tingkatan Enam di
negeri Kedah yang mempunyai aliran Sains. Pada permulaan kajian, pemilihan sampel
melibatkan enam orang guru dari kategori mod sekolah yang berbeza sebagai peserta
kajian untuk mendapatkan data dan maklumat yang jelas serta tepat. Setiap kategori
mod sekolah iaitu mod satu, mod dua dan mod tiga diwakili dengan dua orang peserta
kajian. Menurut Creswell dan Poth (2018), penyelidik perlu memaksimumkan variasi
sebagai strategi persampelan untuk mewakili pelbagai kes seterusnya dapat
merangkumi pelbagai perspektif dalam kajian. Untuk tujuan variasi maksimum,
penyelidik menggunakan teknik “snowball” atau membina bola salji untuk mengesan
peserta kajian atau latar seterusnya yang berbeza daripada yang pertama. Dalam
keadaan ini, persampelan variasi maksimum adalah berkembang dan terurutan (Guba
& Lincoln, 1985). Sarjana tempatan juga berpendapat peserta kajian adalah mewakili
dari kepelbagaian pengalaman terhadap fenomena yang menjadi fokus kajian (Othman,
2015). Oleh itu, kajian ini melibatkan enam orang peserta kajian pada permulaan kajian

dijalankan dengan mewakili setiap kategori mod sekolah.

Kajian ini adalah untuk mendapatkan data yang mendalam, maka tidak memerlukan
sampel kajian yang ramai. Ini selaras dengan pendapat Merriam dan Tisdell (2016)
bahawa bilangan sampel kajian adalah tidak menjadi keutamaan tetapi ianya
berdasarkan soalan yang ditanya, data yang diperoleh dan dikumpul serta sumber yang
ada untuk menyokong sesuatu kajian. Persampelan terhenti apabila data yang tepu
diperolehi dimana jawapan peserta kajian adalah sama, tingkah laku yang sama dan
tiada pandangan atau idea yang baru. Guest, Bunce, dan Johnson (2006) menegaskan
bahawa bukan bilangan enam hingga dua belas peserta kajian sudah mencukupi untuk

menjawab persoalan kajian. Akan tetapi, pemilihan sampel kajian secara persampelan

bertujuan perlu dilakukan secara teliti agar peserta kajian homogeneous dipilih iaitu

memiliki kriteria yang telah ditetapkan.

3.3.1 Peserta Kajian

Peserta kajian ini melibatkan guru-guru yang mengajar mata pelajaran Kimia tingkatan
enam di sekolah menengah kebangsaan dan Kolej Tingkatan Enam di negeri Kedah.
Dalam kajian ini, penyelidik meletakkan kriteria dalam pemilihan peserta kajian.
Pertamanya, individu yang dipilih adalah guru mempunyai kelayakan ikhtisas dan
mempunyai pengalaman yang melebihi sepuluh tahun mengajar. Kriteria ini
membolehkan penyelidik dapat memastikan kompetensi guru dari aspek ilmu
pengetahuan dan kemahiran pedagogi. Kedua, peserta kajian berpengalaman mengajar
mata pelajaran Kimia tingkatan enam sekurang-kurangnya lima tahun. Hal ini adalah
untuk memastikan peserta kajian mempunyai pengetahuan dari aspek kandungan isi
pelajaran. Tambahan lagi, peserta kajian cukup berpengalaman membuat penilaian
serta pentaksiran bagi peperiksaan dan kerja amali Kimia tingkatan enam. Peserta
kajian juga hendaklah pernah mengikuti penyelarasan kerja amali Kimia yang diadakan
pada peringkat negeri Kedah. Ini adalah untuk memastikan peserta kajian mempunyai

kefahaman yang jelas berkenaan kerja amali Kimia tingkatan enam.

Daripada senarai guru Kimia tingkatan enam yang dikemukakan oleh Jabatan
Pendidikan Negeri Kedah, penyelidik telah memilih enam orang guru untuk dilibatkan
sebagai peserta kajian dalam kajian ini. Masing-masing mewakili kategori mod sekolah
tingkatan enam yang terdiri daripada dua orang dari mod satu, dua orang dari mod dua
dan dua orang dari mod tiga. Kepelbagaian kategori mod sekolah secara tidak langsung
memberi gambaran sebenar yang berlaku dalam amalan pengajaran guru Kimia

tingkatan enam terhadap aplikasi kemahiran 4K dalam melaksanakan kerja amali.

Mereka (bukan nama sebenar) ialah Balqis, Hawa, Haziq, Adib, Deeni dan Qaseh telah
dipilih sebagai peserta kajian. Taburan kategori mod sekolah peserta kajian adalah

seperti yang ditunjukkan dalam Jadual 3.1.

Jadual 3.1
Kategori Mod Sekolah Peserta Kajian

Kategori Peserta kajian
Deeni
Mod satu Adib
Mod dua Balqls
Haziq
. Hawa
Mod tiga Qasch

3.4 Pengalaman Penyelidik

Penyelidik merupakan seorang guru di salah sebuah sekolah menengah di Malaysia.
Antara tugas utama yang dilaksanakan oleh penyelidik adalah sebagai guru mata
pelajaran Kimia tingkatan enam. Penyelidik bertanggungjawab menyampaikan ilmu
terutamanya mata pelajaran Kimia serta membimbing pelajar untuk melaksanakan kerja
amali Kimia. Tugas penilaian dan pentaksiran bagi peperiksaan dan kerja amali Kimia
juga dijalankan oleh penyelidik. Penyelidik juga merupakan wakil negeri Perlis sebagai
Jurulatih Utama bagi mata pelajaran Kimia tingkatan enam pada peringkat kebangsaan.
Penyelidik terlibat secara langsung dalam perbincangan dan penyelarasan kerja kursus
Kimia tingkatan enam di peringkat kebangsaan. Disamping itu, penyelidik terlibat
secara aktif dalam penyeliaan dan bimbingan latihan bagi penyelarasan kerja kursus
Kimia kepada guru pada peringkat negeri Perlis. Penyelidik juga pernah terlibat dalam
penyediaan pelajar untuk menyertai pertandingan Kuiz Kimia Kebangsaan Malaysia

disamping penyemak kertas peperiksaan Kimia SPM. Pengalaman dan pendedahan

yang agak meluas dimiliki ini memudahkan penyelidik menjalankan kajian bersama
peserta kajian. Dengan berbekalkan pengalaman ini ianya menjadi pembakar semangat

penyelidik untuk melakukan kajian.

3.5 Pengumpulan Data

Dalam kajian ini, tiga kaedah digunakan untuk mengumpul data dan maklumat iaitu
analisis dokumen, temu bual dan refleksi guru. Kaedah ini digunakan untuk
mendapatkan maklumat tentang penerapan kemahiran 4K (kreativiti, pemikiran kritis,
kolaborasi dan komunikasi) dalam kerja amali Kimia. Penyelidik menggunakan ketiga-
tiga kaedah ini untuk memastikan dapatan kajian kualitatif ini diyakini tepat dan

menyeluruh.

3.5.1 Analisis Dokumen

Analisis dokumen adalah satu bentuk penyelidikan kualitatif dimana dokumen
ditafsirkan oleh penyelidik untuk memberi suara dan makna berkaitan kajian. Analisis
dokumen ialah prosedur sistematik untuk menyemak atau menilai dokumen bagi bahan
bercetak dan elektronik (Bowen, 2009). Kajian ini menggunakan analisis dokumen
yang diperoleh daripada Majlis Peperiksaan Malaysia (MPM) untuk mendapatkan
maklumat berkenaan isu pencapaian pelajar tingkatan enam khususnya mata pelajaran
Kimia. Data ini dianalisis mengikut tahun, pencapaian peperiksaan STPM dan kerja
amali serta pencapaian mengikut mata pelajaran Fizik, Kimia dan Biologi. Dapatan ini
untuk menyokong kajian yang dilakukan oleh penyelidik. Semakan data guru Kimia
tingkatan enam di negeri Kedah juga dibuat untuk menentukan lokasi dan peserta
kajian. Data ini diperolehi melalui Jurulatih Utama mata pelajaran Kimia di negeri
Kedah dan Jabatan Pendidikan Negeri Kedah. Semakan data adalah berkenaan bilangan

guru Kimia tingkatan enam dan kategori sekolah sama ada mod satu, dua dan tiga.

71



Analisis dokumen dari Rancangan Pengajaran Harian (RPH) juga dilaksanakan untuk
mendapatkan maklumat berkenaan amalan pengajaran guru Kimia tingkatan enam
terhadap aplikasi Pembelajaran Abad Ke-21 (PAK-21) berkaitan kemahiran 4K
(kreativiti, pemikiran kritis, kolaborasi dan komunikasi) dalam proses pelaksanaan
kerja amali. Selain itu, terdapat juga analisis dokumen yang dijana oleh penyelidik
bertujuan mendapatkan maklumat berkenaan pengajaran guru terhadap amalan 4K dan
kerja amali. Dua dokumen yang dijana oleh penyelidik iaitu senarai semak amalan
PAK-21 berkaitan kemahiran 4K dalam pelaksanaan kerja amali guru Kimia tingkatan
enam dan rubrik kemahiran 4K Rancangan Pengajaran Harian (RPH) guru. Tujuan
khusus dokumen ini dijana adalah untuk mendapatkan maklumat yang lebih lanjut

berkenaan situasi, guru dan perkara atau peristiwa yang dikaji (Othman, 2015).

3.5.2 Temu Bual

Penyelidik memainkan peranan penting dalam kajian ini iaitu melalui proses temu bual
dengan peserta kajian. Penyelidik menggunakan kaedah protokol temu bual bagi
memperoleh data yang relevan bagi menjawab soalan-soalan kajian. Soalan-soalan
protokol temu bual ditentukan terlebih dahulu dan jawapan bersifat terbuka dan boleh
ditambah mengikut kesesuaian. lanya sebagai panduan dan penyelidik bebas mengubah

suai soalan atau tidak menyoal lagi sekiranya soalan tertentu tidak diperlukan.

Soalan-soalan temu bual yang diguna pakai adalah berbentuk semi struktur. Temu bual
semi struktur adalah menggabungkan ciri-ciri fleksibiliti temu bual terbuka dengan ciri-
ciri mengarah temu bual berstruktur (Othman, 2015). Menurut Merriam dan Tisdell
(2016), kaedah temu bual separa berstruktur antara kaedah pungutan data kualitatif

yang paling digemari oleh penyelidik kerana sebahagian besar sesi temu bual

berpandukan senarai soalan atau isu yang ingin terokai dan data khusus diperoleh dari

peserta kajian.

Dalam kajian ini, sesi temul bual ini bertujuan untuk meneliti cara guru Kimia tingkatan
enam mengendalikan kerja amali terhadap pelajar dan meneroka amalan pengajaran
guru Kimia tingkatan enam terhadap aplikasi Pembelajaran Abad Ke-21 (PAK-21)
berkaitan kemahiran 4K (kreativiti, pemikiran kritis, kolaborasi dan komunikasi) dalam
proses pelaksanaan kerja amali. Selain itu, tujuan kajian adalah untuk memahami isu
dan cabaran yang dihadapi oleh guru Kimia tingkatan enam dalam proses pelaksanaan
kerja amali berkaitan kemahiran 4K. Sesi temubual ini memfokuskan kepada tiga
komponen utama iaitu pengendalian kerja amali, amalan pengajaran 4K dan isu serta
cabaran yang dihadapi oleh guru. Kesahan kriteria temu bual diperolehi menerusi
proses menemu bual peserta kajian yang memiliki pengetahuan dan maklumat terhadap
bidang kajian. Untuk capaian ini, penyelidik menemu bual pemberi maklumat dalam
sesi dalam talian (online) yang berlainan asalkan mempunyai persamaan kriteria yang

telah ditetapkan.

3.5.3 Refleksi Guru

Kajian ini juga menggunakan catatan refleksi guru sebagai data tambahan yang
mengukuhkan lagi dapatan dari analisis dokumen dan sesi temu bual. Dewey (1997)
adalah individu pertama yang memperkenalkan konsep refleksi pada tahun 1933.
Menurutnya, guru harus membuat banyak refleksi terhadap pengalaman agar
termotivasi untuk penambahbaikkan dalam pengajaran. Tujuan penyelidik
menggunakan kaedah ini adalah untuk meneliti cara guru Kimia tingkatan enam
mengendalikan kerja amali terhadap pelajar serta memahami isu dan cabaran yang

dihadapi oleh guru Kimia tingkatan enam dalam proses pelaksanaan kerja amali

berkaitan kemahiran 4K. Selain itu, tujuan kajian adalah untuk adalah untuk meneroka
amalan pengajaran guru terhadap aplikasi Pembelajaran Abad Ke-21 berkaitan
kemahiran 4K (kreativiti, pemikiran kritis, kolaborasi dan komunikasi) dalam proses

kerja amali

Peserta kajian membuat refleksi berdasarkan pandangan peribadi tanpa gangguan apa-
apa unsur dari luar. Peserta kajian bebas meluahkan pandangan positif atau negatif
berkenaan pelaksanaan PAK-21 dalam kerja amali. Secara tidak langsung, penyelidik
dapat meneroka amalan pengajaran peserta kajian dalam pelaksanaan kerja amali
Kimia. Bagi memberi gambaran secara menyeluruh, hubungan antara soalan kajian dan

sumber data adalah diringkaskan seperti yang ditunjukkan dalam Jadual 3.2 dibawah.

Jadual 3.2
Hubungan Antara Soalan Kajian dan Sumber Data

Soalan Kajian Sumber Data

1)Bagaimanakah guru Kimia tingkatan 1) Temu bual
enam mengendalikan kerja amali

terhadap pelajar? 2)Refleksi guru
1) Dokumen
1) Senarai semak amalan PAK-
21 berkaitan konsep 4K dalam
i1)Bagaimanakah amalan pengajaran pelaksanaan kerja amali guru
guru Kimia tingkatan enam terhadap Kimia tingkatan enam
aplikasi Pembelajaran Abad Ke-21 i) Rubrik Kemahiran 4K
(PAK-21) berkaitan konsep 4K Rancangan Pengajaran Guru
(kreativiti, pemikiran kritis, kolaborasi 1i1) Rancangan Pengajaran Harian
dan komunikasi) dalam proses (RPH)
pelaksanaan kerja amali?
2) Temu bual
3) Refleksi guru
iii)Apakah isu dan cabaran yang
dihadapi oleh guru Kimia tingkatan D)Temu bual
enam dalam proses pelaksanaan kerja 2) Refleksi guru

amali berkaitan konsep 4K?

3.6 Prosedur Kajian
Kajian yang sistematik perlu mengikut prosedur-prosedur yang tepat supaya maklumat
yang diperolehi kemas dan sempurna. Kajian ini dibahagikan kepada dua bahagian

prosedur seperti Jadual 3.3.

Jadual 3.3
Prosedur Kajian
Prosedur Maklumat
Semakan data dan analisis dokumen:
1 Laporan peperiksaan STPM keseluruhan negeri
(2017, 2018, 2019)
ii Laporan pencapaian kerja amali Kimia STPM
keseluruhan negeri (2017, 2018, 2019)
iii Laporan peperiksaan STPM negeri Kedah (2017,
2018, 2019)
iv Laporan pencapaian kerja amali Kimia negeri Kedah
PROSEDUR 1 (2017, 2018, 2019)

v Data guru Kimia

vi Senarai semak amalan PAK-21 berkaitan kemahiran
4K dalam pelaksanaan kerja amali guru Kimia
tingkatan enam

vii Rancangan Pengajaran Harian (RPH) guru

viii Rubrik Kemabhiran 4K Rancangan Pengajaran Guru

ix Catatan refleksi guru

PROSEDUR 2 Temu bual bersama peserta kajian

Penyelidik memulakan kajian dengan membuat data analisis bagi Laporan Peperiksaan
STPM dan laporan pencapaian amali Kimia STPM untuk mendapatkan gambaran dan
maklumat berkenaan isu yang dikaji. Seterusnya sebelum penyelidik menjalankan

kajian di lokasi, penyelidik membuat semakan melalui Jurulatih Utama mata pelajaran

Kimia dan Jabatan Pendidikan Negeri Kedah berkenaan sekolah menengah kebangsaan
aliran Sains dan bilangan guru Kimia. Senarai sekolah-sekolah tersebut dikategorikan

mengikut mod bagi memudahkan penyelidik mendapatkan peserta kajian.

Kajian sebenar berlaku apabila penyelidik telah mendapat persetujuan peserta kajian
untuk bekerjasama dalam menjayakan kajian ini. Akan tetapi, sebelum peserta kajian
dihubungi, penyelidik mengemukakan permohonan kepada Bahagian Perancangan dan
Penyelidikan Dasar Penyelidikan bagi mendapatkan kelulusan untuk menjalankan
kajian di sekolah dan kolej tingkatan enam yang telah dikenal pasti. Proses ini hanya
menggunakan sistem permohonan menjalankan penyelidikan pendidikan dalam talian
yang dinamakan Educational Research Application System 2.0 (eRAS 2.0). Setelah
mendapat kelulusan untuk menjalankan kajian, penyelidik mengemukakan surat
kebenaran kepada Jabatan Pendidikan Negeri Kedah untuk permohonan kelulusan
menjalankan kajian di sekolah dan kolej tingkatan enam dalam negeri Kedah. Setelah
surat kebenaran diperolehi, penyelidik menghubungi sekolah dan kolej tingkatan enam

yang telah dikenal pasti untuk mengadakan temu janji.

Kemudian, penyelidik berurusan dengan pihak sekolah untuk mendapatkan nama
peserta kajian. Setelah mendapatkan nama, penyelidik memulakan interaksi dengan
peserta kajian. Interaksi pertama dan seterusnya dicatat oleh penyelidik. Borang
persetujuan ditandatangani setelah peserta kajian diberi penjelasan secara terperinci
mengenai prosedur kajian. Peserta kajian diberi jaminan bahawa nama yang digunakan
adalah bukan nama sebenar bagi memastikan kerahsiaan maklumat yang diperolehi
digunakan untuk kajian ini sahaja. Kajian bersama peserta kajian bermula apabila
penyelidik menyerahkan borang Senarai Semak Amalan PAK-21 Berkaitan Kemahiran

4K Dalam Pelaksanaan Kerja Amali Guru Kimia Tingkatan Enam. Peserta kajian diberi

masa untuk meneliti dan bertanya jika terdapat kekeliruan ketika memahami maksud
soalan yang ditulis. Setelah peserta kajian faham dan yakin, barulah peserta kajian
mengisi borang senarai semak yang telah diberikan. Borang senarai semak

kemudiannya dikumpul oleh penyelidik untuk dianalisis.

Semakan dan analisis Rancangan Pengajaran Harian (RPH) guru dilakukan setelah
mendapat kebenaran peserta kajian. Penyelidik menggunakan Rubrik Kemahiran 4K
Rancangan Pengajaran Guru untuk mendapatkan maklumat mengenai amalan
pengajaran guru berkaitan konsep 4K ketika proses pelaksanaan kerja amali. Maklumat
yang diperoleh dari borang senarai semak dan rubrik adalah untuk menjawab persoalan
kajian kedua; bagaimanakah amalan pengajaran guru Kimia tingkatan enam terhadap
aplikasi Pembelajaran Abad Ke-21 (PAK-21) berkaitan kemahiran 4K (kreativiti,
pemikiran kritis, kolaborasi dan komunikasi) dalam proses pelaksanaan kerja amali?
Selain itu, penyelidik juga menggunakan catatan refleksi guru bagi menjawab persoalan

kajian ini.

Prosedur kedua, penyelidik menjalankan temu bual bersama-sama peserta kajian. Temu
bual melibatkan perbualan antara penyelidik dan peserta kajian bertujuan untuk
mendapatkan maklumat yang lebih mendalam terhadap isu kajian. Melalui temu bual
data yang diperoleh daripada senarai semak dan rubrik dapat diperkukuh dan
diperlengkapkan. Penyelidik menggunakan kaedah temu bual bagi mendapatkan data
dan maklumat jelas untuk menjawab soalan kajian iaitu; 1) bagaimanakah guru Kimia
tingkatan enam mengendalikan kerja amali terhadap pelajar? ii) bagaimanakah amalan
pengajaran guru Kimia tingkatan enam terhadap aplikasi Pembelajaran Abad Ke-21

(PAK-21) berkaitan kemahiran 4K (kreativiti, pemikiran kritis, kolaborasi dan

komunikasi) dalam proses pelaksanaan kerja amali? dan iii) apakah isu dan cabaran

yang dihadapi oleh guru Kimia tingkatan enam dalam proses pelaksanaan kerja amali?

Proses temu bual berlaku secara berasingan bagi setiap peserta kajian. Hanya seorang
peserta kajian dan penyelidik sahaja ketika temu bual dijalankan. Sesi temu bual secara
berkumpulan tidak dilaksanakan untuk memastikan maklumat yang diperolehi benar
dan tidak dipengaruhi oleh mana-mana individu. Ini juga bagi menjamin kerahsiaan
identiti peserta kajian. Masa yang digunakan untuk sesi temu bual adalah diluar masa
pengajaran dan pembelajaran. Justeru, guru tidak terganggu dengan kajian ini. Tempat
untuk melakukan sesi ini mengikut keselesaan guru sama ada di bilik guru, bilik darjah,
kantin, perpustakaan atau makmal. Ini kerana sesi temu bual yang dijalankan adalah
dalam talian dengan menggunakan aplikasi Google Meet akibat pandemik COVID-19
(Torrentira, Moises C., 2020). Penyelidik menjalankan temu bual secara maya beralih
daripada kutipan data secara bersemuka untuk mengatasi protokol jarak sosial dan
kuarantin yang dilaksanakan oleh pemerintah tempatan di seluruh negara (Lobe et al.,

2020; Torrentira, Moises C., 2020).

Menurut Othman (2015) penyelidik merupakan instrumen yang utama dalam kajian
kualitatif. Oleh itu, penyelidik perlu mempunyai kemahiran ketika melontarkan soalan
temu bual agar jawapan yang dikehendaki diperoleh. Penyelidik memulakan sesi temu
bual dengan mengemukakan soalan santai yang berbentuk demografi guru. Setelah
peserta kajian merasa selesa dengan penyelidik dan hubungan baik berlaku, barulah
temu bual yang berfokuskan kepada soalan-soalan yang dibina diajukan secara
berhemah. Ini adalah untuk memastikan peserta kajian tidak tertekan dan dapat

memberi jawapan yang baik sehingga akhir sesi temu bual. Penyelidik membuat catatan

terhadap maklum balas yang diberikan sama ada secara lisan, gerak badan dan mimik

muka.

Kepelbagaian sumber dalam kajian adalah penting bagi memastikan data yang
diperoleh adalah tepat, sah dari segi konstruk dan boleh dipercayai. Data yang diperoleh
dari satu sumber boleh disahkan dari sumber yang lain. Proses menentusahkan ini
dikenali sebagai triangulasi data (Noraini, 2013). Menurut Creswell dan Poth (2018),
triangulasi bermaksud penyelidik menggunakan pelbagai sumber dan kaedah untuk
memberikan bukti yang kukuh bagi menentusahkan ketepatan kajian. Dalam konteks
kajian ini, penyelidik melakukan triangulasi dari sumber dokumen yang pelbagai, sesi
temu bual dan catatan refleksi guru. Penyelidik juga melakukan interpretasi kedua bagi
setiap interpretasi terhadap catatan serta mendapat pandangan peserta kajian bagi

menjamin kesahan interpretasi yang dilakukan.

Rajah 3.1 merujuk kepada kerangka kerja kajian yang dijalankan oleh penyelidik.
Penyelidik memastikan setiap proses dilaksanakan dengan baik dan tersusun. Kajian ini
bermula dengan pembentukan objektif kajian; mengenalpasti populasi dan sampel
kajian; serta pengubahsuaian dan pembinaan alat kajian. Seterusnya, semakan dan
pengesahan alat kajian oleh pakar. Jika terdapat masalah pada kesahan instrumen kajian
atau tidak diterima oleh pakar, penyelidik akan mengulangi langkah awal. Kemudian,
diikuti dengan kajian rintis bagi mendapat kesahan dan kebolehpercayaan. Seterusnya,
kajian sebenar dilaksanakan. Proses pengumpulan data dibuat melalui senarai semak,
rubrik kemahiran 4K dan catatan refleksi guru. Proses menganalisis data dari sumber
dokumen dilaksanakan. Kajian diteruskan dengan aktiviti temu bual dan seterusnya

data yang diperolehi dianalisis..

79



Pembentukan Objektif Kajian

Y

Mengenal pasti Populasi Dan Sampel

.

Alat Kajian

Pengubahsuaian Dan Pembinaan

!

Semakan Dan Pengesahan Alat Kajian Oleh Pakar

Kajian Rintis

—  kebolehkepercayaan

Tidak
Terima
|
Kesahan dan

\

Kajian Sebenar

—T<>

Terima

(Proses Pengumpulan Data)
|
y
Senarai Semak Rubrik Kemahiran Catatan Refleksi
Amalan Pengajaran 4K 4K RPH Guru
l I
Analisis Data Dan Maklumat

:

Temu bual

y

Analisis Data Dan Maklumat

Rajah 3.1

Kerangka Kerja Kajian

80




3.7 Instrumentasi

Proses pengumpulan data memerlukan instrumen bagi menjawab soalan-soalan kajian.
Dalam kajian ini, penyelidik menggunakan instrumen berbentuk dokumen iaitu
dokumen yang dijana oleh penyelidik yang diadaptasikan dari kajian lepas, instrumen

temu bual dan refleksi guru.

3.7.1 Dokumen

Terdapat dua jenis dokumen yang digunakan oleh penyelidik bagi memastikan
maklumat yang diperoleh cukup dan jelas untuk kajian kualitatif ini. Dokumen yang
pertama ialah Senarai Semak Amalan PAK-21 Berkaitan Kemahiran 4K Dalam
Pelaksanaan Kerja Amali. Senarai semak ini merupakan soalan terperinci berkaitan
kemahiran 4K dalam amalan guru ketika proses pelaksanaan kerja amali. Terdapat
empat kemahiran iaitu; kreativiti, pemikiran kritis, kolaborasi dan komunikasi. Setiap
kemahiran mengandungi enam soalan dan guru boleh menjawab mengikut kategori
amalan PAK-21. Penyelidik menggunakan kategori iaitu 1-tidak pernah, 2-sekali

sahaja, 3-dua kali sahaja, 4-tiga kali sahaja dan 5-lebih dari tiga kali.

Tujuan penyelidik menggunakan kategori adalah untuk mendapatkan maklumat yang
lebih tepat daripada guru berkaitan amalan PAK-21 bukannya untuk tujuan mengukur,
mendapatkan data berbentuk nombor dan seterusnya menganalisis secara statistik
seperti kajian kuantitatif. Menurut Harpe (2015) ia bukannya skala untuk tujuan
penilaian, akan tetapi satu bentuk maklumbalas mengikut kategori yang dikenali
sebagai “Likert item”. Senarai semak ini telah adaptasi dari Partnership 21* Century

Skill (2002) dan kajian Raja Abdullah dan Daud (2018).

Bagi memastikan kesahan maklumat amalan pengajaran guru, rubrik kemahiran 4K
Rancangan Pengajaran Guru telah diubah suai oleh penyelidik berdasarkan kajian yang
telah dilakukan oleh Setiawati et al. (2020). Rubrik ini mengandungi soalan mengenai
elemen rancangan pengajaran guru. Antara elemen tersebut ialah; objektif pengajaran,
isi pelajaran, strategi pengajaran, bahan bantu mengajar dan penilaian. Rubrik ini
digunakan bersama-sama Rancangan Pengajaran Harian (RPH) peserta kajian untuk
mendapatkan maklumat. Penyelidik mengharapkan dengan adanya kedua-dua
dokumen ini, maklumat yang diperoleh adalah data tepu dan cukup untuk dianalisis dan
seterusnya menjawab persoalan kajian. Intipati kedua-dua dokumen ini adalah seperti

di lampiran D dan E.

3.7.2 Temu Bual

Kajian ini menggunakan instrumen temu bual yang dijana oleh penyelidik lepas Fadzli
(2018). Soalan-soalan temu bual diubahsuai mengikut kesesuaian objektif dan soalan
kajian ini. Temu bual dimulakan dengan demografi guru untuk mendapatkan maklumat
latar belakang peserta kajian. Soalan yang ditanya adalah seperti umur, kelayakan
akademik, opsyen, pengalaman mengajar, pengalaman mengajar sebagai guru Kimia
tingkatan enam, bilangan waktu mengajar dan tugas-tugas tambahan. Kemudian,
protokol temu bual semi struktur disambung dengan soalan-soalan diolah mengikut
bahagian iaitu: 1) kefahaman tentang Pembelajaran Abad Ke-21(PAK-21) berkaitan
tentang kemahiran 4K (kreativiti, pemikiran kritis, kolaborasi dan komunikas), i1) sikap
terhadap PAK-21 dan kemabhiran 4K, iii) kaedah atau strategi pelaksanaan kerja amali
iv) isu dan cabaran pelaksanaan kerja amali v) cadangan memperkasakan proses
pelaksanaan kerja amali dan vi) soalan penutup berkenaan pandangan peserta kajian

terhadap pelaksanaan kerja amali berasaskan PAK-21 berkaitan kemahiran 4K

82



membantu pelajar menjawab soalan peperiksaan dengan baik. Intipati soalan temu bual

ini adalah seperti lampiran B.

3.7.3 Refleksi Guru

Penyelidik merujuk kajian lepas Fariba (2014) dalam membina soalan refleksi guru.
Penyelidik telah mengadaptasikan soalan yang dikemukakan dengan soalan berbentuk
terbuka yang mana peserta kajian dapat menulis refleksi tanpa batasan idea. Peserta
kajian diminta untuk menulis refleksi tentang kemahiran 4K dalam kerja amali yang
telah dilaksanakan. Peserta kajian boleh menulis refleksi apa saja termasuklah aspek
teknikal, emosi, kekangan, pencapaian dan lain-lain yang dirasakan sesuai. Initipati

soalan ini adalah seperti lampiran F.

3.8 Kesahan dan Kebolehpercayaan

Kesahan dan kebolehpercayaan bagi sesuatu penyelidikan adalah penting. Kesahan dan
kebolehpercayaan sesuatu kajian adalah sejauh manakah dapatan kajian dapat
mengambarkan perkara yang dikaji dengan tepat (Othman, 2015). Sarjana Guba dan
Lincoln (1985) menyarankan penggunaan istilah kejujuran (trustworthiness) sebagai
perkatan yang tepat digunakan untuk membawa maksud kesahan dan kebolehpercayaan
dalam kajian kualitatif. Mereka telah menyenaraikan empat kriteria iaitu; 1)
kredibiliti(credibility), ii) kebolehpindahan (transferability), ii1) kebolehharapan
(dependability) dan iv) pengesahan (confirmability). Kesahan dan kebolehpercayaan
juga mendapat perhatian sarjana lain seperti Braun dan Clarke (2013), Merriam dan
Tisdell (2016) dan Patton (2015). Mereka menyarankan beberapa cara untuk
meningkatkan kesahan dalaman. Antaranya ialah 1) triangulasi, ii) semakan peserta
kajian, 1i1) pemerhatian jangka panjang di lapangan, iv) pemeriksaan rakan sekerja, v)

kolaborasi dengan peserta dan vi) bias penyelidik. Ini selari dengan pandangan Lincoln

dan Guba (1985) yang mencadangkan strategi-strategi berikut bagi meningkatkan
kesahan dalaman atau kredibiliti: 1) tempoh masa pengutipan data yang panjang, ii)
penggunaan bahasa tempatan, iii) penyelidikan lapangan, iv) sentiasa membuat refleksi

dan v) menggunakan kaedah triangulasi.

Dalam konteks kajian ini, penyelidik menggunakan strategi-strategi berikut dalam
memastikan kejujuran atau trustworthiness kajian. Pertama, penyelidik sentiasa
melakukan refleksi terhadap kajian yang dijalankan iaitu berkenaan proses pelaksanaan
kajian dan dapatan kajian agar menepati tujuan kajian dijalankan. Kedua, penyelidik
melakukan triangulasi maklumat yang diperoleh dari segi sumber data dan kaedah
kajian. Sumber data kajian adalah terdiri daripada peserta-peserta kajian dan kaedah
kajian adalah seperti temu bual, analisis dokumen dan catatan refleksi guru. Penyelidik

melakukan strategi-strategi diatas adalah untuk memenuhi kriteria kredibiliti.

Bagi memenuhi kriteria kebolehpindahan pula, penyelidik membuat deskripsi
terperinci tentang peristiwa dan individu yang diselidiki agar penyelidik lain dapat
memahami kajian yang dijalankan dan seterusnya dapat menjalankan kajian lanjutan
yang lebih mendalam. Selain itu, semakan peserta kajian terhadap keaslian data dan
interpretasi awalan juga dilaksanakan untuk meningkatkan ketepatan dan
kebolehpindahan sesuatu penyelidikan. Seterusnya, semua perbualan dan transkrip
direkod secara verbatim dan data direkod secara elektronik bagi memenuhi kriteria
kebolehharapan agar kajian ini boleh dipercayai sehingga mendorong penyelidik lain
untuk merujuk kajian ini. Oleh itu, penyelidik menggunakan telefon pintar untuk
merakam suara peserta kajian ketika proses temu bual dan semua data transkrip

disimpan rapi di dalam komputer riba.

Terakhir, penyelidik melakukan audit pengesahan terhadap data mentah, nota lapangan,
nota proses, catatan peribadi dan maklumat perkembangan awal bagi memenubhi kriteria
pengesahan. Kesemua proses ini penting untuk menilai kelemahan-kelemahan yang
timbul di setiap peringkat pengumpulan data dan seterusnya membuat
penambahbaikan. Tambahan lagi, pengesahan pakar daripada dua orang pensyarah luar
dilakukan terhadap instrumen-instrumen seperti dilampiran B,C,D dan E sebelum
kajian sebenar dilaksanakan bagi memastikan instrumen-instrumen tersebut menjawab
soalan-soalan kajian. Instrumen kajian ini telah dirujuk kepada seorang pensyarah
kanan universiti awam yang mempunyai latar belakang dari segi kandungan Pendidikan
Kimia. Manakala seorang pensyarah kanan Institut Pendidikan Guru (IPG) dari Jabatan
Perancangan, Penyelidikan dan Inovasi yang berpengalaman dalam penyelidikan juga

dirujuk.

3.9 Kajian Rintis

Kajian rintis merupakan percubaan kepada kajian yang dilaksanakan. Kajian rintis
membantu penyelidik mengemaskini perancangan untuk mengumpul data dan
menyemak kesahan instrumen yang digunakan serta mengenal pasti kekurangan yang
timbul semasa proses pungutan data. Melalui kajian rintis, penyelidik dapat
menentukan sama ada peserta kajian memahami atau tidak soalan yang dikemukakan.
Aspek bahasa dan perkataan yang digunakan diberi perhatian supaya soalan difahami
dengan jelas oleh peserta kajian dan penyelidik memperoleh maklumat yang
dikehendaki. Disamping itu, kajian ini adalah untuk menguji kebolehpercayaan soalan
yang dibina agar dapat membantu penyelidik membuat keputusan sama ada soalan-
soalan yang ditanya boleh dipercayai dan bernilai untuk diteruskan. Ini selari dengan
pendapat Creswell dan Poth (2018) bahawa hasil daripada kajian rintis dapat

menentukan kebolehlaksanaan dan nilai kajian yang dicadangkan.

Penyelidik telah melakukan kajian rintis terlebih dahulu sebelum melakukan kajian
sebenar bagi melihat kekuatan kaedah yang digunakan terhadap guru Kimia tingkatan
enam. Lokasi kajian rintis ini adalah di sebuah sekolah menengah kebangsaan negeri
Perlis yang mempunyai aliran Sains tingkatan enam. Hanya seorang guru terlibat dalam
kajian rintis dan guru ini tidak terlibat di dalam kajian yang dijalankan. Guru ini dipilih
berdasarkan kriteria-kriteria sama seperti yang telah ditetapkan oleh penyelidik bagi
kajian sebenar. Maklumat yang diperolehi dalam kajian rintis ini dianalisis bagi
mengenal pasti perkara yang harus diperbaiki sewaktu sesi temu bual. Justeru, ianya
dapat meningkatkan kemahiran merekod dan menganalisis data serta keyakinan

penyelidik ketika menjalankan kajian yang sebenar.

Kajian rintis dimulakan dengan sesi temu bual yang memerlukan peserta kajian rintis
menjawab soalan temu bual secara spontan dan diikuti dengan senarai semak dan
rubrik. Dapatan kajian rintis menunjukkan bahawa peserta kajian rintis memerlukan
masa untuk menjawab soalan-soalan temu bual kerana cuba mengingat semula
kemahiran 4K dan proses pelaksanaan kerja amali. Sehubungan itu, bagi menjalankan
kajian sebenar penyelidik memberikan borang senarai semak terlebih dahulu sebelum
melakukan sesi temu bual. Hal ini membantu peserta kajian lebih memahami dan
mendapatkan idea mengenai kajian yang dilaksanakan. Selain itu, hubungan antara
penyelidik dan peserta kajian lebih baik dan dapat meningkatkan rasa saling

mempercayai antara satu sama lain.

Dalam proses temu bual, penyelidik perlu membuat beberapa perubahan pada perkataan
yang digunakan tetapi masih bersesuaian dengan kehendak soalan temu bual asal
supaya peserta kajian memahami soalan yang dikemukakan dan penyelidik mendapat

maklumat yang diperlukan. Secara keseluruhannya, peserta kajian rintis memahami dan

dapat menjawab soalan temu bual yang dikemukakan. Penyelidik juga menggunakan
catatan dan telefon pintar untuk merakam suara peserta kajian rintis setelah mendapat
persetujuan. Dapatan temu bual kajian rintis mendapati bahawa peserta kajian rintis
kurang jelas tentang PAK-21. Akibatnya, peserta kajian rintis masih belum mengetahui
dengan jelas kemahiran 4K yang dinyatakan dalam PAK-21. Walau bagaimanapun,
peserta kajian rintis memberi maklum balas positif terhadap pelaksanaan PAK-21
dalam kerja amali. Terdapat juga kemahiran 4K dalam amalan pengajaran peserta
kajian rintis yang diaplikasikan dalam proses pelaksanaan kerja amali tanpa
disedarinya. Peserta kajian rintis cenderung memberi peluang kepada pelajar untuk
meneroka kerja amali yang dilaksanakan tetapi mestilah berpandukan buku manual

kerja amali yang telah disediakan oleh MPM.

Selain itu, isu dan cabaran juga ada dinyatakan dalam sesi temu bual seperti pelajar
mempunyai asas konsep Kimia yang lemah dan tiada keseimbangan antara kerja amali
yang dilakukan dalam makmal dengan PdP dalam bilik darjah. Aspek prasarana juga
ada di sentuh iaitu kemudahan alatan radas yang perlu diganti atau ditukar dengan yang
lebih baik agar proses pelaksanaan kerja amali lebih efisen. Tambahan lagi aspek masa
yang tidak mencukupi juga menghalang peserta kajian rintis untuk mengaplikasi PAK-
21 dalam setiap pengajaran terutamanya dalam kerja amali. Atas sebab ini, peserta
kajian rintis masih selesa menggunakan pendekatan tradisional dalam amalan
pengajarannya. Oleh itu, peserta kajian rintis juga mencadangkan satu kursus khas
PAK-21 perlu dilakukan untuk guru tingkatan enam. Hal ini supaya maklumat
berkaitan kemahiran 4K dapat diperolehi secara jelas dan seterusnya dapat dipraktikkan

dalam amalan pengajaran.

Dalam proses mendapatkan maklumat daripada borang senarai semak amalan PAK-21,
peserta kajian rintis dapat menjawabnya dengan baik tanpa bantuan penerangan dari
penyelidik kecuali pada item A2. Penyelidik perlu menjelaskan maksud menyediakan
proses pelaksanaan kerja amali yang berbeza untuk pelajar. Secara keseluruhannya
peserta kajian rintis dapat mengaplikasi kemahiran 4K dalam proses pelaksanaan kerja
amali. Akan tetapi pada item C3 peserta kajian rintis tidak pernah menggalakkan pelajar

melakukan aktiviti simulasi dan lakonan antara pelajar.

Akhir sekali, instrumen yang digunakan penyelidik ialah rubrik kemahiran 4K dalam
RPH. Hasil analisis kandungan yang dibuat, peserta kajian rintis hanya menyediakan
RPH yang ringkas bagi tujuan kerja amali yang dilaksanakan. Kemahiran 4K tidak
dinyatakan dan hanya tertumpu pada kerja amali. Bahan bantu mengajar juga hanya
melibatkan alat radas dan bahan kimia sahaja. Peserta kajian rintis juga membuat
penilaian ke atas kemahiran yang terlibat dalam kerja amali sahaja seperti garis panduan
yang disediakan MPM tanpa memasukkan kemahiran 4K. Hasil kajian rintis yang
dijalankan, penyelidik mendapati bahawa terdapat beberapa item dalam soalan temu
bual dan borang senarai semak perlu dibuat penambahbaikan. Kemahiran mencatat dan
merekod audio juga perlu diperkemaskan lagi agar memudahkan penyelidik membuat

analisis.

Penambahbaikan instrumen telah dibuat berdasarkan pengesahan pakar dan kajian rintis
sebelum penyelidik menjalankan kajian sebenar. Bagi soalan temu bual, perkataan
‘konsep’ diubah kepada perkataan ‘kemahiran’ kerana perkataan kemahiran lebih
sesuai digunakan dan menggambarkan kemahiran yang terlibat dalam pelaksanaan

kerja amali. Manakala perkataan ‘dan’ yang digunakan digantikan perkataan

88



‘berdasarkan’ supaya peserta kajian memberi respon berdasarkan kemahiran 4K dan

bukannya secara general. Sebagai contoh soalan 1 1) dibawah.

Soalan lama: Berdasarkan kefahaman anda, apakah yang dimaksudkan dengan PAK-

21 dan konsep 4K?

Soalan baharu: Berdasarkan kefahaman anda, apakah yang dimaksudkan dengan PAK-

21 berdasarkan kemahiran 4K?

Bagi soalan senarai semak, terdapat penambahbaikan dari sudut bentuk soalan yang
ditanya serta penambahan soalan seperti yang ditunjukkan dalam Jadual 3.4. Manakala
bagi rubrik 4K rancangan pengajaran guru, hanya satu soalan yang ditambah
dibahagian penilaian iaitu tingkah laku pelajar dinilai menggunakan alat pengukuran
yang sesuai. Terakhir, penambahbaikan bagi soalan refleksi guru telah dibuat iaitu
refleksi berbentuk mingguan diubah kepada mengikut kerja amali yang dilaksanakan

oleh peserta kajian.

Jadual 3.4

Tambahbaik Bagi Soalan Senarai Semak Amalan PAK-21 Berkaitan Kemahiran 4K Dalam Pelaksanaan Kerja Amali

No

Soalan lama Soalan baru Justifikasi
soalan
KREATIVITI
Saya menerapkan unsur kreatif dan Sekiranya segelintir pelajar tidak mampu melaksanaan kerja amali Soalan lama mengandungi
Al inovasi dalam proses pelaksanaan sepertimana yang disarankan dalam buku panduan, maka saya akan ~ pertindanan maksud antara
kerja amali melakukan pengubahsuaian kerja amali untuk pelajar begini. kreativiti dan inovasi
. Saya membuat modifikasi bahan kimia kepada yang lebih hampir
Saya menyediakan proses pelaksanaan kehid hari lai tuk hubunekait d Soalan | K elas dan
A2 Kerja amali yang berbeza untuk lc(lengan chidupan seharian pelajar un. uk menghubungkait dengan oalan lama kurang jelas da
laiar ehldupan yang sebenar. .(Contohnya. menggunakan ubat gigi selain  sukar difahami
pelay daripada natrium hidroksida dalam makmal)
A3 Saya mengamalkan penyoalan yang Saya mengamalkan penyoalan yang kreatif kepada pelajar ketika Soalan lama kurang jelas kerana
kreatif kerja amali dilaksanakan bersifat umum
Saya memben ruang kepada pe.laj ¥ Saya memberi ruang kepada pelajar untuk terlibat dalam kerja amali ~ Soalan lama mempunyai struktur
Ad untuk terlibat dalam Keaj SN DA tanpa saya perlu membimbing sepanjang masa ayat yang kurang jelas
berpusatkan guru
Apabila saya buntu dalam pelaksanaan kerja amali yang sukar, saya  Soalan ditambah untuk
A6 (soalan tambahan) akan bertanya kepada rakan-rakan untuk mencari kaedah yang lain menunjukkan kemahiran
selari dengan objektif asal kerja amali kreativti dalam diri guru
PEMIKIRAN KRITIS
Saya memberi autonomi kepada pelajar untuk merancang sendiri Soalan ditambah untuk
B2 (soalan tambahan) kerja amali yang sesuai selari dengan objektif yang diberikan dalam  mengukuhkan kemahiran
buku panduan pemikran kritis
Saya mengajukan soalan yang Soalan lama mengandungi
B3 Saya mengajukan soalan yang memerlukan alasan atau penjelasan pertindanan maksud antara sebab

menentukan sebab dan penjelasan

dan penjelasan

Jadual 3.4 (Sambungan)

B5

C3

C4

Cs

Co

D1

D2

D3

D5

Saya memberi ruang dan masa kepada

pelajar berinteraksi dan melakukan
refleksi terhadap keperluan
pembelajaran mereka

Saya menggalakkan aktiviti lakonan
dan simulasi antara pelajar

Saya mendorong pelajar menjadi
rakan sepasukan yang berkesan

(soalan tambahan)

Saya melibatkan pelajar secara
seimbang dalam kumpulan melalui
pembahagian tugasan berdasarkan
keupayaan pelajar

Saya menggalakkan kaedah
perbincangan dalam kumpulan
Saya menggalakkan perkongsian
pengetahuan dalam pembentangan
Saya menggalakkan pelajar
menggunakan pelbagai bahan untuk
pembentangan

(soalan tambahan)

Saya memberi ruang masa kepada pelajar berinteraksi serta
melakukan refleksi terhadap keperluan pembelajaran mereka

KOLABORASI
Saya menggalakkan pelajar yang lebih berkebolehan untuk
membantu rakan mereka yang perlukan bantuan (peer learning).
Saya memastikan setiap pelajar dalam kumpulan memberi
sumbangan untuk menyempurnakan tugasan kerja amali yang
diberikan.

Saya memastikan pembentukan kumpulan yang dilakukan
merangkumi pelbagai keupayaan pelajar.

Saya memastikan setiap ahli kumpulan mendapat tugasan seimbang
berdasarkan keupayaan masing-masing.

KOMUNIKASI
Saya menggalakkan ahli kumpulan mengeluarkan pandangan ketika
perbincangan dalam kumpulan.
Saya memastikan setiap respon ahli kumpulan diulas/dikritik secara
membina oleh pelajar lain.
Saya memastikan pelajar mengamalkan unsur menghormati dalam
mengkritik pandangan bukannya personaliti pelajar lain ketika sesi
pembentangan

Saya akan memanggil nama pelajar yang kurang memberi respon
untuk menyatakan pandangan dalam situasi yang memerlukan.

Soalan lama mengandungi
pertindanan maksud antara ruang
dan masa

Soalan lama yang kurang jelas
dan sukar difahami

Soalan lama mempunyai struktur
ayat yang kurang jelas

Soalan ditambah untuk
mendapat maklumat berkaitan
kemabhiran kolaborasi

Soalan lama mempunyai struktur
ayat yang kurang jelas

Soalan lama kurang jelas

Soalan lama mempunyai struktur
ayat yang kurang jelas

Soalan lama kurang jelas dan
sukar difahami

Soalan ditambah untuk
mendapat maklumat berkaitan
kemahiran komunikasi




3.10 Analisis Data

Data yang terlibat dalam kajian ini ialah data kualitatif. Pada peringkat analisis data dan
maklumat bagi dokumen dan temu bual, kaedah analisis tematik digunakan dalam
kajian ini. Penyelidik mengumpulkan data dan seterusnya data tersebut diurus secara
sistematik dengan menyusun kepada pola, kategori atau tema tertentu dan seterusnya
menginterpretasi data tersebut. Kemudian, data dipersembahkan dalam bentuk tabular

untuk menunjukkan hubungan antara kategori atau tema.

Dalam kajian ini penyelidik menganalisis data dengan menggunakan pendekatan
analisis tematik seperti yang dicadangkan oleh Braun dan Clarke (2013). Antara
langkah yang perlu dilakukan oleh penyelidik ialah i) memahami data, ii) pengekodan,
ii1) mengenal pasti tema, iv) meneliti tema, v) memilih tema yang jelas dan vi) menulis
laporan. Hasil daripada kajian yang telah dijalankan, penyelidik melaporkan hasil
analisis berdasarkan kepada enam sesi temubual yang dijalankan terhadap enam orang

peserta kajian yang terdiri daripada guru Kimia tingkatan enam di dalam negeri Kedah.

Analisis tematik dijalankan berdasarkan kepada transkrip temubual yang telah
dihasilkan. Dapatan ini adalah daripada rumusan yang dibuat terhadap jawapan yang
diberikan oleh peserta kajian dalam sesi temubual. Rumusan ini telah menghasilkan
tema yang merupakan elemen penting bagi kajian ini. Penentuan tema ini adalah
berdasarkan kepada tiga peringkat kaedah pengekodan iaitu pengekodan terbuka,
pengekodan axial dan pengekodan terpilih. Pengekodan terbuka adalah pernyataan
yang muncul dari peserta kajian, kemudian pernyataan-pernyataan ini digabungkan
dibawah pengekodan axial yang membawa kepada sub tema. Pengekodan terpilih pula

terhasil dari gabungan sub tema yang membawa kepada tema utama. Jadual 3.5 di

bawah menunjukkan rumusan analisis data dan maklumat yang dilaksanakan oleh

penyelidik.

Jadual 3.5

Rumusan Analisis Data dan Maklumat

Persoalan Kajian

Kaedah Kajian

Instrumen

Kaedah Analisis

1) Bagaimanakah guru
Kimia tingkatan enam
mengendalikan kerja
amali terhadap pelajar?

i1) Bagaimanakah
amalan pengajaran guru
Kimia tingkatan enam
terhadap aplikasi
Pembelajaran Abad Ke-
21 (PAK-21) berkaitan
kemahiran 4K
(kreativiti, pemikiran
kritis, kolaborasi dan
komunikasi) dalam
proses pelaksanaan
kerja amali?

1i1) Apakah isu dan
cabaran yang dihadapi
oleh guru Kimia
tingkatan enam dalam
proses pelaksanaan
kerja amali?

Dokumen dan
temu bual

Dokumen dan
temu bual

Dokumen dan
temubual

1)Set soalan
temu bual

i1) Refleksi guru

1)Senarai semak
amalan PAK-21
berkaitan
kemahiran 4K
dalam
pelaksanaan
kerja amali guru
Kimia tingkatan
enam

ii)Rubrik
kemahiran 4K
rancangan
pengajaran guru

111)Set soalan
temu bual

iv)Refleksi guru

1)Set soalan
temu bual

i1) Refleksi guru

Analisis Tematik

1) Memahami data
2) Pengekodan
3) Mengenal pasti

tema
4) Meneliti tema
5) Memilih tema
yang jelas
6) Menulis laporan

(Braun & Clarke,
2013)

Disamping itu, penyelidik juga menggunakan perisisan 47LAS-ti versi 9 selaras dengan

perkembangan teknologi perisian komputer yang semakin pesat. Perisian ATLAS-ti

dibangunkan oleh Thomas Muhr dari Universiti Teknikal Berlin sekitar tahun 1889-
1992. ATLAS-ti berupaya membuang bahagian yang rigid antara ‘data dan tafsiran’,
merakam dan menghubungkan idea-idea dalam pelbagai cara, mencari dan merekod
corak data dan idea. 4 TLAS-ti turut berperanan membantu pengurusan dan mensintesis
idea. Oleh sebab itu, penyelidik memilih menggunakan ATLAS-ti versi 9 untuk

menganalisis data-data kualitatif dalam kajian ini.

3.11 Ringkasan Bab

Bab ini telah menerangkan kaedah dan prosedur kajian yang digunakan bagi
mendapatkan jawapan kepada soalan kajian yang telah dibina. Dalam kajian yang
dilaksanakan, senarai semak, rubrik dan catatan refleksi memainkan peranan yang besar
sebagai sumber untuk mendapatkan pungutan data primer. Manakala soalan temu bual
separa berstruktur pula digunakan bagi mendapatkan maklumat yang mendalam dan
terperinci bagi menyokong dan mengukuhkan lagi dapatan kajian. Rumusan kajian
rintis menunjukkan kadar kesahan dan kebolehpercayaan instrumen kajian adalah baik
dan boleh diterima pakai. Data kualitatif yang diperoleh menggunakan kaedah analisis

tematik dan perisian ATLAS-ti versi 9.

BAB EMPAT
DAPATAN KAJIAN

4.1 Pendahuluan

Seperti yang dinyatakan dalam bab tiga, kajian ini adalah kajian kualitatif. Data kajian
dikumpul melalui triangulasi kajian yang melibatkan analisa dokumen seperti kaedah
temu bual, senarai semak amalan pengajaran 4K dan rubrik kemahiran 4K rancangan
pengajaran guru, dan catatan refleksi guru. Data yang diperoleh dianalisa untuk

menghasilkan laporan bahagian ini. Laporan disusun bagi menjawab soalan kajian

seperti berikut:
1) bagaimanakah guru Kimia tingkatan enam mengendalikan kerja amali
terhadap pelajar?
i1) bagaimanakah amalan pengajaran guru Kimia tingkatan enam terhadap

aplikasi Pembelajaran Abad Ke-21 (PAK-21) berkaitan kemahiran 4K
(kreativiti, pemikiran kritis, kolaborasi dan komunikasi) dalam proses

pelaksanaan kerja amali?

1i1) apakah isu dan cabaran yang dihadapi oleh guru Kimia tingkatan enam

dalam proses pelaksanaan kerja amali?

4.2 Profil Peserta Kajian

Sepertimana yang dijelaskan dalam Bab 3, peserta kajian yang terlibat adalah seramai
enam orang guru Kimia tingkatan enam yang mengajar di negeri Kedah. Bahagian

berikutnya adalah penerangan terperinci profil peserta kajian ini.

1) Peserta Kajian Balqis

Peserta kajian yang pertama ini merupakan seorang guru wanita yang berumur 46
tahun. Beliau memiliki [jazah Sains Kepujian dan Diploma Pendidikan Sains yang
melayakkan beliau ditempatkan sebagai seorang guru Kimia tingkatan enam. Peserta
kajian ini mempunyai pengalaman yang luas mengenai PdPc dan pengendalian kerja
amali Kimia. Pengalaman 19 tahun sebagai seorang guru Kimia tingkatan enam
bermula semenjak penempatan pertama di sebuah sekolah yang terletak di daerah
Pendang. Memegang amanah sebagai seorang guru tidak dapat dipisahkan dengan
aktiviti mengajar yang menjadi tugas utama. Beliau telah diberikan 18 waktu untuk
mengajar yang melibatkan pelajar semester satu dan semester tiga. Selain tugas hakiki,
beliau juga diamanahkan sebagai guru tingkatan, guru ketua panitia dan juga terlibat
dengan bahagian peperiksaan. Beliau cukup berpengalaman dalam menjalankan aktiviti
kerja amali terhadap pelajar dan seterusnya melakukan pentaksiran seperti garis

panduan yang telah ditetapkan oleh pihak MPM.

i1) Peserta Kajian Hawa

Peserta kajian yang kedua merupakan seorang wanita yang telah berkhidmat sebagai
seorang guru selama 20 tahun. Perkhidmatan beliau sebagai guru Kimia di aliran
perdana selama 14 tahun dan enam tahun di tingkatan enam. Beliau memiliki [jazah
Sarjana Muda dalam bidang Kimia Polimer dan kemudiannya menyambung pengajian
Diploma Pendidikan major Kimia dan minor Matematik. Kedua-dua pengajian beliau
berjaya mendapat penganugerahan dari Universiti Sains Malaysia kampus Pulau
Pinang. Kini, beliau berkhidmat di sebuah sekolah menengah di Sungai Petani. Beliau

mempunyai pengalaman mengajar dan menjalankan aktiviti kerja amali bagi setiap

semester kerana beliau bertanggunggjawab secara mutlak keatas kelas yang diajar
bermula semester satu hingga ke semester tiga. Selain itu, beliau juga memikul amanah
sebagai seorang Penolong Kanan Tingkatan Enam. Oleh itu, beliau bertanggunjawab

keatas semua pengurusan tingkatan enam termasuk hal ehwal guru dan pelajar.

ii1) Peserta Kajian Haziq

Bermula kerjaya sebagai seorang guru pada hujung tahun 2010, peserta kajian ketiga
ini ditugaskan untuk mengajar tingkatan empat dan lima bagi mata pelajaran Kimia.
Namun, pada tahun 2011 beliau diamanahkan untuk mengajar pelajar tingkatan enam.
Sekolah penempatan pertama sebagai seorang guru adalah sama sehingga kini iaitu
sebuah sekolah yang terletak di daerah Alor Setar. Panggilan keramat cikgu bermula
setelah beliau berjaya menamatkan pengajian diperingkat ijazah di universiti luar
negara, Bristol University dalam jurusan Sains Kimia dan seterusnya menyambung
pengajian Kursus Pengurusan Lepas [jazah (KPLI) di Institut Pengajian Guru (IPG)
kampus Darul Aman. Jumlah 24 waktu mengajar yang diberikan kepada beliau
digunakan sebaik mungkin untuk mendidik anak bangsa. Beliau adalah seorang guru
lelaki yang terlibat secara aktif dengan arus perdana terutamanya aktiviti kokurikulum
seperti jurulatih bola baling dan jurulatih bahas Bahasa Melayu ala parlimen. Tugas
seperti Pengarah Program dan ahli jawatankuasa juga dijalankan dari semasa ke semasa

jika sekolah menganjurkan program tertentu.

iv) Peserta Kajian Adib

Peserta kajian keempat merupakan seorang guru lelaki yang mempunyai pengalaman
sebagai seorang pendidik selama 22 tahun. Pengalaman ini cukup mematangkan beliau

untuk menjadi seorang guru yang berdedikasi. Beliau memulakan kerjaya pada tahun

1999 sebagai seorang guru Kimia yang bertanggungjawab terhadap pelajar yang
menduduki SPM. Kemudian, pada tahun 2006 beliau telah diamanahkan untuk
mengajar pelajar tingkatan enam bagi mata pelajaran Kimia. Beliau mempunyai latar
belakang pendidikan Ijazah Sarjana Muda dalam bidang Biokimia. Selain
melaksanakan tugas hakiki mengajar, beliau juga terlibat dalam program-program yang
dianjurkan oleh peringkat sekolah dari semasa ke semasa. Beliau juga dilantik sebagai
Ketua Bahagian Sains dan Matematik dimana bertanggungjawab secara
keseluruhannya termasuk pengurusan sumber manusia yang melibatkan pembantu-

pembantu makmal.

v) Peserta Kajian Deeni

Peserta kajian kelima merupakan seorang guru wanita yang mempunyai pengalaman
mengajar selama 14 tahun. Beliau memulakan kerjaya sebagai seorang guru setelah
menamatkan pengajian peringkat [jazah Sarjana Muda Sains dengan pendidikan di
Universiti Putra Malaysia, dimana mata pelajaran Kimia merupakan major program
tersebut. Sebelum meneruskan kerjaya sebagai seorang guru Kimia tingkatan enam
pada tahun 2016, beliau telah ditugaskan sebagai seorang guru Kimia di aliran perdana.
Beliau juga merupakan satu-satunya guru mata pelajaran Kimia tingkatan enam di
sekolah yang sedang beliau berkhidmat iaitu di daerah Kota Setar. Selain terlibat secara
menyeluruh dalam PdPc dan pelaksanaan kerja amali Kimia tingkatan enam, beliau
juga terlibat dengan tugas- tugas lain. Antaranya beliau terlibat dengan unit

peperiksaan, guru data pelajar dan aktiviti kokurikulum.

vi) Peserta Kajian Qaseh

Pada tahun 2004, guru wanita ini memulakan kerjaya sebagai seorang pendidik setelah
menamatkan pengajian di Universiti Pendidikan Sultan Idris dalam bidang Kimia.
Setelah itu, beliau ditempatkan di sebuah sekolah di daerah Sungai Petani dan sehingga
kini masih menabur bakti di sekolah yang sama. Beliau mempunyai pengalaman
mengajar Kimia tingkatan enam selama 17 tahun. Pengalaman yang luas ini digunakan
sebaik mungkin untuk membantu anak didik menguasai pembelajaran mata pelajaran
Kimia dengan baik. Selain menjalankan tugas hakiki, beliau juga memegang jawatan
sebagai guru kelas, Ketua Unit Kimia dan jawatan-jawatan lain di peringkat sekolah.

Maklumat bagi setiap peserta kajian dirumuskan sepertimana Jadual 4.1 dibawah.

4.3 Persoalan Kajian 1: Bagaimanakah guru Kimia tingkatan enam

mengendalikan kerja amali terhadap pelajar?

Bahagian ini membincangkan dapatan kajian berkaitan cara guru Kimia tingkatan enam
mengendalikan kerja amali terhadap pelajar. Berdasarkan kepada analisis tematik yang
dijalankan, terdapat dua tema yang terhasil bagi menjawab soalan kajian pertama. Tema
perancangan (4.3.1) dan tema pelaksanaan (4.3.2) adalah rumusan daripada data yang
dikumpul melalui kaedah temu bual semi berstruktur dan catatan refleksi enam orang

peserta kajian.

Jadual 4.1

Rumusan Latar Belakang Peserta Kajian

Peserta Jantina Kelulusan Akademik

Opsyen dan Pengalaman

Ijazah Sains Kepujian

Balqis Perempuan
Diploma Pendidikan Sains
Ijazah Sarjana Muda Kimia Polimer
Hawa Perempzn Diploma Pendidikan major Kimia minor
Matematik
ljazah Sains Kimia
Haziq Lelaki

Kursus Pengurusan Lepas [jazah (KPLI)

Pengalaman mengajar keseluruhan 19 tahun

Pengalaman mengajar mata pelajaran Kimia tingkatan enam
selamal9 tahun

Pernah mengikuti penyelarasan kerja amali Kimia

Guru tingkatan

Ketua Panitia Sains dan Matematik

AJK Bahagian Peperiksaan

Pengalaman mengajar keseluruhan 20 tahun

Pengalaman mengajar mata pelajaran Kimia tingkatan 4 dan 5
selama 14 tahun

Pengalaman mengajar mata pelajaran Kimia tingkatan enam
selama 6 tahun

Pernah mengikuti penyelarasan kerja amali Kimia
Memegang jawatan Penolong Kanan Tingkatan Enam
Pengalaman mengajar keseluruhan 11 tahun

Pengalaman mengajar mata pelajaran Kimia tingkatan 4 dan 5
selama 1 tahun

Pengalaman mengajar mata pelajaran Kimia tingkatan enam
selama 10 tahun

Pernah mengikuti penyelarasan kerja amali Kimia

Jurulatih bola baling

Jurulatih bahas Bahasa Melayu ala parlimen

Jadual 4.1 (Sambungan)

Adib

Deeni

Qasch

Lelaki

Perempuan

Perempuan

Ijazah Sarjana Muda Biokimia

[jazah Sarjana Muda Sains dengan Pendidikan
(Major Kimia)

ljazah Sarjana Muda Pendidikan Kimia

Pengalaman mengajar keseluruhan 22 tahun

Pengalaman mengajar mata pelajaran Kimia tingkatan 4 dan 5
selama 7 tahun

Pengalaman mengajar mata pelajaran Kimia tingkatan enam
selama 15 tahun

Pernah mengikuti penyelarasan kerja amali Kimia

Ketua Bahagian Sains dan Matematik

Pengalaman mengajar keseluruhan 14 tahun

Pengalaman mengajar mata pelajaran Kimia tingkatan 4 dan 5
selama 9 tahun

Pengalaman mengajar mata pelajaran Kimia tingkatan enam
selama 5 tahun

Pernah mengikuti penyelarasan kerja amali Kimia

AJK Unit Peperiksaan, guru data, guru aktiviti kokurikulum.
Pengalaman mengajar keseluruhan 17 tahun

Pengalaman mengajar mata pelajaran Kimia tingkatan enam
selama 17 tahun

Pernah mengikuti penyelarasan kerja amali Kimia

Guru kelas

Ketua Unit Kimia




4.3.1 Perancangan

Pada peringkat perancangan, penyelidikan ini menganalisis data berkenaan perkara
utama pemilihan kerja amali dan persediaan sebelum melakukan kerja amali. Maka
dalam penghasilan tema perancangan terdapat sub tema pemilihan kerja amali dan
persediaan kerja amali. Penentuan tema ini adalah berdasarkan kepada tiga peringkat
kaedah pengekodan iaitu open coding, axial coding dan selective coding. Melalui
proses pengekodan, tema ini terhasil daripada sepuluh kategori (open coding), yang
membentuk kod pemilihan kerja amali dan persediaaan kerja amali (axial coding)
seterusnya membawa kepada tema perancangan dalam proses selective coding. Jadual

4.2 menunjukkan proses analisis tematik bagi tema perancangan.

Jadual 4.2
Proses Analisis Tematik Bagi Tema Perancangan

Open Coding Axial Coding Selective Coding

Habiskan teori
Pra-kerja amali
Modul kemahiran
Habiskan sukatan
Semak latar belakang
akademik Perancangan
Baca buku panduan

Catat nota ringkas

Buat carta alir Persediaan Kerja Amali

Cari maklumat di internet

Penyediaan bahan kimia

Pemilihan Kerja Amali

4.3.1.1 Pemilihan Kerja Amali

Langkah awal dalam perancangan kerja amali, aspek pemilihan kerja amali merupakan
perkara utama yang perlu diberi perhatian. Perkara-perkara yang terdetik pada fikiran
guru Kimia tingkatan enam ke arah memastikan pemilihan kerja amali dilakukan adalah
setelah menghabiskan teori, melakukan pra-kerja amali, menjalankan modul kemahiran
asas, menghabiskan sukatan dan menyemak latar belakang akademik pelajar seperti

yang ditunjukkan dalam Jadual 4.3.

Jadual 4.3
Perkara Utama Pemilihan Kerja Amali

Pemilihan Kerja Amali Balqis Hawa Haziq Adib Deeni Qaseh
Habiskan teori X X X X X X
Pra-kerja amali X X X X X
Modul kemahiran asas X
Habiskan sukatan X X X X
Semak latar belakang akademik X X X X X

Apa yang dikenal pasti dalam sesi temu bual, penyelidik mendapati semua peserta
kajian memberi keutamaan untuk menghabiskan teori sebelum memilih sesuatu kerja
amali. Menurut peserta kajian Balqis, “kalau cikgu nak cerita dulu pun boleh, cerita
sikit-sikit pasal titration pun boleh, dia punya teori tu. Tapi teori yang kita buat ni kan
macam tingkatan lima” (Balqis, 3 Mac 2021). Peserta kajian Balqis memberi contoh
bahawa jika ingin melaksanakan kerja amali berkenaan fitration, guru terlebih dahulu
mengajar teori tersebut. Apa yang cuba diperkatakan adalah perkara asas seperti teori

sesuatu pembelajaran perlu diselesaikan sebelum melaksanakan sesuatu kerja amali.

Selain itu, peserta Qaseh menambah bahawa ““sekarang ni, buat amali lepas belajar kan.
So [jadi] dah habis sukatan baru buat amali kan. Depa dah relate [hubung] dengan apa
yang depa dah belajar kan” (Qaseh, 4 Mac 2021). Bagi peserta kajian Qaseh adalah
perlu menghabiskan sukatan pelajaran sebelum melaksanakan amali, ini memudahkan
pelajar menghubungkan teori dan kerja amali secara keseluruhan. Bagi peserta Haziq,
Adib, Deeni dan Qaseh perkara yang perlu diberi perhatian sebelum melaksanakan

kerja amali adalah dengan menghabiskan teori dan sukatan pelajaran terlebih dahulu.

Antara perkara penting yang perlu dibuat dalam pemilihan kerja amali adalah

menyemak latar belakang akademik pelajar. Hal ini penting kerana guru boleh

103



merancang RPH yang bersesuaian dengan pencapaian pelajar. Contoh data temu bual

menyemak latar akademik pelajar oleh peserta Haziq.

Masa hari pertama dalam kelas saya, selalunya saya akan
dapatkan background [latar belakang] Kimia masing-
masing dulu dengan background [latar belakang] SPM
secara keseluruhan. So [jadi], kita boleh melihat potensi
pelajar ni di tahap mana. Kalau contoh yang kita bagi
adalah kalau Kimia dia A, maksudnya kita boleh anggap,
dia ni ada strong background [latar belakang cemerlang]
terhadap Kimia. Tapi kalau Kimia dia C, maka kita
tengok C dan keatas maka kita lihat pelajar ini mungkin,
memang perlukan bimbingan yang lebih semasa PdP dan
jugak semasa kita melakukan amali.

(Haziq, 24 Mac 2021)

Menurut peserta kajian Haziq melalui semakan latar belakang akademik pelajar, guru
dapat merancang aktiviti yang bersesuaian dengan prestasi akademik pelajar. Justeru,
guru boleh memberi tumpuan atau bimbingan yang sepatutnya kepada pelajar tertentu
mengikut tahap pencapaian pelajar. Sehubungan itu, peserta Hawa, Haziq, Adib, Deeni
dan Qaseh bersetuju untuk melakukan pra kerja amali untuk mengatasi kekurangan
tersebut. Hasil temu bual dengan peserta Haziq, “biasanya kalau saya akan buat
sekurang-kurangnya, pre experiment [pra eksperimen] tu tiga atau empat kali lagi. Bagi
mereka biasa dengan apa method-method [kaedah-kaedah] dalam kita synthesize

analysing salt [mensintesis menganalisis garam] tu” (Haziq, 24 Mac 2021).

Sebagai contoh peserta kajian Deeni menggunakan lima waktu sebelum memulakan
kerja amali untuk latihan mengendalikan alat radas di dalam makmal. Menurutnya,
“Ok, kalau students [pelajar] saya sebelum nak mulakan amali tu, awal semester
sebelum masuk kelas memang akan memperuntukkan dalam lima waktu tu. Ok, hari ni

kita praktis macam mana nak handle apparatus [mengendali alat radas] dekat /ab

[makmal]” (Deeni, 18 Mac 2021). Aktiviti ini berlaku secara “hands-on” seperti yang
dinyatakan oleh peserta kajian Hawa, “memang untuk firs¢ [pertama] sem ni, memang
eksperimen pertama, kak akan tunjuk kat depa macam mana. Selalunya depa buat
“hands-on”’. Memang eksperimen ni, kita buat secara individu” (Hawa, 15 Mac 2021).
Peserta kajian Adib pula mengambil inisiatif dengan menggunakan modul kemahiran
asas untuk melatih kemahiran pengiraan pelajar. Contoh hasil dapatan temu bual

dengan peserta Adib berkaitan modul kemahiran.

Saya keluarkan satu modul iaitu modul kemahiran asas,
development skill [membina kemahiran]. Disitu pelajar
kena mabhir beberapa perkara iaitu dari segi calculation
[pengiraan] mol dan juga penggunaan asas dalam Kimia.
Menggunakan mol ratio[nisbah]. Bagaimana mengira
burning of hydrocarbon [hidrokarbon yang terbakar]. So
[jadi], pelajar ini didedahkan dulu”

(Adib, 7 Mac 2021)

4.3.1.2 Persediaan Kerja Amali

Dalam proses merancang kerja amali, peserta kajian menyatakan bahawa persediaan
kerja amali perlu dilakukan terlebih dahulu bagi memastikan proses pengendalian kerja
amali berjalan lancar. Antaranya adalah dengan membaca buku panduan kerja amali,
mencatat nota ringkas, membuat carta alir, mencari maklumat di internet dan

menyediakan bahan kimia seperti yang ditunjukkan dalam Jadual 4.4.

Jadual 4.4
Persediaan Sebelum Melakukan Kerja Amali

Persediaan Kerja Amali Balqis Hawa  Haziq Adib Deeni Qaseh

Baca buku panduan X X X X X
Catat nota ringkas X X X X
Buat carta alir X X X
Cari maklumat di internet X X X X X X
Penyediaan bahan kimia X X X X X

Hasil temu bual dengan keenam-enam peserta kajian, dapatan penyelidikan
menyimpulkan bahawa mencari maklumat di internet merupakan salah satu persediaan
sebelum melakukan kerja amali. Contoh petikan temu bual peserta Hawa berkaitan

mencari maklumat di internet.

Depa kena study [belajar] sikitla. Kemudian, depa apa
search [cari] kat internet berkenaan report [laporan].
Macam mana depa nak kumpulkan data, depa kena buat
table [jadual] siap-siap. Depa ada dua table [jadual]. Ok,
nanti bila mai hari eksperimen, depa isi jelah

(Hawa, 15 Mac 2021)

Bukan saja pelajar yang membuat carian di internet, malahan guru juga menggunakan
aplikasi-aplikasi terkini untuk pengajaran. Menurut peserta kajian Adib, “yang terbaru
yang boleh digunakan dalam PdPc, itu satu yang baguslah” (Adib, 7 Mac 2021). Peserta
kajian Adib menyambut baik kepantasan kelajuan internet 5G, untuk membantu

pelaksanaan kerja amali.

Peserta kajian Balqis memberi buku panduan kerja amali sebelum memasuki makmal
kepada pelajar dengan harapan pelajar membuat bacaan sekaligus menyenaraikan alat
radas dan bahan kimia yang akan digunakan. Ini akan mempercepatkan proses
pelaksanaan kerja amali seperti yang diperkatakan, “Sebab tulah saya bagi manual tu
awal. Saya suruh depa baca dulu, bagi faham apa. List down apparatus [senaraikan alat
radas] dulu, tu saya suruh baca. List [senarai] sambil-sambil alat apa nak guna” (Balqis,
3 Mac 2021). Tambahnya lagi, “Sat gi makmal tu, cepatlah nak ambil bahan kimia tu”

(Balqis, 3 Mac 2021).

Semua peserta kajian memberikan buku panduan kepada pelajar sebelum memulakan

kerja amali, berbeza dengan peserta kajian Deeni yang beranggapan bahawa kerja amali

adalah salah satu bentuk peperiksaan, “sebab yang ni dia kira macam exam
[peperiksaan] untuk depa la kan” (Deeni, 18 Mac 2021). Dengan itu, peserta kajian
Deeni bertindak memberi buku panduan tersebut pada hari yang sama melaksanakan
kerja amali. Ada pun begitu, peserta kajian Deeni memberi penjelasan mengenai

tindakannya.

Kemudian, bila hari yang buat eksperimen tu memang
dekat whiteboard [papan putih] dekat depan /lab
[makmal] tu, memang saya akan buat dia punya apa tu,
carta alir. Prosedur untuk eksperimen tu, secara grafik.
Saya bagi macam tu. Secara grafik, tak de bagi ayat
panjang. Sebab dalam manual untuk eksperimen yang
tingkatan enam tu, daripada MPM bagi kan, dia bagi ayat
panjang”

(Deeni, 18 Mac 2021).

Peserta kajian Deeni mengambil inisiatif berbuat demikian adalah untuk membantu
pelajar dalam memahami prosedur yang tercatat di dalam buku panduan. Catatan
refleksi Deeni juga ada mencatatkan bahawa beliau melakarkan ringkasan prosedur di

papan putih di hadapan makmal sebagai rujukan pelajarnya.

Selain itu, penyediaan bahan kimia juga penting bagi memastikan proses pelaksanaan
kerja amali berjalan lancar. Tugas ini dipikul oleh pembantu makmal yang
bertanggungjawab menyediakan bahan kimia terutamanya yang perlu dibancuh.
Majoriti peserta kajian bersetuju dengan penyediaan bahan kimia perlu dibuat sebelum
melaksanakan sesuatu kerja amali. Misalnya peserta kajian Qaseh yang akan
menghubungi pembantu makmal untuk membuat tempahan bahan kimia. Menurutnya,
“Jadi bahan pun, nak guna. Ok esoknya call lab assistant [menelefon pembantu

makmal], baru dia boleh prepare [sedia]” (Qaseh, 4 Mac 2021).

Ringkasnya, peserta kajian ini membuat perancangan yang rapi bagi memastikan setiap
perkara perlu diambilkira sebelum memulakan sesuatu kerja amali. Ini termasuklah
aspek kognitif dengan menitikberatkan isi pelajaran dan kemahiran kerja amali yang
telah diajar iaitu aspek psikomotor. Ini menunjukkan peserta kajian tidak menafikan
kesediaan pelajar membuat persiapan sebelum melaksanakan kerja amali. Rajah 4.1 di

bawah merupakan rumusan bagi tema satu.

Rajah 4.1 Rumusan Tema Perancangan

4.3.2 Pelaksanaan

Pelaksanaan kerja amali akan berlaku sekiranya guru dan pelajar memainkan peranan
yang sewajarnya. Guru berperanan sebagai fasilitator dalam usaha membantu
pelaksanaan kerja amali, manakala pelajar bertindak melaksanakan kerja amali secara
berpusatkan pelajar. Maka dalam penghasilan tema pelaksanaan terdapat sub tema
peranan guru dan berpusatkan pelajar. Penentuan tema ini adalah berdasarkan kepada
tiga peringkat kaedah pengekodan iaitu open coding, axial coding dan selective coding.

Melalui proses pengekodan, tema ini terhasil daripada tiga belas kategori (open coding),

yang membentuk kod peranan guru dan berpusatkan pelajar (axial coding) seterusnya
membawa kepada tema pelaksanaan dalam proses selective coding. Jadual 4.5

menunjukkan proses analisis tematik bagi tema pelaksanaan.

Jadual 4.5
Proses Analisis Tematik Bagi Tema Pelaksanaan

Open Coding Axial Coding Selective Coding

Memberi arahan
Menerangkan prosedur
Perbetul jika salah

Pantau pelajar

Bertanya kepada pelajar
Demonstrasi

Mengambil bahan kimia dan
alat radas

Merujuk buku panduan kerja Pelaksanaan
amali

Berbincang dengan rakan
Berhati-hati dengan langkah
keselamatan

Agih tugas dalam kumpulan
Mencari maklumat semasa
kerja amali

Peranan Guru

Berpusatkan Pelajar

4.3.2.1 Peranan Guru

Kejayaan pelaksanaan sesuatu kerja amali bergantung sejauh mana seseorang guru itu
memainkan peranannya. Hasil temu bual dengan peserta kajian ini juga menyatakan
bahawa guru seharusnya berperanan dalam memberi arahan, menerangkan prosedur,
memperbetulkan kesalahan, memantau pelajar, melontarkan pertanyaan kepada pelajar

dan mengadakan demonstrasi seperti ditunjukkan dalam Jadual 4.6.

Jadual 4.6
Peranan Guru Ketika Pelaksanaan Kerja Amali
Peranan Guru Balqis Hawa Haziq Adib Deeni Qaseh

Memberi arahan X X X X X X
Menerangkan prosedur X X X X X X
Perbetul jika salah X X X X X X
Pantau pelajar X X X X X X
Bertanya kepada pelajar X X
Demonstrasi X X X X X X

Terdapat sebahagian besar peserta kajian tidak mengemukakan pendapat bertanya
kepada pelajar. Dengan kata lain, bertanya kepada pelajar membawa maksud
menggalakkan penglibatan aktif pelajar dalam proses pelaksanaan kerja amali. Hanya
peserta kajian Hawa dan Haziq bertanya kepada pelajar ketika pelaksanaan kerja amali.

Contoh temu bual peserta kajian Haziq.

So that [oleh itu] nanti bila dia tak refer [rujuk] pada
saya, saya akan doubt [ragu] kan dia..maksudnya ragu-
ragulah untuk macam mana you [awak] boleh dapatkan
result [keputusan]? Sedangkan you[awak] tak add
[tambah] phenolthalien, for example [contohnya]

(Haziq, 24 Mac 2021)

Peserta kajian Haziq menggunakan pertanyaan untuk menggalakkan pelajar berfikir
tentang prosedur kerja amali yang dilaksanakan. Adakah ianya mengikut prosedur atau
tidak. Strategi yang sama juga digunakan oleh peserta kajin Hawa. Menurutnya, “kita
tanyalah, masa buat eksperimen kita tanya. Kat mana terbentuk mendakan semua tu.
Kemudian, dia nampakla” (Hawa, 15 Mac 2021). Peserta kajian Hawa pula
menggunakan peluang bertanya kepada pelajar untuk mengukuhkan lagi kefahaman

pelajar tentang proses pelaksanaan kerja amali yang dilaksanakan.

Dalam usaha mengawal proses dan suasana pelaksanaan kerja amali agar berjalan
lancar, kesemua peserta kajian ini berpendapat guru haruslah memberi arahan,
menerangkan prosedur dan memantau aktiviti pelajar. Bagi peserta kajian Balqis, beliau
akan menerangkan prosedur kerja amali dipermulaannya. Kemudian, disusuli dengan
memberi arahan meminta pelajar mengambil alat radas dan bahan kimia. Beliau juga
akan memantau proses pelaksanaan kerja amali apabila pelajar sudah mula

menjalankannya. Menurut peserta kajian Balqis, “saya briefing [terangkan] sikit, suruh

depa ambil sendirila buat sendiri. Kita tengok je dari jauh, bila tengok benda pelik sikit

saya pi la, nak perbetul apakan” (Balqis, 3 Mac 2021).

Pendapat ini selari dengan peserta kajian Hawa, “Sebenar ni budak ni, kita boleh bagi
depa explore [meneroka]. Kita ni sebagai fasilitator sahaja, kita guide [pantau] depa
sikit-sikit, unjuk ajar sikit-sikit saja” (Hawa, 15 Mac 2021). Dalam masa sama, beliau
juga memberi peringatan kepada pelajar tentang langkah keselamatan di dalam
makmal. Hasil temu bual peserta kajian Hawa, “Ok langkah berjaga-jaga tu, precaution
step [langkah keselamatan] memang kata kita kena peringatkan awal sebelum depa buat
eksperimen” (Hawa, 15 Mac 2021). Ini selaras dengan refleksi peserta Hawa yang
menyatakan bahawa membacakan buku panduan yang dibekalkan kepada pelajar
sambil memberi penerangan selanjutnya. Beliau juga mencadangkan taklimat
keselamatan perlu diberi penekanan supaya kerja amali dapat dijalankan dengan betul
dan berjaya diselesaikan. Peserta kajian Haziq pula mengawasi perlakuan pelajar
dengan memerhati gerak geri pelajar sepanjang proses kerja amali. Menurutnya, “OKk,
saya sebagai bila bermulanya eksperimen, saya sebagai pemerhati lah. Memerhati
setiap gerak geri yang dilaksanakan pelajar. Adakah mengikut method [kaedah] yang
mereka catatkan ataupun mengikut method [kaedah] yang sebetulnya” (Haziq, 24 Mac

2021).

Kesemua peserta kajian bersepakat untuk memberi bimbingan berterusan kepada
pelajar agar dapat melaksanakan kerja amali dengan betul. Melaksanakan kerja amali
akan melibatkan kemahiran mengendalikan alat radas dengan betul seperti yang
diperkatakan oleh peserta kajian Hawa, Deeni dan Qaseh. Contoh dapatan temu bual

dengan peserta kajian Hawa.

Ok, memang tak berapa pandai kan. Bila tak pandai, kita
sebenarnya tunjuk ajarla. Kita tunjuk ajar macam mana
pegang. Macam saya, cikgu akan pergilah one by one
[seorang setiap seorang] pada pelajar. Ataupun group by
group [kumpulan setiap kumpulan]. Kita tengok tau,
depa buat sat

(Hawa, 15 Mac 2021)

Peserta kajian Qaseh memberi contoh, memberi tunjuk ajar ketika mengendali alat
radas burette bagi eksperimen titration. Beliau berpendapat, “macam burrette untuk
tittration tu kan, cara diaorang pegang radas. Tak betul kan? Kat situ je lah, kita
betulkan la” (Qaseh, 4 Mac 2021). Peserta kajian Adib berpandangan bahawa
penambahbaikan atau pembetulan dilakukan sehingga pelajar dapat melaksanakan
kerja amali sampai habis. Menurutnya, “Lepas tu check [semak] dimana perlu dibuat
penambahbaikan. Ataupun membuat pembetulan yang perlu untuk pelajar tadi.

Meneruskan sampai habis™ (Adib, 7 Mac 2021).

Salah satu bentuk bimbingan adalah demonstrasi seperti diperkatakan oleh peserta

kajian Deeni. Contoh hasil dapatan temu bual dengan peserta kajian Deeni.

“hari ni kita praktis macam mana nak handle apparatus
[mengendalikan alat radas] dekat /ab [makmal]. And then
[seterusnya], memang saya demonstrate [demonstrasi],
ada students [pelajar-pelajar] buat jugakla. Saya sediakan
beberapa set yang sesuai kan. And then [seterusnya]
pakat-pakatla 7y [cuba], macam mana pegang burette ,
berapa jari nak guna, and then [seterusnya] macam mana
larutkan apa tu pepejal dalam cecair kan. Buat jugak
actually demostrate [demonstrasi sebenarnya] macam
mana prepare standard solution [menyediakan larutan
standard]. Memang waktu tu, memang kita ajar sekali la
untuk apa yang nak diguna dalam eksperimen ni, untuk
depa buat nanti”

(Deeni, 18 Mac 2021)

4.3.2.2 Berpusatkan pelajar

Kerja amali Kimia tingkatan enam adalah berpusatkan pelajar. Ini bersandarkan kepada
ciri-ciri yang disenaraikan oleh peserta kajian ketika proses temu bual dilaksanakan.
Antaranya, pelajar melaksanakan kerja amali dengan mengambil bahan kimia dan alat
radas, merujuk buku panduan kerja amali, berbincang dengan rakan, berhati-hati
dengan langkah keselamatan, mengagihkan tugas dalam kumpulan dan mencari

maklumat seperti yang dinyatakan dalam Jadual 4.7.

Jadual 4.7
Ciri-ciri Kerja Amali Berpusatkan Pelajar
Berpusatkan Pelajar Balqis Hawa Haziq Adib Deeni Qaseh
Mengambil bahan kimia X X X
dan alat radas
Memjuk bpku panduan X X X X X X
kerja amali
Berbincang dengan rakan X X X X X X
Berhati-hati dengan langkah X
keselamatan
Agih tugas dalam kumpulan X X X X
Mencari maklumat semasa x x X X X X

kerja amali

Berdasarkan jadual diatas, kesemua peserta kajian berpendapat bahawa mereka selesa
melaksanakan kerja amali berpusatkan pelajar kerana menjadi harapan MPM dan guru
untuk mengembangkan potensi yang dimiliki oleh pelajar. Sebagai contoh aktiviti
berbincang dengan rakan dimana perkongsian maklumat berlaku. Peserta kajian Deeni
misalnya memberi peluang kepada pelajar untuk berbincang ketika kerja amali
dilaksanakan. Menurutnya, “dia buat ikut suka. Sembang, bincang kawan tanya. So
[jadi], kasi chance [peluang] la kat depa nak bincang dalam eksperimen, waktu

eksperimen” (Deeni, 18 Mac 2021).

Ini selari dengan pendapat peserta kajian Adib yang menyatakan perbincangan wujud
ketika pelaksanaan kerja amali. Menurutnya, “berlakulah interaksi antara murid-murid
dan murid guru. Ini dipanggil interaksi dua hala”(Adib, 7 Mac 2021). Peserta kajian
Qaseh pula menambah bahawa perbincangan berlaku sebelum melakukan kerja amali.
Hasil dapatan temu bual peserta kajian Qaseh, “ Selalunya, kadang-kadang depa
bincanglah. Sebab sebelum buat eksperimen ke apa, sehari sebelum tu saya akan remind
[ingatkan] diaorang la. Besok kita akan buat eksperimen. So [jadi], diaorang prepare

[sedia] la” (Qaseh, 4 Mac 2021).

Peserta kajian Hawa menyatakan bahawa, pelajar juga mengagihkan tugasan dalam
kumpulan. Pendapat ini telah disokong oleh peserta kajian Balqis, Haziq dan Adib.
Menurut peserta kajian Hawa, setiap pelajar bertanggungjawab untuk melaksanakan
kerja eksperimen tertentu secara individu seperti yang telah ditetapkan oleh MPM
dalam buku panduan. Adapun kerja eksperimen dan kerja projek secara berkumpulan,
pembahagian tugas telah dilakukan. Menurutnya, “sebab sebenarnya kebanyakan
projek, banyak amali ni individu kan. Depa tak boleh nak s/eep [tidur] pun. Okey untuk
projek ni, mereka dah bagi tugas tau. Mereka dah buat pembahagian tugas” (Hawa, 15

Mac 2021).

Selain itu, pelajar bertindak mengambil alat radas dan bahan kimia yang disediakan.
Menurut peserta kajian Balqis, ini adalah penting untuk memastikan proses pelaksanaan
kerja amali berjalan lancar. Guru hendaklah merancang setiap langkah dalam proses
pelaksanaan kerja amali, bermula dengan mengambil alat radas dan bahan kimia.
Menurutnya, “Ambil alat radas semua, baru boleh mula. Sebab apa nanti kita nak cepat.
Kita kena pandai atuq la. Kadang kita kena buat ni dulu. Sat lagi, tunggu sat. Buat hat

lain dulu” (Balqis, 3 Mac 2021). Tambahnya lagi, “Sebab tu suruh ambil alat radas

cepat-cepat. Mana yang penting senarai dulu lah” (Balqis, 3 Mac 2021). Pernyataan ini
juga selari dengan peserta kajian Hawa dan Haziq yang menggalakkan pelajar

mengambil sendiri alat radas dan bahan kimia di dalam makmal.

Pelajar juga dikatakan berhati-hati ketika melaksanakan kerja amali dengan mengambil
tahu langkah berjaga-jaga yang wujud. Ini merupakan langkah keselamatan semasa
proses pelaksanaan kerja amali. Disamping itu, peserta kajian Hawa dan Qaseh
berpendapat melalui langkah berhati-hati keputusan kerja amali yang diperoleh adalah
tepat dan mencapai objektif. Catatan refleksi Qaseh menunjukkan bahawa pelajar
beliau mengambil langkah berjaga-jaga seperti mematikan suis kipas agar titak
mengganggu keputusan yang diperolehi. Selari dengan hasil temu bual dengan peserta

kajian Hawa.

depa nyatakan langkah berjaga-jaga semasa eksperimen
tu. Apa langkah berjaga-jaga. Depa kena senaraikan dan
depa masa buat eksperimen, depa kena beware [hati-
hati], kena berhati -hatilah dengan langkah berjaga-jaga
tu. Dari segi sama ada langkah berjaga-jaga tujuannya
dari segi untuk dapatkan bacaan yang accurate [tepat]
ataupun dari segi keselamatan lah jugak kan

(Hawa, 15 Mac 2021).

Kebebasan mencari maklumat semasa melaksanakan kerja amali mesti sejajar dengan
buku panduan kerja amali. Hal ini dipersetujui oleh kesemua peserta kajian ini. Menurut
peserta kajian Adib, beliau memberi kebebasan kepada pelajar untuk mencari maklumat
menggunakan pelbagai jenis buku rujukan dimana tidak terhad kepada satu jenis sahaja.
Tambah beliau, penggunaan telefon pintar juga dibenarkan untuk mencari maklumat

ketika proses pengajaran berlaku. Contoh temu bual dengan peserta kajian Adib.

dia boleh check [semak] semua reference book [buku
rujukan], internet pun, memang kadang-kadang di kelas
kita dibenarkan pakai handphone [telefon bimbit].
Maksudnya sources [sumber]| tu pelbagai..dan kita tak
mau strict [rigid], pelajar tu rigid pada one source [satu
sumber], two sources [dua sumber], three sources [tiga
sumber]

(Adib, 7 Mac 2021)

Bagi peserta kajian Haziq, kebebasan adalah bermaksud memberi peluang kepada
pelajar untuk meneroka kerja projek yang akan dijalankan dengan mengikut panduan
yang diberikan oleh MPM. Beliau juga tidak menyekat kebebasan pelajar untuk
berinteraksi dengan alat radas walaupun sehingga ianya pecah kerana ia merupakan
proses pembelajaran. Hasil temu bual dengan peserta kajian Haziq berkenaan mencari

maklumat dan merujuk buku panduan.

Projek ni membantu pelajar sebabnya projek ni 100%
orang kata kebebasan kepada pelajar untuk explore the
project [meneroka projek] dengan mengikut panduan
yang kita berikan. Tajuk tu kita bagi, saya memang bagi
freedom [kebebasan], you [awak] jangan risaulah kalau
nak pecah ke apa ke. Itu adalah proses pembelajaran,
yang penting jangan kasar. Orang Kedah kata jangan
kasaq kan? Eksperimen kalau ikut method [kaedah] saja,
dia akan jadi ok.

(Haziq, 24 Mac 2021)

Ringkasnya kerja amali yang dilaksanakan adalah berpusatkan pelajar seperti yang
dikemukakan oleh peserta kajian Haziq, “Sebab actual practical [praktikal sebenar] tu
dia lebih kepada independent [berdikari]. Maksudnya berpusatkan murid la, guru
sebagai fasilitator sajala” (Haziq, 24 Mac 2021). Ini selaras dengan catatan refleksi
RPH peserta kajian Haziq yang menyatakan bahawa pelajar berjaya melaksanakan

kerja amali dengan jayanya tanpa bantuan guru. Akan tetapi guru perlu memberi

penerangan berkaitan Hukum Faraday dan keputusan yang diperoleh dari kerja amali
bagi merungkai kekeliruan pelajar. Rajah 4.2 di bawah menunjukkan rumusan bagi

tema dua.

Rajah 4.2 Rumusan Tema Pelaksanaan

4.4 Persoalan Kajian 2: Bagaimanakah amalan pengajaran guru Kimia tingkatan
enam terhadap aplikasi Pembelajaran Abad Ke-21 (PAK-21) berkaitan
kemahiran 4K (kreativiti, pemikiran kritis, kolaborasi dan komunikasi) dalam

proses pelaksanaan kerja amali?

Setelah mendapatkan maklumat daripada enam orang peserta kajian, penyelidik
melaporkan hasil analisis berdasarkan kepada dokumen seperti senarai semak amalan
4K dalam kerja amali, rubrik kemahiran 4K RPH dan catatan refleksi guru serta sesi
temubual yang dijalankan. Analisis tematik dijalankan berdasarkan kepada transkrip
temubual yang telah dihasilkan. Berdasarkan kepada analisis tematik yang dijalankan,
terdapat empat tema bagi menjawab soalan kajian kedua iaitu berfikir secara luar kotak
(4.4.1), proses penaakulan (4.4.2), semangat kebersamaan (4.4.3) dan interaksi dua hala

(4.4.4). Keempat-empat tema ini menggambarkan amalan pengajaran PAK-21

berkaitan kemahiran 4K dalam kalangan guru Kimia tingkatan enam terhadap proses

pelaksanaan kerja amali.

4.4.1 Berfikir Secara Luar Kotak

Melalui proses pengekodan, tema berfikir secara luar kotak merupakan amalan
pengajaran guru dalam menerapkan kemahiran kreativiti. Terdapat dua sub tema yang
digabungkan dalam penghasilan tema berfikir secara luar kotak iaitu pengubahsuaian
dan mencipta sesuatu yang baharu. Penentuan tema ini adalah berdasarkan kepada tiga
peringkat kaedah pengekodan iaitu open coding, axial coding dan selective coding.
Berdasarkan temu bual yang dijalankan tema ini terhasil daripada lima kategori (open
coding) dan dimasukkan dibawah axial coding seterusnya membawa kepada tema
dalam proses selective coding. Jadual 4.8 menunjukkan proses analisa tematik bagi

tema berfikir secara luar kotak.

Jadual 4.8
Proses Analisis Tematik Bagi Tema Berfikir Secara Luar Kotak

Open Coding Axial Coding Selective Coding

Modifikasi kerja amali
Kepekatan bahan kimia
Menggunakan kaedah hampir
sama dengan buku panduan
Memberi idea

Merujuk sumber lain

Pengubahsuaian
Berfikir Secara Luar Kotak

Mencipta

4.4.1.1 Pengubahsuaian

Dapatan temu bual menunjukkan bahawa modifikasi kerja amali, kepelbagaian bahan
kimia dan menggunakan kaedah hampir sama dengan buku panduan adalah perkara-
perkara yang dilakukan pengubahsuaian dalam kerja amali. Jadual 4.9 menunjukkan

pengubahsuaian yang dilakukan oleh peserta kajian ini.

Jadual 4.9
Pengubahsuaian Dalam Kerja Amali

Pengubahsuaian Balqis Hawa Haziq Adib Deeni Qaseh
Modifikasi kerja amali X
Kepelbagaian bahan kimia X X X X

Menggunakan kaedah hampir

sama dengan buku panduan X X

Melakukan pengubahsuaian dalam kerja amali adalah berdasarkan objektif yang ingin
dicapai sepertimana tercatat dalam buku panduan kerja amali. Guru boleh
menggalakkan pelajar untuk melakukan pengubahsuaian dari segi alat radas dan bahan
kimia serta kaedah yang digunakan dalam sesuatu kerja amali. Hasil temu bual dengan
peserta kajian Hawa, menunjukkan bahawa beliau menggunakan alat radas yang
tersedia di dalam makmal untuk pemasangan alat radas bagi membuat pemanasan
sekata. Peserta kajian Hawa menyatakan bahawa, “water bath” tu memang dia
pemanasan sekata. Hah yang tu yang kita boleh untuk ubah. Memang kita tak de alat
tu. Kita buat pemanasan secara indirect [tidak terus] jugak kan, kita panaskan air dalam
bikar kan” (Hawa, 15 Mac 2021). Selain itu, peserta kajian Qaseh seorang yang
berfikiran positif dengan menggunakan kaedah hampir sama dengan buku panduan.
Beliau berpendapat kaedah alternatif yang digunakan boleh menghasilkan keputusan
yang dikehendaki biarpun ianya mengambil masa. Contoh temu bual bersama peserta

kajian Qaseh.

So semua secara manual. Tapi kalau macam ni pun,
kurang-kurang kita ajar depa alternatif lain kan, tu pun
dia boleh la select [pilih]. Benda tu kita boleh buat bagi
saya tak ada masalah la kan. Mungkin kalau kena ambil
masa tu kan, tak boleh guna oven .So, kita guna hat yang
manual la. Kebanyakkan dalam /ab [makmal] macam tu
kan. So, dia ambil masa benda ni kan? Tapi benda tu still
[masih] akhirnya kita dapat result [keputusan] jugak
kan?

(Qaseh, 4 Mac 2021)

Kaedah yang digunakan peserta kajian Qaseh adalah sama dengan peserta kajian
Balqis. Hasil temu bual dengan peserta kajian Balqis, “Kering direct [terus] tunggu sat
pi check [semak] ah. Lapan jam jugak, tapi kita tak buat macam dia la” (Balqis, 3 Mac
2021). Beliau menggunakan cara manual dengan melakukan pengeringan produk kerja
amali di bawah cahaya matahari secara terus, tidak seperti yang dicadangkan dalam

buku panduan kerja amali.

Akan tetapi hasil temu bual peserta kajian Qaseh tidak sama dengan hasil analisa
senarai semak amalan PAK 21 berkaitan kemahiran kreativiti dalam pelaksanaan kerja
amali. Peserta kajian Qaseh tidak pernah melakukan pengubahsuaian kerja amali
sekiranya segelintir pelajar tidak mampu melaksanakan kerja amali sepertimana yang
disarankan dalam buku panduan. Selain itu, beliau tidak pernah membuat modifikasi
bahan kimia kepada yang lebih hampir dengan kehidupan seharian pelajar untuk

menghubungkait dengan kehidupan yang sebenar.

Peserta kajian Hawa, Haziq, Adib dan Qaseh berpendapat bahawa kepelbagaian bahan
kimia dapat membantu mereka untuk melaksanakan proses kerja amali dengan jayanya.
Contohnya, peserta kajian Hawa mengubah kepekatan bahan kimia untuk menguji
kehadiran ion dalam sesuatu larutan. Hasil temu bual peserta kajian Hawa, “Kita ubah
dari segi concentration [kepekatan] atau macam kita nak test [uji] kan. Macam ni kita
nak test [uji] ion kan..” (Hawa, 15 Mac 2021). Peserta kajian Adib pula cuba mencari
alternatif lain yang bersumberkan kimia organik yang berfungsi sama seperti bahan
kimia yang dinyatakan dalam buku panduan kerja amali. Hasil temu bual dengan
peserta kajian Adib, “kami menggunakan alternatif menggunakan bahan daripada
organic chemistry [kimia organik] lah. Bahan tersebut dibekalkan oleh pembekal jugak.

Cuma dalam bentuk nama yang lain” (Adib, 7 Mac 2021).

120



Peserta kajian Haziq juga bersetuju untuk melakukan modifikasi bahan kimia organik
sehingga memperoleh kumpulan berfungsi yang sama terutamanya kerja amali

semester tiga. Contoh dapatan temu bual dengan peserta kajian Haziq.

contoh kebanyakannya bahan-bahan modifikasi bahan
kimia ni apabila melibatkan semester tiga lah actually
[sebenarnya], melibatkan bahan organik. Kadang-
kadang bahan organik di makmal tingkatan enam ni kita
tak dok. Tapi, nak ada functional group [kumpulan
berfungsi] yang sama jugak, kita modified [ubah suai]

(Haziq, 24 Mac 2021)

Dengan melakukan pengubahsuaian dalam kerja amali dari segi alat radas, bahan kimia
dan kaedah akan merangsang minda seseorang guru untuk lebih kreatif. Ini kerana guru
berusaha berfikir secara luar kotak untuk melaksanakan kerja amali sebaiknya agar
objektif tercapai. Sepertimana saranan peserta kajian Adib, “kita cari alternatif yang
lain lah, yang apa? Bahan-bahan yang lain yang boleh kita gunakan” (Adib, 7 Mac
2021). Tambahnya lagi, “Apa disitulah kreativiti berlaku” (Adib, 7 Mac 2021). Ini
terbukti apabila peserta kajian Adib pernah menjalankan aktiviti “gallery walk” bagi

tajuk Elektrokimia. Contoh hasil temu bual peserta kajian Adib.

Sekumpulan pelajar ni dia akan lihat pada
station.[stesen]. Jadi pada station [stesen] tu dia akan
tengok satu-satu station [stesen] tu. Disitulah
pembelajaran berlaku dan station [stesen] yang kita buat
tu ada dalam enam station [stesen]. Jadi pelajar ini dapat
melihatlah, setiap station [stesen] terutama bagi tajuk
yang kita buat Electrochemistry. Disitu ada banyak
benda yang boleh dibuat dan saya nampak ada satu yang
menarik la untuk pelajar ni

(Adib, 7 Mac 2021).

Bagi peserta kajian Deeni, tiada sebarang pengubahsuaian yang dilakukannya dalam
kerja amali. Pelajar melaksanakan kerja amali hanya berdasarkan prosedur yang tercatat
dalam buku panduan. Menurutnya, “so [jadi] berdasarkan manual tu, bila students
[pelajar] nak buat” (Deeni, 18 Mac 2021). Ini selari dengan hasil analisa senarai semak
amalan PAK 21 berkaitan kemahiran kreativiti dalam pelaksanaan kerja amali
menunjukkan peserta Deeni tidak pernah melakukan pengubahsuaian kerja amali
sekiranya segelintir pelajar tidak mampu melaksanakan kerja amali sepertimana yang

disarankan dalam buku panduan.

4.4.1.2 Mencipta

Kebolehan mencipta merupakan salah satu elemen dalam kemahiran kreativiti.
Mencipta dalam kerja amali bermaksud berupaya menghasilkan sesuatu idea yang
baharu dan dalam masa yang sama merujuk sumber lain. Dengan adanya ciri-ciri
tersebut, peserta kajian berpendapat bahawa kebolehan mencipta sesuatu yang baharu

dapat dihasilkan seperti yang ditunjukkan dalam Jadual 4.10.

Jadual 4.10
Kebolehan Mencipta Dalam Kerja Amali
Mencipta Balqis Hawa Haziq Adib Deeni Qaseh
Memberi idea X X X X
Merujuk sumber lain X X X X X X

Minda yang terangsang dapat memberikan idea dengan merujuk sumber lain sekaligus
dapat mencipta sesuatu yang baharu dalam kerja amali. Bagi peserta kajian Hawa,
cetusan idea berlaku apabila kerja amali yang dilaksanakan tidak mendapat keputusan
yang sepatutnya. Beliau mendapat reaksi positif apabila berjaya mencungkil idea
pelajarnya dalam menyelesaikan sesuatu masalah. Hasil temu bual dengan peserta

kajian Hawa berkenaan memberi idea adalah seperti berikut;

Kalau macam ish tak jadi ni. Macam mana, bagi lah idea
kan. Buat macam ni, macam ni. Terutamanya untuk
apparatus |[alat radas] la. Budak-budak ni,dia tentang
concentration [kepekatan] ni, dia bolehla bagi pendapat
sikit. Nak minta idea depa kan? Depa bagilah macam-
macam idea, concentration [kepekatan] ni, biasanya
cikgu akan modified [ubah suai] la sikit. Nak minta idea
depa kan, depa bagilah macam-macam idea

(Hawa, 15 Mac 2021)

Hasil analisa senarai semak amalan PAK 21 berkaitan kemahiran kreativiti dalam
pelaksanaan kerja amali menunjukkan peserta kajian Hawa kerap memberi ruang
kepada pelajar untuk terlibat dalam kerja amali tanpa perlu membimbing sepanjang
masa. Ini terbukti dengan hasil temu bual beliau berkaitan memberi idea. Menurutnya,
“kita memberi peluang depa bertanya, depa berfikir macam mana nak buat macam ni.
Ni macam mana, bagi depa buat eksperimen kan?”” (Hawa, 15 Mac 2021). Amalan yang
ditonjolkan peserta kajian Hawa ini dapat memupuk kemahiran kreativiti pelajar ketika
melaksanakan kerja amali. Peserta kajian Qaseh juga mempunyai pandangan yang sama
dengan peserta kajian Hawa. Hasil dapatan temu bual dengan peserta kajian Qaseh
bahawa, “jadi pandai-pandai kita lah nak bagi dia benda ni jadi kan. Jadi akan gunalah
macam-macam cara lah nak bagi benda tu berjaya kan” (Qaseh, 4 Mac 2021). Beliau
mengunakan pelbagai cara hasil daripada cetusan idea untuk mencapai objektif kerja

amali.

Bagi menggalakkan cetusan ideal terhasil, semua peserta kajian ini bersetuju untuk
merujuk sumber lain. Idea bernas dapat diberikan dengan mempelbagaikan sumber
rujukan pelajar. Sebagai contoh peserta kajian Adib tidak mengehadkan sumber rujukan
yang boleh digunakan pelajarnya. Beliau berpandangan, “disamping itu mereka jugak

akan cari bahan, idea bagaimana. Maksud dia when [bila], where [dimana] terpakai,

how [bagaimana]. Jadi, projek jugak mencetuskan banyak kreativiti kepada pelajar dan
di sini , bakat-bakat pelajar lebih terselah” (Adib, 7 Mac 2021). Ini selari dengan senarai
semak amalan PAK 21 berkaitan kemahiran 4K dalam pelaksanaan kerja amali
menunjukkan beliau kerap bertindak menentukan kandungan PdP dan pelajar diberi
peluang meneroka kerja amali yang bersesuaian. Berkongsi pendapat yang sama,
peserta kajian Deeni berpandangan bahawa, “memang, saya tak de lah hadkan,
maksudnya rujukan depa. Tak de lah had kan, tak boleh cari kat internet ke apa” (Deent,

18 Mac 2021).

Antara tujuan utama merujuk sumber lain adalah untuk mendapatkan maklumat
daripada kajian-kajian lepas yang berkaitan dengan tajuk kerja projek. Justeru, pelajar
berpeluang untuk mengenal pasti kaedah yang digunakan dan bersesuaian dengan
kemudahan sekolah. Menurut peserta kajian Hawa, “Depa search [cari] dulu. Depa
tengoklah research [kajian| yang dulu,.yang semua ada kaitan tajuk. Kemudian, depa
tengok apakah kaedah yang sesuai untuk buat kat sekolah ni” (Hawa, 15 Mac 2021).
Hasil semakan rubrik RPH peserta kajian Hawa juga menunjukkan sumber buku

rujukan digunakan dalam melaksanakan kerja amali.

Dalam masa yang sama peserta kajian Balqis menggunakan telefon pintar untuk
mencari video-video yang berkaitan kerja projek. Contoh hasil temu bual dengan
peserta kajian Balqis, “Ada, guna handphone [telefon bimbit]. Kadang yang projek tu
adalah, saya ada nak tunjuk video-video yang berkaitan dengan projek, buka hok ini”
(Balqis, 3 Mac 2021). Sokongan bagi data temu bual peserta kajian Balqis ialah data
daripada senarai semak amalan PAK-21 berkaitan kemahiran kreativiti. Dapatan
menunjukkan bahawa beliau sentiasa memberi ruang kepada pelajar untuk terlibat

dalam kerja amali tanpa perlu membimbing sepanjang masa.

Ringkasnya, kreativiti ini terbuka kepada semua. Setiap orang bebas memberi idea dan
pandangan selagi mana selari dengan objektif yang dikehendaki. Peserta kajian Haziq
berpendapat bahawa, “kreativiti ni sebenarnya kita kena rai semua orang kan, semua
orang mungkin pandangan kreativiti dia lain. Tapi kita boleh tengok, yang penting dia
in line maksudnya selari dengan objektif pembelajaran kita tu” (Haziq, 24 Mac 2021).

Rajah 4.3 di bawah menunjukkan rumusan bagi tema tiga.

Rajah 4.3 Rumusan Tema Berfikir Secara Luar Kotak

4.4.2 Proses Penaakulan

Melalui proses pengekodan, tema proses penaakulan dalam membuat keputusan
merupakan amalan pengajaran guru dalam menerapkan kemahiran pemikiran kritis.
Terdapat dua sub tema yang digabungkan dalam penghasilan tema ini iaitu
menghubungkait antara teori dan kerja amali serta berupaya membuat keputusan yang
ideal. Penentuan tema ini adalah berdasarkan kepada tiga peringkat kaedah pengekodan
iaitu open coding, axial coding dan selective coding. Hasil temu bual bersama peserta
kajian, tema ini terhasil daripada tujuh kategori (open coding) dan dimasukkan dibawah
axial coding seterusnya membawa kepada tema dalam proses selective coding. Jadual

4.11 menunjukkan proses analisa tematik bagi tema proses penaakulan.

Jadual 4.11
Proses Analisis Tematik Bagi Tema Proses Penaakulan

Open Coding Axial Coding Selective Coding

Kebebasan merancang kerja

amali

Respon pelajar terhadap kerja

amali Hubungkait teori dan kerja

Mengulangi kerja amali amali

Penerangan teori dalam

eksperimen Proses Penaakulan
Jawab soalan dalam buku
panduan

Berupaya memberi penerangan
tentang kerja amali yang
dilakukan

Jawab soalan peperiksaan

Membuat keputusan yang ideal

4.4.2.1 Hubungkait Teori dan Kerja Amali

Melalui kerja amali perasaan ingin tahu untuk meneroka sesuatu mendorong seseorang
untuk menganalisis dan mentaksir maklumat yang diperoleh. Bagi menggalakkan
pemikiran kritis, peserta kajian ini memberi kebebasan kepada pelajar untuk merancang
kerja amali, sentiasa memberi respon terhadap kerja amali yang dijalankan, memberi
peluang untuk mengulangi kerja amali dan memberi penerangan teori dalam
eksperimen. Dengan itu, peserta kajian berupaya merangsang minda pelajar untuk
menghubungkait antara teori dan kerja amali. Pernyataan-pernyataan peserta kajian

adalah seperti jadual Jadual 4.12 dibawah.

Jadual 4.12
Hubungkait Teori dan Kerja Amali

Hubungkait Teori dan Kerja Amali Balqis Hawa Haziq Adib Deeni Qaseh

Kebebasan merancang kerja amali X X X X X X
Respon pelajar terhadap kerja amali X X X X X X
Mengulangi kerja amali X X X X X X
Penerangan teori dalam eksperimen X X X X X X

Kesemua peserta kajian bersetuju untuk memberi kebebasan kepada pelajar untuk
merancang kerja amali berpandukan objektif yang tertera dalam buku panduan. Seperti
yang dinyatakan dalam definisi istilah dalam Bab Satu, kerja amali adalah merujuk
kerja eksperimen dan kerja projek. Terdapat 13 kerja eksperimen kimia dan satu kerja
projek yang perlu diselesaikan oleh pelajar sepanjang pengajian. Bagi kerja
eksperimen, prosedur menjalankan kerja eksperimen telah diberikan dalam buku
panduan. Peserta kajian Qaseh berpendapat bahawa, “Saya rasa peringkat STPM ni,
salah satu dia..kita tengok macam mana depa follow [ikut], boleh tak nak follow [ikut]

prosedur apa semua tu kan” (Qaseh, 4 Mac 2021).

Namun begitu, terdapat juga tiga kerja eksperimen yang memerlukan perancangan
sendiri termasuk satu kerja projek. Sebelum guru memberi kebebasan merancang
sesuatu kerja amali, pelajar hendaklah mengenal pasti tujuannya. Hasil temu bual
dengan peserta kajian Hawa berkenaan kebebasan merancang kerja amali, “Kena kenal
pasti tujuan eksperimen. Apakah bahan yang diperlukan? Kemudian prosedur. Hah,
yang tu depa kena cari prosedur” (Hawa, 15 Mac 2021). Selain itu, peta pemikiran juga
membantu pelajar dalam merancang kerja amali. Hasil analisis senarai semak amalan
PAK 21 berkaitan kemahiran 4K dalam pelaksanaan kerja amali menunjukkan peserta
kajian Qaseh kerap menggunakan peta pemikiran untuk menjana idea kritis pelajar.
Secara tidak langsung, ia membantu pelajar untuk menentukan prosedur yang

bersesuaian bagi melaksanakan kerja amali.

Bagi mendapatkan prosedur yang baik, peserta kajian Deeni akan melihat hasil carian
pelajar di internet mengenai kaedah yang akan digunakan bagi memudahkan
penyediaan bahan kimia. Dapatan refleksi juga mencatat beliau akan membantu pelajar

yang menghadapi masalah merancang prosedur. Ini selari dengan semakan rubrik RPH

yang menunjukkan beliau menerapkan pemikiran kritis dalam kerja amali tetapi hanya
dinyatakan secara ringkas sahaja tanpa penerangan. Hasil temu bual peserta kajian

Deeni mengenai kebebasan kerja amali.

kalau projek tu memang yang itu..saya minta students
[pelajar] search [cari] dulu kan. Dapatkan apa-apa topik
yang diaorang reading [baca]. Saya minta diorang search
[cari] dulu. Ok nak guna method [kaedah] apa, sesuai ke
tidak. Itu yang saya bagi keutamaan lah. So, diaorang
akan banyak baca lah dari internet, sesuai tak yang ni
dengan kaedah yang dipilih tu. Sesuai ke tidak, ada tak
bahan? Kalau tak ada memang saya akan belilah.

(Deeni, 18 Mac 2021)

Pendapat yang sama dikongsi bersama oleh peserta kajian Adib. Menurutnya, “sebelum
menjalankan experiment work [kerja eksperimen] itu, kita akan melihat jugak kepada
prosedur. Adakah prosedur-prosedur yang ditulis oleh pelajar ini boleh dijalankan?”
(Adib, 7 Mac 2021). Kebebasan merancang kerja amali juga dipraktikkan oleh peserta
kajian Qaseh seperti tercatat dalam semakan rubrik RPH yang menunjukkan pelajar

merancang kerja amali yang akan dilaksanakan.

Hasil analisa senarai semak amalan PAK 21 berkaitan kemahiran pemikiran kritis
dalam pelaksanaan kerja amali menunjukkan peserta kajian Haziq kerap memberi
autonomi kepada pelajar untuk merancang sendiri kerja amali yang sesuai selari dengan
objektif yang diberikan dalam buku panduan. Ini sejajar dengan pernyataan peserta
kajian Haziq berkaitan kebebasan merancang kerja amali seperti yang dipaparkan
dalam Jadual 4.12. Sebaliknya peserta kajian Haziq memberi respon tidak pernah
menentukan kandungan PdP dan pelajar diberi peluang meneroka kerja amali yang
bersesuaian seperti tercatat didalam senarai semak. Peserta kajian Haziq memberi

respon sedemikian dengan alasan pelajar hanya mengikut prosedur yang telah

ditetapkan dalam buku panduan bagi kerja eksperimen tertentu. Contoh temu bual
peserta kajian Haziq, “sebab dia ada amali biasa mengikut manual biasa” (Haziq, 24

Mac 2021).

Selain itu, adalah penting untuk mendapat respon pelajar terhadap kerja amali yang
dijalankan. Dapatan data senarai semak amalan PAK-21 Hawa berkaitan pemikiran
kritis, menunjukkan beliau sentiasa merancang setiap soalan yang diajukan kepada
pelajar bagi mendapatkan respon. Selepas mendapat respon dari pelajar, peserta kajian
Qaseh beranggapan itu perkara biasa yang berlaku pada permulaannya. Hasil temu bual
peserta kajian Qaseh, “Memang respon pun ok. Mungkin awal tu depa kekok la, kan.
Baru-baru masuk sem ni. Tapi lepas tu, depa dah ok™ (Qaseh, 4 Mac 2021). Hasil
analisa senarai semak amalan kemahiran pemikiran kritis peserta kajian Adib juga
bertindak mengemukakan soalan yang meneroka pandangan pelajar. Dalam masa sama,
sepanjang proses pelaksanaan kerja amali kesemua peserta kajian bertindak
memberikan penerangan teori yang wujud dalam kerja amali. Ini adalah untuk
memastikan pelajar dapat menghubungkait teori yang dipelajari di dalam kelas dan
kerja amali yang dilakukan di dalam makmal. Peserta kajian Hawa memberi pendapat
bahawa, “memang orang kata objektif amali ni sebenarnya dia nak bagi pelajar-pelajar
tu memahami apa yang dia belajar secara teori dalam kelas. Memudahkan pelajar

memahami lagi satu subjek tu, sesuatu teori” (Hawa, 15 Mac 2021).

Ini sejajar dengan pendapat peserta kajian Haziq yang menyatakan perbincangan
dilakukan setelah kerja amali dilaksanakan. Hasil temu bual peserta kajian Haziq, “kita
kadang bincangkan balik apa yang diaorang dah buat. Kita bagi teori sepatutnya in line
with [selari dengan] apa yang eksperimen” (Haziq, 24 Mac 2021). Ini sejajar dengan

pendapat peserta kajian Deeni. Contoh data refleksi Deeni, beliau memberikan

penerangan berdasarkan pemerhatian oleh pelajar. Ini diperkukuhkan dengan hasil

temu bual bersama peserta kajian Deeni.

Ok so [jadi], belajar dulu. Kadang-kadang buat
eksperimen dulu, lepas tu kemudian nanti baru belajar,
dia sama je kan. So [jadi] bila kita remind [ingatkan]
balik. Ha, see [lihat] ni lah jadi dia, nampak tak? That's
why [sebab itu] apa jadi bila you [awak] tambah ini,
tambah ini. And then [kemudian] apa perubahan yang
berlaku

(Deeni, 18 Mac 2021).

Akhir sekali, kesemua peserta kajian bersetuju untuk memberi ruang masa kepada
pelajar untuk mengulanginya setelah gagal untuk mencapai objektif kerja amali yang
telah ditetapkan. Contoh temu bual bersama peserta kajian Balqis, “eksperimen tak
jadilah kadang-kadang. Tak tahu pasai pa? Pastu nak kena repeat [ulang]” (Balqis, 3
Mac 2021). Hal ini adalah untuk memastikan pelajar berinteraksi sepenuhnya dengan
kerja amali sehingga boleh menghubungkan antara teori dan kerja amali. Refleksi Hawa
juga menunjukkan bahawa beliau mengulangi kerja amali sehingga berjaya mencapai

objektif.

Hasil analisa senarai semak amalan PAK 21 berkaitan kemahiran pemikiran kritis
dalam pelaksanaan kerja amali menunjukkan peserta kajian Deeni juga kerap memberi
ruang masa kepada pelajar berinteraksi serta melakukan refleksi terhadap keperluan
pembelajaran mereka. Sebagai contoh peserta kajian Deeni akan meminta pembantu
makmal untuk membancuh semula larutan iron (1I) sulphate bagi “Brown Ring Test”
untuk tujuan pelajar mengulangi kerja amali. Contoh hasil temu bual peserta Deeni,
“contoh macam apa tu, iron (Il) sulphate lah selalunya kan. Kadang-kadang lab asistant

[pembantu makmal] dia sediakan awal. And then [kemudian] kalau contoh kita nak buat

130



Brown Ring Test tu, tak jadi kan? So, kita ubah bancuh semula” (Deeni, 18 Mac 2021).
Dalam masa yang lain, seperti yang tercatat refleksi beliau juga menegaskan kepada
pelajar supaya mengulang proses pemanasan, penyejukan dan timbang bagi

mendapatkan jisim produk yang tepat.

4.4.2.2 Berupaya Membuat Keputusan Yang Ideal

Seseorang pelajar dikatakan berupaya membuat keputusan yang ideal apabila dapat
menjawab soalan dalam buku panduan, dapat memberi penerangan tentang kerja amali
yang dilakukan dan dapat menjawab soalan peperiksaan dengan baik. Jadual 4.13

dibawah menunjukkan pernyataan peserta kajian ini.

Jadual 4.13
Membuat Keputusan Yang Ideal

Membuat Keputusan Ideal Balqis Hawa Haziq Adib Deeni Qaseh

Jawab soalan dalam buku

X X X X X X
panduan
Berupaya memberi penerangan
tentang kerja amali yang X X X X X X
dilakukan
Jawab soalan peperiksaan X X X X X X

Kebolehan membuat keputusan yang ideal menggambarkan pemikiran kritis seseorang.
Sebelum menjawab soalan dalam buku panduan, pelajar akan mengkonsepsi,
mengaplikasi, menganalisis dan mensintesis maklumat yang ada. Hasil temu bual
dengan peserta kajian kajian Hawa mendapati pelajar masih memerlukan bantuan
daripada guru. Menurut peserta kajian Hawa, “soalan memang disediakan, biasanya
lepas eksperimen kita buat perbincangan, depa akan tanya. Cikgu bincang sikit-sikit

sebab kita tak bagi jawapan. Kita bincang dan depa jugak, biasanya depa search [cari]

daripada internet. Depa tengok contoh-contoh” (Hawa, 15 Mac 2021). Tambahnya lagi,

pelajar merujuk contoh-contoh jawapan yang dimuatnaik dalam internet.

Peserta kajian Deeni dan Qaseh memberi maklum balas yang sama, dimana pelajar
bebas mencari jawapan di internet. Hasil dapatan temu bual peserta kajian Qaseh, “So
[jadi] depa dapat sendiri, cari sendiri jawapan-jawapan tu. Lepas tu tunjuk. Ok, tak
pelah, betul tu. Kita on [terima] jelah” (Qaseh, 4 Mac 2021). Bagi peserta kajian Deenti,
beliau akan memberi bimbingan terhadap soalan yang berbentuk pengiraan akan tetapi
soalan berbentuk konsep ataupun teori diselesaikan sendiri oleh pelajar. Menurut
pandangan peserta kajian Deeni, “Kalau untuk jawapan, kalau kata jawapan yang
perlukan pengiraan tu, saya guide [bimbing] memang saya bagi guidance [bimbingan]|
untuk depa selesaikanlah. Tapi kalau untuk jawapan yang melibatkan konsep ataupun

teori, yang tu saya minta diorang selesaikan sendiri la” (Deeni, 18 Mac 2021).

Dapatan temu bual mengejutkan apabila soalan dalam buku panduan dijawab dengan
melihat jawapan contoh laporan kerja amali yang dimuatnaik di laman sosial. Hasil
temu bual dengan peserta kajian Balqis, “tapi depa banyak tengok internet dah, ikut kat
hangpa. Depa siap dah jawapa kecuali ada hok depa buat tu silap salin ke apa. Depa tiru
kan? Bukan saya ajaq depa tiru, depa yang cari sendiri,” (Balqis, 3 Mac 2021). Jelasnya,
jawapan yang ada di internet disalin begitu saja tanpa menyelidik terlebih dahulu. Ini
selaras dengan semakan rubrik RPH peserta Balqis yang menunjukkan kesemua
pelajarnya dapat membuat pengiraan perubahan tenaga dan menulis persamaan
seimbang ketika menjalankan kerja amali bagi tajuk Termokimia. Peserta kajian Hawa
menambah dengan menyatakan pelajar dapat mengakses internet untuk mendapatkan

contoh. Contoh hasil temu bual peserta kajian Hawa.

Depa tengok contoh-contoh kan. Contoh-contoh dari
internet. Dari internet pun ada contoh tak betul. Kita tau
kan. Kadang depa tengok sebijik dari internet. Kita tau
kan kadang jawapan hat salah depa salin jugak. Kita tau
sebenarnya. Ok depa search [cari] internet. Biasanya
budak-budak ni depa bersedia dengan contoh-contoh
report tau, contoh-contoh kan”

(Hawa, 15 Mac 2021)

Pengetahuan teori dalam kelas dan pengalaman praktikal dalam kerja amali digunakan
sebaik mungkin ketika menjawab soalan peperiksaan. Hasil temu bual bersama peserta
kajian Balgis, “membantu, membantu sebab ada yang setengah-setengah eksperimen tu
dia berkait dengan tajuk (Balqis,2021). Peserta kajian Balqis berpendapat kerja amali
yang dijalankan membantu pelajar menjawab soalan peperiksaan. Hal ini kerana kerja

amali yang dilakukan mengukuhkan lagi kefahaman bagi tajuk tertentu.

Berbeza pandangan peserta kajian Haziq dan Adib. Misalnya, peserta kajian Haziq
berpandangan bahawa tidak semua yang dilaksanakan semasa kerja amali akan
membantu pelajar menjawab soalan peperiksaan. Menurut beliau, “tapi dia nak
membantu tu, saya rasa mungkin dalam 100% tu dalam eksperimen tu mungkin boleh
hit 30 % (thirty percent) [capai tiga puluh peratus]. Dia tak tinggi sangat untuk
eksperimen ni” (Haziq, 24 Mac 2021). Sungguhpun begitu, peserta kajian Adib
menggunakan modul untuk meningkatkan kemahiran pelajar. Beliau juga memberi
pendedahan berkenaan teknik menjawab soalan peperiksaan. Hasil temu bual peserta
kajian Adib berkenaan kerja amali membantu pelajar menjawab peperiksaan. Jelas

Adib:

kalau setakat kita bagi untuk pelajar itu buat, memang
pelajar tak boleh buat, kecuali kita dah develop skill [bina
kemahiran]. Kami ada modul ya. Saya menjawab, ok
yang pertama sekali segala kerja-kerja amali,

pendedahan yang diberi itu berguna untuk pelajar. Untuk
pelajar hadapi soalan, kami membuat satu teknik la iaitu
teknik how to answer the question [bagaimana menjawab
soalan]

(Adib, 7 Mac 2021)

Salah satu petunjuk bahawa kerja amali yang dilaksanakan mencapai objektif PdPc
ialah, pelajar berupaya memberi penerangan tentang kerja amali yang dilakukan.
Peserta kajian Deeni berpendapat, “Students present [pelajar bentangkan], apa yang
hasil diaorang dapat melalui projek tu. Kemudian, dapatan-dapatan yang diaorang dapat
tu, kita bentang” (Deeni, 18 Mac 2021). [anya terbukti apabila dapat menjawab soalan-
soalan yang ditanya oleh rakan dari kumpulan lain ketika sesi pembentangan kerja
amali. Menurut peserta kajian Deeni, “students [pelajar] memang akan get involve
[turut serta], memang students [pelajar]| dari kumpulan yang lain tu, dia akan tanya
macam mana you [awak] dapat ini. Apa lagi kaedah yang boleh kita guna. Hah, macam
tulah” (Deeni, 18 Mac 2021). Peserta kajian Haziq bersetuju dengan peserta kajian
Deeni, beliau berkata: “dari situ kita tengokla sejauh mana yang orang kata apa
penglibatan diorang, pemahaman diorang terhadap projek yang dilaksanakan” (Haziq,

24 Mac 2021).

Ringkasnya, potensi pemikiran kritis pelajar dapat digilap melalui rangsangan minda
yang tepat. Amalan membuat proses penaakulan memberi peluang kepada pelajar untuk
ekspresi pemikiran kritis dengan melakukan penyelesaian masalah sebelum, semasa
dan selepas pelaksanaan kerja amali. Rajah 4.4 di bawah menunjukkan rumusan bagi

tema empat.

Rajah 4.4 Rumusan Tema Proses Penaakulan

4.4.3 Semangat Kebersamaan (Espirit de Corps)

Melalui proses pengekodan, tema semangat kebersamaan merupakan amalan
pengajaran guru dalam menerapkan kemahiran kolaborasi. Terdapat dua sub tema yang
digabungkan dalam penghasilan tema ini iaitu kerja sepasukan dan kerjasama.
Penentuan tema ini adalah berdasarkan kepada tiga peringkat kaedah pengekodan iaitu
open coding, axial coding dan selective coding. Tema semangat kebersamaan atau
dikenali dengan Espirit de Corps terhasil dari open coding iaitu enam kategori yang
terhasil dari temu bual peserta kajian yang membawa kepada axial coding seterusnya
membawa kepada tema dalam proses selective coding seperti yang ditunjukkan dalam

Jadual 4.14.

Jadual 4.14
Proses Analisis Tematik Bagi Tema Semangat Kebersamaan

Open Coding Axial Coding Selective Coding

Menolong rakan yang
memerlukan

Jadual 4.14 (Sambungan)

Membahagikan tugasan dalam
kumpulan Kerja sepasukan

Memilih rakan untuk bina
kumpulan Semangat Kebersamaan

Mencari penyelesaian bersama
Amalan Lesson Study
Menyiapkan tugasan dalam
kumpulan

Kerjasama

4.4.3.1 Kerja Sepasukan

Hasil temu bual yang dijalankan bersama peserta kajian, kerja sepasukan dapat dipupuk
melalui aktiviti seperti menolong rakan yang memerlukan, membahagikan tugasan
dalam kumpulan dan memilih rakan untuk membina kumpulan. Rumusan dapatan

kajian adalah seperti yang dipaparkan dalam Jadual 4.15.

Jadual 4.15
Aktiviti Dalam Kerja Sepasukan

Kerja Sepasukan Balqis Hawa Haziq Adib Deeni Qaseh
Menolong rakan yang X X
memerlukan
Membahagikan tugasan dalam % X X X
kumpulan
Memilih rakan untuk bina x x x X x X
kumpulan

Salah satu aspek utama dalam kerja sepasukan adalah menolong rakan yang
memerlukan. Semangat ini perlu disuburkan sepanjang proses pelaksanaan kerja amali
agar matlamat bersama untuk mencapai objektif kerja amali dapat dilaksanakan dengan
jayanya. Contoh hasil temu bual dengan peserta kajian Haziq, “bila diorang tak dapat
result [keputusan] ni, diaorang boleh berbincang sesama diaorang. Tak ada masalah.
Cumanya result [keputusan] tu masing-masing la. Cuma perbincangan la.”(Haziq, 24
Mac 2021). Bantuan yang wujud dalam situasi ini adalah berbentuk perkongsian idea
melalui aktiviti perbincangan. Peserta kajian Deeni juga memberi pandangan yang

sama berkenaan menolong rakan yang memerlukan. Menurutnya, “apa depa macam

peperiksaan amali la. Sepatutnya tak adalah dia buat ikut suka sembang, bincang kawan

tanya” (Deeni, 18 Mac 2021).

Menolong rakan yang memerlukan juga dikenali dengan istilah “peer learning”.
Pelajar yang lebih berkebolehan akan membantu rakan yang memerlukan bantuan.
Hasil analisa senarai semak amalan PAK 21 berkaitan kemahiran kolaborasi dalam
pelaksanaan kerja amali menunjukkan peserta kajian Balqis kerap menggalakkan
pelajarnya berbuat demikian. Namun demikian, hasil temu bual mendapati tiada rekod

yang menunjukkan beliau menggalakkan pelajar menolong rakan yang memerlukan.

Bagi memastikan setiap ahli kumpulan aktif memberi sumbangan, tugasan hendaklah
dibahagi antara ahli kumpulan. Berikut adalah contoh temu bual peserta kajian Adib
yang menunjukkan pembahagian tugasan dalam kumpulan. Jelasnya; “Sebab setiap
kumpulan tu kita akan satu kumpulan ada tiga orang, satu orang akan dilantik sebagai
leader [ketua] lah, ketua kumpulan. Dan ketua kumpulan ni, dia akan organise
[menyusun] dua orang lagi” (Adib, 7 Mac 2021). Ketua kumpulan akan memainkan
peranan untuk membahagikan tugasan antara ahli kumpulan. Ini sejajar dengan
pendapat peserta kajian Hawa,* untuk projek ni mereka dah bagi tugas tau. Mereka dah

buat pembahagian tugas” (Hawa, 15 Mac 2021).

Kerja sepasukan memerlukan kesefahaman yang tinggi antara ahli kumpulan bagi
mencapai kata sepakat tanpa konflik. Misalnya peserta kajian Haziq membahagikan
kumpulan mengikut kelas dan pelajar juga diberi kebebasan untuk memilih ahli
kumpulan masing. Contoh temu bual dengan peserta kajian Haziq, “kalau projek ni kita
bahagi ikut kelas satu. Maksudnya kelas yang sama akan duduk satu kumpulan yang

samalah, tapi sebenarnya kadang-kadang kita memberi kebebasan kepada pelajar jugak

untuk mereka memilih ahli kumpulan masing-masing kan” (Haziq, 24 Mac 2021).
Namun, peserta kajian Balqis dan Hawa berpendapat bahawa ianya terhad bergantung
kepada buku panduan yang telah menetapkan kerja amali secara individu ataupun
kumpulan. Balqis berpendapat, “Tengok di manual kita. Hok mana individu, individu..
hok mana boleh kumpulan tu ada” (Balqgis, 3 Mac 2021). Hasil temu bual dengan

peserta kajian Hawa berkenaan memilih rakan untuk bina kumpulan.

...eksperimen dia suggest [cadang], suruh buat individu,
sebolehnya kita buat individu la. Yang tu berdasarkan
recommendation [cadangan] dari MPM dan jugak kita
sesuaikanlah. Kita sesuaikan, kalau kata makmal kita tu
cukup, kita buat individu la..Kalau kata tak cukup
kan..kalau macam sekolah yang ramai kan, tak cukup
mungkin buat group [kumpulan]. Group [kumpulan] pun
tidak tak boleh lebih daripada dua lah..tidak boleh lebih
daripada dua sebab kita nak bagi mereka tu mahir

(Hawa, 15 Mac 2021)

Hasil analisa senarai semak amalan PAK-21 berkaitan kemahiran kolaborasi peserta
kajian Umi mendapati beliau tidak pernah memberi peluang yang luas kepada pelajar
untuk bekerja dalam pasukan yang pelbagai. Peserta kajian Adib pula berpandangan
positif terhadap kerja amali secara individu atau kumpulan. Analisa senarai semak
amalan PAK-21 berkaitan kemahiran kolaborasi mendapati beliau mengalakkan pelajar
yang berkebolehan untuk membantu rakan mereka yang perlukan bantuan (peer

learning). Contoh hasil temu bual peserta kajian Adib.

Kalau kita lihat daripada apa ni, .apa bidang permarkahan
MPM. Dia membahagikan kepada individu dan juga
group [kumpulan]. Saya rasa nampak disitu, MPM nak
develop soft skill [bangunkan kemahiran insaniah]
individu. Dalam masa yang sama jugak dia nak develop
group [bangunkan kumpulan]. Jadi saya rasa itu

gabungan yang bagus la. Maksud saya individu dan
group [kumpulan] ni, satu gabungan yang bagus

(Adib, 7 Mac 2021)

Peserta kajian Qaseh memberi respon memilih rakan untuk bina kumpulan bergantung
kepada kerja amali. Menurutnya, “Dia tengokla pada eksperimen tu. Kalau benda tu dia
complex [kompleks] sangat kan, dia banyak. And then [kemudian] lambat apa semua
tu. So [jadi], kita akan buat kumpulan la, yang food dye [pewarna makanan] apa semua
tu kan” (Qaseh, 4 Mac 2021). Beliau menambah bahawa, “cumanya sekali sekala
mungkin kena ada kerja berkumpulan jugak la untuk menggalakkan diaorang ada
rasa..apa kerja bersepasukan”(Qaseh, 4 Mac 2021). Ini sejajar hasil analisa senarai
semak amalan PAK 21 berkaitan kemahiran kolaborasi dalam pelaksanaan kerja amali
menunjukkan peserta kajian Qaseh menggalakkan pelaksanaan kerja amali secara

berkumpulan sebanyak dua kali bagi satu semester pengajian.

4.4.3.2 Kerjasama

Setiap peserta kajian mempunyai pandangan tersendiri berkenaan sub tema kerjasama.
Antara pandangan yang dinyatakan ialah mencari penyelesaian bersama, amalan
Lesson Study dan menyiapkan tugasan yang diberi dalam kumpulan seperti yang

ditunjukkan dalam Jadual 4.16.

Jadual 4.16
Aktiviti Dalam Kerjasama
Kerjasama Balqis Hawa Haziq Adib Deeni Qaseh
Mencari penyelesaian bersama X X X X
Amalan Lesson Study X

Menyiapkan tugasan yang diberi

dalam kumpulan X X X X X

Bagi menjayakan aktiviti pembelajaran yang memerlukan kerjasama, peserta kajian
Balqis, Adib, Deeni dan Qaseh bersetuju untuk menggalakkan pelajar mencari
penyelesaian bersama. Bagi peserta kajian Qaseh, kerja amali yang kompleks dan
tempoh masa yang lama memerlukan kerjasama antara pelajar. Ini selaras dengan
catatan refleksi beliau yang menyatakan bahawa pelajar bekerjasama mengenal pasti
peralatan yang bermasalah dan berjaya melengkapkan litar bagi kerja amali

Elektrokimia dengan bantuan rakan-rakan.

Selain itu, peserta kajian Adib memberi respon dengan berkata, “Projek yang dibuat
memberikan peluang pelajar tadi untuk berinteraksi, bekerjasama, sikap yang baik,
orang kata science process skill [kemahiran proses sains] menunjukkan positif kan,
berhati-hati dan sebagainya”, (Adib, 7 Mac 2021). Ini bermaksud menyelesaikan
masalah bersama rakan sepasukan wujud dalam proses pelaksanaan kerja amali.
Misalnya hasil temu bual peserta kajian Deeni., “engage dalam discussion
[perbincangan] walaupun bukan antara dengan saya tetapi sesama students [pelajar]

memang berlaku” (Deeni, 18 Mac 2021).

Bukan saja sesama ahli kumpulan, bahkan mencari penyelesaian masalah berlaku
antara guru dengan pelajar juga. Ini terbukti apabila peserta kajian Balqis menyatakan,
“saya bagi , saya discuss [bincang] la. Kalau tengok depa tak leh jawab ke apa..discuss
[bincang] lah”(Balqis, 3 Mac 2021). Ini bermaksud pelajar mencari penyelesaian
bersama guru dalam merungkaikan sesuatu masalah. Ini disokong dapatan daripada
semakan rubrik RPH beliau yang menyatakan pelajar bekerjasama menjalankan kerja

amali.

Apabila seseorang berjaya menyiapkan tugasan yang diberi dalam kumpulan, ini
bermaksud dia mempunyai komitmen kerjasama yang tinggi. Sikap sentiasa berusaha
melakukan yang terbaik demi kebaikan bersama ahli kumpulan seperti yang dinyatakan
oleh peserta kajian Hawa, “...sleeping partner tu tak dok lah” (Hawa, 15 Mac 2021).
Hal ini terbukti apabila setiap ahli kumpulan menyiapkan tugasan yang telah diberi

dalam kumpulan. Contoh hasil temu bual bersama peserta kajian Hawa.

Okey, kawan ni search [cari] bahagian literature review
[sorotan literatur]| kan. Ha, carilah pembacaan dari segi
internet banyak. Kawan ni cari bahagian prosedur kan,
bahagian application [aplikasi]. Kemudian sorang lagi
pula mungkin dia bahagian typing [menaip] lah kan. Type
[taip] semua kan

(Hawa, 15 Mac 2021)

Tugas ini diambil dengan penuh rasa tanggungjawab. Contoh temu bual peserta kajian
Adib, “ Dia akan tentukan bila nak buat, for example [sebagai contoh], bila literature

review [soroton literatur]...bila nak find out [cari] bila nak writing [menulis]” (Adib).

Peserta kajian Deeni yakin bahawa pelajar dapat menyiapkan tugasan yang diberikan
dalam kumpulan. Menurut beliau, “Kalau projek yea..yang tu boleh memang ada apply
[aplikasi], diaorang pun sama-sama buat la” (Deeni, 18 Mac 2021). Meskipun begitu,
peserta kajian Haziq memberi penjelasan bahawa guru perlu memantau perkembangan
kerja amali pelajar. Jelasnya, “ Lepas dua minggu, kita nak tengok keputusan dia, apa
progress [perkembangan] dia. Maksudnya progress [perkembangan] tu dua minggu,
dua minggu. Semua perlu terlibat, dari situ kita tengokla sejauh mana yang orang kata

apa penglibatan diorang” (Haziq, 24 Mac 2021).

Hasil analisa senarai semak amalan PAK 21 berkaitan kemahiran kolaborasi dalam
pelaksanaan kerja amali menunjukkan peserta kajian Balqis kerap memastikan setiap
pelajar dalam kumpulan memberi sumbangan untuk menyempurnakan tugasan kerja
amali yang diberikan. Namun, hasil temu bual tiada menunjukkan peserta kajian Balqis

menggalakkan pelajarnya untuk menyiapkan tugasan yang diberikan dalam kumpulan.

Amalan Lesson Study yang dikemukakan oleh peserta kajian Qaseh dapat membantu
guru untuk menangani kesukaran yang berlaku sepanjang proses pelaksanaan kerja
amali. la merupakan amalan yang berbentuk kolaboratif antara guru dalam merancang
kerja amali yang berkesan. Saranan peserta kajian Qaseh, “Cikgu ni kadang-kadang ,
kita nak berbincang tu kan. Dia kena ada jugak perjumpaan. So [jadi], kita boleh
bincang apa masalah. Kalau buat perjumpaan tu, saya rasa lebih baik la kan” (Qaseh, 4
Mac 2021). Peserta kajian Qaseh berharap ianya dapat diwujudkan bagi meningkatkan

profesionalisme dalam kalangan guru.

Ini berbeza dengan peserta kajian Haziq yang tidak mempraktikkan amalan Lesson
Study seperti yang dipaparkan dalam Jadual 4.16. Ini sejajar dengan hasil analisa
senarai semak amalan PAK 21 berkaitan kemahiran kolaborasi dalam pelaksanaan kerja
amali. Analisa menunjukkan peserta Haziq tidak pernah bertanya kepada rakan-rakan
untuk mencari kaedah yang lain selari dengan objektif asal kerja amali apabila beliau
buntu dalam pelaksanaan kerja amali yang sukar. Secara ringkasnya, kolaborasi yang
mantap antara guru dan guru, guru dan pelajar serta pelajar dan pelajar akan
melancarkan lagi proses pelaksanaan kerja amali. Kerja dalam sepasukan dan memberi
kerjasama yang baik pada ahli kumpulan adalah nadi semangat kebersamaan. Rajah 4.5

di bawah menunjukkan rumusan bagi tema lima.

Rajah 4.5 Rumusan Tema Semangat Kebersamaan

4.4.4 Interaksi Dua Hala

Melalui proses pengekodan, tema tema interaksi dua hala merupakan amalan
pengajaran guru dalam menerapkan kemahiran komunikasi. Terdapat dua sub tema
yang digabungkan dalam penghasilan tema ini iaitu lisan dan bukan lisan. Penentuan
tema ini adalah berdasarkan kepada tiga peringkat kaedah pengekodan iaitu open
coding, axial coding dan selective coding. Tema ini terhasil dari open coding iaitu lapan
kategori yang terhasil dari temu bual peserta kajian yang membawa kepada axial coding
seterusnya membawa kepada tema dalam proses selective coding seperti yang

ditunjukkan dalam Jadual 4.17.

Jadual 4.17
Analisis Tematik Bagi Tema Interaksi Dua Hala

Open Coding Axial Coding Selective Coding

Soal jawab ketika
pembentangan

Bagi pendapat

Bertanya ketika melakukan
kerja amali

Lisan

Jadual 4.17 (Sambungan)

Perbincangan

Sesi pembentangan

Bimbingan menggunakan alat Interaksi Dua Hala
radas

Laporan kerja amali

Penyediaan slide power point

Bukan lisan

4.4.4.1 Lisan

Soal jawab ketika pembentangan, bagi pendapat, bertanya ketika melakukan kerja
amali, perbincangan dan sesi pembentangan merupakan aktiviti lisan yang aktif.
Akvititi ini menunjukkan wujudnya komunikasi yang baik antara guru dan pelajar serta
pelajar dan pelajar. Rumusan pendapat peserta kajian berkenaan aktiviti lisan

dipaparkan seperti Jadual 4.18.

Jadual 4.18
Aktiviti Lisan
Lisan Balqis Hawa Haziq Adib Deeni Qaseh
Soal jawab ketika X X X X
pembentangan
Bagi pendapat X X
Ber'tanya ketlka melakukan x x X X X
kerja amali
Perbincangan X X X X X X
Sesi pembentangan X X X X X X

Jadual 4.18 diatas menunjukkan peserta kajian Hawa memberi respon yang baik bagi
kesemua pernyataan yang menggambarkan aktiviti lisan. Beliau menggunakan pelbagai
bentuk aktiviti lisan bagi memastikan kerja amali yang dilaksanakan mencapai objektif
yang ditetapkan berbanding dengan peserta yang lain. Ini sejajar dengan hasil analisa
senarai semak amalan PAK 21 berkaitan kemahiran komunikasi dalam pelaksanaan
kerja amali menunjukkan peserta kajian Hawa sentiasa memberi respon secara terus

apabila diperlukan oleh pelajar.

Semua peserta kajian ini berpendapat bahawa interaksi sosial yang wujud semasa
proses pelaksanaan kerja amali berlaku ketika sesi perbincangan. Peserta kajian Adib,
berpandangan bahawa, “Lepas tu, individu one by one [seorang demi seorang] akan see
to me [datang berjumpa saya], kita akan check [semak]. Disinilah kita kata berlakulah
interaksi antara murid-murid dan murid guru. Ini dipanggil interaksi dua hala” (Adib, 7
Mac 2021). Ini sejajar dengan hasil analisa senarai semak amalan PAK 21 berkaitan
kemahiran komunikasi dalam pelaksanaan kerja amali menunjukkan peserta kajian
Adib kerap menggalakkan pelajar memberi maklum balas dan idea terhadap pandangan
pelajar lain. Dalam masa yang sama pelajar mengambil peluang bertanya pada guru
berkenaan kerja amali. Maklum balas peserta kajian Adib, “apa persoalan yang perlu

pelajar ni tanya pada kita” (Adib, 7 Mac 2021).

Selain itu, peserta kajian Deeni mempunyai pendapat yang sama dengan menyatakan,
“so [jadi], kasi chance [peluang] la kat depa nak bincang dalam eksperimen, waktu
eksperimen. Tapi bila ada students [pelajar] yang bertanya atau ada apa masalah
question [persoalan] memang saya tolong jelah. kita just [hanya] bagitahu” (Deeni, 18
Mac 2021). Bagi peserta kajian Haziq, perbincangan berlaku apabila selesai
melaksanakan kerja amali dengan tujuan memberi kefahaman pelajar. Jelasnya,
pelaksanaan kerja amali dan diikuti sesi perbicangan teori akan memberi impak yang
lebih berbanding sebaliknya. Hasil temu bual peserta kajian Haziq, “Bila kimia organik
ni dia kita boleh, bila kita buat dalam eksperimen lepas tu kita discuss [bincang] dalam
kita punya /esson [pengajaran], dia lebih memberi impak berbanding dengan kita bagi
teori dulu baru kita buat” (Haziq, 24 Mac 2021). Ini terbukti seperti semakan rubrik
RPH peserta kajian Haziq yang menunjukkan perbincangan berlaku untuk
menerangkan data yang diperoleh. Sebagai contoh beliau akan memberi penerangan

mengenai hukum yang digunakan dalam kerja amali.

Peserta kajian Hawa pula menegaskan, “depa berbincang, mesti kena bincang” (Hawa,
15 Mac 2021). Beliau menambabh, ketika pelaksanaan kerja amali perbincangan berlaku
untuk menghasilkan idea apabila kerja amali tidak mencapai objektif yang ditetapkan.
Hasil tembual peserta kajian Hawa, “berbincang dan depa juga masa buat eksperimen
jugak depa bagi idea, macam mana. Terutamanya kalau eksperimen tu macam tak jadi

kan” (Hawa, 15 Mac 2021).

Komunikasi secara lisan jelas berlaku apabila sesi pembentangan diadakan. Semua
peserta kajian ini menjalankan sesi pembentangan kerana markah perlu diambil bagi
melengkapkan kriteria markah kerja amali. Antara contoh temu bual sesi pembentangan
peserta kajian Qaseh, “Memang adalah pembentangan semua tu..” (Qaseh, 4 Mac
2021). Ketika sesi pembentangan berlaku, pelajar lain akan mendengar dan
menyediakan soalan untuk bertanya. Peserta kajian Balqis menyatakan, “Yang lain
dengar, lepas tu saya suruh prepare [sediakan] soalan. Cuma sama depa akan tanya
sama depa la..pandai-pandaila” (Balqis, 3 Mac 2021). Peserta kajian Hawa, Haziq, dan
Deeni mempunyai pendapat yang sama dengan peserta kajian Balqis. Peserta kajian
Haziq berpandangan kesungguhan pelajar melaksanakan kerja amali dapat dilihat
melalui sesi soal jawab. Contoh hasil temu bual peserta kajian Haziq berkenaan soal

jawab ketika pembentangan.

Masa tu biasanya ada Q&4 lah...dan bila depa boleh
jawab tu biasanya ..kita tahulah memang they're really
focus on their project [mereka sememangnya fokus pada
projek mereka] la..kalau yang tak boleh jawab tergagap-
gagap tu, mungkin dia terikut-ikut saja

(Haziq, 24 Mac 2021)

Salah satu faktor kejayaan kerja amali juga adalah respon dari seorang guru. Dapatan
analisa senarai semak amalan PAK-21 berkaitan kemahiran komunikasi peserta kajian
Qaseh menunjukkan beliau sentiasa memberi respon secara terus apabila diperlukan
oleh pelajar. Oleh itu, komunikasi lisan dua hala ini membawa kejayaan pelaksanaan

sesuatu kerja amali.

4.4.4.2 Bukan Lisan

Objektif pelaksanaan kerja amali tercapai dengan adanya bimbingan yang berterusan
daripada seorang guru. Bimbingan seperti tunjuk ajar menggunakan alat radas dengan
betul merupakan contoh komunikasi bukan lisan. Selain itu, terdapat juga komunikasi
bukan lisan seperti menyediakan laporan kerja amali dan penyediaan slide power point
untuk sesi pembentangan. Jadual 4.19 memaparkan rumusan kenyataan peserta kajian

mengenai aktiviti bukan lisan.

Jadual 4.19

Aktiviti Bukan Lisan
Bukan Lisan Balqis Hawa Haziq Adib Deeni Qaseh
Bimbingan menggunakan alat X X X X X X
radas
Laporan kerja amali X X X X X
Penyediaan slide power point X X X X

Bimbingan menggunakan alat radas adalah sangat penting dalam proses pelaksanaan
kerja amali. Tanpa kemahiran mengunakan alat radas yang betul, kerja amali tidak akan
mendapat keputusan yang tepat. Oleh itu, hasil temu bual menunjukkan bahawa
kesemua peserta bersetuju untuk membimbing pelajar menggunakan alat radas bagi
menjayakan proses pelaksanaan kerja amali. Misalnya, peserta kajian Haziq memilih

untuk menjalankan demonstrasi ketika pra kerja amali dijalankan. Selepas itu, beliau

akan meminta pelajar mengulangi semula apa yang telah dilakukannya. Menurut
peserta kajian Haziq, “yang mana masa pre experiment [pra eksperimen] tu..kita tunjuk
dan selepas tu, kita demo dan selepas kita dah demo, pelajar sendiri kena ulang balik

apa yang kita demo kan tu” (Haziq, 24 Mac 2021).

Berlainan pula strategi yang digunakan oleh peserta kajian Hawa. Beliau selesa untuk
mengenal pasti kesalahan pelajar terlebih dahulu, kemudian disusuli dengan tunjuk ajar
yang betul. Hasil temu bual peserta kajian Hawa, “kenal pasti kesalahan, kemudian kita
nilah, kita tunjuk cara yang betul. Biasanya eksperimen pertama ni memang banyak la
kesalahan. Bila buat eksperimen kedua, ketiga...hah mereka dah mahir” (Hawa, 15 Mac
2021). Peserta kajian Balqis pula memberikan respon terperinci apa yang dilakukannya.

Contoh temu bual peserta kajian Balqis berkenaan bimbingan menggunakan alat radas.

Yang awal- awal dulu, saya ada ajar jugak la..macam
mana pegang burette..ajar cuci dulu macam mana..basuh
dengan air biasa dulu. Pastu dalam sat lagi, dalam luar
cuci dengan air biasa dulu la..pastu bila nak guna tu..
bilas dengan air suling sikit dalam tu kan, kocok sikit-
sikit...pastu buka dibawah tu,.buang dulu. Ambil fowe/
[tuala] letak hujung, bagi kosong betul, ajarla buh sampai
penuh, kosong-kosong kat atas nun. Pastu buangla dulu
dalam tu kan. Sat lagi alir bahan kimia ni, lepas tu depa
tahula buat macam mana, tunjuk sekali hat mana yang
penting-penting kita tunjuk, depa pandai la buat

(Balqis, 3 Mac 2021)

Komunikasi bertulis seperti laporan kerja amali juga termasuk dalam komunikasi bukan
lisan. Menerusi laporan kerja amali pelajar, guru dapat mengetahui kefahaman pelajar
mengenai kerja amali yang dijalankan. Contoh temu bual berkenaan laporan kerja amali
adalah seperti yang dinyatakan oleh peserta kajian Deeni, “Kalau pembentangan

memang habis eksperimen. Kemudian report [laporan] pun dia dah habis buat..project

report [laporan projek] dah habis buat” (Deeni, 18 Mac 2021). Bagi peserta kajian
Adib, pelajar boleh memanfaatkan teknologi yang ada sebaiknya dalam menghasilkan
laporan kerja amali. Laporan yang dihasilkan boleh berbentuk graf, histogram dan carta
pai bergantung kepada kecekapan pelajar menggunakan teknologi maklumat.

Pernyataan peserta kajian Adib berkenaan laporan kerja amali.

...dan disitulah kita lihat kemahiran ICT pelajar tadi.
Tapi pelajar disini, memang pelajar sekarang la. Bukan
disinilah memang cekap la dari segi teknologi maklumat
iaitu penggunaan komputer, microsoft office, microsoft
power point, microsoft word, ok excell. So [jadi], depa
boleh menghasilkan, kita kata analisis gunakan graf,
menggunakan histogram, carta pai dan sebagainya. So
[jadi] ini semua dapatan ianya satu kelebihan lah..

(Adib, 7 Mac 2021)

Dalam masa yang sama peserta kajian Balqis, Hawa, Adib dan Qaseh bersetuju untuk
meminta pelajar menyediakan slide power point bagi tujuan pembentangan. Silde
power point ini merupakan salah satu bentuk komunikasi bukan lisan. Sebagai contoh
hasil temu bual dengan peserta Qaseh, “Ha..presentation [pembentangan] tu. Kalau ni,

depa kena buat power point apa semua la”(Qaseh, 4 Mac 2021).

Ringkasnya, interaksi dua hala secara lisan dan bukan lisan sangat membantu proses
pelaksanaan kerja amali dan sekaligus mencapai objektif kerja amali yang telah
ditetapkan dalam buku panduan. Interaksi dua hala yang berlaku memerlukan respon
yang baik antara guru dan pelajar serta pelajar dan pelajar bagi memastikan komunikasi

berkesan berlaku. Rajah 4.6 di bawah merupakan rumusan bagi tema enam.

Rajah 4.6 Rumusan Tema Interaksi Dua Hala

4.5 Persoalan Kajian 3: Apakah isu dan cabaran yang dihadapi oleh guru Kimia

tingkatan enam dalam proses pelaksanaan kerja amali?

Laporan dalam bahagian ini disusun untuk menjawab persoalan kajian ketiga. Oleh itu,
bahagian ini akan membincangkan dapatan kajian berkaitan isu dan cabaran yang
timbul dalam proses pelaksanaan kerja amali dalam konteks guru Kimia tingkatan enam
di sekolah menengah kebangsaan di negeri Kedah. Sepertimana yang dijelaskan dalam
Bab 3, data bagi menjawab soalan kajian ini diperoleh melalui temu bual secara semi
berstruktur dan catatan refleksi enam orang peserta kajian. Berdasarkan temu bual yang
dijalankan terdapat empat tema yang dihasilkan yang iaitu infrastruktur (4.5.1), masa
(4.5.2), kewangan (4.5.3) dan kesediaan guru (4.5.4). Keempat-empat tema yang

diketengahkan merupakan isu ketika proses pelaksanaan kerja amali.

4.5.1 Infrastruktur

Tema infrastruktur merupakan isu yang dihadapi peserta kajian ketika proses

pelaksanaan kerja amali. Maka dalam penghasilan tema ini terdapat tiga sub tema iaitu

makmal, bahan kimia dan alat radas yang merupakan cabaran seperti hasil temu bual
bersama peserta kajian. Penentuan tema ini adalah berdasarkan kepada tiga peringkat
kaedah pengekodan iaitu open coding, axial coding dan selective coding. Melalui
proses pengekodan, tema infrastruktur terhasil dari open coding iaitu 15 kategori yang
membawa kepada axial coding seterusnya membawa kepada tema dalam proses

selective coding seperti yang ditunjukkan dalam Jadual 4.20.

Jadual 4.20
Proses Analisis Tematik Bagi Infrastruktur

Open Coding Axial Coding Selective Coding

Makmal bukan pure sains

Berebut makmal

Susun atur kerusi meja semasa

amali Makmal

Berkongsi makmal

Tumpang makmal

Makmal yang lengkap

Tamat tempoh

Guna sikit

Pinjam bahan kimia Bahan kimia Infrastuktur
Tidak sesuai

Minta sekolah berdekatan
Kos mahal

Alat lama

Tidak berfungsi dengan baik
Guna peralatan ringkas
Pinjam peralatan di universiti
berdekatan

Alat radas

4.5.1.1 Makmal

Mempunyai makmal yang lengkap adalah impian setiap guru yang melaksanaakan
kerja amali. Namun, lain pula yang dihadapi oleh peserta kajian ini. Cabaran yang
terpaksa ditempuhi adalah terpaksa menggunakan makmal bukan Sains Tulen, berebut
makmal, susun atur kerusi meja semasa amali, berkongsi makmal dan menumpang
makmal. Setiap peserta kajian menghadapi cabaran seperti rumusan yang ditunjukkan

dalam Jadual 4.21.

Jadual 4.21
Cabaran Menggunakan Makmal

Makmal Balqis Hawa Haziq Adib Deeni Qaseh
Makmal bukan Sains Tulen X X
Berebut makmal X
Susun atur kerusi meja semasa X
amali
Berkongsi makmal X X
Tumpang makmal X
Makmal yang lengkap X X X

Hasil temu bual bersama peserta kajian Adib dan Qaseh, penyelidik mendapati cabaran
yang dihadapi mereka adalah makmal yang tersedia bukan makmal Sains Tulen.
Makmal yang ada di sekolah peserta kajian Qaseh adalah seperti yang diperkatakan,
“Mungkin dari segi kemudahan tu jela. Sekolah kami ni, kalau ikutkan makmal bukan
memang bukan pure [tulen] untuk pure science [Sains Tulen] la kan. Apa yang ada tu,
apa ni..itu aje la kan” (Qaseh, 4 Mac 2021). Peserta kajian Adib berpendapat bahawa
makmal yang terdapat disekolahnya tidak mempunyai kelengkapan yang sesuai bagi
pelajar tingkatan enam untuk melaksanakan kerja amali berbanding kebanyakan
makmal di pusat tingkatan enam lebih lengkap. Contoh temu bual peserta Adib
berkaitan makmal bukan Sains Tulen, “facilities [kemudahan] tingkatan ni
kebanyakannya di sekolah, kecuali macam kami. Kolej tingkatan enam ni centralize
[berpusat], pelajar tingkatan di satu tempat. Saya bagitahu pelajar, you [awak] punya

prosedur, you [awak] tak boleh pakai HPLC, GC ni” (Adib, 7 Mac 2021).

Sebaliknya pula bagi peserta kajian Balqis, Haziq dan Deeni. Mereka agak bertuah
kerana mempunyai makmal yang lengkap untuk melaksanakan kerja amali. la
merupakan satu bonus bagi memastikan setiap proses pelaksanaan kerja amali dapat
berlaku seperti yang tercatat pada prosedur. Hasil temu bual peserta kajian Balqis,

makmal di sekolahnya baru dibina pada tahun 2002. Keadaan fizikal makmal yang luas

dan besar memberi satu keselesaan kepada guru dan pelajar yang berada di dalam
makmal. Menurut peserta kajian Balqis, “Sangat okey, makmal ni luas dan besar. Saya
masuk 2002 tu ada doh, tapi baru mula lah. Baru mula, baru buat makmal ni” (Balqis,
3 Mac 2021). Tambahnya lagi, makmal yang disediakan tidak bercampur dengan subjek
lain khas hanya untuk kerja amali Kimia sahaja. Contoh temu bual bersama peserta
Balqis, “Makmal kimia form six [tingkatan enam], form six [tingkatan enam] saja guna.

Tak dop sape eh” (Balqis, 3 Mac 2021).

Peserta kajian Haziq bernasib baik apabila berkongsi makmal dengan Universiti Sains
Malaysia Unit Penyelidikan Pelajar, Pendidikan Jarak Jauh. Menurut peserta kajian
Haziq, makmal tersebut cantik kerana baru diubah suai dua tahun lepas. Contoh temu
bual peserta kajian Haziq, “saya ni bertuah jugak la sebab saya ni kongsi dengan USM
Unit Penyelidikan Pelajar, Pendidikan Jarak Jauh. Macam makmal saya kalau you
[awak] lihat, memang cantik la ...sebab baru renovate [ubah suai] saja dua tahun
lepas”(Haziq, 24 Mac 2021). Peserta kajian Deeni pula beranggapan bahawa
kemudahan infrastruktur bagi makmal sekolahnya telah lengkap walaupun ada
beberapa perkara kecil yang perlu ditambah lagi. Hasil temu bual peserta kajian Deeni,
“Kalau dari segi infrastucture [infrastruktur] dah sett/e [lengkap], cuma perlu ditambah

sikit-sikit sajala” (Deeni, 18 Mac 2021).

Jika peserta kajian Haziq berkongsi makmal yang lengkap dan sesuai digunakan untuk
melaksanakan kerja amali kimia tingkatan enam, namun sebaliknya bagi peserta kajian
Qaseh. Beliau hanya berkongsi makmal sains paduan yang mana kemudahan fizikal
makmal terhad untuk digunakan dalam proses pelaksanaan kerja amali. Contoh temu

bual peserta kajian Qaseh berkaitan berkongsi makmal.

...kami tak ada makmal asing tingkatan enam...semua
campur situ. Memang kami kat sini masalah dia makmal
la. Sebab makmal kami ni pun tak boleh nak declare
[putuskan] kata hat ni makmal kimia. Tak boleh,
sebenarnya makmal kami guna tu, makmal sains paduan
la

(Qaseh, 4 Mac 2021)

Situasi yang sama dihadapi oleh peserta kajian Hawa. Beliau hanya menumpang
makmal amali sains arus perdana. Menurutnya, “makmal yang ada ni, makmal apa
untuk amali sains, sains aliran perdana tau. Tapi tingkatan enam yang menumpang saja

lah, menumpang apa..makmal mereka” (Hawa, 15 Mac 2021).

Selain itu, kedengaran juga peserta kajian menyatakan cabaran seperti berebut makmal
dan kedudukan susun atur kerusi meja semasa kerja amali. Sebagai contoh, peserta
kajian Hawa prihatin terhadap aspek keselamatan pelajar ketika proses pelaksanaan
kerja amali di dalam makmal. Jelasnya, “Lepas tu, susun atur kerusi meja masa buat
eksperimen tu pun kena ni jugak bagitahu depa sebab takut nanti, berlaku kemalangan

kan” (Hawa, 15 Mac 2021).

Akibat kemudahan infrastruktur makmal yang tidak mencukupi untuk melaksanakan
kerja amali, peserta kajian Qaseh menyuarakan rasa tidak puas hati apabila terpaksa
berebut makmal untuk melaksanakan kerja amali. Menurut peserta kajian Qaseh,
“Ha..tu kami pulak nak masuk tu, kadang-kadang /imited [terhad]kan..duk berebut

amali..apa tu makmal” (Qaseh, 4 Mac 2021).

4.5.1.2 Bahan Kimia

Peserta kajian begitu komited menjalankan kerja amali walaupun mengadapi pelbagai

cabaran dari segi bahan. Mereka bertungkus lumus memastikan pelajar berpeluang

menimba ilmu, kemahiran dan pengalaman melalui kerja amali. Antara cabaran bahan
kimia yang wujud ialah tamat tempoh, penggunaan yang sikit, pinjam dari makmal lain,
tidak sesuai, minta sekolah berdekatkan dan kos yang mahal. Terdapat juga seorang
peserta kajian yang menyatakan keperluan bahan kimia yang mencukupi sepanjang
pelaksanaan kerja amali. Tidak ketinggalan juga, adanya cadangan dari peserta kajian
seperti meminimumkan penggunaan dan rancang pembelian bahan kimia bagi
mengatasi cabaran yang dihadapi. Jadual 4.22 merumuskan cabaran bahan kimia yang

dihadapi oleh peserta kajian.

Jadual 4.22
Cabaran Bahan Kimia
Bahan Kimia Balqis Hawa Haziq Adib Deeni Qaseh
Tamat tempoh X
Guna sikit X X X

Pinjam bahan kimia dari
makmal lain

Tidak sesuai X
Minta sekolah berdekatan X
Kos mahal

Mencukupi dan lengkap X
Meminimumkan penggunaan X
Rancang pembelian X

ol

Antara maklum balas yang kerap disuarakan oleh peserta kajian ialah kos bahan kimia
yang mahal. Harga pembelian bahan kimia yang agak mahal ini memberi satu cabaran
kepada peserta kajian Hawa, Adib dan Deeni. Peserta kajian Hawa dan Adib
menyatakan kos bahan kimia yang terpaksa dikeluarkan adalah ratusan ringgit. Contoh
temu bual peserta kajian Hawa, ““ sebab bahan dari segi kos la, kos dia tinggi dak. Kos
bahan kimia tinggi kan? Kita nak beli satu botol tu, mahal kan..beratus-ratus kan”

(Hawa, 15 Mac 2021).

Peserta kajian Adib pula memberikan contoh bahan kimia yang mahal sehinggakan
beliau tidak dapat membelinya. Menurutnya, “Ya, bahan yang mahal tu silver nitrate.
Kos mahal aih..sampai tiga ratus, empat ratus satu botol. Jadi itu adalah sebab la faktor
dimana kami tak dapat membeli...”(Adib, 7 Mac 2021). Kos bahan kimia yang mahal
ini juga disokong oleh peserta kajian Deeni. Sepertimana kenyataan beliau, “..mana nak
cukup nak cover [tampung] nak beli chemical [bahan kimia] yang mahal kan..” (Deeni,
18 Mac 2021). Selain daripada kos bahan kimia yang mahal, peserta kajian Deeni juga
mencatat refleksi bahawa Ujian Cincin Perang tidak berjaya dilakukan mungkin

disebabkan oleh bahan kimia yang tercemar tanpa disedari.

Bukan saja kos bahan kimia mahal menjadi cabaran, bahkan penggunaan yang sedikit
juga menjadi faktor penghalang untuk peserta kajian Hawa, Adib dan Qaseh
membelinya. Hasil temu bual dengan peserta kajian Hawa menyatakan bahawa
kemungkinan juga bahan kimia yang dibeli itu tidak digunakan lagi untuk kerja amali
seterusnya. Menurutnya, “Bila kita nak guna sikit, betul tak. Kita nak guna sikit saja,
katakan kita nak guna untuk projek ni saja bahan tu. Berikutnya mungkin dia tak guna

dah bahan tu. Kita nak guna sekali saja” (Hawa, 15 Mac 2021).

Apabila kos yang mahal dan penggunaannya sedikit saja ditambah dengan tarikh tamat
tempoh yang terhad akan menyebabkan lagi cabaran dari aspek bahan kimia. Peserta
Haziq menyuarakan kegusaran berkenaan hal tersebut. Menurutnya, ‘“cumanya
sekarang ni, lately [kebelakangan] ni sebab kita material [bahan] tu..solution [larutan]
apa semua tu..banyak-banyak yang dah expired [tamat tempoh] dah, tu cabarannya”
(Haziq, 24 Mac 2021). Terdapat juga peserta kajian yang pendapat bahawa ada bahan
kimia tidak sesuai digunakan kerana berbahaya yang memerlukan peralatan yang

spesifik seperti kebuk wasap. Contoh temu bual peserta kajian Qaseh, “Bromine tak

sesuai kan kita guna kan? Sedangkan kemudahan kita kat sekolah ni, penggunaan

kebuk..kebuk tu pun masalah”(Qaseh, 4 Mac 2021).

Justeru itu, bagi mengatasi cabaran ini peserta Balqis mengambil tindakan seperti
meminjam bahan kimia dari makmal lain dan meminta dari sekolah yang berdekatan.
Bagi peserta kajian Balqis pinjaman bahan kimia dari makmal lain adalah perkara biasa
yang dilakukannya. Menurutnya, “Pi pinjam makmal lain sebelah-sebelah. Macam
tulah, setakat sikit-sikit gitu. Bukan nak ada semua makmal kita kan. Sekali-sekala ja,
pi pinjam makmal Bio ka, makmal Fizik ke, sharing-sharing [berkongsi] gitu la”

(Balgqis, 3 Mac 2021).

Peserta kajian Balqis juga pernah meminjam bahan kimia dari sekolah berdekatan pada
permulaan silibus baru diperkenalkan sekitar tahun 2012. Hasil temu bual peserta kajian
Balqis, “Dulu-dulu ada lah masa awal dulu, peringkat awal dulu ada kita pinjam.
Biasalah pembantu makmal depa pi pinjam” (Balqis, 3 Mac 2021). Peserta kajian Hawa
juga menyuarakan perkara yang sama. Jelasnya, “Macam bahan tu, bahan kimia kalau
macam sekolah kita tak dak, kita minta la sikit daripada sekolah-sekolah yang

berdekatan kan” (Hawa, 15 Mac 2021).

Sehubungan itu, cadangan rancang pembelian bahan kimia telah dikemukan oleh
peserta kajian Adib bagi menghadapi cabaran dari aspek bahan kimia. Hasil temu bual
peserta kajian Adib, “bahan kimia ni, kita rancang. Contohnya beginilah tahun ni,
contohnya nak masuk tahun ni semester dua kita dah ada dah perancangan benda apa
yang perlu kita ada ok, dan perlu kita beli” (Adib, 7 Mac 2021). Baginya apabila
perancangan pembelian bahan kimia dibuat, sedikit sebanyak dapat mengatasi cabaran

dari segi kos yang mahal dan penggunaan bahan kimia yang sedikit. Peserta kajian

Haziq pula mencadangkan untuk meminimumkan penggunaan bahan kimia agar proses
pelaksanaan bahan kimia dapat dijalankan dengan baik. Menurut peserta kajian Haziq,
“So [jadi] apa yang boleh kita buat, kita meminimumkan penggunaan yang kita boleh
minimumkan” (Haziq, 24 Mac 2021). Namun begitu, peserta kajian Balqis menyatakan
bahawa cabaran bahan kimia sudah dapat diatasi dan membolehkannya melaksanakan
kerja amali seperti yang disarankan dalam buku panduan. Hasil temu bual peserta kajian
Balqis, “semua oklah, bahan kimia pun cukup. Kita nak beli tu, dapatlah” (Balqis, 3

Mac 2021).

4.5.1.3 Alat Radas

Jika adanya kemudahan makmal yang baik dan bahan kimia yang mencukupi, sesuatu
kerja amali tidak dapat dilaksanakan dengan sempurna jika tiadanya alat radas yang
bersesuaian. Keadaan ini sedikit sebanyak akan mengganggu kelancaran kerja amali
dan secara tidak langsung peserta kajian terhalang untuk menerapkan kemahiran 4K
dalam proses pelaksanaan kerja amali. Antara cabaran yang disuarakan oleh peserta
kajian ialah alat lama dan tidak berfungsi dengan baik. Oleh itu, bagi mengatasinya
terdapat peserta kajian yang hanya menggunakan peralatan yang ringkas atau
meminjam peralatan universiti. Tidak dinafikan terdapat juga peserta kajian yang
mempunyai alat radas yang lengkap untuk melaksanakan kerja amali. Rumusan dapatan

kajian adalah seperti Jadual 4.23.

Jadual 4.23
Cabaran Alat Radas
Alat Radas Balqis Hawa Haziq Adib Deeni Qaseh

Alat lama X X X
Tidak berfungsi dengan baik X
Guna peralatan ringkas X X X X
Pinjam peralatan universiti X X
Alat radas lengkap X X

Hasil temu bual mendapati peserta kajian Hawa, Deeni dan Qaseh menghadapi cabaran
alat radas yang lama. Peralatan alat radas di sekolah peserta kajian Qaseh adalah lama
tambahan pula tidak berfungsi dengan baik. Contoh temu bual peserta kajian Qaseh,
“sedangkan kemudahan kita kat sekolah ni penggunaan kebuk, kebuk tu pun masalah
jugak kan? Kadang tak berfungsi” (Qaseh, 4 Mac 2021). Ini disokong dengan catatan
refleksi beliau bahawa pelajar berhadapan dengan masalah peralatan yang disediakan

tidak berfungsi dengan baik.

Bagi peserta Deeni pula, beliau hanya menggunakan peralatan ringkas saja yang
terdapat di makmal. Menurutnya, “so [jadi] peralatan ataupun alat radas untuk tingkatan
enam ni masih lagi tak cukup. Memang kelengkapan tu tak berapa ni lagi lah, tapi kalau
untuk radas yang comman apparatus [alat radas biasa] memang ada lah, ada certain
[sebahagian] 1a” (Deeni, 18 Mac 2021). Ini sejajar dengan dapatan catatan refleksi
Deeni yang menyatakan terdapat juga masalah alat radas seperti jarum ammeter tidak

terpesong dan power supply yang terbakar.

Peserta kajian Adib juga menggunakan peralatan yang ringkas dalam proses
pelaksanaan kerja amali. Jelasnya, “memandangkan saya lihat kekangan yang kami
hadapi ialah di pithak kami ni, kami masih lagi menggunakan peralatan-peralatan
ringkas sekolah menengah l1a” (Adib, 7 Mac 2021). Hasil temu bual dengan peserta
Hawa berkaitan guna peralatan yang ringkas, “banyak jugak peralatan yang
kebanyakkan yang kami tak dak. Kekangan dari segi tulah, dari segi peralatan.
Peralatan yang orang kata, yang sesuai untuk tingkatan enam kan. Jadi kami kena sesuai

kan lah” (Hawa, 15 Mac 2021)

159



Dalam masa yang sama peserta kajian Qaseh ada menyuarakan beberapa contoh alat
radas yang menjadi cabaran ketika melaksanakan kerja amali kimia tingkatan enam ini.
Contoh temu bual peserta kajian Qaseh, “kadang peralatan kami tak cukup. Bahan
stirrer apa semua tu kan. Lagi satu yang filter, filter kami manual ja. Lepas tu oven pun
tak de. So [jadi] semua secara manual” (Qaseh, 4 Mac 2021). Beliau mengakhiri temu
bual berkaitan cabaran alat radas dengan menyatakan cukup hanya sekadar berpuas hati
dengan alat radas yang ada, ““..apa kemudahan yang ada tu, tu jelah.” (Qaseh, 4 Mac
2021). Ini terbukti seperti yang tercatat dalam RPH peserta kajian Qaseh yang
menunjukkan alat radas seperti klip buaya dan sumber tenaga yang digunakan dalam
kerja amali Elektrokimia tidak berfungsi dengan baik sehingga menyebabkan tempoh

yang lebih lama untuk menyiapkannya.

Walau bagaimanapun, bagi mengatasi kekurangan alat radas peserta kajian Haziq
bernasib baik kerana dapat menggunakan sumber daripada luar seperti meminjam
peralatan dari universiti. Beliau menyatakan, “Jadi, peralatan-peralatan yang kita
gunakan secara basically [asas] tu ada di makmal ni. Kadang kita boleh pinjam USM
punya tak ada masalah” (Haziq, 24 Mac 2021). Berkongsi nasib baik yang sama, peserta
kajian Balqis bertuah kerana sudah membuat pembelian peralatan permulaan sistem
baru diperkenalkan. Beliau sangat berpuas hati dengan kelengkapan peralatan yang
disediakan. Menurut peserta kajian Balqis, “Alat-alat radas semua yang kita perlu
daripada awal masa kita sistem baru, semua dah beli semua. Ada semua dah, tak pe

la...dok diam” (Balqis, 3 Mac 2021).

Ringkasnya, kemudahan infrastruktur mempunyai kesan yang signifikan dalam kerja
amali. Kemudahan makmal, bahan kimia dan alat radas haruslah selari dengan tujuan

asal kerja amali diwujudkan. Natijahnya, guru dan pelajar boleh bersama-sama

menjayakan pelaksanaan kerja amali yang dirancang dengan baik. Rajah 4.7 di bawah

menunjukkan rumusan bagi tema tujuh.

Rajah 4.7 Rumusan Tema Insfrastruktur

4.5.2 Masa

Tema masa merupakan isu yang dihadapi peserta kajian ketika proses pelaksanaan kerja
amali. Maka dalam penghasilan tema ini terdapat dua sub tema iaitu tempoh dan waktu
yang merupakan cabaran seperti hasil temu bual bersama peserta kajian. Penentuan
tema ini adalah berdasarkan kepada tiga peringkat kaedah pengekodan iaitu open
coding, axial coding dan selective coding. Melalui proses pengekodan, tema masa
terhasil dari open coding iaitu enam kategori yang membawa kepada axial coding
seterusnya membawa kepada tema dalam proses selective coding seperti yang

ditunjukkan dalam Jadual 4.24.

Jadual 4.24
Proses Analisis Tematik Bagi Masa

Open Coding Axial Coding Selective Coding

Masa untuk kerja amali

Kekangan masa Tempoh

Satu waktu, 40 minit

Luar waktu PdPc Masa
Dalam waktu yang Waktu

dijadualkan

Guna waktu kerja kursus

4.5.2.1 Tempoh

Guru yang mempunyai masa mencukupi akan berupaya untuk meneroka kerja amali
yang disarankan oleh MPM. Dalam masa yang sama penerapan kemahiran 4K berlaku
kerana guru mempunyai ruang masa mengaplikasikannya. Cabaran dari segi tempoh
adalah seperti masa untuk melaksanakan kerja amali, kekangan masa dan satu waktu
adalah bersamaan 40 minit seperti yang dinyatakankan oleh peserta kajian dalam Jadual

4.25.

Jadual 4.25
Tempoh Melaksanakan Kerja Amali

Tempoh Balqis Hawa Haziq Adib Deeni Qaseh
Masa untuk kerja amali X X X X X
Kekangan masa X X X X X X
Satu waktu, 40 minit X X X X

Kekangan masa merupakan antara cabaran yang diperkatakan oleh semua peserta
kajian. Bagi peserta kajian Qaseh, beliau akan menggunakan masa terakhir bagi
melaksanakan kerja amali. Ini kerana apabila masa tidak mencukupi untuk menyiapkan
kerja amali, beliau akan menyambung kerja amali sehingga selesai. Contoh temu bual
peserta kajian Qaseh, “Biasanya kami akan pilih waktu akhir tu, jadi bila waktu akhir

tu dia akan kalau masa tak cukup pun dia boleh drag lain kan” (Qaseh, 4 Mac 2021).

Ini disokong dapatan catatan refleksi RPH, beliau menyatakan masa yang lama

diperlukan untuk menyiapkan kerja amali yang dilaksanakan.

Tiga peserta kajian iaitu Balqis, Adib dan Deeni menghubungkan pernyataan antara
kekangan masa dan masa untuk kerja amali. Apabila penyelidik bertanya tentang
cabaran kekangan masa, peserta Balqis, Adib dan Deeni akan memberi maklum balas
berkenaan masa untuk melaksanakan kerja amali. Contoh hasil temu bual dengan
peserta kajian Balqis, “Kalau ikut sebenarnya 3, 2, 2, 1 la..kalau untuk subjek sains.
Tiga masa tu untuk buat amali..kita ada amali kan? Takkan la sejam mana nak

cukupkan? Dua jam pun gagah” (Balqis, 3 Mac 2021).

Peserta kajian Adib pula memberi pandangan dengan berkata, “Kadang drag masa tu
sampai lebih daripada dua masa lagi. Kita jadual waktu, dua masa sahaja ..satu jam
setengah, satu jam tiga puluh minit macam tulah.” (Adib, 7 Mac 2021). Hasil temu bual
bersama peserta kajian Deeni berkenaan kekangan masa dan masa untuk kerja amali,
“sebab time constrain [kekangan masa] jugak. Sebenarnya dua jam pun kalau ikutkan
dua jam tak cukup sebenarnya. Tiga waktu..kami tiga waktu, dua jam. Kadang dua jam

pun tak cukup”, (Deeni, 18 Mac 2021).

Dalam masa yang sama peserta kajian Hawa dan Haziq mengaitkan masa untuk
melaksanakan kerja amali dengan tempoh satu waktu bersamaan 40 minit. Peserta
kajian Haziq menjelaskan bahawa tempoh satu waktu ialah 40 minit dan masa untuk
melaksanakan kerja amali adalah tiga waktu. Jelasnya, “satu waktu bersamaan dengan
40 minit. Kami tak sama dengan KSSM tu. Kalau KSSM setengah jam satu waktu.
Kami masih ikut 40 minit satu waktu. Which is [yang mana] tiga period [waktu] tu

adalah untuk eksperimen la.” (Haziq, 24 Mac 2021). Peserta kajian Hawa pula memberi

maklum balas dengan berkata, “satu waktu, 40 minit. Satu waktu atau dua waktu untuk
peruntukkan masa, untuk buat amali atau secara umumnya kerja kursus” (Hawa, 15

Mac 2021).

4.5.2.2 Waktu

Selain menggunakan waktu yang dijadualkan, terdapat juga peserta kajian terpaksa
menggunakan luar waktu PdPc seperti yang dijadualkan untuk memastikan kerja amali
dapat dilaksanakan dengan lengkap. Peserta kajian berpendapat kerja amali mesti
diselesaikan walaupun terpaksa menggunakan waktu kerja kursus. Pandangan peserta

kajian adalah seperti yang ditunjukkan dalam Jadual 4.26.

Jadual 4.26
Waktu Melaksanakan Kerja Amali
Waktu Balqis Hawa Haziq Adib Deeni Qaseh
Luar waktu PdPc X X X X X X
Dalam waktu yang dijadualkan X X X X X X
Guna waktu kerja kursus X X

Waktu bagi melaksanakan kerja amali adalah mengikut jadual waktu seperti yang
disediakan pihak sekolah. Akan tetapi, kesemua peserta kajian ini memerlukan waktu
tambahan bagi menyiapkan kerja amali yang dilaksanakan. Hasil temu bual dengan
peserta kajian Hawa mendapati beliau menggunakan waktu tambahan di luar waktu
PdPc untuk melakukan perbincangan bersama pelajar. Tujuan perbincangan diadakan
adalah untuk memberi kefahaman tentang kerja amali yang telah dilaksanakan,
sekaligus memberi penekanan terhadap perkara-perkara penting yang perlu diberi
perhatian. Menurutnya, “kami biasanya eksperimen dia makan masa tiga waktu jugak.

Hari berikutnya kita bincang sikitla, bincang sikit apadia, apadia perlu pelajar beri

penekanan dalam eksperimen ni dan yang penting kami, nak bagi diaorang faham buat

eksperimen tu” (Hawa, 15 Mac 2021).

Bagi peserta kajian Haziq pula, penggunaan luar waktu PdPc adalah untuk
melengkapkan laporan kerja amali. Beliau menjelaskan bahawa kerja amali adalah
termasuk kerja eksperimen dan laporan yang mesti disiapkan dalam waktu yang telah
ditetapkan seperti yang tercatat dalam buku panduan. Contoh temu bual peserta kajian

Haziq berkenaan dalam waktu yang dijadualkan dan luar waktu PdPc.

Maksudnya tiga waktu tu, dalam jadual tu. Bila ada tiga
waktu tu, itu diputuskan untuk amali eksperimen dan
memang kalau ikut manual eksperimen tiga waktu tu
bermula eksperimen sehingga mereka hantar report
[laporan] cukup masa. Kecuali beberapa eksperimen
yang perlukan untuk report [laporan] tu hantar esok..
ataupun bila-bila la yang difikirkan sesuai, ok.

(Haziq, 24 Mac 2021)

Alasan kenapa peserta kajian kajian Balqis menggunakan luar waktu PdPc untuk
menyiapkan kerja amali adalah kerana prosedur kerja amali memakan masa yang lama.
Tambahnya lagi, beliau akan menyambungnya pada hari lain apabila pelajar
memerlukan waktu tambahan untuk mengulangi kerja amali apabila tersilap melakukan
prosedur. Contoh temu bual peserta kajian Balqis berkenaan menggunakan luar waktu

PdPc.

Banyaknya dan, tapi ada jugak eksperimen hok panjang.
Macam hok waktu pejabat tu. Kemudian, kalau sebab kalau
tak siap pun, budak yang lambat. Kadang depa tersilap saya
suruh ulang lain kan. Isu macam tu sikit la..tak dok apa.
Kalau tak cukup jugok saya suruh sambung hari lain pulak.
Buat esok ke, macam harini tak.. kita suruh sambung esok,
macam tu la. Boleh buat separuh separuh dulu kan. Separuh
lagi tak dan sambung esok pulak. Macam tulah, tak dok la
pi kacau masa orang

(Balqis, 3 Mac 2021)

Peserta kajian Deeni dan Qaseh pula menyuarakan masalah yang dihadapi mereka jika
melaksanakan kerja amali diluar waktu PdPc. Sebagai contoh peserta kajian Deeni
menyatakan bahawa beliau pernah menggunakan masa subjek lain tanpa sengaja.
Menurutnya, “memang kadang terlajak ambil waktu subjek lain jugak” (Deeni, 18 Mac
2021). Manakala peserta kajian Qaseh pula menghadapi masalah bertembung dengan
pelajar sesi petang jika menggunakan luar waktu PdPc. Menurutnya, “kalau masa tak
cukup pun dia boleh drag lain kan? Cuma mungkin tulah, dia kacau budak petang
sikitla. Kalau diaorang nak guna amali ni, nak guna makmal. So [jadi], diaorang kena
nilah bertolak ansur lah”(Qaseh, 4 Mac 2021). Akan tetapi, ianya bergantung kepada
kesukaran kerja amali yang dilaksanakan. Penyelidik mendapati, peserta kajian Deeni
mencatat pada borang refleksi bahawa kerja amali berjaya diselesaikan dalam masa satu
jam walaupun pelajar perlu mengulang prosedur kerja amali untuk lima set berbeza.
Peserta kajian Balqis juga mencatat cukup masa melakukan kerja amali pada ruangan

refleksi di RPH.

Hasil temu bual bersama peserta kajian Adib, beliau menggunakan masa Kerja Kursus
(KK) yang tersedia dalam jadual waktu. Beliau menggunakan masa tersebut untuk
menyiapkan kerja amali tanpa sebarang gangguan luar. Baginya, penambahan waktu
perlu apabila terdapat pelajar kurang mahir melaksanakan kerja amali. Hasil temu bual
peserta kajian Adib, “jadi pelajar yang kurang mabhir ni, dia akan lebih masa. Kadang-
kadang drag hampir dekat-dekat tiga masa lah. Kita ada dua waktu KK, ok. Kita ada

biasalah, lapan waktu dan dua waktu kerja kursus lah” (Adib, 7 Mac 2021).

Ringkasnya, cabaran masa yang dihadapi peserta kajian ini merupakan perkara yang
perlu diambil kira ketika proses penggubalan jadual waktu PdPc. Ini adalah untuk

memastikan guru mempunyai masa yang cukup untuk melaksanakannya kepada pelajar

sehingga selesai laporan kerja amali. Rajah 4.8 di bawah merupakan rumusan bagi tema

lapan.

Rajah 4.8 Rumusan Tema Masa

4.5.3 Kewangan

Tema kewangan merupakan isu yang dihadapi peserta kajian ketika proses pelaksanaan
kerja amali. Terdapat dua sub tema dibawah penghasilan tema kewangan, salah satunya
ialah peruntukan Bantuan Geran Per Capita (PCG). Selain itu, sub tema bantuan khas
juga merupakan cabaran seperti hasil temu bual bersama peserta kajian. Penentuan tema
ini adalah berdasarkan kepada tiga peringkat kaedah pengekodan iaitu open coding,
axial coding dan selective coding. Melalui proses pengekodan, tema kewangan terhasil
dari open coding iaitu tujuh kategori yang membawa kepada axial coding seterusnya

membawa kepada tema dalam proses selective coding seperti yang ditunjukkan dalam

Jadual 4.27.
Jadual 4.27
Proses Analisis Tematik Bagi Kewangan
Open Coding Axial Coding Selective Coding
PCG sikit

Jadual 4.14 (Sambungan)

Ikut bilangan pelajar

Kekurangan pelajar Peruntukan PCG

Jumlah peruntukan Kewangan
Sumber kewangan yang banyak
Tidak bergantung bilangan
pelajar

Sumbangan PIBG

Bantuan Khas

4.5.3.1 Peruntukan PCG

Seperti yang sedia maklum, bantuan PCG merupakan peruntukan kewangan yang
dikeluarkan oleh KPM berdasarkan enrolmen pelajar tahun semasa ke semua Sekolah
Kerajaan (SK) dan Sekolah Bantuan Kerajaan (SBK). Disebabkan peruntukan PCG
mengikut bilangan pelajar, peserta kajian melontarkan pandangan seperti PCG sikit,
ikut bilangan pelajar dan jumlah peruntukan. Hal ini berpunca apabila kekurangan
pelajar yang mengikuti aliran Sains di peringkat STPM. Jadual 4.28 menunjukkan

pendapat peserta kajian berkenaan peruntukan PCG.

Jadual 4.28
Peruntukan PCG Untuk Kerja Amali

Peruntukan PCG Balqis Hawa Haziq Adib Deeni Qaseh

PCG sikit X X
Ikut bilangan pelajar X X

Kekurangan pelajar X

Jumlah peruntukan X
PCG mencukupi X X

Jumlah PCG yang sikit menjadi halangan bagi peserta kajian Deeni dan Qaseh. Contoh
hasil temu bual peserta kajian Deeni, “Kemudian terpaksa guna, ye lah kalau ikutkan
apa tu, yang PCG students [pelajar] tu..dia dahla sikit” (Deeni, 18 Mac 2021). Oleh
sebab itu, peserta kajian Qaseh menghadapi kekangan untuk membeli alat radas dan

bahan kimia yang digunakan dalam proses pelaksanaan kerja amali. Menurut peserta

kajian Qaseh, “Bahan, radas...dia punya reagent [reagen] dia punya radas tu kadang-

kadang tak semua sekolah yang beli lah kan”(Qaseh, 4 Mac 2021).

Bagi peserta kajian Adib, guru perlu mengikut jumlah peruntukan untuk membuat
sebarang pembelian bahan kimia. Pembelian dibuat dalam kuantiti sedikit sudah
memadai bagi bilangan pelajar yang sedikit. Beliau menjelaskan, “Ok, dan kita akan
lihat dengan duit peruntukan kita lah. Di bidang kimia ni daripada segi sumber kita
boleh beli kuantiti yang cukup la untuk pelajar kita sedikit demi sedikit” (Adib, 7 Mac

2021).

Ringkasnya, faktor utama cabaran peruntukan PCG adalah kerana berpunca dari
kekurangan pelajar. Pendaftaran pelajar tingkatan enam ke aliran sains semakin
berkurangan yang menyebabkan jumlah peruntukan PCG sedikit. Hasil temu bual

peserta kajian Hawa berkaitan kekurangan pelajar.

pelajar kita pun tak ramai sangat. Pelajar, dari segi
jumlah pelajar pun kita, pelajar sains ni dia semakin
berkurangan tau. Lima tahun lepas, bilangan dia dalam
30, 30 lebih la bila dah berapa tahun ni. Bilangan dia jadi
separuh tau, lagi berbelas-belas dalam 15. Kemudian sem
ni ada dalam 10 orang macam tu kan

(Hawa, 15 Mac 2021)

Bagi peserta kajian Balqis dan Haziq mereka tidak mempunyai masalah berkaitan PCG
kerana semua keperluan untuk melaksanakan kerja amali sudah lengkap. Contoh
temubual peserta kajian Balqis, “Haa, semua oklah. Bahan kimia pun cukup. Kita nak

beli tu, dapatlah™ (Balqis, 3 Mac 2021).

4.5.3.2 Bantuan Khas

Idea bantuan khas tercetus difikiran peserta kajian apabila peruntukan PCG tidak
mencukupi. Mereka berpendapat perlunya ada sumber kewangan yang banyak dan
tidak bergantung bilangan pelajar. Sebagai contoh, sumbangan Persatuan Ibu Bapa dan
Guru (PIBG) seperti yang nyatakan oleh peserta kajian Deeni. Hanya tiga peserta kajian
yang memberi pandangan berkenaan bantuan khas seperti ditunjukkan dalam Jadual

4.29.

Jadual 4.29
Bantuan Khas Kerja Amali

Bantuan Khas Balqis Hawa Haziq Adib Deeni Qaseh

Sumber kewangan X X

Tidak bergantung bilangan X

pelajar

Sumbangan PIBG X

Peserta kajian Deeni menyatakan bantuan khas yang dimaksudkannya adalah
sumbangan dana dari pihak PIBG di sekolahnya. Peserta kajian Deeni mendapat
sokongan kewangan untuk membeli alat radas dan bahan kimia untuk kegunaan kerja
amali. Pada peringkat awal, beliau tidak mengetahui bahawa sumbangan dana untuk
pembelian alat radas dan bahan kimia boleh dipohon menerusi PIBG sehingga
setiausaha PIBG sekolahnya memberitahu hal tersebut. Temu bual peserta Deeni ini
dikongsi bersama penyelidik ketika sesi temu bual dijalankan .Contoh hasil temu bual

peserta kajian Deeni.

Yea, betul. Itu pun sebenarnya bantuan dari pihak PIBG
tu, memang saya tak ada idea langsung yang kita boleh
apply [mohon] duit PIBG tu, tapi SU PIBG yang offer
[tawar]. Dia cakap ni Fad, Fad /ist [senarai] apa bahan
yang dibeli. Kemudian apa..apparatus [alat radas] yang
beli. So [jadi] nanti bagi dekat...macam buat surat la. Dia

bagi la tahu prosedur apa nak buat kan. Boleh yang ni, la
ya ka. Kita tak tahu kan

(Deeni, 18 Mac 2021)

Beliau terpaksa menggunakan duit PIBG kerana tidak mampu menanggung kos
pembelian alat radas dan bahan kimia yang tinggi. Menurutnya, “terpaksa guna duit

PIBG, habis banyak ribu jugak la” (Deeni, 18 Mac 2021).

Peserta kajian Haziq pula berpendapat bahawa satu dana khas diperlukan bagi
menjayakan proses pelaksanaan kerja amali. Beliau menjelaskan bahawa dana khas ini
seharusnya tidak bergantung kepada bilangan pelajar yang mendaftar. Akan tetapi ianya
berdasarkan kepada kewujudan sesebuah makmal yang akan melaksanakan kerja amali

kimia tingkatan enam ini. Contoh hasil temu bual peserta kajian Hazigq.

Saya ingat kalau tingkatan enam ni, sama ada dia melalui
JPN ataupun melaui PPD ataupun melalui MPM.
Maksudnya dia kena ada dana khas lah untuk material
[bahan] ni, yang mana dia tak bergantung kepada
bilangan pelajar sebenarnya. Dia bergantung kepada
makmal tu

(Haziq, 24 Mac 2021)

Peserta kajian Haziq berpandangan, pihak berwajib seperti PPD atau JPN atau MPM
boleh menyalurkan bantuan khas ini. Beliau menegaskan bahawa “Tak kisahlah pelajar
sikit atau pelajar tu ramai” (Haziq, 24 Mac 2021). Ringkasnya, bantuan khas ini
membolehkan peserta kajian melaksanakan kerja amali dengan efektif dan mencapai
objektif. Sekolah yang mempunyai sumber kewangan yang mencukupi berupaya
memberikan sokongan kewangan kepada peserta kajian untuk membeli alat radas dan

bahan kimia yang diperlukan. Misalnya hasil temu bual peserta kajian Hawa, “kalau

kita ada sumber kewangan yang lebih, kita sebenarnya boleh je minta sekolah beli.
Betul tak?” (Hawa, 15 Mac 2021). Rajah 4.9 di bawah menunjukkan rumusan tema

sembilan.

Rajah 4.9 Rumusan Tema Kewangan

4.5.4 Kesediaan Guru

Tema kesediaan guru merupakan isu yang dihadapi peserta kajian ketika proses
pelaksanaan kerja amali. Maka dalam penghasilan tema ini terdapat tiga sub tema iaitu
pengetahuan, sikap dan kefahaman yang merupakan cabaran seperti hasil temu bual
bersama peserta kajian. Penentuan tema ini adalah berdasarkan kepada tiga peringkat
kaedah pengekodan iaitu open coding, axial coding dan selective coding. Melalui
proses pengekodan, tema kesediaan guru terhasil dari open coding iaitu sepuluh
kategori yang membawa kepada axial coding seterusnya membawa kepada tema dalam

proses selective coding seperti yang ditunjukkan dalam Jadual 4.30.

Jadual 4.30
Proses Analisis Tematik Bagi Kesediaan Guru

Open Coding Axial Coding Selective Coding

Asas pendidikan kimia

Jadual 4.30 (Sambungan)

Perkongsian PAK-21

Perlu perbincangan antara guru

(lesson study) Pengetahuan
Tiada kursus khas untuk guru

tingkatan enam

Berkeyakinan .
Kurang setuju Sikap Kesediaan Guru
Berfikiran terbuka

Guru berperanan sebagai fasilitator

Penggunaan IT dalam kerja amali

PAK 21 melatih soft skill pelajar Kefahaman
Pembelajaran berpusatkan pelajar

4.5.4.1 Pengetahuan

Ilmu pengetahuan adalah perkara asas dalam sesuatu penyampaian ilmu. Ilmu
pengetahuan diibarat air yang mengisi gelas yang kosong. Jika gelas tersebut kosong
tiada berisi air, mana mungkin gelas tadi dapat berkongsi air kepada gelas-gelas yang
lain. Begitulah juga seorang guru memerlukan ilmu berkenaan kemahiran 4K sebelum
mengaplikasinya dalam kerja amali. Jadual 4.31 menunjukkan dapatan temu bual

terhadap peserta kajian.

Jadual 4.31
Pengetahuan Kemahiran 4K Kerja Amali

Pengetahuan Balqis Hawa Haziq Adib Deeni Qaseh

Asas pendidikan kimia X X X X X X
Perkongsian PAK-21 X X X X X
Perbincangan antara guru

X X
(lesson study)
Tiada kursus khas untuk guru
tingkatan enam

Perkara asas bagi seseorang guru yang mengajar mata pelajaran Kimia tingkatan enam
adalah mempunyai latar belakang kursus atau latihan dalam bidang kimia ketika
pengajian di peringkat ijazah pertama. Kesemua peserta kajian ini mempunyai asas
berkaitan bidang kimia. Misalnya peserta kajian Hawa, “Memang opsyen kimia.

Macam kak ni, memang kimia la. Degree [ijazah] pun kimia, kimia polimer. Kemudian,

ambil sambung diploma pendidikan setahun jugak, major kimia minor matematik”

(Hawa, 15 Mac 2021).

Indikator kedua yang menunjukkan peserta kajian memiliki pengetahuan mengenai
PAK-21 adalah perkongsian PAK-21. Majoriti peserta kajian ini pernah mendapat
pendedahan awal mengenai PAK-21 di peringkat sekolah-masing kecuali peserta kajian
Haziq. Menurutnya, “Untuk tahun 2019 dan 2020 memang tak ada, pembetulan 2019
saya tak pasti sebab kami guru-guru form six [tingkatan enam] memang diasingkan
dengan arus perdana. PAK-21 ni banyak ditekankan dalam arus perdana” (Haziq, 24
Mac 2021). Hal ini sekaligus menggambarkan tiada kursus khas untuk guru tingkatan
enam berkaitan PAK-21. Perkara yang sama dikongsi oleh peserta kajian Deeni. Contoh
hasil temu bual peserta kajian Deeni, “Untuk kursus ataupun LADAP ataupun kita kata
apa yea..something like that [sesuatu macam itu]. Macam yang untuk PAK 21, seingat
saya macam tak ada. Cuma setakat sharing [perkongsian] waktu meeting [mesyuarat]

macam tu adalah. Seingat saya lah” (Deeni, 18 Mac 2021).

Respon yang positif berkaitan perkongsian PAK-21 pula dinyatakan oleh peserta kajian
Balqis dan Hawa. Bagi peserta kajian Hawa, perkongisian berlaku di peringkat sekolah
beberapa kali dan ianya disampaikan oleh Tuan Pengetua. Contoh temu bual peserta
kajian Hawa, “Kak ada terima dua, tiga kali macam tu lah tapi peringkat sekolah yang
disampaikan oleh Tuan Pengetua lah” (Hawa, 15 Mac 2021). Peserta kajian Balqis pula
menyatakan bahawa ada menerima perkongsian PAK-21 dan masih berusaha
membimbing pelajar ketika menerapkan PAK-21 dalam kerja amali. Menurutnya,
“sekolah kami ada buat hari tu PAK. Cuma kita perbetul lagi 1 .cara depa buat kan”

(Balqis, 3 Mac 2021).

Tambah peserta kajian Adib, pendedahan tentang kriteria PAK-21 telah diketahuinya
ketika awal perkhidmatan sebagai guru. Cumanya, pada masa itu tidak diperkenalkan
lagi tentang PAK-21. Hasil temu bual peserta Adib berkaitan perkongsian PAK-21,
“sebenarnya semasa kami mula mengajar dulu pun, kami dah didedahkan dengan
Pembelajaran Abad Ke 21 ni yang melibatkan banyak bidang. Tetapi masa tu tak,
diperkenalkan lagi tentang PAK 21 ni” (Adib, 7 Mac 2021). Pendapat yang sama
dikongsi oleh peserta kajian Qaseh. Menurutnya, kriteria PAK-21 memang digalakkan
bagi peringkat STPM semenjak dari dulu lagi. Contohnya, menggalakkan pelajar untuk

menyoal ketika proses PdPc. Hasil temu bual bersama peserta kajian Qaseh.

Bagi saya peringkat STPM ni memang daripada dulu lagi
la kan. Apa ni, dia lebih galakkan diaorang ialah banyak
menyoal la kan. Lebih kepada diaorang punya konsep
dan kita cuba dapatkan la. Tentang kursus PAK 21 tu,
sekolah kami sebelum ni ada menganjurkan LDP lah
tentang PAK 21 ni.

(Qaseh, 4 Mac 2021)

Oleh itu, pengetahuan guru kimia tingkatan enam perlu diperkemaskan lagi bagi
merealisasikan hasrat KPM untuk menerapkan PAK-21 dalam PdPc terutamanya kerja
amali bagi konteks kajian ini. Peserta kajian Adib dan Qaseh menyarankan bahawa
perbincangan antara guru iaitu amalan “Lesson Study” perlu dilakukan dengan

bertujuan mengukuhkan lagi pengetahuan PAK-21 dalam kerja amali.

Contoh hasil temu bual peserta kajian Qaseh, “Cikgu ni kadang-kadang kita nak
berbincang tu kan. Dia kena ada jugak perjumpaan. So [jadi], kita boleh bincang apa
masalah kalau buat perjumpaan tu. Saya rasa lebih baik 1a” (Qaseh, 4 Mac 2021).
Peserta kajian Adib pula menggunakan platform Professional Learning Community

(PLC) untuk membuat perbincangan tentang kajian tindakan yang boleh diambil bagi

meningkatkan lagi prestasi akademik pelajar. Jelasnya, “So, every year [Jadi setiap

tahun] kita ada satu PLC lah untuk unit” (Adib, 7 Mac 2021).

4.5.4.2 Sikap

Rata-rata peserta kajian menunjukkan sikap yang berbeza dalam usaha menerapkan
kemahiran 4K dalam kerja amali. Ada yang menzahirkan sikap berkeyakinan dan
berfikiran terbuka, tidak terkecuali ada juga segelintir peserta kajian yang kurang setuju

dengan usaha tersebut. Sikap peserta kajian adalah seperti dipaparkan dalam Jadual

4.32.
Jadual 4.32
Sikap Terhadap Kemahiran 4K
Sikap Balqis Hawa Haziq Adib Deeni Qaseh
Berkeyakinan X X X X X
Kurang setuju X X
Berfikiran terbuka X X X X X

Peserta kajian Balqis memberi respon yang positif terhadap usaha menerapkan PAK-
21 dalam kerja amali. Beliau menunjukkan sikap berkeyakinan dengan menyatakan
bahawa pelajar berdikari dalam melaksanakan kerja amali. Hasil temu bual peserta
Balqis, “Yakin la sebab banyak depa buat sendiri. Tengok-tengok, kita macam bimbing
la macam tu. PAK ni sesuaila untuk amali sebab depa buat kerja sendiri kan” (Balqis,
3 Mac 2021). Peserta kajian Qaseh juga cenderung menerapkan PAK-21 berkaitan
kemabhiran 4K terhadap pelajarnya. Menurut peserta kajian Qaseh, “Memang selalu duk
guna la kan. Saya rasa peringat STPM, keempat-empat ni memang kita selalu terapkan

la kan” (Qaseh, 4 Mac 2021).

Dalam masa yang sama, peserta kajian Haziq menyambut baik PAK-21 dalam kerja
amali dengan menunjukkan sikap berfikiran terbuka. Contoh hasil temu bual peserta

Haziq berkaitan berfikiran terbuka.

tapi secara general [umum] nya untuk tingkatan enam ni
memang kita bagi kebebasan untuk mereka freedom
[kebebasan] buat eksperimen tulah. Maksudnya bila kita
buat eksperimen, make sure [pastikan] sebelum
eksperimen tu mereka memang ada persediaan, kita akan
memantau persediaan mereka

(Haziq, 24 Mac 2021)

Peserta kajian Hawa pula berpendapat, “sebenarnya PAK maksudnya kita bagi pelajar
tu, belajar sendiri betul tak? Kita bagi pelajar tu explore [meneroka]” (Hawa, 15 Mac
2021). Menurut peserta kajian Hawa, beliau berfikiran terbuka untuk menggalakkan
pelajar meneroka kerja amali yang diberikan. Peserta kajian Balqis juga mempunyai
pandangan yang sama. Jelasnya “kalau ikutkan sesuai la, kita macam dalam makmal
tu” (Balqis, 3 Mac 2021). Menurut peserta kajian Adib pula, beliau berfikiran terbuka
terhadap PAK-21 kerana bukan sahaja dapat melatih pelajar dari segi intektual bahkan

juga dari sudut kreativiti pelajar serta cara berfikir sesuatu permasalahan.

bila saya masuk tingkatan enam untuk STPM.
Kebanyakan semua la yang melibatkan bidang sains ni.
Semua menggunakan Pembelajaran Abad Ke- 21. Bukan
kita nak melatih pelajar tu dari segi intelektual saja. Tapi
banyak segi daripada segi kreatif dia macam mana, cara
dia melihat lah pada suatu permasalahan

(Adib, 7 Mac 2021)

Walaupun peserta kajian Balqis berfikiran terbuka dan berkeyakinan terhadap
penerapan PAK-21 dalam kerja amali. Namun pada awal proses temu bual dijalankan

beliau menzahirkan sikap kurang setuju. Contoh hasil temu bual peserta Balqis,

“..macam form six [tingkatan enam] ni tak berapa sangat. Macam tak berapa sesuai nak
apply [aplikasi]” (Balqgis, 3 Mac 2021). Peserta kajian Deeni pula memberi alasan
bahawa kekangan masa untuk menghabiskan sukatan pelajaran dan dalam masa yang
sama menerapkan PAK-21. Selain itu, beliau berpendapat guru perlu memberi
penerangan seperti cara tradisional. Contoh pernyataan kurang setuju dari peserta kajian

Deeni adalah seperti dibawah.

Bila kata kalau nak habiskan sukatan tu, and then
[kemudian] nak diterapkan kebanyakan PdP dan aktiviti,
diterapkan dengan PAK tu, rasa macam tak berapa nak
kena sangat kot. So [jadi], apa macam mana nak cakap
rasa PAK lebih kepada students explore [pelajar
meneroka] sendiri kan, kena ada discussion
[perbincangan]. Lepas tu kalau kata nak discuss
[bincang] untuk subjek chemistry [kimia] ni pulak, saya
rasa perlu penerangan dulu dari cikgunya. Lebih kurang
maksudnya kena buat sistem macam apa tu kuliah lah.
Cikgu mengajar students [pelajar] dengar...

(Deeni, 18 Mac 2021)

Dengan kata lain, peserta Deeni tidak memberi kebebasan secara mutlak kepada pelajar
untuk mempelajari sesuatu isi pelajaran. Baginya guru perlu memainkan peranan yang

sewajarnya dalam menyampaikan isi pelajaran terhadap pelajar.

4.5.4.3 Kefahaman

Kefahaman yang betul akan memandu tingkah laku seseorang untuk berbuat sesuatu.
Peserta kajian mempunyai kefahaman yang jelas akan membuat perancangan
pengajaran untuk melaksanakan kerja amali bersesuaian dengan penerapan kemahiran
4K. Dengan adanya kefahaman ini, guru akan berperanan sebagai fasilitator,
menggunakan Teknologi Maklumat (/7) dalam kerja amali, melatih kemahiran insaniah

(soft skill) pelajar dan menjalankan aktiviti pembelajaran kerja amali berpusatkan

pelajar. Jadual 4.33 merumuskan pandangan peserta kajian melalui sesi temu bual yang

dijalankan.

Jadual 4.33

Kefahaman Terhadap Kemahiran 4K Kerja Amali

Kefahaman Balqis Hawa Haziq Adib Deeni Qaseh

Gu.rl.l berperanan sebagai X X X X X X
fasilitator
Penggunaan IT dalam kerja X X X X X X
amali
PAK 21 melatih soft skill pelajar X X X
Pembelajaran berpusatkan X X X X X X

pelajar

Keenam-enam peserta kajian ini mempunyai kefahaman yang sama terhadap kemahiran
4K kerja amali kecuali peserta kajian Balqis, Hawa dan Deeni yang tidak berpandangan
bahawa PAK 21 dapat melatih soff skill [kemahiran inasaniah]| pelajar. Bagi peserta
kajian Balqis, guru boleh berperanan sebagai fasilitator ketika pelaksanaan kerja amali
seperti menegur pelajar jika mereka melalukan kesilapan. Hasil temu bual peserta
kajian Balqis, “kita biasa bagi briefing [penerangan| dulu. Baca, pastu depa buat sendiri
la masa eksperimen kita tegur jela mana yang silap. Biasa sekali ajar depa tau dah
macam mana” (Balqis, 3 Mac 2021). Tambah beliau lagi PAK-21 adalah berpusatkan
pelajar dimana pelajar berpeluang meneroka kerja amali. Jelasnya, “sebab PAK tu kan
lebih kepada budak-budak kan, sebenarnya. Budak -budak cari sendiri, apa semua tu”

(Balqis, 3 Mac 2021).

Disamping pembelajaran berpusatkan pelajar, peserta kajian Hawa memberi respon
bahawa penggunaan IT dalam kerja amali juga berlaku. Apa yang difahami oleh peserta
kajian Hawa, kerja amali adalah suatu pembelajaran berpusatkan pelajar dan

melibatkan penggunaan IT ketika proses pelaksanaannya. Contoh hasil temu bual

peserta kajian Hawa berkaitan pembelajaran berpusatkan pelajar dan penggunaan IT
dalam kerja amali, “dia PAK tu sebenarnya berfokus pada pelajar betul tak? Pelajar
yang buat semua betul tak? Cuma bila sebut PAK tu kadang kita ni rasa macam PAK
tu melibatkan penggunaan ICT, betul dak macam ni. Kita gunakan teknologi ICT”

(Hawa, 15 Mac 2021).

Penggunaan IT dalam kerja amali juga dipersetujui oleh peserta kajian lain. Misalnya
peserta kajian Deeni yang menggunakan kemudahan internet di makmalnya untuk
membenarkan pelajar mencari maklumat berkaitan pembelajaran. Baginya pelajar
boleh mendapatkan maklumat secara pantas ketika proses pelaksanaan kerja amali
berlaku dan ianya memberi kebaikan terutamanya kepada pelajar. Hasil temu bual

peserta kajian Deeni berkaitan penggunakan IT adalah seperti dibawah.

Ok, you [awak] nak tengok contoh-contoh germstones
[batu permata] nak tengok apa jenis elemen yang ada
dalam germstones[batu permata]. You [awak] boleh
bukak tengok. You [awak] boleh search [cari] boleh
google cari tengok..pastu on the spot [dengan pantas]
diaorang akan bukak lah..kebetulan /ab [makmal] kami
ada sediakan wifi kan. So [jadi] memang boleh cari terus.

(Deeni, 18 Mac 2021)

Selain berpusatkan pelajar, PAK 21 juga dapat melatih soft skill [kemahiran insaniah]
pelajar seperti yang dinyatakan oleh peserta kajian Haziq. Hasil temu bual peserta
kajian Haziq, “idea pertama adalah kalau kita mengikut manual tingkatan enam
memang kita memberi kebebasan sepenuhnya untuk pelajar apa melaksanakan
eksperimen tu la..”(Haziq,2021). Menurutnya, kebebasan untuk melaksanakan kerja
amali perlu pada peringkat STPM. Tambah beliau, PAK 21 adalah untuk melatih

pelbagai kemahiran dimana pelajar dapat mengaplikasikannya dalam kehidupan

mereka. Jelasnya, “kita sebenarnya nak develop [bangunkan] kemahiran pelbagai
kepada pelajar, tu matlamat utama PAK 21 lah, yang kita faham iaitu bila kita ada
develop [bangunkan] dengan kemahiran yang pelbagai diaorang boleh implement

[aplikasi] dalam kehidupan diaorang” (Haziq, 24 Mac 2021).

Berkongsi pendapat yang sama, peserta kajian Qaseh menyatakan pelajar mempunyai
100% autoriti untuk meneroka kerja amali. Jelasnya, “Setakat amali yang duk buat ni
memang 100% tu memang budak buat la kan, memang explore [meneroka]
sendirila..”’(Qaseh, 4 Mac 2021). Peserta kajian Qaseh mengakui bahawa peringkat
tingkatan enam berupaya mengaplikasi keempat-empat kemahiran 4K iaitu kreativiti,
kritis, kolaborasi dan komunikasi. Contoh temu bual peserta kajian Qaseh, “Yea hok
yang kreatif ni yang 4K ni..kreatif, kritis, kolaborasi dengan komunikasi. Jadi benda ni
memang saya rasa peringkat tingkatan enam kita guna semua la kan. Kita aplikasi la

kan” (Qaseh, 4 Mac 2021).

Dalam masa yang sama, peserta kajian Adib juga mempunyai pandangan bahawa MPM
ingin melatih soft skill [kemahiran insaniah] individu dan secara berkumpulan.
Menurutnya, “Saya rasa nampak disitu, MPM nak develop soft skill [bangunkan
kemabhiran insaniah] individu. Dalam masa yang sama jugak dia nak develop group

[bangunkan kumpulan]” (Adib, 7 Mac 2021).

Ringkasnya, kesediaan guru dalam usaha menerapkan kemahiran 4K dalam kerja amali
harus diperhalusi dan diambil tindakan yang sewajarnya. Guru yang berpengetahuan
dan mempunyai kefahaman yang betul akan bersikap positif untuk melaksanakan kerja
amali walaupun berhadapan dengan pelbagai cabaran. Rajah 4.10 di bawah

menunjukkan rumusan tema sepuluh.

Rajah 4.10  Rumusan Tema Kesediaan Guru

4.6 Ringkasan Bab

Dalam bab ini, penyelidik telah melaporkan dapatan kajian yang diperoleh daripada
hasil temu bual, senarai semak, rubrik dan catatan refleksi peserta kajian. Dapatan
pertama adalah melaporkan bagaimana guru Kimia tingkatan enam mengendalikan
kerja amali terhadap pelajar. Dapatan kedua pula melaporkan amalan pengajaran guru
Kimia tingkatan enam terhadap aplikasi Pembelajaran Abad Ke-21 (PAK-21) berkaitan
kemahiran 4K (kreativiti, pemikiran kritis, kolaborasi dan komunikasi) dalam proses
pelaksanaan kerja amali. Terakhir, dapatan ketiga melaporkan isu dan cabaran yang
dihadapi oleh guru Kimia tingkatan enam dalam proses pelaksanaan kerja amali. Bab
yang seterusnya adalah berkaitan tentang implikasi kajian, saranan penambahbaikan,
cadangan-cadangan untuk kajian selanjutnya dan kesimpulan hasil daripada

penyelidikan yang dilaksanakan.

182



BAB LIMA
PERBINCANGAN, RUMUSAN, SUMBANGAN DAN CADANGAN

5.1 Pendahuluan

Perbincangan dalam bab ini memberi fokus kepada ringkasan kajian, perbincangan,
refleksi penyelidik, rumusan kajian, sumbangan kajian dan cadangan kajian lanjutan.
Dalam bahagian ringkasan kajian mengemukakan tujuan dan objektif kajian, reka
bentuk kajian, konteks kajian, instrumen kajian dan analisis kajian. Perbincangan
mengenai dapatan kajian dikaitkan dengan kajian-kajian lepas dan relevannya terhadap
kajian ini. Bab ini akan merumuskan keseluruhan kajian berdasarkan objektif dan
persoalan kajian ini. Perbincangan seterusnya dilanjutkan kepada sumbangan kajian

dan juga cadangan kajian lanjutan.

5.2 Ringkasan Kajian

Tujuan utama kajian ini dijalankan adalah untuk meneroka amalan guru kimia tingkatan
enam terhadap aplikasi PAK-21 dalam proses pelaksanan kerja amali. Antara empat
kemahiran PAK-21 dalam kajian ini adalah kreativiti, pemikiran kritis, kolaborasi dan
komunikasi. Pengetahuan kandungan bagi kajian ini adalah berkaitan cara
pengendalian guru terhadap kerja amali Kimia tingkatan enam dan terakhir berkenaan
isu dan cabaran yang timbul sepanjang proses pelaksanaannya. Secara spesifiknya
objektif kajian ini terbahagi kepada tiga iaitu 1) meneliti guru Kimia tingkatan enam
mengendalikan kerja amali terhadap pelajar, i) meneroka amalan pengajaran guru
Kimia tingkatan enam terhadap aplikasi PAK-21 berkaitan kemahiran 4K dalam proses
pelaksanaan kerja amali dan iii) memahami isu dan cabaran yang dihadapi oleh guru

Kimia tingkatan enam dalam proses pelaksanaan kerja amali.

Kajian ini adalah berbentuk kualitatif yang menyelidik secara mendalam dan meluas
untuk mendapatkan maklumat. Lokasi kajian ini adalah di sekolah menengah
kebangsaan dan Kolej Tingkatan Enam di negeri Kedah. Lokasi kajian dipilih adalah
merangkumi kategori mod sekolah tingkatan enam iaitu mod satu, mod dua dan mod
tiga yang mempunyai aliran Sains. Populasi kajian ini adalah seramai 22 orang guru
Kimia tingkatan enam di sekolah menengah kebangsaan dan Kolej Tingkatan Enam
negeri Kedah. Seramai enam orang guru yang dipilih secara persampelan bertujuan

terlibat dalam kajian ini.

Data dan maklumat kajian ini dikumpul melalui kaedah analisis dokumen, temu bual
dan refleksi guru. Terdapat dua jenis instrumen berbentuk dokumen iaitu senarai semak
amalan PAK-21 berkaitan konsep 4K dalam pelaksanaan kerja amali diadaptasikan dari
Partnership 21°" Century Skill (2002) dan kajian Raja Abdullah dan Daud (2018) serta
rubrik kemahiran 4K rancangan pengajaran guru diadaptasikan daripada Setiawati et
al. (2020). Manakala instrumen bagi protokol temubual pula diadaptasi daripada kajian

penyelidik lepas Fadzli (2018) dan kajian Fariba (2014) bagi refleksi guru.

Data kajian kualitatif yang diperoleh dianalisis dengan pendekatan analisis tematik
seperti yang dicadangkan oleh Braun dan Clarke (2013). Disamping itu, kajian ini
menggunakan 4TLAS-ti versi 9 bertujuan membantu pengurusan data secara sistematik

dan mensintesis idea bagi penghasilan tema yang baik.

5.3 Perbincangan

Perbincangan sub topik seterusnya adalah berdasarkan analisis data yang diperoleh dan
dikupas melalui rujukan kajian-kajian terdahulu serta teori-teori yang berkaitan. Isi

perbincangan adalah meliputi cara guru Kimia tingkatan enam mengendalikan kerja

amali terhadap pelajar, amalan pengajaran guru Kimia tingkatan enam terhadap aplikasi
kemahiran 4K dalam proses pelaksanaan kerja amali dan isu serta cabaran yang

dihadapi oleh guru Kimia tingkatan enam dalam proses pelaksanaan kerja amali

5.3.1 Pengendalian Kerja Amali

Berdasarkan analisis temu bual berkaitan pengendalian kerja amali dalam penyelidikan
ini, dapatan yang diperoleh membawa kepada terbentuknya tema perancangan dan
pelaksanaan. Oleh itu, perbincangan penyelidikan ini adalah berkaitan perancangan dan
pelaksanaan yang menjadi amalan peserta kajian. Peranan guru juga dikupas bagi
meneliti cara guru Kimia tingkatan enam ketika mengendalikan kerja amali terhadap

pelajar.

5.3.1.1 Perancangan

Perancangan yang dimaksudkan dalam kajian ini adalah perkara yang perlu diambil
kira sebelum sesuatu kerja amali dilaksanakan. Hal in1 menjadi kayu ukur bagi peserta
kajian ini dalam membuat pemilihan kerja amali yang bersesuaian dengan aspek
kognitif dan psikomotor pelajar. Sebagai contoh peserta kajian ini akan menghabiskan
sukatan pelajaran atau teori bagi memastikan kognitif pelajar bersedia. Manakala bagi
aspek psikomotor, peserta kajian akan menjalankan pra kerja amali bagi memberi
pendedahan kepada pelajar untuk mengendalikan alat radas. Pengkaji Agustian dan

Seery (2017) menyarankan untuk menjadikan pra-kerja amali sebagai salah satu aspek

dalam kerangka pelaksanaan kerja amali. Begitu juga dengan keperluan memastikan
kesediaan pelajar dari aspek pengetahuan Kimia dan kemahiran makmal sebelum
memulakan kerja amali (Irwanto et al.,, 2017; Merdekawati, 2017). Selain itu,

persediaan kerja amali yang merangkumi aspek teknikal seperti penyediaan bahan

kimia, baca buku panduan dan mencari maklumat di internet adalah penting bagi

memastikan kelancaran kerja amali yang dilaksanakan.

Tambahan lagi, dapatan kajian menunjukkan kesemua peserta kajian membuat
perancangan dengan menulis rancangan pengajaran harian (RPH). Dalam penulisan
RPH, penyelidik mendapati peserta kajian hanya menulis secara ringkas dalam helaian
kertas yang bertaip komputer tanpa menyatakan secara terperinci amalan pengajaran
guru berkaitan kemahiran 4K. Instrumen rubrik kemahiran 4K Rancangan Pengajaran
yang digunakan bersama-sama RPH peserta kajian hanya memberikan maklumat secara
umum. Namun, penyelidik mendapati kesemua peserta kajian mengikut sukatan

pelajaran yang telah dibekalkan oleh pihak MPM.

Sebagai kesimpulan, kesemua peserta kajian menunjukkan usaha untuk merancang
kerja amali yang efektif. Ini sejajar dengan pandangan Fadzil dan Saat (2020) yang
menyatakan guru perlu membuat perancangan sebelum mengendalikan kerja amali bagi

memastikan keberkesanannya.

5.3.1.2 Peranan Guru

Melalui perancangan yang rapi dan pelaksanaan kerja amali berpusatkan pelajar, guru
dilihat sebagai watak utama dalam menjayakan sesuatu kerja amali (Irwanto et al.,
2018; Strohfeldt & Khutoryanskaya, 2015). Jelas mereka, amalan seperti ini dapat
menyokong pelajar menjalani proses pembelajaran dengan baik dan seterusnya
membantu meningkatkan pencapaian akademik. Pengkaji mendapati peserta kajian ini
kerap mengulangi tindakan seperti memberi arahan, menerangkan prosedur, perbetul
ketika salah, pantau pelajar, bertanya kepada pelajar dan melakukan demonstrasi.

Dapatan kajian ini selari dengan panduan Standard Kualiti Pendidikan Malaysia

Gelombang 2 (SKPMg?2) iaitu pada standard empat, pembelajaran dan pemudahcaraan.
Terdapat lima kategori guru yang dinyatakan dalam standard empat iaitu guru sebagai
perancang, pengawal, pembimbing, pendorong dan penilai seterusnya murid sebagai

pembelajar aktif (Jemaah Nazir dan Jaminan Kualiti, 2017).

Tindakan peserta kajian ini seperti membuat pemilihan dan persediaan kerja amali
adalah selari dengan kategori guru sebagai perancang. Guru perlu gigih berusaha untuk
merancang aktiviti yang dapat menghubungkan antara teori dan praktikal (Siong &
Kamisah, 2018). Peserta kajian merancang kerja amali yang bersesuaian dengan latar
belakang akademik pelajar dan memastikan alat radas serta bahan kimia mencukupi
untuk mencapai objektif kerja amali. Peserta kajian juga dilihat bertindak sebagai
pengawal disiplin pelajar dengan memberi arahan dan memantau perlakuan pelajar. Ini
adalah untuk memastikan keselamatan pelajar terjamin ketika kerja amali dilaksanakan.
Selain itu, peserta kajian menstruktur proses pelaksanaan kerja amali melalui aktiviti
penerangan prosedur agar teratur dan mencapai objektif. Seterusnya peserta kajian
mengawasi penglibatan aktif pelajar dengan menggalakkan interaksi seperti bertanya
kepada pelajar lain berkaitan kerja amali yang dilaksanakan. Ini terbukti peserta kajian
berupaya menerapkan PAK-21 dimana guru berperanan sebagai perancang dan
pengawal dalam menjayakan pembelajaran berpusatkan pelajar (Zulkifly & Rahimah,

2018).

SKPMg?2 juga menyatakan guru sebagai pembimbing dalam aspek pembelajaran dan
pemudahcaraan. Dapatan kajian menunjukkan kesemua peserta kajian sering
memperbetulkan pelajar jika salah dan menjalankan demonstrasi kerja amali. Aktiviti
seperti ini dapat memberi tunjuk ajar yang betul kepada pelajar dalam mengendalikan

alat radas (Mohd Fadzil & Mohd Saat, 2014). Tambahan pula, guru dapat membimbing

pelajar untuk menguasai kemahiran belajar secara konseptual dan praktikal sekaligus
meningkatkan pencapaian pelajar (Achimugu, 2018). Peranan guru sebagai pendorong
pula bersesuaian dengan amalan peserta kajian menerapkan kemahiran 4K dalam
proses pelaksanaan kerja amali. Peserta kajian mencungkil idea pelajar dalam mencipta
dan melakukan pengubahsuaian yang menjurus ke arah kemahiran kreativiti. Selain itu,
peserta kajian juga menggalakkan pelajar menggunakan kecekapan minda untuk
menghubungkait teori dan kerja amali serta berupaya membuat keputusan yang ideal
bagi merangsang pemikiran kritis. Dalam masa yang sama, peserta kajian merangsang
pelajar berkolaboratif ketika kerja amali dilaksanakan. Sebagai contoh, menolong rakan

yang memerlukan dan mencari penyelesaian bersama.

Akhir sekali, peserta kajian juga menerapkan kemahiran komunikasi selari dengan
tugas guru sebagai pendorong yang seperti tercatat dalam SKPMg2. Komunikasi yang
diterapkan adalah seperti sub tema bagi interaksi iaitu lisan dan bukan lisan. Antara
aktiviti lisan yang gemar dilakukan oleh peserta kajian ialah perbincangan antara guru
dengan pelajar dan pelajar dengan pelajar. Aktiviti seperti ini akan mengasah
kemahiran komunikasi pelajar (Strohfeldt & Khutoryanskaya, 2015). Selain itu, sesi
pembentangan juga dijalankan oleh kesemua peserta kajian dengan memberi peluang
kepada pelajar untuk menyampaikan hasil kerja projek dan mengemukakan pendapat
serta menerima pendapat dengan cara berhemah. Komunikasi bukan lisan yang
ditonjolkan oleh peserta kajian adalah seperti gerak badan, mimik muka, gerak mata
dan gerak tangan ketika memberi bimbingan menggunakan alat radas. Dapatan temu
bual menunjukkan bahawa kesemua peserta kajian menyatakan pandangan tersebut.
Kemahiran komunikasi bukan lisan yang berasaskan bahan pula adalah seperti laporan

kerja amali dan penyediaan slide power point. Komunikasi yang wujud dalam kerja

amali merangkumi laporan, penyampaian hasil kerja amali, dan berkongsi maklumat

dalam kumpulan (Wildan et al., 2019).

Ringkasnya peserta kajian ini memainkan peranan yang sewajarnya dalam
mengendalikan kerja amali terhadap pelajar. Suasana pembelajaran aktif dapat
diwujudkan di dalam makmal dan proses penerapan kemahiran 4K juga berlaku. Oleh
itu, guru perlu menjadikan SKPMg2 standard 4 sebagai panduan asas dan rujukan

dalam usaha meningkatkan kualiti pengajaran (Wan Norhasma & Nurahimah, 2019).

5.3.2 Amalan Pengajaran PAK-21 Dalam Kerja Amali

Amalan pengajaran PAK-21 dalam kalangan guru Kimia tingkatan enam dikaji
berdasarkan kepada empat kemabhiran iaitu kreativiti, pemikiran kritis, kolaborasi dan
komunikasi. Secara keseluruhannya hasil kajian menunjukkan kesemua peserta kajian
cenderung untuk menerapkan keempat-empat kemahiran PAK-21 bertepatan dengan
kajian lepas (Norazilawati Abdullah et al., 2020; Rakwi et al., 2021; Rohani et al.,

2019). Bahagian berikutnya menjelaskan secara terperinci setiap kemahiran PAK-21.

5.3.2.1 Kreativiti

Dalam kajian ini didapati guru Kimia tingkatan enam sering mengamalkan kemahiran
kreativiti dalam pelaksanaan kerja amali. Ini terbukti apabila hasil analisa temu bual
peserta kajian memberi maklum balas bahawa pernah melakukan pengubahsuaian dan
mencipta sesuatu yang baharu ketika proses pelaksanaan kerja amali. Ini termasuklah
modifikasi kerja amali, mengubah kepekatan bahan kimia, menggunakan kaedah
hampir sama dengan buku panduan dan memberi idea serta merujuk sumber lain.
Maklumat yang diperoleh dari sumber senarai semak hasil analisa senarai semak

amalan PAK 21 berkaitan kemahiran 4K dalam pelaksanaan kerja amali juga mendapati

hampir setiap kerja amali menunjukkan peserta kajian mengamalkan kemahiran

kreativiti.

Dalam masa yang sama, amalan merujuk sumber lain menjadi satu kemestian bagi
kesemua peserta kajian ini. Dapatan kajian ini sejajar dengan kajian Haryani et al.
(2021) yang menunjukkan guru akan merujuk sumber lain seperti internet bagi
mengembangkan kemahiran kreativiti. Disamping itu, penggunaan media sosial dan
peranti mudah alih di dalam makmal akan menggalakkan penglibatan pelajar dalam
kerja amali seterusnya meningkatkan kemahiran kreativiti (Seechaliao, 2017). Hasil
kajian ini juga mendapati peserta kajian meminta pelajar untuk mencari maklumat
berkaitan kerja amali sebelum memasuki makmal. Justeru, pelajar membuat rujukan
internet dan mencari artikel yang berkaitan dengan menggunakan peranti mudah alih
(Quattrucci, 2018). Strategi pengajaran seperti ini amat menepati gaya pembelajaran

generasi sekarang (Ida & Hasan, 2021; McGovern et al., 2017).

Selain itu, hasil kajian pengkaji Panjaitan et al. (2019) mendapati kemahiran kreativiti
dalam kalangan pelajar akan lebih meningkat apabila guru memberi ruang kepada
pelajar untuk merancang kerja amali. Ini kerana pelajar akan berpeluang meneroka
kerja amali berdasarkan buku panduan yang tidak berstruktur. Kaedah ini sama seperti
amalan guru Kimia tingkatan enam terhadap kerja eksperimen yang tidak disediakan
prosedur lengkap seperti eksperimen satu, tujuh dan sembilan serta satu kerja projek.
Ekoran daripada itu, pelajar perlu meneroka sendiri kerja amali tersebut berpanduan
objektif yang telah ditetapkan. Justeru, dengan adanya ruang kebebasan untuk
merancang kerja amali ini akan menjadi pencetus kepada kemahiran kreativiti pelajar

(Haryani et al., 2021).

Tema berfikir secara luar kotak adalah merujuk kepada amalan yang dipraktikkan
dalam mengembangkan kemahiran kreativiti. Proses mencari idea bagi penghasilan
sesuatu yang baharu memerlukan kepada kebolehan berfikir secara luar kotak. Sejajar
dengan kajian ini, data analisisa mendapati peserta kajian berfikir secara luar kotak
untuk menjayakan sesuatu kerja amali. Pelbagai alternatif yang difikirkan sesuai
diaplikasi bagi memastikan objektif kerja amali tercapai. Ini selari dengan satu kajian
yang dilaksanakan oleh pengkaji Alon dan Petiluna (2020) menunjukkan kerja amali
yang dilaksanakan merangsang kemahiran kreativiti pelajar untuk berfikir secara luar

kotak.

5.3.2.2 Pemikiran Kritis

Hasil temu bual peserta kajian mendapati peserta kajian berusaha menerapkan
kemahiran pemikiran kritis dalam kerja amali. Ini terbukti apabila dapatan senarai
semak menunjukkan majoriti peserta kajian kerap mempraktikkan kemahiran
pemikiran kritis kepada pelajar. Sebagai contoh, peserta kajian merancang setiap soalan
yang diajukan kepada pelajar bagi merangsang pemikiran kritis pelajar. Dapatan kajian
Mustika et al. (2020) membuktikan bahawa teknik penyoalan yang kritikal akan
memandu pelajar untuk berfikiran kritis. Tegas beliau, penyoalan aras rendah tidak
membantu pemikiran kritis pelajar tetapi hanya mendorong pelajar untuk memahami

konsep yang dipelajari.

Tambahan pula, peserta kajian juga memberi kebebasan kepada pelajar untuk
merancang kerja amali. Dalam erti kata, memberi autonomi kepada pelajar untuk
merancang sendiri kerja amali yang sesuai selari dengan objektif yang diberikan dalam
buku panduan. Hasil kajian ini selaras dengan kajian (Hadinugrahaningsih et al., 2017;

Ward & Wyllie, 2019) yang memberi kebebasan kepada pelajar menyelesaikan sesuatu

kerja amali. Menurut pengkaji Ward dan Wyllie (2019) kebebasan dalam kerja amali
bukan saja dapat mengembangkan kemahiran seperti mereka bentuk eksperimen,
mengumpul dan menganalisis data, menulis laporan serta membentangkannya.

Malahan boleh merangsang pemikiran kritis pelajar.

Oleh itu, proses penaakulan berlaku ketika pelajar menghubungkait teori dan kerja
amali serta dalam membuat keputusan yang ideal. Proses berfikir dan membuat
keputusan memerlukan kebolehan penaakulan yang baik. Ini selaras dengan pandangan
H.Ennis (2015) yang mendefinisikan pemikiran kritis sebagai kebolehan membuat
refleksi secara serius atas pengalaman, pemerhatian, penaakulan, komunikasi dan
berupaya membuat keputusan ideal yang memerlukan kemahiran mengkonsepsi,

mengaplikasi, menganalisis dan mensintesis.

5.3.2.3 Kolaborasi

Kolaborasi merupakan satu bentuk pendekatan yang menggalakkan seseorang bekerja
dalam satu pasukan dan aktif memberi pandangan serta kerjasama demi mencapai
matlamat bersama. Secara terperinci kemahiran kolaborasi dalam amalan guru Kimia
tingkatan enam adalah baik. Hasil temu bual dan senarai semak menunjukkan peserta
kajian kerap menerapkan kemahiran kolaborasi ketika proses pelaksanaan kerja amali
terutamanya bagi kerja projek yang memerlukan pelajar bekerjasama dalam satu
pasukan. Bagi memupuk semangat kerja sepasukan majoriti peserta kajian memberi
peluang kepada pelajar untuk memilih rakan yang difikirkan sesuai sebagai ahli
kumpulan. Ini secara tidak langsung akan menggalakkan pelajar untuk menolong rakan

yang memerlukan dan membahagikan tugasan dalam kumpulan.

192



Selain itu, amalan kerjasama seperti mencari penyelesaian bersama dan menyiapkan
tugasan yang diberi dalam kumpulan dapat terapkan oleh peserta kajian ketika
pelaksanaan kerja amali berlaku. Dapatan ini konsisten dengan dapatan kajian Choi et
al. (2021) yang menyatakan bahawa pelajar bekerjasama untuk menyelesaikan tugasan
projek yang telah diberikan. Justeru, guru boleh bertindak sebagai pemudahcara bagi

menggalakkan kolaborasi berlaku antara pelajar.

Dalam masa yang sama amalan Lesson Study didapati berupaya memupuk amalan
kolaborasi antara guru bagi menangani sesuatu masalah (Ogegbo et al., 2019; Skott &
Moller, 2020). Peserta kajian ini juga ada menyuarakan tentang keperluan untuk
berbincang bersama rakan bagi menyelesaikan sesuatu masalah yang timbul ketika
proses pelaksanaan kerja amali. Oleh itu, amalan Lesson Study ini memberi impak yang
positif terhadap amalan pengajaran guru (Badrul Hisham & Mohd Nasruddin, 2016).
Tambahan pula, pencapaian pelajar dalam mata pelajaran kimia juga akan meningkat

melalui amalan Lesson Study yang dipraktikkan oleh guru (Lucenario et al., 2016).

Tema semangat kebersamaan atau dikenali dengan Espirit de Corps yang terhasil
daripada kemahiran kolaborasi merupakan amalan yang ditonjolkan oleh peserta kajian
ini. Dapatan kajian ini selari dengan kajian yang dilaksanakan oleh pengkaji Sukamta
et al. (2019). Mereka menyimpulkan bahawa guru yang mempunyai semangat Espirit
de Corps akan lebih kompeten dalam melaksanakan tugas. Melalui amalan semangat
kebersamaan ini, kemahiran kolaborasi dapat ditingkatkan dan seterusnya dapat

diterapkan dalam proses pengajaran guru.

Dari aspek pelajar pula, amalan kebersamaan dalam kerja kumpulan merupakan amalan

penting bagi memastikan matlamat yang telah ditetapkan tercapai (Ryberg et al., 2018).

Sebagai contoh konteks kajian ini, amalan kebersamaan sangat penting dalam kerja
amali bagi menghasilkan produk akhir yang bertepatan dengan objektif buku panduan.
Tanpa amalan kebersamaan ini, mana mungkin kemahiran kolaborasi antara guru

pelajar dan pelajar dengan pelajar dapat diterapkan.

5.3.2.4 Komunikasi

Sepanjang penyelidikan dijalankan, peserta kajian telah menunjukkan respon positif
terhadap tema interaksi dua hala sejajar dapatan kajian sarjana Norazilawati Abdullah
et al. (2020). Pelbagai strategi yang dilakukan secara lisan dan bukan lisan yang
membawa terbentuk tema ini. Melalui strategi ini, interaksi yang berkesan dapat
diwujudkan dan seterusnya menyumbang kepada faktor kejayaan sesuatu ilmu yang

disampaikan.

Dapatan kajian menunjukkan kemahiran komunikasi adalah dalam keadaan baik ketika
proses pelaksanaan kerja amali berlaku. Ini adalah ekoran daripada hasil temu bual dan
senarai semak amalan 4K dalam kerja amali peserta kajian. Contoh aktiviti lisan yang
paling kerap dilakukan oleh majoriti peserta kajian adalah sesi perbincangan dan sesi
pembentangan kerja projek. Dengan kata lain, kemahiran komunikasi sangat diperlukan

dalam proses PdPc (Muhammad Sabri et al., 2020; Saputri et al., 2020).

Aktiviti interaksi dua hala antara guru dan pelajar seperti perbincangan yang diamalkan
membantu guru melakukan pengajaran dengan lebih baik (Seechaliao, 2017). Dalam
konteks kajian ini, perbincangan banyak dilakukan apabila sesuatu permasalahan yang
timbul dari pengendalian kerja amali sama ada ketika proses perancangan dan
pelaksanaan. Hasil dapatan kajian mendapati guru memberi ruang untuk pelajar

berbincang tanpa menghadkan kepada topik tertentu sahaja.

Selain itu, kesemua peserta kajian menyatakan bahawa mereka memberi respon secara
terus apabila diperlukan oleh pelajar. Perkara ini adalah perlu untuk memberi panduan
dan maklum balas kepada pelajar bagi membantu proses pembelajaran mereka
(Leeuwen & Janssen, 2019). Dapatan kajian menunjukkan peserta kajian sering
memberi respon dalam bentuk bimbingan menggunakan alat radas. Ini menunjukkan
kemahiran manipulatif pelajar adalah rendah selari dengan kajian Ronoh et al., (2021).
Bimbingan seperti ini menunjukkan interaksi bukan lisan yang mana guru memberi
tunjuk ajar untuk mengunakan alat radas dengan betul. Secara tidak langsung amalan
ini akan meningkatkan kemahiran manipulatif pelajar ketika proses pelaksanaan kerja
amali. Dapatan kajian ini disokong oleh Lok dan Yau (2020) menyatakan bahawa
pelajar yang mendapat bimbingan dan tunjuk ajar daripada guru akan dapat

melaksanaan kerja amali kimia dengan baik kerana mempunyai kemahiran manipulatif.

Oleh itu, interaksi yang wujud ketika pelaksanaan kerja amali adalah sangat penting
kerana ianya membantu proses penerapan kemahiran komunikasi yang baik bagi guru
dan juga pelajar. Kemahiran komunikasi memfokuskan kepada keupayaan
mengekspresi pemikiran secara jelas, mengutarakan pendapat, menyampaikan arahan

dan memotivasi orang lain melalui komunikasi yang berkesan (NEA, 2010).

5.3.3 Isu dan Cabaran Dalam Proses Pelaksanaan Kerja Amali

Dalam proses penerapan kemahiran 4K pelbagai isu dan cabaran yang dihadapi oleh
guru (Husni et al., 2018). Hasil dapatan kajian ini menunjukkan peserta kajian
mengemukakan empat perkara yang merencatkan proses pelaksanaan kerja amali.
Antaranya; 1) infrastruktur, 1) masa, iii) kewangan dan iv) kesediaan guru. Bahagian
seterusnya membincangkan secara terperinci berkaitan isu dan cabaran yang dilalui

peserta kajian ini.

5.3.3.1 Infrastruktur

Faktor penyumbang terbesar kejayaan sesuatu kerja amali adalah bergantung kepada
kemudahan fizikal yang dimiliki, iaitu infrastruktur. Infrastruktur yang dimaksudkan
ialah seperti makmal, bahan kimia dan alat radas. Hasil temu bual mendapati, peserta
kajian menyuarakan bahawa infrastuktur adalah cabaran utama yang mereka hadapi.
Dengan adanya cabaran ini, secara tidak langsung menyebabkan peserta kajian tidak

dapat mengaplikasikan kemahiran 4K secara holistik dalan kerja amali.

Isu infrastuktur merupakan perkara utama yang disuarakan oleh peserta kajian. Cabaran
yang dimaksudkan adalah dari segi makmal, bahan kimia dan alat radas (Nurfatimah et
al., 2019). Kajian Priskila et al. (2020) menunjukkan kemudahan insfrastruktur
memberi kesan dalam aktiviti pembelajaran. Dengan kata lain, sekolah yang
mempunyai kelengkapan infrastruktur yang baik akan mudah menjalankan proses

penerapan PAK-21 dalam kerja amali.

Rata-rata peserta kajian menyuarakan pendapat yang menunjukkan wujudnya cabaran
berkaitan makmal seperti makmal bukan pure sains, berebut makmal, berkongsi dan
menumpang makmal. Dapatan ini sejajar dengan kajian Emendu dan Okoye (2015)
yang menyatakan bahawa terdapat cabaran insfrastuktur dari aspek makmal ketika
pembelajaran mata pelajaran Kimia. Kewujudan makmal merupakan sesuatu yang

penting dalam menjayakan pelaksanaan kerja amali (Chala, 2019).

Selain itu, penggunaan bahan kimia juga merupakan cabaran yang dihadapi oleh peserta
kajian ini. Hasil temu bual mendapati peserta kajian ada menyatakan tentang
penggunaan bahan kimia yang sedikit bagi setiap kali kerja amali ditambah pula tarikh

tamat tempoh yang menjadi penghalang pelaksanaan kerja amali. Kos mahal kimia

yang mahal juga menjadi faktor penyumbang kepada cabaran yang timbul. Dapatan
kajian ini juga selari dengan Akuma dan Callaghan (2017) menyatakan guru
menghadapi cabaran bahan kimia tamat tempoh dalam pelaksanaan kerja amali. Oleh
itu, bagi mengatasinya guru meminjam dari sekolah yang berhampiran yang
mempunyai bekalan bahan kimia tersebut. Jalan penyelesaian seperti ini juga

dipraktikkan oleh seperti kajian ini.

Antara perkara yang dinyatakan oleh peserta kajian berkaitan alat radas ialah peralatan
yang lama dan tidak berfungsi dengan baik. Dalam masa yang sama, masih terdapat
alat radas di makmal yang rosak akibat tidak dikendalikan dengan baik (Mahanani et
al., 2020) dan peralatan konvensional (Akuma & Callaghan, 2017). Pengkaji Abate Jote
(2019) menyatakan bahawa alat radas yang rosak menjadi punca kegagalan sesuatu
kerja amali. Jelasnya, kemudahan peralatan radas yang lengkap membantu pelaksanaan

kerja amali.

Oleh yang demikian, kemudahan insfrastukur perlu diberikan perhatian oleh pihak
berwajib (Chala, 2019). Pihak sekolah dan KPM harus memainkan peranan yang
sewajarnya bagi memastikan objektif kerja amali dapat dicapai. Guru yang
berprofesional dan kompeten dalam melaksanakan tugas sekaligus akan menghasilkan

pelajar yang berdaya saing serta kalis masa hadapan.

5.3.3.2 Masa

Faktor masa dalam melaksanakan kerja amali Kimia juga dikenal pasti sebagai cabaran
yang merencatkan usaha peserta kajian untuk menerapkan kemahiran 4K dalam kerja
amali. Masa yang dimaksudkan adalah tempoh dan waktu yang diperuntukkan untuk

melaksanakan kerja amali.

Kekangan masa menjadi cabaran dalam pelaksanaan kerja amali (Akuma & Callaghan,
2017). Kesemua peserta kajian ini menyatakan bahawa masa yang diperuntukan untuk
kerja amali adalah tidak mencukupi. Hasil temu bual dari pengkaji Hadinugrahaningsih
et al. (2017) menunjukkan bahawa guru mempunyai masa yang terhad untuk

melaksanakan kerja amali terutamanya kerja projek.

Bagi mengatasi masalah ini, keenam-enam peserta kajian ini mengambil inisiatif untuk
menggunakan waktu luar PdPc yang telah ditetapkan dalam jadual waktu. Ini sejajar
dengan kajian Panjaitan et al. (2019).yang menyatakan bahawa guru memerlukan masa
tambahan untuk berbincang dengan pelajar berkaitan masalah yang dihadapi ketika
melaksanakan kerja amali bagi memastikan masalah tersebut tidak berulang.
Natijahnya, kerja amali dapat dilakukan dengan lebih efektif dan mencapai objektif

(Nurfatimah et al., 2019).

Tambahan pula, masa yang mencukupi akan memberi ruang kepada pelajar untuk
merancang kerja amali dan seterusnya dapat menguji idea yang diberikan (Akuma &
Callaghan, 2017). Ekoran daripada itu, dapat disimpulkan bahawa guru dan pelajar

memerlukan masa yang mencukupi untuk melaksanakan kerja amali (Chala, 2019).

5.3.3.3 Kewangan

Sokongan sumber kewangan yang baik akan membantu proses pelaksanaan kerja amali.
lanya dianggap sebagai bonus yang diharapkan oleh semua guru Kimia tingkatan enam.
Namun, keistimewaan ini tidak dapat dirasai oleh segelintir peserta kajian. Mereka
berkongsi masalah mengenai wang peruntukan Bantuan Geran Per Kapita (PCG). Bagi
mengatasi cabaran ini, peserta kajian juga berpendapat perlunya bantuan khas yang

dapat membantu kewangan terutamanya dengan tujuan membeli bahan kimia.

Kewujudan dan penggunaan makmal memberi impak yang positif terhadap pencapaian
akademik pelajar (Ileuma & Johnson, 2018; Musili, 2015). Namun, sumber kewangan
yang tidak mencukupi akan menghalang penyediaan bahan kimia dan alat radas yang
diperlukan untuk kerja amali (Emendu & Okoye, 2015). Kajian Kenayathulla et al.,
(2018) menunjukkan sokongan sumber kewangan memainkan peranan penting dalam

menjayakan sesuatu pembelajaran.

Perkara yang sama diutarakan oleh peserta kajian ini berkaitan sokongan sumber
kewangan. Hasil temu bual peserta kajian, sumber kewangan yang diperuntukan
melalui PCG adalah sikit dan tidak mencukupi. Ini kerana PCG yang diperuntukan
adalah mengikut jumlah pelajar di sesebuah sekolah. Jika sesebuah mempunyai
bilangan pelajar yang sedikit, maka jumlah PCG yang diperuntukan akan sedikit
(Kenayathulla et al., 2018). Ini sejajar dengan kajian Kenayathulla (2016) yang
membuktikan bahawa peruntukan PCG tidak mencukupi bagi kebanyakan mata
pelajaran termasuk mata pelajaran sains. Oleh itu, kajian Normiati et al. (2021)
menyarankan agar pihak berwajib untuk melihat semula jumlah peruntukan PCG agar

tidak merugikan negara pada masa hadapan.

5.3.3.4 Kesediaan Guru

Dengan mengetahui kesediaan peserta kajian, ianya membantu penyelidik untuk
membuat rumusan tentang penerapan kemahiran 4K dalam pelaksanaan kerja amali
Kimia tingkatan enam. Gambaran kesediaan guru diterjemahkan dalam bentuk

pengetahuan, sikap dan kefahaman.

Keenam-enam peserta kajian mempunyai pengetahuan kandungan mata pelajaran

Kimia. Ini sejajar dengan kajian Lawrie et al. (2018) yang menyatakan guru perlu

mempunyai pengetahuan kandungan untuk memastikan guru dapat menyampaikan isi
pelajaran dengan lebih efektif dan bertepatan dengan sukatan pelajaran. Selain itu, guru
yang mempunyai pengetahuan kandungan yang tinggi akan lebih kreatif dalam
memberi kefahaman kepada pelajar dan berupaya merangsang pemikiran kritis pelajar.
Guru juga akan menggunakan pembelajaran secara kolaborasi dan menggalakkan
pembelajaran secara aktif melalui aktiviti perbincangan serta bertanya soalan (Nur

Shahirah & Norazira, 2019).

Tambahan lagi, dari aspek pengetahuan PAK-21 majoriti peserta kajian pernah
mendapat pendedahan secara umum. Ini sejajar dengan analisa yang menunjukkan skor
min tinggi bagi aspek pengetahuan PAK-21 (Azalida & Norazilawati, 2018; Mazarul
Hasan et al., 2020; Rakwi et al., 2021). Akan tetapi, hasil temu bual menunjukkan
peserta kajian memerlukan kursus atau latihan khas untuk guru tingkatan enam
terutamanya bagi kemahiran 4K. Pembelajaran sepanjang hayat bagi seorang guru
berlaku bagi memastikan pengajaran yang berkualiti bertepatan dengan keperluan
semasa (Bing Wei et al., 2019; Shamilati et al., 2017). Sehubungan itu, kursus dan
latthan ini akan meningkatkan kemahiran dan kompetensi guru untuk
mempraktikkannya dengan lebih efektif (Haryani et al., 2021; Lucenario et al., 2016;

Norazlin & Siti Rahaimah, 2018; Priskila et al., 2020; Tyan et al., 2020).

Guru yang berkemahiran abad ke-21 akan berpeluang untuk meneroka dan
menghasilkan pelbagai idea (Jamilah & Siti Noor, 2020) dan berusaha menerapkan
kemabhiran 4K kepada pelajar (Tyan et al., 2020) . Sikap yang ditonjolkan oleh majoriti
peserta kajian ketika proses temu bual adalah berkeyakinan dan berfikiran terbuka
untuk menerapkan kemahiran 4K dalam kerja amali. Sikap yang positif ini akan

memudahkan proses PdPc yang berasaskan kemahiran 4K (Tyan et al., 2020).

Menurut pengkaji Chala (2019), kefahaman guru dalam proses penerapan kemahiran
4K adalah guru berperanan sebagai fasilitator. Dapatan analisis kajian ini juga
menunjukkan semua peserta kajian menyatakan ciri-ciri guru sebagai fasilitator seperti
memberi tunjuk ajar, memantau pelajar dan membimbing pelajar. Kefahaman peserta
kajian yang mengambarkan PAK-21 juga termasuklah penggunaan IT dalam kerja

amali, pembelajaran berpusatkan pelajar dan PAK-21 melatih soft skill pelajar.

Justeru itu, dapat disimpulkan bahawa kesediaan guru memainkan peranan penting
dalam memastikan kemahiran 4K dapat diterapkan terhadap pelajar (Nor Hazizah &
Aniza, 2019). Apabila seseorang guru itu bersedia, maka akan terhasil kualiti

pengajaran yang baik (Tyan et al., 2020).

5.4 Refleksi Penyelidik

Setelah menganalisis dapatan kajian, saya dapati terdapat tema nilai yang muncul
dengan secara tidak sengaja. Tema nilai telah terhasil dalam tema berfikir secara luar
kotak (4.4.1), proses penaakulan (4.4.2), semangat kebersamaan (4.4.3), dan interaksi
dua hala (4.4.4) walaupun tidak dikaji. Sebagai seorang penyelidik kualitatif, saya
sering melakukan refleksi terhadap kajian yang dijalankan. Adakah tema lain yang
muncul? Selain daripada tema-tema yang ditentukan terlebih dahulu, saya juga lihat
pada tema baharu yang berkemungkinan muncul dari data-data yang saya perolehi.
Sepanjang analisis tema-tema yang telah ditetapkan, saya dapati terdapat tema nilai

muncul dalam kajian ini yang bersepadu dalam diri peserta kajian.

Nilai-nilai ini diamalkan oleh peserta kajian semasa merancang dan melaksanakan kerja
amali. Dalam pelaksanaan PAK-21, juga menekankan aspek nilai. Saya mencadangkan

guru perlu menonjolkan aspek nilai dalam pengajaran dengan menyatakan nilai-nilai

yang diperolehi ketika pelaksanaan kerja amali. Dengan menyedari aspek nilai-nilai
tersebut pelajar akan menghubungkaitnya dengan kehidupan seharian. Natijahnya,
dapat melahirkan generasi yang mempunyai profil pelajar abad ke-21 dan memiliki
sahsiah terpuji. Sebagai contoh ketika pelaksanaan kerja amali, kemahiran kolaborasi
dalam kerja sepasukan diperlukan. Disini, pelajar perlu menghormati pendapat dan
emosi orang lain serta mengambil bahagian dalam perbincangan untuk menyiapkan
bahan penyampaian dan penulisan laporan kerja amali. Oleh itu, guru perlu

memasukkan elemen nilai dalam merancang pengajaran agar pengajaran lebih holistik.

5.5 Rumusan Kajian

Hasil analisis kajian yang telah diperoleh dari bab empat dapat dirumuskan bahawa
guru Kimia tingkatan enam mengendalikan kerja amali terhadap pelajar dengan baik
seperti yang disarankan oleh MPM. Dapatan kajian menunjukkan bahawa guru Kimia
tingkatan enam komited dalam merancang dan melaksana kerja amali. Antara aspek
yang diambil kira dalam membuat perancangan adalah pemilihan kerja amali yang
bersesuaian dengan kognitif dan psikomotor pelajar seperti menghabiskan sukatan dan
teori serta melakukukan pra kerja amali. Manakala aspek kedua ialah persediaan kerja
amali yang merangkumi aspek teknikal sebelum pengendalian kerja amali seperti
penyediaan bahan kimia. Seterusnya diperingkat pelaksanaan, guru bertindak sebagai
fasilitator dalam memberi tunjuk ajar dan bimbingan kepada pelajar. Ini termasuklah
memantau pelajar, memperbetul kesalahan pelajar dan melakukan demonstrasi kerja
amali. Dalam masa yang sama, kerja amali yang dilaksanakan adalah berpusatkan
pelajar dimana pelajar mengagihkan tugasan dalam kumpulan, mengambil sendiri

bahan dan alat radas, berbincang dengan rakan serta berusaha mencari maklumat.

Analisis kajian juga menunjukkan bahawa guru Kimia tingkatan enam cenderung
menerapkan PAK-21 berkaitan kemahiran 4K dalam proses pelaksanaan kerja amali.
Dapatan kajian membuktikan guru kimia tingkatan enam mengamalkan berfikir secara
luar kotak dalam usaha menerapkan kemahiran kreativiti kepada pelajar. Bagi
mengembangkan kemahiran kreativiti ini, guru melakukan pengubahsuaian seperti
modifikasi kerja amali, mempelbagaikan bahan kimia dan menggunakan kaedah yang
hampir sama dengan buku panduan. Selain itu, amalan berfikir secara luar kotak untuk
mencipta sesuatu yang baharu dipraktikkan dengan memberi idea dan merujuk sumber

lain.

Analisis kajian berkaitan penerapan kemahiran pemikiran kritis mendapati guru Kimia
tingkatan enam mengamalkan proses penaakulan. Hal ini kerana proses berfikir yang
melibatkan penaakulan diperlukan dalam menghubungkait teori dan kerja amali. Antara
contoh amalan guru yang mendorong proses penaakulan ialah memberi kebebasan
kepada pelajar merancang kerja amali, mengulangi kerja amali dan memberi
penerangan teori dalam eksperimen. Selain itu, amalan proses penaakulan juga
ditonjolkan apabila pelajar berupaya membuat keputusan yang ideal melalui aktiviti
seperti memberi penerangan tentang kerja amali yang dilakukan dan menjawab soalan

dalam buku panduan serta soalan peperiksaan.

Semangat kebersamaan pula menjadi amalan guru Kimia tingkatan enam dalam usaha
menerapkan kemahiran kolaborasi dalam proses pelaksanaan kerja amali. Analisis
dapatan kajian membuktikan semangat kebersamaan ini dipamerkan menerusi kerja
sepasukan dan kerjasama. Antara contoh kerja sepasukan yang ialah menolong rakan

yang memerlukan dan memilih rakan untuk bina kumpulan. Manakala contoh

kerjasama yang berlaku ketika proses pelaksanaan kerja amali ialah mencari

penyelesaian bersama, amalan Lesson Study dan menyiapkan tugasan yang diberikan.

Amalan interaksi dua hala merupakan kemahiran komunikasi yang terdapat dalam
PAK-21. Dapatan kajian menunjukkan interaksi dua hala ini berlaku melalui lisan dan
bukan lisan. Contoh aktiviti lisan ialah seperti soal jawab ketika pembentangan,
memberi pendapat, perbincangan dan sesi pembentangan. Antara aktiviti bukan lisan
pula berbentuk gerak badan dan tulisan seperti bimbingan menggunakan alata radas,

penyediaan slide power point dan laporan kerja amali.

Secara tidak langsung aspek nilai juga ada dipraktikkan oleh peserta kajian menerusi
kemahiran 4K. Sebagai contoh kesemua peserta kajian menggalakkan pelajar untuk
bekerjasama dalam satu pasukan bagi menyiapkan tugasan. Secara tidak langsung
wujud juga nilai seperti yakin dan berani berkomunikasi ketika melakukan
pembentangan dan sesi perbincangan. Peserta kajian juga mendorong pelajar untuk
menyelesaikan sesuatu masalah secara sistematik. Dengan adanya nilai-nilai yang
diterapkan oleh guru, maka akan lahir generasi yang mempunyai sahsiah terpuji di

samping dapat mengaplikasi kemahiran 4K dalam kehidupan seharian.

Namun, analisis seterusnya mendapati terdapat isu dan cabaran yang dihadapi oleh guru
Kimia tingkatan enam dalam proses pelaksanaan kerja amali dan boleh merencatkan
usaha penerapan kemahiran 4K. Terdapat empat isu yang dirumuskan melalui hasil
temu bual iaitu infrastruktur, masa, kewangan dan kesediaan guru. Antara contoh
cabaran guru Kimia tingkatan enam dalam mendepani isu infrastruktur ialah makmal,
bahan kimia dan alat radas. Selain itu, cabaran dari segi tempoh dan waktu juga menjadi

isu masa dalam proses pelaksanaan kerja amali kimia. Dapatan kajian juga

menunjukkan terdapat cabaran dari sudut peruntukan PCG dan bantuan khas dalam isu
kewangan. Terakhir, isu kesediaan guru dimana cabaran yang wujud adalah dari segi
pengetahuan, sikap dan kefahaman yang dihadapi oleh guru Kimia tingkatan enam

dalam proses pelaksanaan kerja amali.

5.6 Sumbangan Kajian

Bahagian ini memberikan gambaran penuh berkaitan sumbangan kajian yang
dijalankan. Kajian ini menekankan amalan guru Kimia tingkatan enam terhadap
aplikasi PAK-21 berkaitan kemahiran 4K dalam proses pelaksanaan kerja amali, cara
pengendalian guru terhadap kerja amali Kimia tingkatan enam dan terakhir berkenaan
isu dan cabaran yang timbul sepanjang proses pelaksanaannya. Hasil kajian ini dapat
dinilai melalui proses aplikasi PAK-21 guru Kimia tingkatan enam dalam usaha
menerapkan kemahiran 4K terhadap pelaksanaan kerja amali pelajar. Pada
keseluruhannya kajian ini mendapati amalan guru Kimia tingkatan enam terhadap
aplikasi PAK-21 berkaitan kemahiran 4K dalam proses pelaksanaan kerja amali adalah
memberangsangkan. Guru Kimia tingkatan enam juga berupaya mengendalikan kerja
amali terhadap pelajar dengan baik seperti yang disarankan oleh MPM. Namun
beberapa aspek dalam amalan PAK-21 berkaitan kemahiran 4K masih sederhana serta
terdapat pelbagai isu dan cabaran dalam mengaplikasikannya ketika proses pelaksanaan
kerja amali. Oleh yang demikian, dapatan kajian ini memberi sumbangan terhadap teori
dan praktis mencakupi guru Kimia tingkatan enam serta polisi terhadap Kementerian

Pendidikan Malaysia, khususnya Majlis Peperiksaan Malaysia.

5.6.1 Teori dan Model

Dari segi aplikasi teori dan model pengajaran, kajian ini telah merujuk kepada beberapa

teori, standard dan model bagi membentuk kerangka teoretikal kajian. Kajian ini telah

menggabungkan Kerangka Pembelajaran Abad Ke-21(Partnership for 21st Century
Skills,2002), Teori Konstruktivisma (Vygotsky, 1978), Standard Guru Malaysia (2009)
dan Standard Guru Malaysia 2.0 (2020) serta Model Amalan Pengajaran Berkesan
(Slavin, 1994). Hasil gabungan ini saling melengkapi antara satu sama lain dan
seterusnya memandu penyelidik melihat amalan pengajaran guru terhadap PAK 21

berkaitan kemahiran 4K dalam kerja amali.

Hasil kajian didapati selari dengan kerangka teoretikal kajian yang dibina. Amalan
pengajaran guru menunjukkan bahawa guru Kimia tingkatan enam cenderung
menerapkan PAK-21 berkaitan kemahiran 4K dalam proses pelaksanaan kerja amali.
Setiap kemahiran yang terdapat di dalam Kerangka Pembelajaran Abad Ke-21
(Partnership for 21st Century Skills, 2002) seperti kreativiti, pemikiran Kkritis,
kolaborasi dan komunikasi diterapkan dalam proses pelaksanaan kerja amali. Selain itu,
peserta kajian berupaya membuat perancangan dan melaksanakan dengan baik dalam
proses mengendalikan kerja amali. Ini termasuklah membuat pemilihan dan persediaan
kerja amali diperingkat awal perancangan. Peserta kajian didapati memainkan peranan
sewajarnya bagi menjayakan kerja amali yang dilaksanakan. Peserta kajian
membimbing dan menyediakan peluang baharu kepada pelajar selaras dengan Teori
Konstruktivisme yang dipelopori oleh Vygotsky pada tahun 1978 dan Standard Guru
Malaysia yang diperkenalkan pada tahun 2009 dan juga Standard Guru Malaysia 2.0
yang dikemaskini pada tahun 2020 yang telah didokumenkan oleh Bahagian

Pendidikan Guru.

Isu dan cabaran yang diutarakan oleh peserta kajian pula selari dengan Model Amalan
Pengajaran Berkesan yang diasaskan oleh penyelidik Slavin pada tahun 1994 iaitu

berkaitan kualiti pengajaran, kesesuaian aras pengajaran, insentif dan masa. Kajian ini

memberi sumbangan nilai tambah berkaitan kualiti pengajaran yang mana fokus kepada

penerapan kemahiran 4K dalam kerja amali. Penambahbaikan yang dibuat adalah

perancangan, pelaksanaan, berfikir secara luar kotak, proses penaakulan, interaksi dua

hala, semangat kebersamaan, infrastruktur, masa, kewangan dan kesediaan guru. Oleh

itu, teori dan model pengajaran kajian ini dapat dijadikan panduan asas amalan

pengajaran guru terhadap PAK-21 berkaitan kemahiran 4K dalam kerja amali.

5.6.2 Praktis

Berdasarkan dapatan kajian, beberapa sumbangan terhadap guru Kimia tingkatan enam

telah dikenal pasti iaitu:

Dapatan kajian menunjukkan bahawa guru masih belum mantap dalam
mengaplikasikan sepenuhnya PAK-21 berkaitan kemahiran 4K dalam kerja
amali. Justeru, guru perlu mengambil langkah proaktif dan bersikap terbuka
bagi meningkatkan kemahiran 4K supaya dapat menerapkannya kepada
pelajar ketika proses pelaksanaan kerja amali. Sebagai contoh menghadiri
kursus-kursus yang dianjurkan oleh pihak tertentu bagi mengatasi masalah
ini. Ini kerana tanpa kefahaman yang jelas dan kemahiran 4K yang mantap

adalah sukar untuk memaksimakan amalan PAK-21 dalam kerja amali.

Kemahiran guru berkaitan pengendalian kerja amali juga perlu
diperkemaskan. Hal ini kerana masih terdapat guru yang melaksanakan
kerja amali mengikut kefahaman sendiri dan sedikit sebanyak ianya
memberi kesan kepada pencapaian pelajar. Oleh itu, diharapkan guru dapat
menambah pengetahuan mengenai cara pengendalian kerja amali seperti

yang disarankan oleh pthak MPM sama ada melalui perkongsian dengan

iii)

Jurulatih Utama Kimia Tingkatan Enam atau rakan-rakan sejawat sekolah

berlainan.

Guru perlu lebih fleksibil melaksanakan kerja amali terhadap pelajar. Guru
perlu berfikir secara luar kotak untuk memastikan isu dan cabaran yang
dihadapi dapat diatasi. Fokus utama adalah pelajar dapat melaksanakan

kerja amali dan mencapai objektif seperti yang tercatat dalam buku panduan.

Sejajar dengan perkembangan teknologi dan amalan norma baharu, guru
boleh menggunakan makmal kimia maya dalam mengukuhkan kefahaman
teori dan kerja amali pelajar. Pendekatan pengajaran seperti ‘‘flipped
classroom” juga amat digalakkan bagi meningkatkan pencapaian akademik

pelajar.

Guru menyatakan secara eksplisit elemen nilai yang terdapat dalam kerja
amali kepada pelajar agar pelajar menyedarinya dan sekaligus
mempraktikkannya dalam kehidupan seharian. Justeru, guru dapat membina

identiti pelajar yang mempunyai sahsiah yang baik.

5.6.3 Polisi

Dapatan hasil kajian ini memberi input yang signifikan dalam melakukan
penambahbaikan bagi pihak bertanggungjawab iaitu Kementerian Pendidikan Malaysia
khususnya Majlis Peperiksaan Malaysia. Hal ini seterusnya dapat memberi panduan
dalam merancang dan menyediakan satu kurikulum mata pelajaran Kimia tingkatan
enam yang menepati kriteria PAK-21. Secara spesifiknya, pihak MPM boleh
mengimbas kembali buku panduan kerja amali yang digunakan oleh guru dan pelajar

ketika proses pelaksanaan kerja amali. Justeru, aktiviti yang tidak merangsang

pemikiran kritis pelajar seperti meniru atau menyalin jawapan yang dimuat naik di
media sosial dapat ditangani. Tindakan ini tidak memberi makna kerana soalan yang
terdapat dalam buku panduan yang sepatutnya menggalakkan pelajar untuk berfikir

dijawab dengan begitu saja.

Selain itu, gambaran informasi berkaitan isu dan cabaran guru dalam proses
pelaksanaan kerja amali perlu diberi perhatian. Langkah yang perlu diambil adalah
seperti menyediakan kemudahan infrastruktur yang bersesuaian bagi melaksanakan
kerja amali tingkatan enam. Ini termasuklah kemudahan makmal, bahan kimia dan alat
radas yang mencukupi ditambah dengan kemudahan teknologi bagi memperhebat
PAK-21 dalam kerja amali. Selain tu, masa yang diperuntukan bagi melaksanakan kerja
amali yang terhad perlu dinilai semula supaya guru mempunyai ruang masa untuk
menerapkan PAK-21 berkaitan kemahiran 4K dalam kerja amali. Tambahan lagi,
sumber sokongan seperti kewangan juga diperlukan oleh guru ketika melaksanakan
kerja amali. Hal ini adalah untuk menampung kos kerja amali terutamanya pembelian

bahan kimia dan alat radas serta kos sampingan untuk menjalankan aktiviti PAK-21.

Berdasarkan analisis data kajian, guru yang menjadi tulang belakang penerapan
kemahiran 4K dalam kerja amali ini didapati masih belum memiliki kesediaan yang
optimum. Pihak KPM perlu menyediakan kursus dan latihan berkaitan PAK-21 bagi
guru tingkatan enam memandangkan sesetengah sekolah mengamalkan sistem
pengurusan berasingan dari arus perdana. Kursus pembangunan profesional seharusnya
menyokong pembelajaran guru untuk mempersiapkan diri dengan kemahiran
Pembelajaran Abad Ke 21(Darling-Hammond et al., 2017). Natijahnya, guru yang
mempunyai pengetahuan yang jelas akan meningkatkan kefahaman berkaitan PAK-21

seterusnya berfikiran terbuka untuk mengamalkannya dalam kerja amali. Justeru, hasrat

KPM untuk melahirkan pelajar yang berdaya saing diperingkat global dapat dididik

dengan baiknya oleh guru yang bersedia dari sudut pengetahuan, kefahaman dan sikap

yang mantap.

5.7 Cadangan Kajian Lanjutan

Berdasarkan kepada dapatan kajian, perbincangan dan sumbangan kajian yang

diperoleh, beberapa cadangan dikemukakan bagi kajian-kajian akan datang. Cadangan-

cadangan ini boleh dijadikan sebagai asas panduan dan rujukan kepada kajian

selanjutnya berkaitan PAK-21 berkaitan kemahiran 4K dalam kerja amali.

iii)

Reka bentuk kajian ini adalah berbentuk kualitatif sahaja. Dalam kajian
lanjutan disarankan menggunakan kombinasi kualitatif dan kuantatif bagi
mengumpul maklumat dengan lebih mendalam. Hal ini juga boleh

meningkatkan lagi kebolehpercayaan dan kesahan dapatan kajian.

Kajian ini memfokuskan guru sebagai sampel kajian. Bagi lanjutan kajian
yang sama, dicadangkan sampel kajian melibatkan guru dan juga pelajar

agar dapatan kajian dapat diperkukuhkan lagi.

Kajian selanjutnya berkaitan amalan pengajaran PAK-21 dalam kerja amali
boleh dilaksanakan dengan menggunakan instrumen berbentuk pemerhatian
dan temu bual bersemuka di lapangan. Kajian ini menghadapi kekangan
wabak Covid-19 yang menghalang kajian di lapangan. Justeru, kajian ini

terhad secara dalam talian sahaja.

Konteks kajian boleh diluaskan kepada sekolah persendirian atau swasta

yang mempunyai aliran Sains. Kajian ini terhad pada sekolah menengah

kebangsaan dan Kolej Tingkatan Enam dibawah kelolaan Kementerian
Pendidikan Malaysia sahaja. Dapatan kajian tersebut akan lebih menyeluruh

bagi digeneralisasikan dan signifikan untuk tujuan perbandingan.

Kajian lanjutan juga boleh dikembangkan kepada kemahiran lain seperti
kemahiran perwatakan dan kenegaraan seperti yang tercatat dalam
Pembelajaran Abad Ke-21 berdasarkan kemahiran 6C (critical thinking,
creative thing, collaboration, communication, character, country).
Keenam-enam kemahiran ini perlu diterapkan oleh guru abad ke-21 dalam
diri pelajar. Kemungkinan beberapa penemuan baru boleh diperoleh hasil

dapatan kajian tersebut.

LAMPIRAN A

Dokumen Persetujuan Berpengetahuan

BAHAWANYA, saya
(kemudian daripada ini dikenali sebagai peserta kajian), bersetuju bekerjasama dalam
kajian yang dijalankan oleh Puan Nur Zaitul Akmar binti Mohamad (kemudian
daripada ini dikenali sebagai pengkaji) untuk tujuan memenuhi keperluan penulisan
sebuah tesis [jazah Sarjana di Universiti Utara Malaysia bertajuk:

Penerapan Kemahiran Kreativiti, Pemikiran Kritis, Kolaborasi dan Komunikasi
dalam Kerja Amali Kimia di Sekolah Menengah Kebangsaan

Kajian ini bertujuan melihat bagaimana elemen Pembelajaran Abad Ke-21 (PAK-21)
berkaitan kemahiran 4K (kreativiti, pemikiran kritis, kolaborasi dan komunikasi) di
terapkan dalam amalan proses pelaksanaan kerja amali Guru Kimia Tingkatan Enam di
kelas aliran Sains Negeri Kedah.

Maka dengan ini:

i.  Peserta kajian perlu membaca usulan kajian, diberi taklimat berkaitan matlamat
kajian dan faham peranan peserta kajian dalam kajian.

il. Peserta kajian maklum temu bual yang akan dijalankan.

iii. Peserta kajian sedar dan mengakui maklumat yang diberi sepanjang temu bual
adalah sukarela.

iv. Peserta kajian juga membenarkan pengkaji menjalankan pendokumentasian
catatan dan rakaman suara.

v. Pengkaji berjanji untuk melindungi hak kerahsiaan dan identiti peserta kajian
dimana nama sebenar peserta kajian tidak akan digunakan dalam penulisan tesis di
atas.

vi. Peserta kajian diberi hak membaca transkripsi temu bual dan penulisan Bab Empat
dan Bab Lima yang diperoleh daripada maklumat yang dikumpul.

Tanda tangan peserta kajian,

*tertakluk pada pindaan

LAMPIRAN B

Protokol Temu Bual

Guru Kimia Tingkatan Enam

1) Demografi Guru

Nk W=

Umur:..........

Kelayakan Akademik:...................col.
Opsyen/Pengkhususan/Bidang:.......................

Pengalaman Mengajar:...............coooiiiiiiiiinin

Pengalaman Mengajar Sebagai Guru Kimia Tingkatan Enam:...........
Bilangan Waktu Mengajar Semester Ini:................cocevviviininnnn..
Tugas-tugas Tambahan:...............ccooiiiiiiiiiii i

2) Protokol Temu Bual Semi Struktur bagi Guru

L.

Kefahaman tentang Pembelajaran Abad Ke-21(PAK-21) berkaitan tentang

kemahiran 4K (kreativiti, pemikiran kritis, kolaborasi dan komunikasi)

i. Berdasarkan kefahaman cikgu, apakah yang dimaksudkan dengan PAK-21
berdasarkan kemahiran 4K?

ii. Berdasarkan pemahaman cikgu, apakah ciri-ciri yang perlu ada dalam PAK-
21 berdasarkan kemahiran 4K?

iii. Pada pendapat cikgu, apakah perbezaan antara PAK-21 dan PdP tradisional?

Slkap terhadap PAK-21 dan kemahiran 4K

i.  Berikan pendapat cikgu, tentang kepentingan elemen PAK-21 berdasarkan
kemahiran 4K untuk pelajar tingkatan enam.

ii.  Mengapakah elemen PAK-21 berdasarkan kemahiran 4K wajar diberi
keutamaan dalam setiap proses pelaksanaan kerja amali?

iii.  Sejauh manakah cikgu mempunyai pengetahuan dan kemahiran yang
mencukupi dalam mengembangkan elemen tersebut semasa proses
pelaksanaan kerja amali?

iv. Adakah cikgu berkemahiran untuk aplikasi kemahiran 4K dalam kerja
amali?

v.  Jika terdapat pelajar yang masih belum berkemahiran menggunakan alat
radas, apakah yang cikgu lakukan?

vi. Bagaimanakah cikgu mempunyai keyakinan untuk menggunakannya
sekaligus dapat membantu dalam proses pelaksanaan kerja amali?

vii. Adakah cikgu melaksanakannya setiap kali pengajaran dalam kelas?

Kaedah/Strategi Pelaksanaan Kerja Amali

i.  Apakah kaedah/strategi pelaksanaan kerja amali yang sering cikgu gunakan
dalam makmal Kimia?

ii. Mengapakah cikgu cenderung menggunakan kaedah/strategi sebegini?

iii. Bagaimanakah kaedah ini meningkatkan kemahiran elemen 4K dalam
kalangan pelajar cikgu?

iv. Bagaimana respon para pelajar cikgu terhadap kaedah/strategi sebegini?

v.  Apakah bahan-bahan pengajaran yang sering cikgu gunakan semasa
melaksanakan kerja amali?

vi. Mengapakah cikgu cenderung memilih bahan-bahan pengajaran seumpama
ini dalam melaksanakan kerja amali?

vii. Ketika pelajar menjalankan kerja amali, apakah peranan cikgu?

viii. Bagaimanakah pelajar cikgu menjawab semua soalan yang dilampirkan
dalam buku panduan kerja amali?

ix. Jika terdapat kerja amali yang tidak mencapai objektif, adakah cikgu
benarkan pelajar mengulanginya?

x. Adakah cikgu benarkan pelajar membuat pengubahsuaian sehingga objektif
kerja amali tercapai?

xi. Adakah kerja amali dilaksanakan secara individu atau berkumpulan? Sila
berikan sebab.

xii. Bagaimanakah sesi pembentangan dilaksanakan setelah pelajar menyiapkan
projek kerja amali?

xiii. Adakah cikgu menggalakkan pelajar membuat ringkasan terhadap prosedur
kerja amali berbentuk rajah sebelum melaksanakan kerja amali?

xiv. Apakah cadangan-cadangan cikgu dalam meningkatkan penglibatan pelajar
dalam proses pelaksanaan kerja amali?

4. Isu dan Cabaran Pelaksanaan Kerja Amali

i.  Berdasarkan pengalaman cikgu, apakah isu dan cabaran yang hadapi ketika
melaksanakan kerja amali?

ii. Pada pendapat cikgu, adakah isu dan cabaran yang dinyatakan menghalang
pelaksanakan kerja amali berorientasikan PAK-21 berkaitan kemahiran 4K?

iii. Jika cikgu diberi autoriti untuk ubah suasana, apakah yang akan cikgu
lakukan?

iv. Apakah kesan terhadap amalan pengajaran guru Kimia andainya isu dan
cabaran ini tidak ditangani?

v.  Siapakah yang seharusnya bertanggungjawab memperbetulkan situasi
sebegini?

vi. Apakah tindakan anda mengendali isu dan cabaran ini?

vii. Pada pendapat cikgu, adakah isu masa mencukupi, kemudahan makmal
Kimia dan pengetahuan serta kemahiran PAK-21 menghalang anda dalam
melaksanakan kerja amali berkaitan kemahiran 4K?

5. Cadangan Memperkasakan Proses Pelaksanaan Kerja Amali
i.  Adakah cikgu berpuas hati terhadap langkah-langkah yang telah diambil
oleh sekolah anda dan MPM dalam pengendalian PAK-21 di sekolah cikgu?
ii. Apakah cadangan-cadangan cikgu kepada sekolah dan MPM sebagai
seorang guru Kimia dalam melaksanakan kerja amali berorientasikan PAK-
21 berkaitan kemahiran 4K dengan lebih efektif di sekolah?

6. Soalan Penutup
Secara keseluruhan, bagaimana pelaksanaan kerja amali berasaskan PAK-21

berkaitan kemahiran 4K membantu pelajar menjawab soalan peperiksaan dengan
baik?

Adaptasi dari Kajian Tesis Doktor Falsafah Fadzli bin Dahlan (2018)

LAMPIRAN C

Senarai Semak Amalan PAK-21 Berkaitan Konsep 4K Dalam Pelaksanaan
Kerja Amali

Guru Kimia Tingkatan Enam

Jawab semua soalan berikut. Sila tandakan (\) pada ruangan yang berkenaan.
NOTA: Kategori amalan PAK-21 dalam satu semester

1-tidak pernah, 2- sekali sahaja, 3- dua kali sahaja, 4- tiga kali sahaja, 5- lebih dari 3 kali

A KREATIVITI 1 2 3 4 5 CATATAN

Sekiranya segelintir pelajar tidak
mampu melaksanaan kerja amali
sepertimana yang disarankan dalam
buku panduan, maka saya akan
melakukan pengubahsuaian kerja
amali untuk pelajar begini.

Al

Saya membuat modifikasi bahan
Kimia kepada yang lebih hampir
dengan kehidupan seharian pelajar
untuk menghubungkait dengan
kehidupan yang sebenar.
(Contohnya: menggunakan ubat gigi
selain daripada natrium hidroksida
dalam makmal)

A2

Saya mengamalkan penyoalan yang
A3 | kreatif kepada pelajar ketika kerja
amali dilaksanakan.

Saya memberi ruang kepada pelajar
untuk terlibat dalam kerja amali
tanpa saya perlu membimbing
sepanjang masa.

A4

Saya menentukan kandungan PdP
A5 | dan pelajar diberi peluang meneroka
kerja amali yang bersesuaian.

Apabila saya buntu dalam
pelaksanaan kerja amali yang sukar,
saya akan bertanya kepada rakan-

A6 rakan untuk mencari kaedah yang

lain selari dengan objektif asal kerja

amali.
B PEMIKIRAN KRITIS 1 2 3 4 5 CATATAN
BI Saya merancang setiap soalan yang

diajukan kepada pelajar.

B2

Saya memberi autonomi kepada
pelajar untuk merancang sendiri
kerja amali yang sesuai selari
dengan objektif yang diberikan
dalam buku panduan.

B3

Saya mengajukan soalan yang
memerlukan alasan atau penjelasan.

B4

Saya mengemukakan soalan yang
meneroka pandangan pelajar.

B5

Saya memberi ruang masa kepada
pelajar berinteraksi serta melakukan
refleksi terhadap keperluan
pembelajaran mereka.

B6

Saya menggunakan peta pemikiran
untuk menjana idea kritis pelajar.

KOLABORASI

CATATAN

Cl

Saya menggalakkan pelaksanaan
kerja amali secara berkumpulan.

C2

Saya memberi peluang yang luas
kepada pelajar untuk bekerja dalam
pasukan yang pelbagai.

C3

Saya menggalakkan pelajar yang
lebih berkebolehan untuk membantu
rakan mereka yang perlukan
bantuan (peer learning).

C4

Saya memastikan setiap pelajar
dalam kumpulan memberi
sumbangan untuk menyempurnakan
tugasan kerja amali yang diberikan.

Cs

Saya memastikan pembentukan
kumpulan yang dilakukan
merangkumi pelbagai keupayaan
pelajar.

C6

Saya memastikan setiap ahli
kumpulan mendapat tugasan
seimbang berdasarkan keupayaan
masing-masing.

KOMUNIKASI

CATATAN

D1

Saya menggalakkan ahli kumpulan
mengeluarkan pandangan ketika
perbincangan dalam kumpulan.

D2

Saya memastikan setiap respon ahli
kumpulan diulas/dikritik secara
membina oleh pelajar lain.

D3

Saya memastikan pelajar
mengamalkan unsur menghormati
dalam mengkritik pandangan
bukannya personaliti pelajar lain
ketika sesi pembentangan.

D4

Saya menggalakkan pelajar
memberi maklum balas dan idea
terhadap pandangan pelajar lain.

D5

Saya akan memanggil nama pelajar

230




yang kurang memberi respon untuk
menyatakan pandangan dalam
situasi yang memerlukan.

Saya sentiasa memberi respon
secara terus apabila diperlukan oleh
pelajar.

D6

Adaptasi dari Partnership 21" Century Skill (2002) dan kajian Raja Abdullah dan
Daud (2018)

LAMPIRAN D

Rubrik Kemahiran 4K Rancangan Pengajaran Guru

(bahan sumber analisis Rancangan Pengajaran Harian)

Elemen Komponen Dalam Rancangan Catatan
Rancangan Pengajaran
Pengajaran
Objektif a. kesesuaian objektif dengan
pengajaran petunjuk pencapaian

kompetensi kemahiran 4K

b. kata kerja yang digunakan
dalam objektif pengajaran
dapat diperhatikan dan diukur

c. objektif pengajaran yang
lengkap termasuk sikap,
pengetahuan dan kemahiran
4K

Isi pelajaran a. kesesuaian isi pelajaran
dengan kemahiran 4K yang
hendak dicapai

b. sususan isi pelajaran yang
sistematik

c. 1si pelajaran mengandungi
fakta, konsep, prinsip atau
prosedur yang relevan dan

lengkap
Strategi a. model, pendekatan, kaedah
pengajaran dan strategi pengajaran yang

dipilih lengkap, sesuai dengan
bahan bantu mengajar, sesuai
dengan watak pelajar dan
dapat melatih kemahiran 4K

b. langkah pengajaran sesuai
dengan model pengajaran
yang digunakan

c. aktiviti pengajaran yang
merangkumi set induksi,
aktiviti utama dan penutup
yang dilengkapi dengan
peruntukan masa untuk setiap
aktiviti

d. menunjukkan penerapan
pembelajaran aktif,
pembelajaran ilmiah dan
berorientasikan kemahiran 4K

4 | Bahan bantu
mengajar

kesesuaian pemilihan bahan
bantu mengajar dengan
objektif pengajaran, isi
pelajaran, keadaan makmal,
keselamatan kerja dan alat
radas.

. kesesuaian bahan bercetak dan

elektronik yang dipilih dengan
kemahiran 4K

perancangan yang lengkap
untuk penggunaan bahan
bantu mengajar

5 | Penilaian

tingkah laku pelajar dinilai
menggunakan alat pengukuran
yang sesuai

. Penilaian yang tepat

berdasarkan objektif
pengajaran dan kemahiran 4K

Rubrik pemarkahan yang
lengkap merangkumi soalan,
kemahiran dan sikap

. Tingkah laku pelajar dinilai

menggunakan alat pengukuran
yang sesuai.

Adaptasi dari Kajian Setiawati et al. (2020)

LAMPIRAN E

Sila nyatakan refleksi anda terhadap kemahiran 4K (kreativiti, pemikiran Kkritis,
kolaborasi dan komunikasi) dalam pelaksanaan kerja amali Kimia yang telah
dijalankan.

Eksperimen Refleksi

Adaptasi kajian Fariba (2014)

LAMPIRAN F

Contoh Catatan Refleksi Guru

Sila nyatakan refleksi anda terhadap kemahiran 4K (kreativiti, pemikiran Kkritis,

kolaborasi dan komunikasi) dalam pelaksanaan kerja amali Kimia yang dijalankan.

Eksperimen Refleksi

Eksperimen ini  berjaya dilakukan oleh pelajar-pelajar.
Memandangkan prosedur eksperimen yang mudah, pelajar-pelajar
lebih senang memahaminya. Selain itu, saya juga turut melakarkan
6 ringkasan prosedur di papan putih di hadapan makmal sebagai
rujukan pelajar-pelajar. Eksperimen tersebut selesai dalam masa 1
jam walaupun pelajar-pelajar perlu mengulang prosedur eksperimen
untuk 5 set yang berbeza.

Eksperimen ini perlu dirancang oleh pelajar-pelajar Dan perlu
dilakukan secara individu. Kebanyakan pelajar berjaya merancang
prosedur dan menyenaraikan alatan radas dan bahan-bahan kimia
yang diperlukan. Bagi sebahagian pelajar yang lain, guru membantu
dari segi perancangan prosedur eksperimen. Terdapat juga masalah
teknikal yang berlaku sewaktu memasang alat radas seperti jarum
ammeter yang tidak terpesong walaupun telah betul sambungan yang
dibuat dan juga power supply terbakar. Walaupun begitu, eksperimen
berjaya juga dilakukan oleh setiap pelajar dalam tempoh Yang
diberikan.

Eksperimen ini adalah eksperimen kualitatif di mana pelajar-pelajar
perlu mengenal pasti kehadiran kation dan anion dalam sampel yang
diberikan. Saya bekalkan jadual analysis kation dan anion kepada
setiap pelajar dan juga menerangkan bagaimana jadual tersebut dapat
membantu mereka dalam mencapai objektif eksperimen dengan
memberikan contoh yang sesuai. Terdapat berapa pelajar yang kurang
8 memahami pada peringkat awalnya. Tetapi saya mengulang
penerangan berdasarkan pemerhatian yang telah diperoleh oleh
mereka. Saya turut menekankan cara menulis pemerhatian dan
deduksi yang betul kepada pelajar-pelajar. Kesemua pelajar berjaya
melakukan eksperimen ini.

Kaedah melaksanakan eksperimen ini adalah sama seperti kaedah
dalam Eksperimen 8. Tetapi pelajar-pelajar perlu merancang sendiri
prosedur berdasarkan objektif eksperimen. Sebelum eksperimen
dilakukan, saya terlebih dahulu memeriksa perancangan prosedur

235



eksperimen yang dirancang oleh pelajar-pelajar untuk mengenal pasti
kehadiran anion.

Saya dapati pelajar-pelajar tidak lagi bermasalah dalam mencatat
pemerhatian dan deduksi memandangkan mereka telah mempunyai
pengalaman lepas. Hanya ujian cincin perang tidak berjaya dilakukan
oleh pelajar-pelajar. Mungkin disebabkan oleh bahan kimia yang
tercemar tanpa disedari.

10

Saya menyediakan lakaran prosedur eksperimen kepada pelajar-
pelajar di papan putih sebagai panduan pelajar-pelajar.

Penerangan untuk prosedur eksperimen juga turut diberikan.

Tiada sebarang masalah yang berlaku di sepanjang tempoh
eksperimen berlangsung. Pelajar-pelajar juga dapat menyelesaikan
eksperimen dalam tempoh yang diberikan. Saya turut menegaskan
kepada pelajar-pelajar supaya mengulang proses pemanasan-
penyejukan-timbang bagi mendapatkan jisim produk yang tepat.

LAMPIRAN G

LAMPIRAN H

Motivasi Melakukan Kajian

Perkhidmatan sebagai guru Kimia tingkatan enam bermula pada bulan Jun 2012 setelah
beroleh penempatan baharu di utara tanah air. Banyak perkara yang dipelajari hari demi
hari yang menjadikan pengalaman sembilan tahun lamanya. Segala perkara yang
berlaku dikutip dan direflek kembali oleh saya sebagai seorang pendidik. Perasaan tidak
cukup puas terhadap pengajaran sendiri begitu membuak-buak. Perkara ini berlegar-

legar difikiran saya. Saya perlu lakukan sesuatu!

Atas desakan diri ini saya mengisi borang Hadiah Latihan Perkhidmatan, Kementerian
Pendidikan Malaysia pada tahun 2014 untuk menyambung pengajian diperingkat
sarjana. Saya berjaya melepasi proses tapisan dan dipanggil untuk ditemu bual di
Cyberjaya. Namun, rezeki belum memihak pada saya. Alhamdulillah, percubaan kali
kedua saya pada tahun 2019 akhirnya berjaya dan saya terus mendaftarkan diri di

Sekolah Pendidikan, Universti Utara Malaysia.

Pengalaman sebagai guru Kimia tingkatan enam menjadi titik tolak dalam pengajian
saya ini. Refleksi kendiri terhadap pengajaran terutamanya pelaksanaan kerja amali
dijadikan asas kajian. Hasil maklum balas pelajar dan pencapaian pelajar dalam
peperiksaan yang kurang memberangsangkan menjadi pencetus untuk memperbaiki
diri. Pelajar dilihat seperti sukar untuk mengaitkan antara teori dan kerja amali. Oleh
itu, saya perlu lakukan sesuatu untuk anak didik saya supaya ilmu dan kefahaman hasil

daripada melakukan kerja amali dapat membantu ketika menjawab soalan peperiksaan.

Perkongsian dengan rakan guru ketika pertemuan Jurulatih Utama Kimia tingkatan
enam diperingkat kebangsaan turut dibincangkan. Idea dan pandangan rakan sejawat
dalam negeri yang sama juga dikongsi bersama. Saya melihat rakan-rakan lain juga ada
yang menghadapi situasi seperti saya. Setelah diteliti, saya berpendapat saya perlu
memasukkan nilai tambah ketika melaksanakan kerja amali terhadap pelajar. Saya
percaya guru perlu melengkapkan diri dengan ilmu dan kemahiran terkini untuk

menjadikan pengajaran yang lebih efektif.

Peranan guru dalam pembelajaran pelajar sangat penting. Guru sebagai pendidik dan
pembimbing pelajar untuk memperoleh ilmu. Bukan sahaja ilmu yang digunakan dalam
kelas atau peperiksaan malahan ilmu tentang kehidupan. Jiwa pelajar mestilah disemat
dengan jati diri yang luhur terhadap agama, bangsa dan negara. Ciri-ciri seperti
berkebolehan berfikir secara kritis dan kreatif dalam menyelesaikan masalah serta
berupaya berkolaborasi dalam satu pasukan perlu diberi penekanan. Kemahiran
berkomunikasi dengan baik terhadap orang lain juga perlu diterapkan dalam diri
pelajar. Bagi mengatasi masalah ini, saya mengambil peluang meneroka amalan
pengajaran guru Kimia tingkatan enam terhadap aplikasi Pembelajaran Abad Ke-21

(PAK-21) dalam proses pelaksanaan kerja amali dalam kajian saya.

